
Σάββατον πρὸ τῆς Πεντηκοστῆς  

(Ψυχοσάββατον) 
Μνήμην ἐπιτελοῦμεν πάντων τῶν ἀπ᾿ αἰῶνος κοιμηθέντων 

εὐσεβῶς, ἐπ᾿ ἐλπίδι ἀναστάσεως ζωῆς αἰωνίου. 
Εὐσεβίου ἱερομάρτ. ἐπισκ. Σαμοσάτων (†380). Ζήνωνος καὶ Ζηνᾶ (κυρίου 

καὶ δούλου) μαρτύρων (†304). 

*  

ΤΥΠΙΚΟΝ     ΜΗΝ ΙΟΥΝΙΟΣ      Σελίδες 203 - 204 

22. † Σάββατον πρὸ τῆς Πεντηκοστῆς (Ψυχοσάββατον). «Μνεία πάντων τῶν 

ἀπ᾿ αἰῶνος κοιμηθέντων εὐσεβῶς Χριστιανῶν». Εὐσεβίου ἱερομάρτ. ἐπισκ. 
Σαμοσάτων (†380). Ζήνωνος καὶ Ζηνᾶ (κυρίου καὶ δούλου) μαρτύρων (†304). 

Ὁ ἥλιος εἰσέρχεται εἰς τὸν Καρκίνον. Ἀρχὴ τοῦ θέρους. 

Εἰς τὴν θ΄. Ἀπολυτίκιον καὶ κοντάκιον τῆς Ἀναλήψεως· (μικρὰ) ἀπόλυσις ὡς 
ἐν τῇ ἑορτῇ (διὰ τὴν ἀπόδοσιν αὐτῆς). 

Αἱ ἀκολουθίαι ψάλλονται κατὰ τὴν τάξιν τοῦ Πεντηκοσταρίου καὶ τοῦ 

Σαββάτου πρὸ τῆς Κυριακῆς τῆς ἀπόκρεω. 
Εἰς τὸν ἑσπερινὸν ὡς ἐν τῷ Πεντηκοσταρίῳ, ἄνευ εἰσόδου· μετὰ τὸ «Νῦν 

ἀπολύεις» ὁ νεκρώσιμος κανὼν (ἐκ τῆς παννυχίδος) καὶ τὸ μνημόσυνον. 

Εἰς τὸν ὄρθρον ὁ κανὼν τοῦ Πεντηκοσταρίου, ἀλλ᾿ εἰς ἑκάστην ᾠδὴν 
προτάσσεται ὁ εἱρμὸς αὐτῆς μὴ ἐπαναλαμβανόμενος ἐν τέλει, πλὴν τῆς γ΄ καὶ 

ϛ΄ ᾠδῆς· μετὰ τὸ κοντάκιον καὶ τὸν οἶκον, τὸ συναξάριον τοῦ Μηναίου καὶ 

εἶτα τὸ ἑξῆς ὑπόμνημα (ἐκ τοῦ Τριῳδίου)· «Τῇ αὐτῇ ἡμέρᾳ, μνείαν πάντων 
τῶν ἀπ᾿ αἰῶνος κοιμηθέντων εὐσεβῶς, ἐπ᾿ ἐλπίδι ἀναστάσεως ζωῆς αἰωνίου, 

οἱ θειότατοι πατέρες ἐθέσπισαν. 

Στίχοι· Ἀμνημόνησον πταισμάτων νεκροῖς, Λόγε, 
τὰ χρηστὰ νεκρὰ σπλάγχνα σου μὴ δεικνύων. 

Τὰς τῶν προαναπαυσαμένων ψυχὰς κατάταξον, δέσποτα Χριστέ, ἐν ταῖς τῶν 

δικαίων σου σκηναῖς καὶ ἐλέησον ἡμᾶς, ὡς μόνος ἀθάνατος· ἀμήν». 
Καταβασίαι δὲν ψάλλονται, ἀλλὰ μόνον οἱ εἱρμοὶ τῶν ᾠδῶν γ΄, ϛ΄, η΄ καὶ θ΄ εἰς 

τὴν τάξιν αὐτῶν· στιχολογοῦμεν τὸ «Μεγαλύνει ἡ ψυχή μου τὸν Κύριον» 

ἐπισυνάπτοντες «Τὴν τιμιωτέραν» ὡς συνήθως (εἰς ἦχον πλ. β΄ εἱρμολογικόν)· 
ἐξαποστειλάρια, αἶνοι, ἀπόστιχα κ.λπ. ὡς ἐν τῷ Πεντηκοσταρίῳ· «Ἀγαθὸν τὸ 

ἐξομολογεῖσθαι», τρισάγιον κ.λπ., τὸ ἀπολυτίκιον «Ὁ βάθει σοφίας», Δόξα, 

Καὶ νῦν, τὸ θεοτοκίον «Σὲ καὶ τεῖχος» (ὡς ὁρίζει καὶ τὸ Τ.Μ.Ε., Σαββάτῳ πρὸ 
τῆς Πεντηκοστῆς §45). 

Εἰς τὴν λειτουργίαν. Ἀντίφωνα καὶ εἰσοδικὸν τὰ τῶν καθημερινῶν. Μετὰ τὴν 

εἴσοδον ἀπολυτίκια «Ὁ βάθει σοφίας» καὶ τοῦ ἁγίου τοῦ ναοῦ, κοντάκιον 
«Μετὰ τῶν ἁγίων». Ἀπόστολος: κοιμηθέντων, «Οὐ θέλω ὑμᾶς ἀγνοεῖν» (Α΄ 

Θεσ. δ΄ 13-17)· Εὐαγγέλιον: Σαββάτου πρὸ τῆς Πεντηκοστῆς (ια΄ ἑωθινόν), 

«Ἐφα νέρωσεν ἑαυτὸν ὁ Ἰησοῦς» (Ἰω. κα΄ 14-25). «Ἄξιον ἐστί». Κοινωνικὸν 
«Μακάριοι οὓς ἐξελέξω»· ἀντὶ τοῦ Εἴδομεν τὸ φῶς, τὸ τροπάριον «Ὁ βάθει 

σοφίας»· «Πληρωθήτω». Μετὰ τὴν ὀπισθάμβωνον εὐχὴν τὰ τροπάρια «Μετὰ 

πνευμάτων δικαίων» κ.λπ., μεθ᾿ ἃ μνημονεύει ὁ ἱερεύς, ὡς ἐν τῷ Σαββάτῳ πρὸ 
τῆς ἀπόκρεω σημειοῦται· εἶτα ἡ ἀπόλυσις τῆς θ. λειτουργίας. 

*  

Τῌ ΠΑΡΑΣΚΕΥῌ ΕΣΠΕΡΑΣ 
Εὐλογήσαντος τοῦ ἱερέως μετὰ τὸν Προοιμιακὸν Ψαλμόν Ἱστῶμεν στί-

χους Ϛ´, καὶ ψάλλομεν Στιχηρὰ Μαρτυρικὰ τῆς Ὀκτωήχου γ´. 

ΕΝ Τῼ ΜΕΓΑΛῼ ΕΣΠΕΡΙΝῼ 

ΕΝΑΡΞΙΣ - ΠΡΟΟΙΜΙΑΚΟΣ ΨΑΛΜΟΣ 

Ὁ ἱερεύς· Εὐλογητὸς ὁ Θεὸς ἡμῶν, πάντοτε, 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
Καὶ ἄρχεται ὁ ἀναγνώστης ἀναγινώσκων τὸν προοιμιακὸν 

ψαλμόν, λέγων οὕτω· 

Δεῦτε, προσκυνήσωμεν καὶ προσπέσωμεν 

τῷ Βασιλεῖ ἡμῶν Θεῷ. 

Δεῦτε, προσκυνήσωμεν καὶ προσπέσωμεν 

Χριστῷ τῷ Βασιλεῖ ἡμῶν Θεῷ. 

Δεῦτε, προσκυνήσωμεν καὶ προσπέσωμεν 

αὐτῷ, Χριστῷ τῷ Βασιλεῖ καὶ Θεῷ ἡμῶν. 
Ψαλμὸς ργ´ (103). 

Εὐλόγει, ἡ ψυχή μου, τὸν Κύριον· Κύριε ὁ 

Θεός μου, ἐμεγαλύνθης σφόδρα. 

Ἐξομολόγησιν καὶ μεγαλοπρέπειαν 

ἐνεδύσω, ἀναβαλλόμενος φῶς ὡς ἱμάτιον. 

Ἐκτείνων τὸν οὐρανὸν ὡσεὶ δέῤῥιν, ὁ στεγά-

ζων ἐν ὕδασι τὰ ὑπερῷα αὐτοῦ. 

Ὁ τιθεὶς νέφη τὴν ἐπίβασιν αὐτοῦ, ὁ περιπα-

τῶν ἐπὶ πτερύγων ἀνέμων. 

Ὁ ποιῶν τοὺς Ἀγγέλους αὐτοῦ πνεύματα, 

καὶ τοὺς λειτουργοὺς αὐτοῦ πυρὸς φλόγα. 

Ὁ θεμελιῶν τὴν γῆν ἐπὶ τὴν ἀσφάλειαν αὐ-

τῆς, οὐ κλιθήσεται εἰς τὸν αἰῶνα τοῦ αἰῶνος. 

Ἄβυσσος ὡς ἱμάτιον τὸ περιβόλαιον αὐτοῦ, 

ἐπὶ τῶν ὀρέων στήσονται ὕδατα. 

Ἀπὸ ἐπιτιμήσεώς σου φεύξονται, ἀπὸ φωνῆς 

βροντῆς σου δειλιάσουσιν. 

Ἀναβαίνουσιν ὄρη, καὶ καταβαίνουσι πεδία 

εἰς τὸν τόπον, ὃν ἐθεμελίωσας αὐτά. 

Ὅριον ἔθου, ὃ οὐ παρελεύσονται, οὐδὲ ἐπι-

στρέψουσι καλῦψαι τὴν γῆν. 

Ὁ ἐξαποστέλλων πηγὰς ἐν φάραγξιν, ἀναμέ-

σον τῶν ὀρέων διελεύσονται ὕδατα. 

Ποτιοῦσι πάντα τὰ θηρία τοῦ ἀγροῦ, 

προσδέξονται ὄναγροι εἰς δίψαν αὐτῶν. 

Ἐπ᾿ αὐτὰ τὰ πετεινὰ τοῦ οὐρανοῦ κατασκη-

νώσει· ἐκ μέσου τῶν πετρῶν δώσουσι 

φωνήν. 

Ποτίζων ὄρη ἐκ τῶν ὑπερῴων αὐτοῦ· ἀπὸ 

καρποῦ τῶν ἔργων σου χορτασθήσεται ἡ γῆ. 

Ὁ ἐξανατέλλων χόρτον τοῖς κτήνεσι, καὶ 

χλόην τῇ δουλείᾳ τῶν ἀνθρώπων. 

Τοῦ ἐξαγαγεῖν ἄρτον ἐκ τῆς γῆς, καὶ οἶνος 

εὐφραίνει καρδίαν ἀνθρώπου. 

Τοῦ ἱλαρῦναι πρόσωπον ἐν ἐλαίῳ· καὶ ἄρτος 

καρδίαν ἀνθρώπου στηρίζει. 

Χορτασθήσονται τὰ ξύλα τοῦ πεδίου, αἱ κέ-

δροι τοῦ Λιβάνου ἃς ἐφύτευσας. 

Ἐκεῖ στρουθία ἐννοσσεύσουσι, τοῦ ἐρωδιοῦ 

ἡ κατοικία ἡγεῖται αὐτῶν. 

Ὄρη τὰ ὑψηλὰ ταῖς ἐλάφοις, πέτρα καταφυ-

γὴ τοῖς λαγωοῖς. 

Ἐποίησε σελήνην εἰς καιρούς· ὁ ἥλιος ἔγνω 

τὴν δύσιν αὐτοῦ. 

Ἔθου σκότος, καὶ ἐγένετο νύξ· ἐν αὐτῇ διε-

λεύσονται πάντα τὰ θηρία τοῦ δρυμοῦ. 

Σκύμνοι ὠρυόμενοι τοῦ ἁρπάσαι, καὶ 

ζητῆσαι παρὰ τῷ Θεῷ βρῶσιν αὐτοῖς. 

Ἀνέτειλεν ὁ ἥλιος, καὶ συνήχθησαν, καὶ εἰς 

τὰς μάνδρας αὐτῶν κοιτασθήσονται. 



Ἐξελεύσεται ἄνθρωπος ἐπὶ τὸ ἔργον αὐτοῦ, 

καὶ ἐπὶ τὴν ἐργασίαν αὐτοῦ ἕως ἑσπέρας. 

Ὡς ἐμεγαλύνθη τὰ ἔργα σου, Κύριε· πάντα 

ἐν σοφίᾳ ἐποίησας· ἐπληρώθη ἡ γῆ τῆς 

κτίσεώς σου. 

Αὕτη ἡ θάλασσα ἡ μεγάλη καὶ εὐρύχωρος· ἐ-

κεῖ ἑρπετά, ὧν οὐκ ἔστιν ἀριθμός, ζῷα μικρὰ 

μετὰ μεγάλων. 

Ἐκεῖ πλοῖα διαπορεύονται· δράκων οὗτος, 

ὃν ἔπλασας ἐμπαίζειν αὐτῇ. 

Πάντα πρὸς σὲ προσδοκῶσι, δοῦναι τὴν τρο-

φὴν αὐτῶν εἰς εὔκαιρον. Δόντος σου αὐτοῖς, 

συλλέξουσιν. 

Ἀνοίξαντός σου τὴν χεῖρα, τὰ σύμπαντα 

πλησθήσονται χρηστότητος· ἀποστρέψαντος 

δέ σου τὸ πρόσωπον, ταραχθήσονται. 

Ἀντανελεῖς τὸ πνεῦμα αὐτῶν, καὶ ἐκλείψου-

σι, καὶ εἰς τὸν χοῦν αὐτῶν ἐπιστρέψουσιν. 

Ἐξαποστελεῖς τὸ πνεῦμά σου, καὶ 

κτισθήσονται, καὶ ἀνακαινιεῖς τὸ πρόσωπον 

τῆς γῆς. 

Ἤτω ἡ δόξα Κυρίου εἰς τοὺς αἰῶνας· 

εὐφρανθήσεται Κύριος ἐπὶ τοῖς ἔργοις αὐτοῦ. 

Ὁ ἐπιβλέπων ἐπὶ τὴν γῆν, καὶ ποιῶν αὐτὴν 

τρέμειν· ὁ ἁπτόμενος τῶν ὀρέων καὶ καπνί-

ζονται. 

ᾌσω τῷ Κυρίῳ ἐν τῇ ζωῇ μου, ψαλῶ τῷ 

Θεῷ μου ἕως ὑπάρχω. 

Ἡδυνθείη αὐτῷ ἡ διαλογή μου, ἐγὼ δὲ εὐ-

φρανθήσομαι ἐπὶ τῷ Κυρίῳ. 

Ἐκλείποιεν ἁμαρτωλοὶ ἀπὸ τῆς γῆς, καὶ ἄνο-

μοι, ὥστε μὴ ὑπάρχειν αὐτούς. 

Εὐλόγει, ἡ ψυχή μου, τὸν Κύριον. 
Καὶ πάλιν. 

Ὁ ἥλιος ἔγνω τὴν δύσιν αὐτοῦ· ἔθου σκότος, 

καὶ ἐγένετο νύξ. 

Ὡς ἐμεγαλύνθη τὰ ἔργα σου, Κύριε· πάντα 

ἐν σοφίᾳ ἐποίησας. 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς αἰῶνας τῶν 

αἰώνων. Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι, 

ὁ Θεός. (ἐκ γ´)   Ἡ ἐλπὶς ἡμῶν, Κύριε, δόξα σοι. 

Εἶτα, Συναπτὴ μεγάλη ὑπὸ τοῦ Διακόνου. 
*  

ΤΑ ΕΙΡΗΝΙΚΑ 
Πληρωθέντος τοῦ προοιμιακοῦ ψαλμοῦ, ὁ ἱερεὺς λέγει ἐνώπιον τῆς ἁγίας 

Τραπέζης τὰ εἰρηνικά, τοῦ χοροῦ ψάλλοντος μεθ᾿ ἑκάστην δέησιν τὸ 

Κύριε, ἐλέησον. 

Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν 

ἡμῶν τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, εὐσταθείας τῶν 

ἁγίων τοῦ Θεοῦ Ἐκκλησιῶν καὶ τῆς τῶν πάντων ἑνώσεως 

τοῦ Κυρίου δεηθῶμεν. 

Ὑπὲρ τοῦ ἁγίου οἴκου τούτου καὶ τῶν μετὰ πίστεως, 

εὐλαβείας καὶ φόβου Θεοῦ εἰσιόντων ἐν αὐτῷ τοῦ Κυρίου 

δεηθῶμεν. 

Ὑπὲρ τοῦ πατρός και ἀρχιεπισκόπου ἡμῶν (Δεινός), τοῦ 

τιμίου πρεσβυτερίου, τῆς ἐν Χριστῷ διακονίας, παντὸς τοῦ 

κλήρου καὶ τοῦ λαοῦ τοῦ Κυρίου δεηθῶμεν. 

Ὑπὲρ τοῦ εὐσεβοῦς ἡμῶν ἔθνους, πάσης ἀρχῆς καὶ 

ἐξουσίας ἐν αὐτῷ καὶ τοῦ κατὰ ξηράν, θάλασσαν καὶ ἀέρα 

φιλοχρίστου ἡμῶν στρατοῦ τοῦ Κυρίου δεηθῶμεν. 

Ὑπὲρ τῆς πόλεως και ενορίας ταύτης, πάσης πόλεως καὶ 

χώρας καὶ τῶν πίστει οἰκούντων ἐν αὐταῖς τοῦ Κυρίου 

δεηθῶμεν. 

Ὑπὲρ εὐκρασίας ἀέρων, εὐφορίας τῶν καρπῶν τῆς γῆς καὶ 

καιρῶν εἰρηνικῶν τοῦ Κυρίου δεηθῶμεν. 

Ὑπὲρ πλεόντων, ὁδοιπορούντων, νοσούντων, καμνόντων, 

αἰχμαλώτων καὶ τῆς σωτηρίας αὐτῶν τοῦ Κυρίου 

δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, 

κινδύνου καὶ ἀνάγκης τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, 

τῇ σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, 

δεσποίνης ἡμῶν, Θεοτόκου καὶ ἀειπαρθένου Μαρίας 

(Ὑπεραγία Θεοτόκε σῶσον ἡμἁς) μετὰ πάντων 

τῶν ἁγίων μνημονεύσαντες, ἑαυτοὺς καὶ ἀλλήλους καὶ 

πᾶσαν τὴν ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι πρέπει σοι πᾶσα δόξα, τιμὴ καὶ προσκύνησις, τῷ 

Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ 

εἰς τοὺς αἰῶνας τῶν αἰώνων. 
Ὁ χορός· Ἀμήν. 

*  

ΟΙ ΕΠΙΛΥΧΝΙΟΙ ΨΑΛΜΟΙ 

Ψαλμὸς ρμ´ (140).     Ἦχος  πλ. β΄ 

Κύριε, ἐκέκραξα πρὸς σέ, εἰσάκουσόν μου· 

εἰσάκουσόν μου, Κύριε. Κύριε, ἐκέκραξα 

πρὸς σέ, εἰσάκουσόν μου· πρόσχες τῇ φω-

νῇ τῆς δεήσεώς μου ἐν τῷ κεκραγέναι με 

πρὸς σέ. Εἰσάκουσόν μου, Κύριε. 

Κατευθυνθήτω ἡ προσευχή μου ὡς θυμία-

μα ἐνώπιόν σου, ἔπαρσις τῶν χειρῶν μου 

θυσία ἑσπερινή. Εἰσάκουσόν μου, Κύριε. 

Θοῦ, Κύριε, φυλακὴν τῷ στόματί μου, καὶ 

θύραν περιοχῆς περὶ τὰ χείλη μου. 

Μὴ ἐκκλίνῃς τὴν καρδίαν μου εἰς λόγους πο-

νηρίας, τοῦ προφασίζεσθαι προφάσεις ἐν ἁ-

μαρτίαις, 



Σὺν ἀνθρώποις ἐργαζομένοις τὴν ἀνομίαν, 

καὶ οὐ μὴ συνδυάσω μετὰ τῶν ἐκλεκτῶν 

αὐτῶν. 

Παιδεύσει με δίκαιος ἐν ἐλέει καὶ ἐλέγξει με, 

ἔλαιον δὲ ἁμαρτωλοῦ μὴ λιπανάτω τὴν κεφα-

λήν μου. 

Ὅτι ἔτι καὶ ἡ προσευχή μου ἐν ταῖς εὐδο-

κίαις αὐτῶν· κατεπόθησαν ἐχόμενα πέ-

τρας οἱ κριταὶ αὐτῶν. 

Ἀκούσονται τὰ ῥήματά μου, ὅτι ἡδύνθησαν· 

ὡσεὶ πάχος γῆς ἐρράγη ἐπὶ τῆς γῆς, διεσκορ-

πίσθη τὰ ὀστᾶ αὐτῶν παρὰ τὸν ᾅδην. 

Ὅτι πρὸς σέ, Κύριε Κύριε, οἱ ὀφθαλμοί 

μου· ἐπὶ σοὶ ἤλπισα, μὴ ἀντανέλῃς τὴν ψυ-

χήν μου. 

Φύλαξόν με ἀπὸ παγίδος, ἧς συνεστήσαντό 

μοι, καὶ ἀπὸ σκανδάλων τῶν ἐργαζομένων 

τὴν ἀνομίαν. 

Πεσοῦνται ἐν ἀμφιβλήστρῳ αὐτῶν οἱ ἁ-

μαρτωλοί· κατὰ μόνας εἰμὶ ἐγώ, ἕως ἂν 

παρέλθω. 
Ψαλμὸς ρμα´ (141). 

Φωνῇ μου πρὸς Κύριον ἐκέκραξα, φωνῇ μου 

πρὸς Κύριον ἐδεήθην. 

Ἐκχεῶ ἐνώπιον αὐτοῦ τὴν δέησίν μου, τὴν 

θλῖψίν μου ἐνώπιον αὐτοῦ ἀπαγγελῶ. 

Ἐν τῷ ἐκλείπειν ἐξ ἐμοῦ τὸ πνεῦμά μου, καὶ 

σὺ ἔγνως τὰς τρίβους μου. 

Ἐν ὁδῷ ταύτῃ, ᾗ ἐπορευόμην, ἔκρυψαν 

παγίδα μοι. 

Κατενόουν εἰς τὰ δεξιὰ καὶ ἐπέβλεπον, καὶ 

οὐκ ἦν ὁ ἐπιγινώσκων με. 

Ἀπώλετο φυγὴ ἀπ᾿ ἐμοῦ, καὶ οὐκ ἔστιν ὁ 

ἐκζητῶν τὴν ψυχήν μου. 

Ἐκέκραξα πρὸς σέ, Κύριε· εἶπα· Σὺ εἶ ἡ ἐλπίς 

μου, μερίς μου εἶ, ἐν γῇ ζώντων. 

Πρόσχες πρὸς τὴν δέησίν μου, ὅτι ἐταπει-

νώθην σφόδρα. 

Ῥῦσαί με ἐκ τῶν καταδιωκόντων με, ὅτι ἐ-

κραταιώθησαν ὑπὲρ ἐμέ. 

Ἐξάγαγε ἐκ φυλακῆς τὴν ψυχήν μου τοῦ ἐ-

ξομολογήσασθαι τῷ ὀνόματί σου. 

Ἐμὲ ὑπομενοῦσι δίκαιοι, ἕως οὗ ἀνταποδῷς 

μοι. 

Ἐκ βαθέων ἐκέκραξά σοι, Κύριε· Κύριε, 

εἰσάκουσον τῆς φωνῆς μου. 

Γενηθήτω τά ὦτά σου προσέχοντα εἰς τὴν 

φωνὴν τῆς δεήσεώς μου. 

Ἱστῶμεν στίχους Ϛ´, καὶ ψάλλομεν Στιχηρὰ 

Μαρτυρικὰ τῆς Ὀκτωήχου γ´. 

Ἦχος πλ. β´. 

Στίχ. Ἐὰν ἀνομίας παρατηρήσῃς, Κύριε Κύριε, τίς ὑ-

ποστήσεται; ὅτι παρὰ σοὶ ὁ ἱλασμός ἐστιν. 

Οἱ Μάρτυρές σου Κύριε, οὐκ ἠρνήσαντό σε, 

οὐκ ἀπέστησαν ἀπὸ τῶν ἐντολῶν σου· ταῖς 

αὐτῶν πρεσβείαις ἐλέησον ἡμᾶς. 

Στίχ. Ἕνεκεν τοῦ ὀνόματός σου ὑπέμεινά σε, Κύριε· 

ὑπέμεινεν ἡ ψυχή μου εἰς τὸν λόγον σου, ἤλπισεν ἡ 

ψυχή μου ἐπὶ τὸν Κύριον. 

Οἱ μαρτυρήσαντες διὰ σὲ Χριστέ, πολλὰς 

βασάνους ὑπέμειναν· πρεσβείαις Κύριε, καὶ 

εὐχαῖς αὐτῶν, πάντας ἡμᾶς διαφύλαξον. 

Στίχ. Ἀπὸ φυλακῆς πρωΐας μέχρι νυκτός, ἀπὸ φυλα-

κῆς πρωΐας ἐλπισάτω Ἰσραὴλ ἐπὶ τὸν Κύριον. 

Οἱ ἀθλοφόροι Μάρτυρες, καὶ οὐρανοπολῖ-

ται, ἐπὶ γῆς ἀθλήσαντες, πολλὰς βασάνους ὑ-

πέμειναν, καὶ τέλειον ἀπέλαβον τὸν στέφα-

νον ἐν οὐρανοῖς, ἵνα πρεσβεύωσιν, ὑπὲρ τῶν 

ψυχῶν ἡμῶν. 

Καὶ τῶν Κεκοιμημένων γ´. 

Ἦχος πλ. δ´. Ὁ ἐν Ἐδὲμ Παράδεισος. 

Στίχ. Ὅτι παρὰ τῷ Κυρίῳ τὸ ἔλεος, καὶ πολλὴ παρ᾿ 

αὐτῷ λύτρωσις, καὶ αὐτὸς λυτρώσεται τὸν Ἰσραὴλ ἐκ 

πασῶν τῶν ἀνομιῶν αὐτοῦ. 

Τῶν ἀπ᾿ αἰῶνος σήμερον νεκρῶν, ἁπάντων 

κατ᾿ ὄνομα, μετὰ πίστεως ζησάντων εὐσε-

βῶς, μνήμην τελοῦντες οἱ πιστοί, τὸν Σωτῆ-

ρα καὶ Κύριον, ἀνυμνήσωμεν, αἰτοῦντες ἐ-

κτενῶς, τούτους ἐν ὥρᾳ τῆς κρίσεως, ἀπολο-

γίαν ἀγαθήν, δοῦναι αὐτῷ τῷ Θεῷ ἡμῶν, τῷ 

πᾶσαν κρίνοντι τὴν γῆν τῆς δεξιᾶς, αὐτοῦ 

παραστάσεως τυχόντας ἐν χαρᾷ, ἐν μερίδι 

Δικαίων, καὶ ἐν Ἁγίων κλήρῳ φωτεινῷ, καὶ 

ἀξίους γενέσθαι, τῆς οὐρανίου Βασιλείας αὐ-

τοῦ. 

Στίχ. Αἰνεῖτε τὸν Κύριον, πάντα τὰ ἔθνη, ἐπαι-

νέσατε αὐτόν, πάντες οἱ λαοί. 

Ὁ τῷ οἰκείῳ αἵματι Σωτήρ, βροτοὺς ἐκπριά-

μενος, καὶ θανάτῳ σου θανάτου τοῦ πικροῦ, 

ἐκλυτρωσάμενος ἡμᾶς, καὶ ζωὴν τὴν αἰώνι-

ον, παρασχὼν τῇ Ἀναστάσει σου ἡμῖν, πάν-



τας ἀνάπαυσον Κύριε, τοὺς κοιμηθέντας εὐ-

σεβῶς, ἢ ἐν ἐρήμοις, ἢ πόλεσιν, ἢ ἐν θαλάσ-

σῃ, ἢ ἐν γῇ, ἢ ἐν παντὶ τόπῳ, βασιλεῖς τε, ἱε-

ρεῖς, ἀρχιερεῖς, μοναστὰς καὶ μιγάδας, ἐν ἡ-

λικίᾳ πάσῃ παγγενεῖ· καὶ ἀξίωσον τούτους 

τῆς οὐρανίου Βασιλείας σου. 

Στίχ. Ὅτι ἐκραταιώθη τὸ ἔλεος αὐτοῦ ἐφ᾿ ἡ-

μᾶς, καὶ ἡ ἀλήθεια τοῦ Κυρίου μένει εἰς τὸν 

αἰῶνα. 

Τῇ ἐκ νεκρῶν Ἐγέρσει σου Χριστέ, οὐκέτι ὁ 

θάνατος, κυριεύει τῶν θανόντων εὐσεβῶς· 

διὸ αἰτοῦμεν ἐκτενῶς, τοὺς σοὺς δούλους ἀ-

νάπαυσον, ἐν αὐλαῖς σου, καὶ ἐν κόλποις Ἀ-

βραάμ, τοὺς ἐξ Ἀδὰμ μέχρι σήμερον, λα-

τρεύσαντάς σοι καθαρῶς, πατέρας καὶ ἀδελ-

φοὺς ἡμῶν, φίλους ὁμοῦ καὶ συγγενεῖς· ἅ-

παντα ἄνθρωπον, τὰ τοῦ βίου λειτουργήσαν-

τα πιστῶς, καὶ πρὸς σὲ μεταστάντα πολυει-

δῶς καὶ πολυτρόπως ὁ Θεός, καὶ ἀξίωσον τυ-

χεῖν, τῆς οὐρανίου Βασιλείας σου. 

Δόξα. Ἦχος πλ. δ´. 

Θρηνῶ καὶ ὀδύρομαι, ὅταν ἐννοήσω τὸν θά-

νατον, καὶ ἴδω ἐν τοῖς τάφοις κειμένην, τὴν 

κατ᾿ εἰκόνα Θεοῦ, πλασθεῖσαν ἡμῖν ὡραιό-

τητα, ἄμορφον, ἄδοξον, μὴ ἔχουσαν εἶδος. 

Ὢ τοῦ θαύματος! τί τὸ περὶ ἡμᾶς τοῦτο γέ-

γονε μυστήριον; πῶς παρεδόθημεν τῇ φθο-

ρᾷ; πῶς συνεζεύχθημεν τῷ θανάτῳ; ὄντως 

Θεοῦ προστάξει, ὡς γέγραπται, τοῦ παρέχον-

τος τοῖς μεταστᾶσι τὴν ἀνάπαυσιν. 

Καὶ νῦν. Θεοτοκίον. Ἦχος πλ. β´. 

Τίς μὴ μακαρίσει σε Παναγία Παρθένε; τίς 

μὴ ἀνυμνήσει σου τὸν ἀλόχευτον τόκον; ὁ 

γὰρ ἀχρόνως ἐκ Πατρὸς ἐκλάμψας Υἱὸς μο-

νογενής, ὁ αὐτὸς ἐκ σοῦ τῆς Ἁγνῆς προῆλ-

θεν, ἀφράστως σαρκωθείς, φύσει Θεὸς ὑπάρ-

χων, καὶ φύσει γενόμενος ἄνθρωπος δι᾿ ἡ-

μᾶς· οὐκ εἰς δυάδα προσώπων τεμνόμενος, 

ἀλλ᾿ ἐν δυάδι φύσεων ἀσυγχύτως γνωριζό-

μενος. Αὐτὸν ἱκέτευε, σεμνὴ Παμμακάριστε, 

ἐλεηθῆναι τὰς ψυχὰς ἡμῶν. 

*  

Ἄνευ εἰσόδου. 
Ὁ προεστὼς ἢ ὁ ἀναγνώστης  

τὴν ἐπιλύχνιον εὐχαριστίαν χῦμα· 

Φῶς ἱλαρὸν ἁγίας δόξης, * ἀθανάτου Πα-

τρός, * οὐρανίου, ἁγίου, μάκαρος, * Ἰησοῦ 

Χριστέ, * ἐλθόντες ἐπὶ τὴν ἡλίου δύσιν, * ἰ-

δόντες φῶς ἑσπερινόν, * ὑμνοῦμεν Πατέρα, 

Υἱόν, * καὶ ἅγιον Πνεῦμα, Θεόν. * Ἄξιόν σε 

ἐν πᾶσι καιροῖς * ὑμνεῖσθαι φωναῖς αἰσίαις, 

* Υἱὲ Θεοῦ, ζωὴν ὁ διδούς· * διὸ ὁ κόσμος 

σὲ δοξάζει. 

Ἀντὶ δὲ τοῦ προκειμένου,  

ψάλλομεν εἰς ἦχον πλ. δ´ τὸ 

Ἀλληλούϊα. (ἐκ γ´). 

Στίχ. α´. Μακάριοι, οὓς ἐξελέξω καὶ προσελά-

βου, Κύριε· κατασκηνώσουσιν ἐν ταῖς αὐλαῖς 

σου. (Ψαλμ. ξδ´ 5) 

Ἀλληλούϊα. (ἐκ γ´). 

Στίχ. β´. Αἱ ψυχαὶ αὐτῶν ἐν ἀγαθοῖς αὐλισθή-

σονται, καὶ τὸ σπέρμα αὐτῶν κληρονομήσει 

τὴν γῆν. (Ψαλμ. κδ´ 13) 

Ἀλληλούϊα. (ἐκ γ´). 

Στίχ. γ´. Καὶ τὸ μνημόσυνον αὐτῶν εἰς γενεὰν 

καὶ γενεάν. (Ψαλμ. ρλδ´ 13) 

Ἀλληλούϊα. (ἐκ γ´). 
*  

ΑΙ ΔΕΗΣΕΙΣ -  Εἶτα ἡ συνήθης Ἐκτενής, τό· «Καταξίω-

σον, Κύριε»  Τὰ Πληρωτικά, ἡ κεφαλοκλισία κ.λπ. 

Ὁ διάκονος ἐξελθὼν καὶ στὰς ἐν τῷ συνήθει τόπῳ λέγει τὴν ἐ-

κτενῆ δέησιν, τοῦ χοροῦ ἐπιλέγοντος ἐν ἑκάστῃ δεήσει τὸ Κύριε, 

ἐλέησον τρίς, ἐν δὲ τῇ τελευταίᾳ ἅπαξ. Ὁ χορὸς εἰς ἑκάστην δέ-

ησιν τὸ Κύριε, ἐλέησον τρίς, εἰς δὲ τὴν τελευταίαν ἅπαξ. 

Eἴπωμεν πάντες ἐξ ὅλης τῆς ψυχῆς καὶ ἐξ ὅλης τῆς διανοίας 

ἡμῶν εἴπωμεν.  

 Ὁ α΄ χορός· Κύριε, ἐλέησον. (ἅπαξ) 

Κύριε παντοκράτορ, ὁ Θεὸς τῶν πατέρων ἡμῶν, δεόμεθά σου, 

ἐπάκουσον καὶ ἐλέησον. 

 Ὁ α΄ χορός· Κύριε, ἐλέησον. (ἅπαξ) 

Ἐλέησον ἡμᾶς, ὁ Θεός, κατὰ τὸ μέγα ἔλεός σου, δεόμεθά σου, 

ἐπάκουσον καὶ ἐλέησον. 

  Ὁ α΄ χορός· Κύριε, ἐλέησον. (γ΄) 

Ἔτι δεόμεθα ὑπὲρ τοῦ Ἀρχιεπισκόπου ἡμῶν (Δεινός). 

Ὁ α΄ χορός· Κύριε, ἐλέησον. (γ΄) 

Ἔτι δεόμεθα ὑπὲρ τῶν ἀδελφῶν ἡμῶν, τῶν Ἱερέων, 

Ἱερομονάχων, Διακόνων καὶ Μοναχῶν καὶ πάσης τῆς ἐν Χριστῷ 

ἡμῶν ἀδελφότητος. 

Ὁ α΄ χορός· Κύριε, ἐλέησον. (γ΄) 

Ἔτι δεόμεθα ὑπὲρ ἐλέους, ζωῆς, εἰρήνης, ὑγιείας, σωτηρίας, 

ἐπισκέψεως, συγχωρήσεως καὶ ἀφέσεως τῶν ἁμαρτιῶν τῶν 

δούλων τοῦ Θεοῦ, πάντων τῶν εὐσεβῶν καὶ ὀρθοδόξων 

χριστιανῶν, τῶν κατοικούντων καὶ παρεπιδημούντων ἐν τῇ 

πόλει ταύτῃ, τῶν ἐνοριτῶν, ἐπιτρόπων, συνδρομητῶν καὶ 

ἀφιερωτῶν τοῦ ἱεροῦ Ναοῦ τούτου. 

 Ὁ α΄ χορός· Κύριε, ἐλέησον. (γ΄) 



Ἔτι δεόμεθα ὑπὲρ τῶν μακαρίων καὶ ἀοιδίμων κτιτόρων τοῦ 

ἱεροῦ Ναοῦ τούτου (ἢ τῆς ἱερᾶς Μονῆς ταύτης) καὶ ὑπὲρ πάντων 

τῶν προαναπαυσαμένων πατέρων καὶ ἀδελφῶν ἡμῶν, τῶν 

ἐνθάδε κειμένων καὶ ἁπανταχοῦ ὀρθοδόξων.  

Ὁ α΄ χορός· Κύριε, ἐλέησον. (γ΄) 

Ἔτι δεόμεθα καὶ ὑπὲρ τῶν καρποφορούντων καὶ 

καλλιεργούντων ἐν τῷ ἁγίῳ καὶ πανσέπτῳ Ναῷ τούτῳ, 

κοπιώντων, ψαλλόντων καὶ ὑπὲρ τοῦ περιεστῶτος λαοῦ, τοῦ 

ἀπεκδεχομένου τὸ παρὰ σοῦ μέγα καὶ πλούσιον ἔλεος. 

Ὁ α΄χορός· Κύριε, ἐλέησον. (ἅπαξ) 

Ὁ α΄ Ἱερέας λέγει τὴν· ΕΥΧΗ ΤΗΣ ΕΚΤΕΝΟΥΣ ΙΚΕΣΙΑΣ 

Kύριε, ὁ Θεὸς ἡμῶν, τὴν ἐκτενῆ ταύτην ἱκεσίαν πρόσδεξαι παρὰ 

τῶν σῶν δούλων καὶ ἐλέησον ἡμᾶς κατὰ τὸ πλῆθος τοῦ ἐλέους 

σου· καὶ τοὺς οἰκτιρμούς σου κατάπεμψον ἐφ’ ἡμᾶς καὶ ἐπὶ 

πάντα τὸν λαόν σου, τὸν ἀπεκδεχόμενον τὸ παρὰ σοῦ πλούσιον 

ἔλεος. 

«Ἐκφώνως»· 

Ὅτι ἐλεήμων καὶ φιλάνθρωπος Θεὸς ὑπάρχεις καὶ σοὶ τὴν δόξαν 

ἀναπέμπομεν, τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν 

καὶ ἀεὶ καὶ εἰς τοὺς αἰῶνας τῶν αἰώνων.  

  Ὁ β΄ χορός· Ἀμήν. 

Ὁ προεστώς ἢ ὁ ἀναγνώστης· 

Καταξίωσον, Κύριε, ἐν τῇ ἑσπέρᾳ ταύτῃ ἀνα-

μαρτήτους φυλαχθῆναι ἡμᾶς. Εὐλογητὸς εἶ, Κύ-

ριε, ὁ Θεὸς τῶν πατέρων ἡμῶν, καὶ αἰνετὸν καὶ 

δεδοξασμένον τὸ ὄνομά σου εἰς τοὺς αἰῶνας. Ἀ-

μήν. Γένοιτο, Κύριε, τὸ ἔλεός σου ἐφ᾿ ἡμᾶς, κα-

θάπερ ἠλπίσαμεν ἐπὶ σέ. Εὐλογητὸς εἶ, Κύριε· 

δίδαξόν με τὰ δικαιώματά σου. Εὐλογητὸς εἶ, 

Δέσποτα· συνέτισόν με τὰ δικαιώματά σου. 

Εὐλογητὸς εἶ, Ἅγιε· φώτισόν με τοῖς δικαιώμασί 

σου. Κύριε, τὸ ἔλεός σου εἰς τὸν αἰῶνα· τὰ ἔργα 

τῶν χειρῶν σου μὴ παρίδῃς. Σοὶ πρέπει αἶνος, 

σοὶ πρέπει ὕμνος, σοὶ δόξα πρέπει, τῷ Πατρὶ καὶ 

τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ 

εἰς τοὺς αἰῶνας τῶν αἰώνων. 
Ὁ χορός· Ἀμήν. 

*  

ΠΛΗΡΩΤΙΚΑ 
Εἶτα ὁ διάκονος λέγει τὰ Πληρωτικά, ὁ δὲ χορὸς ἀποκρίνεται εἰς 

μὲν τὰς δύο πρώτας δεήσεις διὰ τοῦ Κύριε, ἐλέησον, εἰς τὰς ἑπο-

μένας ἓξ διὰ τοῦ Παράσχου, Κύριε, εἰς δὲ τὴν τελευταίαν διὰ τοῦ 

Σοί, Κύριε. 
* * * 

Ὁ διάκονος· Πληρώσωμεν τὴν ἑσπερινὴν δέησιν ἡμῶν τῷ 

Κυρίῳ. 

Ὁ χορός· Κύριε, ἐλέησον. 

Ὁ διάκονος· Ἀντιλαβοῦ, σῷσον, ἐλέησον καὶ διαφύλαξον ἡμᾶς, 

ὁ Θεός, τῇ Σῇ χάριτι. 

Ὁ χορός· Κύριε, ἐλέησον. 

Ὁ διάκονος· Τὴν ἑσπέραν πᾶσαν, τελείαν, ἁγίαν, εἰρηνικὴν καὶ 

ἀναμάρτητον, παρά τοῦ Κυρίου, αἰτησώμεθα. 

Ὁ χορὸς εἰς ἑκάστην δέησιν· Παράσχου, Κύριε. 

Ἄγγελον εἰρήνης, πιστὸν ὁδηγόν, φύλακα τῶν ψυχῶν καί τῶν 

σωμάτων ἡμῶν, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Συγγνώμην καὶ ἄφεσιν των ἁμαρτιῶν καί τῶν πλημμελημάτων 

ἡμῶν, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Τὰ καλὰ καὶ συμφέροντα ταῖς ψυχαῖς ἡμῶν καὶ εἰρήνην τῷ 

κόσμῳ, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Τὸν ὑπόλοιπον χρόνον της ζωῆς ἡμῶν ἐν εἰρήνῃ καὶ μετανοίᾳ 

ἐκτελέσαι, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Χριστιανὰ τὰ τέλη της ζωῆς ἡμῶν, ἀνώδυνα, ἀνεπαίσχυντα, 

εἰρηνικά, καὶ καλὴν ἀπολογίαν τὴν ἐπί τοῦ φοβεροῦ βήματος τοῦ 

Χριστοῦ αἰτησώμεθα. 

Ὁ χορός· Παράσχου, Κύριε. 

Ὁ διάκονος · Τῆς Παναγίας, ἀχράντου, ὑπερευλογημένης, 

ἐνδόξου Δεσποίνης ἡμῶν Θεοτόκου καὶ ἀειπαρθένου Μαρίας, 

(Ὑπεραγία Θεοτόκε σῶσον ἡμἁς) μετὰ πάντων των 

Ἁγίων μνημονεύσαντες, ἑαυτοὺς καὶ ἀλλήλους καὶ πᾶσαν τὴν 

ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεύς· Ὅτι ἀγαθὸς καὶ φιλάνθρωπος Θεὸς ὑπάρχεις, καὶ σοὶ 

τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· · Ἀμήν. 

Ὁ ἱερεύς · Εἰρήνη πᾶσι. 

Ὁ χορός· · Καὶ τῷ πνεύματί σου. 

Ὁ διάκονος· Τὰς κεφαλὰς ὑμῶν τῷ Κυρίῳ κλίνομεν. 

Ὁ χορός· · Σοί, Κύριε. 

Ὁ ἱερεὺς τὴν εὐχὴν τῆς κεφαλοκλισίας  
Κύριε ο Θεὸς ἡμῶν, ὁ κλίνας οὐρανούς, καὶ καταβὰς ἐπὶ σωτηρίᾳ τοῦ 

γένους τῶν ἀνθρώπων, ἔπιδε ἐπὶ τοὺς δούλους σου καὶ ἐπὶ τὴν 

κληρονομίαν σου· σοὶ γάρ τῷ φοβερῷ καὶ φιλανθρώπῳ κριτῇ οἱ σοὶ 

δοῦλοι τὰς ἑαυτῶν ἔκλιναν κεφαλάς, τοὺς δὲ αὐτῶν ὑπέταξαν αὐχένας, 

οὐ τὴν ἐξ ἀνθρώπων ἀναμένοντες βοήθειαν, ἀλλὰ τὸ σὸν περιμένοντες 

ἔλεος, καὶ τὴν σὴν ἀπεκδεχόμενοι σωτηρίαν, οὓς διαφύλαξον ἐν παντὶ 

καιρῷ, καὶ κατὰ τὴν παροῦσαν ἑσπέραν, καὶ τὴν ἐπιοῦσαν νύκτα, ἀπὸ 

παντός ἐχθροῦ, ἀπὸ πάσης ἀντικειμένης ἐνεργείας διαβολικῆς, καὶ 

διαλογισμῶν ματαίων, καὶ ἐνθυμήσεων πονηρῶν. 

«Ἐκφώνως»·     τὴν ἐκφώνησιν·  

Εἴη τὸ κράτος τῆς βασιλείας σου εὐλογημένον καὶ 

δεδοξασμένον, τοῦ Πατρός, καὶ τοῦ Υἱοῦ, καὶ τοῦ ἁγίου 

Πνεύματος, νῦν, καὶ ἀεί, καὶ εἰς τοὺς αἰῶνας τῶν αἰώνων. 
* * * 

Ὁ χορός· Ἀμήν. 

ψάλλονται τὰ ἀπόστιχα ἀρχομένου τοῦ β´ χοροῦ· 
*  

ΤΑ ΑΠΟΣΤΙΧΑ   Εἰς τὸν Στίχον, Στιχηρά.  Ἦχος πλ. β´.  
*  

Ἦχος πλ. β´. Μαρτυρικόν. 

Ὁ Σταυρός σου Κύριε, τοῖς Μάρτυσι γέγο-

νεν ὅπλον ἀήττητον· ἔβλεπον γὰρ τὸν προ-

κείμενον θάνατον, καὶ προβλέποντες τὴν 

μέλλουσαν ζωήν, τῇ ἐλπίδι τῇ εἰς σὲ ἐνεδυνα-

μοῦντο· αὐτῶν ταῖς παρακλήσεσι ἐλέησον ἡμᾶς. 

Νεκρώσιμον. 

Στίχ. Αἱ ψυχαὶ αὐτῶν ἐν ἀγαθοῖς αὐλισθήσονται, 

καὶ τὸ σπέρμα αὐτῶν κληρονομήσει τὴν γῆν. 

Ἐτίμησας εἰκόνι σου, τὸ τῶν χειρῶν σου Σῶ-

τερ πλαστούργημα, ζωγραφήσας ἐν ὑλικῇ 

μορφῇ, τῆς νοερᾶς οὐσίας τὸ ὁμοίωμα· ἧς 

καὶ κοινωνόν με κατέστησας, θέμενος τῶν ἐ-

πὶ γῆς κατάρχειν με τῷ αὐτεξουσίῳ, Λόγε· 

διὸ Σῶτερ τοὺς δούλους σου, ἐν χώρᾳ ζών-

των, ἐν σκηναῖς Δικαίων ἀνάπαυσον. 



Ἕτερον. 

Στίχ. Μακάριοι, οὓς ἐξελέξω καὶ προσελάβου, 

Κύριε· κατασκηνώσουσιν ἐν ταῖς αὐλαῖς σου. 

Ἵνα μοι τὸ ἀξίωμα τῆς τῶν λοιπῶν ζωῆς δια-

κρίνηται, κῆπον ἐν τῇ Ἐδέμ, παντοίοις ὡραϊ-

σμένον φυτοῖς ἐφύτευσας, λύπης καὶ μερί-

μνης ἐλεύθερον, μέτοχον θείας ζωῆς, ἰσάγγε-

λον ἐπὶ γῆς μικτόν με τάξας· διὸ Σῶτερ τοὺς 

δούλους σου, ἐν χώρᾳ ζώντων, ἐν σκηναῖς 

Δικαίων ἀνάπαυσον. 

Δόξα. Ἦχος πλ. β´. 

Ἀρχή μοι καὶ ὑπόστασις, τὸ πλαστουργόν 

σου γέγονε πρόσταγμα· βουληθεὶς γὰρ ἐξ ἀ-

οράτου τε, καὶ ὁρατῆς με ζῷον συμπῆξαι φύ-

σεως, γῆθέν μου τὸ σῶμα διέπλασας· δέδω-

κας δέ μοι ψυχήν, τῇ θείᾳ σου καὶ ζωοποιῷ 

ἐμπνεύσει· διὸ Σῶτερ τοὺς δούλους σου, ἐν 

χώρᾳ ζώντων, ἐν σκηναῖς Δικαίων ἀνάπαυσον. 

Καὶ νῦν. Θεοτοκίον. 

Πρεσβείαις τῆς Τεκούσης σε, Χριστὲ καὶ 

τῶν Μαρτύρων σου, Ἀποστόλων, Προφη-

τῶν, Ἱεραρχῶν, Ὁσίων καὶ Δικαίων, καὶ πάν-

των τῶν Ἁγίων, τούς κοιμηθέντας δούλους 

σου ἀνάπαυσον. 
*  

ΝΥΝ ΑΠΟΛΥΕΙΣ-ΤΡΙΣΑΓΙΟΝ-

ΑΠΟΛΥΤΙΚΙΑ 
Μετὰ τὰ ἀπόστιχα λέγεται  ὑπὸ τοῦ προεστῶτος ἢ τοῦ ἱερέως ἡ 

ᾨδὴ Συμεὼν τοῦ θεοδόχου. (Λουκ. β´ 29-32) 

*  

Νῦν ἀπολύεις τὸν δοῦλόν σου, Δέσποτα, κατὰ τὸ ῥῆμά 

σου, ἐν εἰρήνῃ· ὅτι εἶδον οἱ ὀφθαλμοί μου τὸ σωτήριόν 

σου, ὃ ἡτοίμασας κατὰ πρόσωπον πάντων τῶν λαῶν· φῶς 

εἰς ἀποκάλυψιν ἐθνῶν καὶ δόξαν λαοῦ σου Ἰσραήλ. 
*  

ΝΕΚΡΩΣΙΜΟΣ ΚΑΝΩΝ 
Καὶ εὐθὺς ψάλλομεν τὸν παρόντα Νεκρώσιμον Κανόνα, οὗ ἡ ἀκρο-

στιχίς· Ἕκτον προσαυδῶ τοῖς ἀπελθοῦσιν μέλος. 

Ποίημα Θεοφάνους. 

ᾨδὴ α´. Ἦχος πλ. β´.  Ὡς ἐν ἠπείρῳ πεζεύσας. 

Στίχ. Πρεσβείαις τῶν μαρτύρων σου, Χριστὲ ὁ 

Θεός, ἀνάπαυσον τὰς ψυχὰς τῶν δούλων σου. 

Ἐν οὐρανίοις θαλάμοις διηνεκῶς, οἱ γενναῖοι 

Μάρτυρες, δυσωποῦσί σε Χριστέ· οὓς ἐκ γῆς 

μετέστησας πιστούς, αἰωνίων ἀγαθῶν τυχεῖν 

ἀξίωσον. 

Στίχ. Αἱ ψυχαὶ αὐτῶν ἐν ἀγαθοῖς αὐλισθήσον-

ται, καὶ τὸ σπέρμα αὐτῶν κληρονομήσει γῆν. 

Κατακοσμήσας τὰ πάντα, ζῷον μικτόν, μέ-

σον με τὸν ἄνθρωπον, ταπεινότητος ὁμοῦ, 

καὶ μεγέθους ἔπλασας· διό, τὰς τῶν δούλων 

σου ψυχάς, Σῶτερ ἀνάπαυσον. 

Δόξα. 

Τοῦ Παραδείσου πολίτην καὶ γεωργόν, κατ᾿ 

ἀρχάς με ἔταξας· παραβάντα δὲ τὴν σήν, ἐν-

τολὴν ἐξώρισας· διό, τὰς τῶν δούλων σου 

ψυχάς, Σῶτερ ἀνάπαυσον. 

Καὶ νῦν. Θεοτοκίον. 

Ὁ ἐκ πλευρᾶς διαπλάσας Εὔαν τὸ πρίν, τὴν 

ἡμῶν προμήτορα, ἐξ ἀχράντου σου γαστρός, 

σάρκα περιβάλλεται· δι᾿ ἧς, τοῦ θανάτου τὴν 

ἰσχὺν Ἁγνὴ διέλυσεν. 

ᾨδὴ γ´. Οὐκ ἔστιν ἅγιος. 

Στίχ. Πρεσβείαις τῶν μαρτύρων σου, Χριστὲ ὁ 

Θεός, ἀνάπαυσον τὰς ψυχὰς τῶν δούλων σου. 

Νομίμως ἤθλησαν οἱ σοί, Μάρτυρες Ζωοδό-

τα, καὶ στεφάνῳ τῆς νίκης κοσμηθέντες πα-

ρὰ σοῦ, τοῖς μεταστᾶσι πιστοῖς, αἰωνίαν λύ-

τρωσιν βραβεύουσι. 

Στίχ. Αἱ ψυχαὶ αὐτῶν ἐν ἀγαθοῖς αὐλισθήσον-

ται, καὶ τὸ σπέρμα αὐτῶν κληρονομήσει γῆν. 

Παιδεύσας πρότερον πολλοῖς, τέρασι καὶ ση-

μείοις, ἐμὲ τὸν πλανηθέντα, ἐπ᾿ ἐσχάτων σε-

αυτόν, κενώσας ὡς συμπαθής, καὶ ζητήσας, 

εὗρες καὶ διέσωσας. 

Δόξα. 

Ῥεόντων ἄστατον φθοράν, τοὺς πρὸς σὲ δια-

βάντας, ἐν σκηναῖς αἰωνίοις, κατοικεῖν χαρ-

μονικῶς, ἀξίωσον Ἀγαθέ, δικαιώσας πίστει 

τε καὶ χάριτι. 

Καὶ νῦν. Θεοτοκίον. 

Οὐκ ἔστιν ἄμεμπτος ὡς σύ, πάναγνε Θεομῆ-

τορ· μόνη γὰρ ἐξ αἰῶνος, τὸν Θεὸν τὸν ἀλη-

θῆ, συνέλαβες ἐν γαστρί, τοῦ θανάτου λύ-

σαντα τὴν δύναμιν. 

Ὁ εἱρμός. 

Οὐκ ἔστιν ἅγιος ὡς σύ, Κύριε ὁ Θεός μου, ὁ 

ὑψώσας τὸ κέρας, τῶν πιστῶν σου Ἀγαθέ, 

καὶ στερεώσας αὐτούς, ἐν τῇ πέτρᾳ τῆς ὁμο-

λογίας σου. 



*  

Καὶ μνημονεύει ὁ Ἱερεύς. 

*  

Εἶτα Καθίσματα. Ἦχος πλ. β´. 

Ἀληθῶς ματαιότης τὰ σύμπαντα, ὁ δὲ βίος 

σκιὰ καὶ ἐνύπνιον· καὶ γὰρ μάτην ταράττεται 

πᾶς γηγενής, ὡς εἶπεν ἡ Γραφή· ὅτε τὸν κό-

σμον κερδήσωμεν, τότε τῷ τάφῳ οἰκήσωμεν, 

ὅπου ὁμοῦ βασιλεῖς καὶ πτωχοί· διὸ Χριστὲ ὁ 

Θεός, τοὺς μεταστάντας ἀνάπαυσον, ὡς φι-

λάνθρωπος. 

Δόξα. Καὶ νῦν. Θεοτοκίον. 

Παναγία Θεοτόκε, τὸν χρόνον τῆς ζωῆς μου 

μὴ ἐγκαταλίπῃς με· ἀνθρωπίνῃ προστασίᾳ 

μὴ καταπιστεύσῃς με· ἀλλ᾿ αὐτὴ ἀντιλαβοῦ, 

καὶ ἐλέησόν με. 

ᾨδὴ δ´. Χριστός μου δύναμις. 

Στίχ. Πρεσβείαις τῶν μαρτύρων σου, Χριστὲ ὁ 

Θεός, ἀνάπαυσον τὰς ψυχὰς τῶν δούλων σου. 

Σοφίας μείζονος, δεικνύων γνώρισμα, καὶ 

τῆς περὶ τὰ δῶρα πολυτελοῦς, Δέσποτα χρη-

στότητος, τὰς τῶν Μαρτύρων χορείας, τοῖς 

Ἀγγέλοις συνηρίθμησας. 

Στίχ. Αἱ ψυχαὶ αὐτῶν ἐν ἀγαθοῖς αὐλισθήσον-

ται, καὶ τὸ σπέρμα αὐτῶν κληρονομήσει γῆν. 

Ἀφράστου δόξης σου, τυχεῖν ἀξίωσον, τοὺς 

πρὸς σὲ μεταστάντας, ἔνθα Χριστέ, τῶν εὐ-

φραινομένων ἐστὶν ἡ κατοικία, καὶ φωνή, 

καθαρᾶς ἀγαλλιάσεως. 

Δόξα. 

Ὑμνοῦντας πρόσδεξαι, τὸ θεῖον κράτος σου, 

οὓς ἐκ γῆς προσελάβου, τέκνα φωτός, τού-

τους ἐργαζόμενος, τῆς ἁμαρτίας τὴν ἀχλύν, 

ἐκκαθαίρων Πολυέλεε. 

Καὶ νῦν. Θεοτοκίον. 

Δοχεῖον ἄχραντον, ναὸν πανάμωμον, κιβω-

τὸν παναγίαν, παρθενικόν, τόπον ἁγιάσμα-

τος, σὲ καλλονὴν τοῦ Ἰακώβ, ὁ Δεσπότης ἐ-

ξελέξατο. 

ᾨδὴ ε´. Τῷ θείῳ φέγγει σου. 

Στίχ. Πρεσβείαις τῶν μαρτύρων σου, Χριστὲ ὁ 

Θεός, ἀνάπαυσον τὰς ψυχὰς τῶν δούλων σου. 

Ὡς ὁλοκάρπωσις ἱερά, καὶ ὡς ἀπαρχὴ τῆς 

ἀνθρωπίνης οἱ Μάρτυρες φύσεως, τῷ δεδο-

ξασμένῳ προσενεχθέντες Θεῷ, ἡμῖν τὴν σω-

τηρίαν, ἀεὶ βραβεύουσι. 

Στίχ. Αἱ ψυχαὶ αὐτῶν ἐν ἀγαθοῖς αὐλισθήσον-

ται, καὶ τὸ σπέρμα αὐτῶν κληρονομήσει γῆν. 

Τῆς οὐρανίου διαγωγῆς, τῆς διανομῆς τῶν 

χαρισμάτων, ἀξίωσον Δέσποτα, τοὺς προκοι-

μηθέντας πιστοὺς οἰκέτας σου, παρέχων τῶν 

πταισμάτων, τὴν ἀπολύτρωσιν. 

Δόξα. 

Ὁ μόνος φύσει ζωοποιός, τὸ τῆς ἀγαθότητος 

ὄντως ἀνεξιχνίαστον πέλαγος, τοὺς τελειω-

θέντας τῆς Βασιλείας τῆς σῆς, ἀξίωσον Οἰ-

κτίρμον, μόνε ἀθάνατε. 

Καὶ νῦν. Θεοτοκίον. 

Ἰσχὺς καὶ ὕμνησις ὁ ἐκ σοῦ, Δέσποινα τοῦ 

κόσμου γεννηθείς, καὶ σωτηρία ἐγένετο, τοῖς 

ἀπολλυμένοις, ἐκ τῶν τοῦ ᾍδου πυλῶν, ῥυό-

μενος τοὺς πίστει σε μακαρίζοντας. 

ᾨδὴ στ´. Τοῦ βίου τὴν θάλασσαν. 

Στίχ. Πρεσβείαις τῶν μαρτύρων σου, Χριστὲ ὁ 

Θεός, ἀνάπαυσον τὰς ψυχὰς τῶν δούλων σου. 

Σταυρῷ προσηλούμενος, τῶν Μαρτύρων 

τοὺς χορούς, πρὸς σεαυτὸν συνήγαγες, μι-

μουμένους τὸ πάθος σου Ἀγαθέ· διό σου δε-

όμεθα, τοὺς πρός σε μεταστάντας διανάπαυ-

σον. 

Στίχ. Αἱ ψυχαὶ αὐτῶν ἐν ἀγαθοῖς αὐλισθήσον-

ται, καὶ τὸ σπέρμα αὐτῶν κληρονομήσει γῆν. 

Ἀφράστῳ τῇ δόξῃ σου, ὅταν ἔλθῃς φοβερός, 

κρῖναι τὸν κόσμον ἅπαντα, ἐν νεφέλαις εὐδό-

κησον Λυτρωτά, φαιδρῶς ὑπαντῆσαί σοι, 

οὓς ἐκ γῆς προσελάβου πιστοὺς δούλους 

σου. 

Δόξα. 

Πηγὴ ζωῆς πέφυκας, ἐν ἀνδρείᾳ θεϊκῇ, πεπε-

δημένους Δέσποτα, ὁ ἐξάγων τοὺς δούλους 

σου τοὺς πρὸς σέ, πιστῶς ἐκδημήσαντας, ἐν 

τρυφῇ Παραδείσου κατασκήνωσον. 

Καὶ νῦν. Θεοτοκίον. 

Εἰς γῆν ἀπεστράφημεν, παραβάντες τοῦ Θε-

οῦ, τὴν ἐντολὴν τὴν ἔνθεον· διὰ σοῦ δὲ Παρ-

θένε πρὸς οὐρανόν, ἐκ γῆς ἀνυψώθημεν, τήν 

φθορὰν τοῦ θανάτου ἐκτινάξαντες. 

Ὁ εἱρμός. 

Τοῦ βίου τὴν θάλασσαν, ὑψουμένην καθο-

ρῶν, τῶν πειρασμῶν τῷ κλύδωνι, τῷ εὐδίῳ 

λιμένι σου προσδραμών, βοῶ σοι· Ἀνάγαγε, 

ἐκ φθορᾶς τὴν ζωήν μου Πολυέλεε. 



Τὸ Κοντάκιον. Ἦχος πλ. δ´. 

Μετὰ τῶν Ἁγίων ἀνάπαυσον, Χριστὲ, τὰς 

ψυχὰς τῶν δούλων σου, ἔνθα οὐκ ἔστι πόνος, 

οὐ λύπη, οὐ στεναγμός, ἀλλὰ ζωή ἀτελεύτη-

τος. 

Ὁ Οἶκος. 

Αὐτὸς μόνος ὑπάρχεις ἀθάνατος, ὁ ποιήσας 

καὶ πλάσας τὸν ἄνθρωπον· οἱ βροτοὶ οὖν ἐκ 

γῆς διεπλάσθημεν, καὶ εἰς γῆν, τὴν αὐτὴν πο-

ρευσόμεθα, καθὼς ἐκέλευσας ὁ πλάσας με 

καὶ εἰπών μοι· Ὅτι γῆ εἶ, καὶ εἰς γῆν ἀπελεύ-

σῃ· ὅπου πάντες βροτοὶ πορευσόμεθα, ἐπιτά-

φιον θρῆνον ποιοῦντες ᾠδήν, τό, Ἀλληλούϊα. 

ᾨδὴ ζ´. Δροσοβόλον μὲν τὴν κάμινον. 

Στίχ. Πρεσβείαις τῶν μαρτύρων σου, Χριστὲ ὁ 

Θεός, ἀνάπαυσον τὰς ψυχὰς τῶν δούλων σου. 

Λυτρωθέντες τῷ σῷ αἵματι οἱ Μάρτυρες, τῆς 

πρώτης παραβάσεως, ῥαντισθέντες δὲ τῷ ἰδί-

ῳ αἵματι, τὴν σὴν σαφῶς εἰκονίζουσι σφα-

γήν. Εὐλογητὸς εἶ ὁ Θεός, ὁ τῶν Πατέρων ἡ-

μῶν. 

Στίχ. Αἱ ψυχαὶ αὐτῶν ἐν ἀγαθοῖς αὐλισθήσον-

ται, καὶ τὸ σπέρμα αὐτῶν κληρονομήσει γῆν. 

Θρασυνόμενον τὸν θάνατον ἐνέκρωσας, Λό-

γε ζωαρχικώτατε· τοὺς ἐν πίστει δὲ κοιμη-

θέντας, πρόσδεξαι τανῦν, ὑμνοῦντας καὶ λέ-

γοντας Χριστέ· Εὐλογητὸς εἶ ὁ Θεός, ὁ τῶν 

Πατέρων ἡμῶν. 

Δόξα. 

Ὁ ψυχώσας με τὸν ἄνθρωπον φυσήματι, θεί-

ῳ θεαρχικώτατε, τοὺς μεταστάντας Βασιλεί-

ας Δέσποτα τῆς σῆς, ἀξίωσον ψάλλειν σοι 

Σωτήρ· Εὐλογητὸς εἶ ὁ Θεός, ὁ τῶν Πατέρων 

ἡμῶν. 

Καὶ νῦν. Θεοτοκίον. 

Ὑπερτέρα πάσης κτίσεως Πανάμωμε, γέγο-

νας, συλλαβοῦσα Θεόν, τὸν συντρίψαντα 

τοῦ θανάτου πύλας, καὶ μοχλοὺς συνθλάσαν-

τα· ὅθεν σε Ἁγνή, ὑμνολογοῦμεν οἱ πιστοί, 

ὡς Θεομήτορα. 

ᾨδὴ η´. Ἐκ φλογὸς τοῖς ὁσίοις. 

Στίχ. Πρεσβείαις τῶν μαρτύρων σου, Χριστὲ ὁ 

Θεός, ἀνάπαυσον τὰς ψυχὰς τῶν δούλων σου. 

Σταθερῶς τοὺς ἀγῶνας ἐπιδειξάμενοι, τῷ τῆς 

νίκης στεφάνῳ κατεκοσμήθητε, Μάρτυρες 

Χριστοῦ ἀθλοφόροι, κραυγάζοντες· Σὲ ὑπε-

ρυψοῦμεν, Χριστὲ εἰς τοὺς αἰῶνας. 

Στίχ. Αἱ ψυχαὶ αὐτῶν ἐν ἀγαθοῖς αὐλισθήσον-

ται, καὶ τὸ σπέρμα αὐτῶν κληρονομήσει γῆν. 

Ἱερῶς τοὺς τὸν βίον ἀπολιπόντας πιστούς, 

καὶ πρὸς σὲ τὸν Δεσπότην μεταχωρήσαντας, 

δέξαι προσηνῶς, ἀναπαύων ὡς εὔσπλαγχνος, 

σὲ ὑπερυψοῦντας, Χριστὲ εἰς τοὺς αἰῶνας. 

Δόξα. 

Νῦν ἐν γῇ τῶν πρᾳέων πάντας αὐλίζεσθαι, 

τοὺς προκεκοιμημένους Σῶτερ, εὐδόκησον, 

πίστει τῇ εἰς σὲ δικαιώσας καὶ χάριτι, σὲ ὑπε-

ρυψοῦντας, εἰς πάντας τοὺς αἰῶνας. 

Καὶ νῦν. Θεοτοκίον. 

Μακαρίζομεν πάντες σὲ Παμμακάριστε, τὴν 

τὸν Λόγον τὸν ὄντως ὄντα μακάριον, σάρκα 

δι᾿ ἡμᾶς γεγονότα γεννήσασαν· ὃν ὑπερυ-

ψοῦμεν, εἰς πάντας τοὺς αἰῶνας. 

Ὁ εἱρμός. 

Ἐκ φλογὸς τοῖς ὁσίοις δρόσον ἐπήγασας, καὶ 

δικαίου θυσίαν ὕδατι ἔφλεξας· ἅπαντα γὰρ 

δρᾷς, Χριστέ, μόνῳ τῷ βούλεσθαι· σὲ ὑπερυ-

ψοῦμεν, εἰς πάντας τοὺς αἰῶνας. 

ᾨδὴ θ´. Θεὸν ἀνθρώποις ἰδεῖν. 

Στίχ. Πρεσβείαις τῶν μαρτύρων σου, Χριστὲ ὁ 

Θεός, ἀνάπαυσον τὰς ψυχὰς τῶν δούλων σου. 

Ἐλπὶς Μαρτύρων χοροὺς ἐνεύρωσε, καὶ 

πρὸς τὴν σὴν ἀγάπην διαπύρως ἐπτέρωσε, 

τῶν μελλόντων τούτοις προτυπώσασα, τὴν 

μὴ σαλευομένην ὄντως ἀνάπαυσιν, ἧς τοὺς 

μεταστάντας Ἀγαθὲ τυχεῖν ἀξίωσον. 

Στίχ. Αἱ ψυχαὶ αὐτῶν ἐν ἀγαθοῖς αὐλισθήσον-

ται, καὶ τὸ σπέρμα αὐτῶν κληρονομήσει γῆν. 

Λαμπρᾶς καὶ θείας τυχεῖν ἐλλάμψεως, τῆς 

σῆς Χριστὲ τοὺς πίστει μεταστάντας εὐδόκη-

σον, τὴν ἐν κόλποις Ἀβραὰμ ἀνάπαυσιν, μό-

νος ὡς ἐλεήμων, τούτοις δωρούμενος, καὶ 

τῆς αἰωνίου ἀξιῶν μακαριότητος. 

Δόξα. 

Ὁ ὢν τῇ φύσει χρηστὸς καὶ εὔσπλαγχνος, 

καὶ θελητὴς ἐλέους εὐσπλαγχνίας ἡ ἄβυσ-

σος, οὓς ἐκ τόπου τούτου τῆς κακώσεως, καὶ 

σκιᾶς τοῦ θανάτου Σῶτερ μετέστησας, ἔνθα 

καταλάμπει σου τὸ φῶς, τούτους κατάταξον. 

Καὶ νῦν. Θεοτοκίον. 

Σκηνὴν ἁγίαν Ἁγνὴ γινώσκομεν, καὶ κιβω-

τὸν καὶ πλάκα σε τοῦ νόμου τῆς χάριτος· διὰ 

σοῦ γὰρ ἄφεσις δεδώρηται, τοῖς δεδικαιωμέ-



νοις διὰ τοῦ αἵματος, τοῦ σωματωθέντος ἐκ 

τῆς σῆς γαστρὸς Πανάμωμε. 

Ὁ εἱρμός. 

Θεὸν ἀνθρώποις ἰδεῖν ἀδύνατον, ὃν οὐ τολ-

μᾷ Ἀγγέλων ἀτενίσαι τὰ τάγματα· διὰ σοῦ δὲ 

Πάναγνε, ὡράθη βροτοῖς, Λόγος σεσαρκω-

μένος, ὃν μεγαλύνοντες, σὺν ταῖς οὐρανίαις 

στρατιαῖς σὲ μακαρίζομεν. 
*  

Ὁ ἀναγνώστης τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνατος· ἐ-

λέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Παναγία Τριάς, ἐλέησον ἡμᾶς. Κύριε, ἱλάσθητι 

ταῖς ἁμαρτίαις ἡμῶν. Δέσποτα, συγχώρησον τὰς 

ἀνομίας ἡμῖν. Ἅγιε, ἐπίσκεψαι καὶ ἴασαι τὰς ἀ-

σθενείας ἡμῶν ἕνεκεν τοῦ ὀνόματός σου. 

Κύριε, ἐλέησον (τρίς). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω τὸ 

ὄνομά σου, ἐλθέτω ἡ βασιλεία σου· γενηθήτω τὸ 

θέλημά σου, ὡς ἐν οὐρανῷ, καὶ ἐπὶ τῆς γῆς. Τὸν 

ἄρτον ἡμῶν τὸν ἐπιούσιον δὸς ἡμῖν σήμερον· 

καὶ ἄφες ἡμῖν τὰ ὀφειλήματα ἡμῶν, ὡς καὶ ἡμεῖς 

ἀφίεμεν τοῖς ὀφειλέταις ἡμῶν· καὶ μὴ 

εἰσενέγκῃς ἡμᾶς εἰς πειρασμόν, ἀλλὰ ῥῦσαι 

ἡμᾶς ἀπὸ τοῦ πονηροῦ. 

Ὁ χορός· Ἀμήν. 
*  

Καὶ ψάλλονται τὰ Ἀπολυτίκια. 

Ἀπολυτίκιον. Ἦχος πλ. δ´. 

Ὁ βάθει σοφίας φιλανθρώπως πάντα οἰκονο-

μῶν, καὶ τὸ συμφέρον πᾶσιν ἀπονέμων, μόνε 

Δημιουργέ, ἀνάπαυσον Κύριε τὰς ψυχὰς τῶν 

δούλων σου· ἐν σοὶ γὰρ τὴν ἐλπίδα ἀνέθεντο, 

τῷ ποιητῇ καὶ πλάστῃ καὶ Θεῷ ἡμῶν. 

Δόξα. Καὶ νῦν. Θεοτοκίον. Ὁ αὐτός. 

Σὲ καὶ τεῖχος καὶ λιμένα ἔχομεν, καὶ πρέσβιν 

εὐπρόσδεκτον, πρὸς ὃν ἔτεκες Θεόν, Θεοτό-

κε ἀνύμφευτε, τῶν πιστῶν ἡ σωτηρία. 

*  

Ὁ ἱερεύς· Ἐλέησον ἡμᾶς, ὁ Θεός, κατὰ τὸ μέγα ἔλεός σου· δε-

όμεθά σου, ἐπάκουσον καὶ ἐλέησον. 

Ὁ ἀναγνώστης· Κύριε, ἐλέησον γ´. 

Ὁ ἱερεύς· Ἔτι δεόμεθα ὑπὲρ τῶν εὐσεβῶν καὶ ὀρθοδόξων χρι-

στιανῶν. 

Ὁ ἀναγνώστης· Κύριε, ἐλέησον γ´. 

Ὁ ἱερεύς· Ἔτι δεόμεθα ὑπὲρ τοῦ ἀρχιεπισκόπου ἡμῶν (δεινός). 

Ὁ ἀναγνώστης· Κύριε, ἐλέησον γ´. 
Ὁ ἱερεὺς ἐκφώνως· Ὅτι ἐλεήμων καὶ φιλάνθρωπος Θεὸς ὑ-

πάρχεις, καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ 

καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης·   Ἀμήν. 
*  

ΝΕΚΡΩΣΙΜΟΝ ΜΝΗΜΟΣΥΝΟΝ 

Τὰ τροπάρια. Ἦχος δ´. 

Μετὰ πνευμάτων δικαίων * τετελειωμένων * 

τὰς ψυχὰς τῶν δούλων σου, * Σῶτερ, ἀνά-

παυσον, * φυλάττων αὐτὰς * εἰς τὴν μακαρί-

αν ζωὴν * τὴν παρὰ σοί, φιλάνθρωπε. 

Εἰς τὴν κατάπαυσίν σου, Κύριε, * ὅπου πάν-

τες οἱ ἅγιοί σου ἀναπαύονται, * ἀνάπαυσον 

καὶ τὰς ψυχὰς τῶν δούλων σου, * ὅτι μόνος 

ὑπάρχεις ἀθάνατος. 

Δόξα. 

Σὺ εἶ ὁ Θεὸς ἡμῶν, * ὁ καταβὰς εἰς ᾅδην * 

καὶ τὰς ὀδύνας λύσας * τῶν πεπεδημένων· * 

αὐτὸς καὶ τὰς ψυχὰς τῶν δούλων σου, * Σῶ-

τερ, ἀνάπαυσον. 

Καὶ νῦν. Θεοτοκίον. 

Ἡ μόνη ἁγνὴ * καὶ ἄχραντος Παρθένος, * ἡ 

Θεὸν ἀσπόρως κυήσασα, * πρέσβευε τοῦ 

σωθῆναι * τὰς ψυχὰς τῶν δούλων σου. 
Εἶτα ὁ ἱερεὺς ἱστάμενος πρὸ τῆς εἰκόνος τοῦ δεσπό-

του Χριστοῦ, κάτωθι τῆς ὁποίας εὑρίσκονται τὰ ὑπὲρ 

τῶν ἀποιχομένων κόλλυβα, ἐκφωνεῖ τὸ μνημόσυνον 

τῶν κεκοιμημένων ὡς ἑξῆς· 

Ἐλέησον ἡμᾶς, ὁ Θεός, κατὰ τὸ μέγα ἔλεός σου· δε-

όμεθά σου, ἐπάκουσον καὶ ἐλέησον. 

Ὁ χορός· Κύριε, ἐλέησον. (ἐκ γ´) 
Ἔτι δεόμεθα ὑπὲρ αἰωνίου μνήμης καὶ μακαρίας ἀναπαύσεως 

πάντων τῶν ἐπ᾿ ἐλπίδι ἀναστάσεως ζωῆς αἰωνίου κεκοιμημένων 

εὐσεβῶς ὀρθοδόξων χριστιανῶν, βασιλέων, πατριαρχῶν, ἀρχιε-

ρέων, ἱερέων, ἱερομονάχων, ἱεροδιακόνων, μοναχῶν, πατέρων, 

προπατόρων, πάππων, προπάππων, γονέων, συζύγων, τέκνων, 

ἀδελφῶν καὶ συγγενῶν ἡμῶν, [καὶ τῶν δούλων τοῦ Θεοῦ…] 
ἐκ τῶν ἀπ᾿ ἀρχῆς καὶ μέχρι τῶν ἐσχάτων, καὶ ὑπὲρ τοῦ συγχω-

ρηθῆναι αὐτοῖς πᾶν πλημμέλημα ἑκούσιόν τε καὶ ἀκούσιον. 

Ὁ χορός· Κύριε, ἐλέησον. (ἐκ γ´, χύμα) 
Ὅπως Κύριος ὁ Θεὸς τάξῃ τὰς ψυχὰς αὐτῶν ἔνθα οἱ δίκαιοι 

ἀναπαύονται. 

Ὁ χορός· Κύριε, ἐλέησον. (ἐκ γ´, χύμα) 
Τὰ ἐλέη τοῦ Θεοῦ, τὴν βασιλείαν τῶν οὐρανῶν καὶ ἄφεσιν τῶν 

αὑτῶν ἁμαρτιῶν παρὰ Χριστῷ τῷ ἀθανάτῳ βασιλεῖ καὶ Θεῷ ἡ-

μῶν αἰτησώμεθα. 

Ὁ χορός· Παράσχου, Κύριε. 

Ὁ ἱερεύς· Τοῦ Κυρίου δεηθῶμεν. 

Ὁ χορός· Κύριε, ἐλέησον. (ἅπαξ) 



Ὁ ἱερεὺς τὴν εὐχήν· 
Ὁ Θεὸς τῶν πνευμάτων καὶ πάσης σαρκός, ὁ τὸν διάβολον κα-

ταπατήσας τὸν δὲ θάνατον καταργήσας καὶ ζωὴν τῷ κόσμῳ σου 

δωρησάμενος, αὐτός, Κύριε, ἀνάπαυσον καὶ τὰς ψυχὰς τῶν κε-

κοιμημένων δούλων σου, βασιλέων, πατριαρχῶν, ἀρχιερέων, ἱε-

ρέων, ἱερομονάχων, μοναχῶν καὶ πάντων τῶν ἀπὸ περάτων ἕως 

περάτων τῆς οἰκουμένης κεκοιμημένων εὐσεβῶς ὀρθοδόξων 

χριστιανῶν, πατέρων, προπατόρων, πάππων, προπάππων, γονέ-

ων, συζύγων, τέκνων, ἀδελφῶν καὶ συγγενῶν ἡμῶν ἐν τόπῳ 

χλοερῷ, ἐν τόπῳ ἀναψύξεως, ἔνθα ἀπέδρα ὀδύνη, λύπη καὶ στε-

ναγμός· πᾶν ἁμάρτημα τὸ παρ᾿ αὐτῶν πραχθέν, ἐν λόγῳ ἢ ἔργῳ 

ἢ διανοίᾳ, ὡς ἀγαθὸς καὶ φιλάνθρωπος Θεὸς συγχώρησον, ὅτι 

οὐκ ἔστιν ἄνθρωπος ὃς ζήσεται καὶ οὐχ ἁμαρτήσει· σὺ γὰρ μό-

νος ἐκτὸς ἁμαρτίας· ἡ δικαιοσύνη σου δικαιοσύνη εἰς τὸν αἰῶνα 

καὶ ὁ λόγος σου ἀλήθεια·  

ὅτι σὺ εἶ ἡ ἀνάστασις, ἡ ζωὴ καὶ ἡ ἀνάπαυσις πάντων τῶν κε-

κοιμημένων εὐσεβῶς ὀρθοδόξων χριστιανῶν, Χριστὲ ὁ Θεὸς ἡ-

μῶν, καὶ σοὶ τὴν δόξαν ἀναπέμπομεν σὺν τῷ ἀνάρχῳ σου Πατρί, 

καὶ τῷ παναγίῳ καὶ ἀγαθῷ καὶ ζωοποιῷ σου Πνεύματι, νῦν καὶ 

ἀεὶ καὶ εἰς τοὺς αἰῶνας τῶν αἰώνων. Ἀμήν. 

Ὁ χορός· Αἰωνία ἡ μνήμη αὐτῶν. (τρίς) 
*  

Η ΑΠΟΛΥΣΙΣ 

ὁ διάκονος λέγει· Σοφία. 

Ὁ ἀναγνώστης· Εὐλόγησον. 

Ὁ ἱερεύς· Ὁ ὢν εὐλογητὸς Χριστὸς ὁ Θεὸς ἡμῶν πάντοτε, νῦν καὶ 

ἀεὶ καὶ εἰς τοὺς αἰῶνας τῶν αἰώνων. 
Ὁ χορός· Ἀμήν. 

Ὁ προεστὼς (ἢ ὁ ἀναγνώστης)· 

Στερεώσαι Κύριος ὁ Θεὸς τὴν ἁγίαν καὶ ἀ-

μώμητον πίστιν τῶν εὐσεβῶν καὶ ὀρθοδόξων 

Χριστιανῶν σὺν τῇ ἁγίᾳ ἐκκλησίᾳ καὶ τῇ πό-

λει ταύτῃ εἰς αἰῶνας αἰώνων. 

Εἶτα ὁ ἱερεύς· Ὑπεραγία Θεοτόκε, σῶσον ἡμᾶς. 

Ὁ ἀναγνώστης·  

Τὴν τιμιωτέραν τῶν Χερουβὶμ καὶ ἐνδοξοτέ-

ραν ἀσυγκρίτως τῶν Σεραφίμ, τὴν ἀδιαφθό-

ρως Θεὸν Λόγον τεκοῦσαν, τὴν ὄντως Θεο-

τόκον, σὲ μεγαλύνομεν. 

Ὁ ἱερεύς· Δόξα σοι, Χριστὲ ὁ Θεός, ἡ ἐλπὶς ἡμῶν, δόξα σοι. 

Ὁ ἀναγνώστης·  

Δόξα, καὶ νῦν. Κύριε, ἐλέησον γ´. Πάτερ 

Άγιε Εὐλόγησον. 
Καὶ μετὰ τοῦτο ὁ ἱερεὺς τὴν ἀπόλυσιν διαλογικῶς· 

Ὁ ἀναστὰς ἐκ νεκρῶν καὶ ἐν δόξῃ ἀναληφθεὶς ἀφ᾿ ἡμῶν εἰς τοὺς 

οὐρανοὺς καὶ ἐν δεξιᾷ καθίσας τοῦ Θεοῦ καὶ Πατρὸς Χριστὸς ὁ ἀληθι-

νὸς Θεὸς ἡμῶν, ταῖς πρεσβείαις τῆς παναχράντου καὶ παναμώμου ἁγί-

ας αὐτοῦ μητρός· δυνάμει τοῦ τιμίου καὶ ζωοποιοῦ σταυροῦ· προστασί-

αις τῶν τιμίων ἐπουρανίων δυνάμεων ἀσωμάτων· ἱκεσίαις τοῦ τιμίου 

καὶ ἐνδόξου προφήτου, προδρόμου καὶ βαπτιστοῦ Ἰωάννου· τῶν ἁγίων, 

ἐνδόξων καὶ πανευφήμων ἀποστόλων· τῶν ἁγίων, ἐνδόξων καὶ καλλι-

νίκων μαρτύρων· τῶν ὁσίων καὶ θεοφόρων πατέρων ἡμῶν· (τοῦ ἁγίου 

τοῦ ναοῦ)· τῶν ἁγίων καὶ δικαίων θεοπατόρων Ἰωακεὶμ καὶ Ἄννης· 

τοῦ ἁγίου (τῆς ἡμέρας), καὶ πάντων τῶν ἁγίων, ἐλεήσαι καὶ σώσαι ἡ-

μᾶς ὡς ἀγαθὸς καὶ φιλάνθρωπος. 

Καὶ ὁ ἱερεὺς στραφεὶς πρὸς τὴν εἰκόνα τοῦ Χριστοῦ, καὶ ποιῶν 

τὸ σημεῖον τοῦ τιμίου Σταυροῦ μεθ᾿ ὑποκλίσεως, κατακλείει διὰ 

τοῦ·  

Δι᾿ εὐχῶν τῶν ἁγίων πατέρων ἡμῶν, Κύριε Ἰησοῦ 

Χριστὲ ὁ Θεός, ἐλέησον ἡμᾶς. 

Ὁ χορὸς καὶ σύμπας ὁ λαός· Ἀμήν. 

*  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

*  
Μέλλων ὁ ἱερεὺς τὴν θείαν ἐπιτελεῖν Μυσταγωγίαν, ὀφείλει προηγουμένως μὲν κατηλλαγμένος εἶναι μετὰ 

πάντων καὶ μὴ ἔχειν τι κατά τινος· καὶ καρδίαν δέ, ὅση δύναμις, ἀπὸ πονηρῶν τηρῆσαι λογισμῶν, 

ἐγκρατεύεσθαί τε μικρὸν ἀφ' ἑσπέρας καὶ ἐγρηγορηκῶς διάγειν μέχρι τοῦ τῆς Ἱερουργίας καιροῦ. Τοῦ δὲ 

καιροῦ ἐπιστάντος ὁ ἱερεὺς καὶ ὁ διάκονος ἐξέρχονται τοῦ ἱεροῦ Βήματος καὶ ποιήσαντες μετάνοιαν πρὸ 

τοῦ ἀρχιερατικοῦ θρόνου, ἔρχονται ἔμπροσθεν τῆς Ὡραίας Πύλης καὶ προσκυνοῦσι τρὶς λέγοντες ἕκαστος 

καθ' ἑαυτόν:   

Η ΠΡΟΕΤΟΙΜΑΣΙΑ ΤΩΝ ΚΛΗΡΙΚΩΝ   «Ο ΚΑΙΡΟΣ» 

Ὁ Θεὸς ἱλάσθητί μοι τῷ ἁμαρτωλῷ καὶ ἐλέησόν με. 

Εἶτα λέγει ὁ διάκονος:   Εὐλόγησον Δέσποτα. 

Ὁ ἱερεύς·: Εὐλογητὸς ὁ Θεὸς ἡμῶν, πάντοτε· νῦν καὶ ἀεὶ καὶ 

εἰς τοὺς αἰῶνας τῶν αἰώνων. 

Ὁ διάκονος·:  Ἀμήν. 

Ὁ ἱερεύς·:  Δόξα σοι, Χριστὲ ὁ Θεὸς ἡμῶν, δόξα σοι.    

Βασιλεῦ οὐράνιε, Παράκλητε, τὸ Πνεῦμα τῆς ἀληθείας, ὁ 

πανταχοῦ παρὼν καὶ τὰ πάντα πληρῶν, ὁ θησαυρὸς τῶν ἀ-

γαθῶν καὶ ζωῆς χορηγός, ἐλθὲ καὶ σκήνωσον ἐν ἡμῖν καὶ 

καθάρισον ἡμᾶς ἀπὸ πάσης κηλῖδος καὶ σῶσον, ἀγαθέ, τὰς 

ψυχὰς ἡμῶν. 

Ὁ διάκονος· Ἀμήν. 

Ἅγιος ὁ Θεός, ἅγιος ἰσχυρός, ἅγιος ἀθάνατος· ἐλέησον ἡμᾶς. 

(τρίς) 
Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλάσθητι ταῖς ἁμαρτίαις ἡμῶν. Δέσποτα, 

συγχώρησον τὰς ἀνομίας ἡμῖν. Ἅγιε, ἐπίσκεψαι καὶ ἴασαι τὰς ἀσθενείας ἡμῶν ἕνεκεν τοῦ 

ὀνόματός σου. 

Κύριε, ἐλέησον (τρίς). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω τὸ ὄνομά σου, ἐλθέτω ἡ βασιλεία σου· 

γενηθήτω τὸ θέλημά σου, ὡς ἐν οὐρανῷ, καὶ ἐπὶ τῆς γῆς. Τὸν ἄρτον ἡμῶν τὸν ἐπιούσιον 

δὸς ἡμῖν σήμερον· καὶ ἄφες ἡμῖν τὰ ὀφειλήματα ἡμῶν, ὡς καὶ ἡμεῖς ἀφίεμεν τοῖς 

ὀφειλέταις ἡμῶν· καὶ μὴ εἰσενέγκῃς ἡμᾶς εἰς πειρασμόν, ἀλλὰ ῥῦσαι ἡμᾶς ἀπὸ τοῦ πο-

νηροῦ. 

Ὁ ἱερεύς·:  Ὅτι σοῦ ἐστιν ἡ Βασιλεία... 

Ὁ διάκονος·:  Ἀμήν. 
Εἶτα λέγουσι τὰ τροπάρια ταῦτα μετὰ κατανύξεως. 

Ὁ ἱερεύς·:   Ἐλέησον ἡμᾶς Κύριε, ἐλέησον ἡμᾶς· πάσης γὰρ 

ἀπολογίας ἀποροῦντες, ταύτην σοι τὴν ἱκεσίαν ὡς Δεσπότῃ, οἱ 

ἁμαρτωλοὶ προσφέρομεν· ἐλέησον ἡμᾶς. 

Ὁ διάκονος· :                Δόξα Πατρί... 
Κύριε ἐλέησον ἡμᾶς· ἐπὶ σοὶ γὰρ πεποίθαμεν· μὴ ὀργισθῇς ἡμῖν 

σφόδρα, μηδὲ μνησθῇς τῶν ἀνομιῶν ἡμῶν· ἀλλ' ἐπίβλεψον καὶ νῦν ὡς 

εὔσπλαγχνος καὶ λύτρωσαι ἡμᾶς ἐκ τῶν ἐχθρῶν ἡμῶν· σὺ γὰρ εἶ θεὸς 

ἡμῶν καὶ ἡμεῖς λαός σου· πάντες ἔργα χειρῶν σου καὶ τὸ ὄνομά σου 

ἐπικεκλήμεθα. 

Ὁ ἱερεύς·:    Καὶ νῦν... 
Τῆς εὐσπλαγχνίας τὴν πύλην, ἄνοιξον ἡμῖν, εὐλογημένη θεοτόκε· 

ἐλπίζοντες εἰς σὲ μὴ ἀστοχήσωμεν· ρυσθείημεν διὰ σοῦ τῶν 

περιστάσεων· σὺ γὰρ εἶ ἡ σωτηρία τοῦ γένους τῶν χριστιανῶν. 

(Τούτου δὲ λεγομένου ἀνοίγεται ἡ Ὡραία Πύλη) 

Ὁ διάκονος·:   Κύριε ἐλέησον. (ιβ΄)  Δόξα, Καὶ νῦν. 
Καὶ ποιοῦσι σταυροὺς καὶ μετανοίας τρεῖς. Εὐθὺς δὲ ἀσπαζόμενοι τὴν 

εἰκόνα τοῦ Χριστοῦ, λέγουσι:  

Τὴν ἄχραντον εἰκόνα σου προσκυνοῦμεν ἀγαθέ, αἰτούμενοι 

συγχώρησιν τῶν πταισμάτων ἡμῶν, Χριστὲ ὁ Θεός· βουλήσει γὰρ 

ηὐδόκησας σαρκὶ ἀνελθεῖν ἐν τῷ σταυρῷ ἵνα ρύσῃ οὓς ἔπλασας ἐκ 

τῆς δουλείας τοῦ ἐχθροῦ. Ὅθεν εὐχαρίστως βοῶμέν σοι· χαρᾶς 

ἐπλήρωσας τὰ πάντα, ὁ Σωτὴρ ἡμῶν, παραγενόμενος εἰς τὸ σῶσαι τὸν 

κόσμον. 

Καὶ τὴν εἰκόνα τῆς Θεοτόκου λέγοντες:  

Εὐσπλαγχνίας ὑπάρχουσα πηγὴ συμπαθείας ἀξίωσον ἡμᾶς Θεοτόκε· 

βλέψον εἰς λαὸν τὸν ἁμαρτήσαντα, δεῖξον ὡς ἀεὶ τὴν δυναστείαν σου· 

εἰς σὲ γὰρ ἐλπίζοντες τὸ Χαῖρε βοῶμέν σοι, ὥς ποτε ὁ Γαβριήλ, ὁ τῶν 

ἀσωμάτων ἀρχιστράτηγος. 

Τὴν δὲ τοῦ Προδρόμου εἰκόνα λέγοντες:   

Μνήμη δικαίου μετ' ἐγκωμίων· σοὶ δὲ ἀρκέσει ἡ μαρτυρία τοῦ 

Κυρίου, Πρόδρομε· ἀνεδείχθης γὰρ ὄντως καὶ Προφητῶν 

σεβασμιώτερος, ὅτι καὶ ἐν ῥείθροις βαπτίσαι κατηξιώθης τὸν 

κηρυττόμενον· Ὅθεν τῆς ἀληθείας ὑπεραθλήσας, χαίρων εὐηγγελίσω 

καὶ τοῖς ἐν Ἄδῃ, Θεὸν φανερωθέντα ἐν σαρκί, τὸν αἴροντα τὴν 

ἁμαρτίαν τοῦ κόσμου, καὶ παρέχοντα ἡμῖν τὸ μέγα ἔλεος. 

Εἶτα ἀσπαζόμενοι τὴν εἰκόνα τοῦ ἁγίου τοῦ Ναοῦ λέγουσι τὸ 

Ἀπολυτίκιον αὐτοῦ. Μετὰ δὲ τὸν ἀσπασμὸν τῶν ἁγίων εἰκόνων 

ἔρχονται ἔμπροσθεν τῆς Ὡραίας Πύλης. Καὶ λέγει ὁ διάκονος:  

Τοῦ Κυρίου δεηθῶμεν, Κύριε ἐλέησον. 
Καὶ ὁ ἱερεὺς ὑποκλινόμενος ἀσκεπὴς λέγει τὴν εὐχήν:  

Κύριε, ἐξαπόστειλον τὴν χεῖρά σου ἐξ ὕψους κατοικητηρίου σου καὶ 

ἐνίσχυσόν με εἰς τὴν προκειμένην διακονίαν σου· ἵνα ἀκατακρίτως 

παραστὰς τῷ φοβερῷ σου βήματι, τὴν ἀναίμακτον ἱερουργίαν 

ἐπιτελέσω. Ὅτι σοῦ ἐστιν ἡ δύναμις καὶ ἡ δόξα εἰς τοὺς αἰῶνας τῶν 

αἰώνων. 

Ὁ διάκονος·:  Ἀμήν. 
Καὶ ὁ ἱερεὺς ποιεῖ μικρὰν ἀπόλυσιν.   

Δόξα σοι, ὁ Θεός, ἡ ἐλπὶς ἡμῶν, δόξα σοι. 

Ὁ διάκονος· :  Δόξα... Καὶ νῦν... Κύριε ἐλέησον (γ΄), 

Δέσποτα, ἅγιε, εὐλόγησον. 
Ὁ ἱερεύς·:    Χριστὸς ὁ ἀληθινὸς Θεὸς ἡμῶν, ταῖς πρεσβείαις τῆς 

παναχράντου καὶ παναμώμου ἁγίας αὐτοῦ Μητρός, τῶν ἁγίων 

ἐνδόξων καὶ πανευφήμων Ἀποστόλων, τοῦ ἐν ἁγίοις Πατρὸς 

ἡμῶν Ἰωάννου Ἀρχιεπισκόπου Κωνσταντινουπόλεως, τοῦ 

Χρυσοστόμου, οὗ τὴν θείαν Λειτουργίαν ἐπιτελέσομεν, τοῦ 

ἁγίου... (τοῦ Ναοῦ), τοῦ ἁγίου... (τῆς ἡμέρας), οὗ τὴν μνήμην 

ἐπιτελοῦμεν καὶ πάντων τῶν Ἁγίων, ἐλεήσαι καὶ σώσαι ἡμᾶς ὡς 

ἀγαθὸς καὶ φιλάνθρωπος. 

Δι' εὐχῶν τῶν ἁγίων Πατέρων ἡμῶν, Κύριε Ἰησοῦ Χριστὲ ὁ Θεὸς 

ἡμῶν, ἐλέησον καὶ σῶσον ἡμᾶς. 

Ὁ διάκονος·:  Ἀμήν.  

* * * * * 

Η ΕΝΔΥΜΑΣΙΑ   

Μετὰ τὴν ἀπόλυσιν, στραφέντες πρὸς δυσμᾶς καὶ ὑποκλίναντες 

ἀμφότεροι τὴν κεφαλὴν πρὸς τὸν λαόν, εἰσέρχονται εἰς τὸ θυσιαστήριον 

λέγοντες ἕκαστος: 

Εἰσελεύσομαι εἰς τὸν οἶκόν σου, προσκυνήσω πρὸς ναὸν ἅγιόν 

σου ἐν φόβῳ σου. 
Καὶ προσκυνήσαντες τρὶς πρὸ τῆς ἁγίας Τραπέζης, ἀσπάζονται τὸ ἅγιον 

Εὐαγγέλιον καὶ τὴν ἁγίαν Τράπεζαν. Εἶτα λαμβάνει ἕκαστος τὰ ἱερὰ 

αὐτοῦ ἄμφια καὶ προσκυνεῖ τρὶς κατὰ ἀνατολὰς λέγων τὸ 

Ὁ Θεός, ἱλάσθητί μοι τῷ ἁμαρτωλῷ. 
Εἶτα ὁ διάκονος προσέρχεται τῷ ἱερεῖ κρατῶν τὸ στιχάριον, τὸ ὀράριον 

καὶ τὰ ἐπιμανίκια καὶ λέγει:   

Εὐλόγησον, Δέσποτα, τὸ στιχάριον σὺν τῷ ὀραρίῳ. 
Ὁ δὲ ἱερεὺς σφραγίζων αὐτὰ λέγει: 

Εὐλογητὸς ὁ Θεὸς ἡμῶν πάντοτε νῦν καὶ ἀεὶ καὶ εἰς τοὺς 

αἰῶνας τῶν αἰώνων. Άμήν. 
Καὶ ἀσπαζόμενος ὁ διάκονος τὴν δεξιὰν τοῦ ἱερέως, ὑποχωρεῖ εἰς τὸ 

διακονικὸν καὶ ἐνδύεται. 

Ὁ δὲ ἱερεὺς λαβὼν τὸ στιχάριον, προσκυνήσας τρὶς κατὰ ἀνατολάς, 

εὐλογῶν αὐτὸ σταυροειδῶς, λέγει:  

Εὐλογητὸς ὁ Θεὸς ἡμῶν, πάντοτε· νῦν καὶ ἀεὶ καὶ εἰς τοὺς 

αἰῶνας τῶν αἰώνων. Ἀμήν. 
Καὶ ἐνδύεται αὐτὸ λέγων:   

Τοῦ Κυρίου δεηθῶμεν. Κύριε ἐλέησον.  
Ἀγαλλιάσεται ἡ ψυχή μου ἐπὶ τῷ Κυρίῳ· ἐνέδυσε γάρ με ἱμάτιον 

σωτηρίου καὶ χιτῶνα εὐφροσύνης περιέβαλέ με· ὡς νυμφίῳ περιέθηκέ 

μοι μίτραν καὶ ὡς νύμφην κατεκόσμησέ με κόσμῳ, πάντοτε· νῦν καὶ 

ἀεὶ καὶ εἰς τοὺς αἰῶνας τῶν αἰώνων. Ἀμήν. 

Εἶτα σφραγίσας περιτίθεται τὰ ἐπιμάνικα. Καὶ εἰς μὲν τὸ δεξιὸν λέγει:   

Ἡ δεξιά σου, Κύριε, δεδόξασται ἐν ἰσχύι· ἡ δεξιά σου χείρ, Κύριε, 

ἔθραυσεν ἐχθρούς· καὶ τῷ πλήθει τῆς δόξης σου συνέτριψας τοὺς 

ὑπεναντίους· πάντοτε· νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Ἐν δὲ τῷ ἀριστερῷ λέγει:   
Αἱ χεῖρές σου ἐποίησάν με καὶ ἔπλασάν με· συνέτισόν με καὶ 

μαθήσομαι τὰς ἐντολάς σου· πάντοτε· νῦν καὶ ἀεὶ καὶ εἰς τοὺς αἰῶνας 

τῶν αἰώνων. Ἀμήν. 

Εἶτα σφραγίσας καὶ περιτιθέμενος τὸ ἐπιτραχήλιον λέγει:  
Εὐλογητὸς ὁ Θεός, ὁ ἐκχέων τὴν χάριν αὐτοῦ ἐπὶ τοὺς ἱερεῖς αὐτοῦ· 

ὡς μῦρον ἐπὶ κεφαλῆς τὸ καταβαῖνον ἐπὶ πώγωνα, τὸν πώγωνα τοῦ 

Ἀαρών, τὸ καταβαῖνον ἐπὶ τὴν ᾤαν τοῦ ἐνδύματος αὐτοῦ· πάντοτε· 

νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Εἶτα λαβὼν τὴν ζώνην καὶ εὐλογήσας αὐτὴν λέγει 

περιζωννύμενος:  



Εὐλογητὸς ὁ Θεὸς ὁ περιζωννύων με δύναμιν καὶ ἔθετο 

ἄμωμον τὴν ὁδόν μου· πάντοτε· νῦν καὶ ἀεὶ καὶ εἰς τοὺς αἰῶνας 

τῶν αἰώνων. Ἀμήν. 
Εἶτα λαβὼν τὸ φελόνιον καὶ εὐλογήσας αὐτὸ ἐνδύεται λέγων:  

Οἱ ἱερεῖς σου, Κύριε, ἐνδύσονται δικαιοσύνην καὶ οἱ ὅσιοί σου 

ἀγαλλιάσει ἀγαλλιάσονται· πάντοτε· νῦν καὶ ἀεὶ καὶ εἰς τοὺς αἰῶνας 

τῶν αἰώνων. Ἀμήν. 

Ὁμοίως ἐνδύεται καὶ ὁ Διάκονος, ἐν μὲν τῷ στιχαρίῳ λέγων·  

Ἀγαλλιάσεται ἡ ψυχή μου...  

Ἐν δὲ τοῖς ἐπιμανικίοις·  

Ἡ δεξιά σου, Κύριε...  

Αἱ χεῖρές σου...  

Ἐν δὲ τῷ Ὀραρίῳ·  

Ὃς ἐὰν θέλῃ γενέσθαι μέγας ἐν ἡμῖν, ἔσται ὑμῶν διάκονος. 

Εἶτα ἀπελθόντες εἰς τὸ χωνευτήριον νίπτουσι τὰς χεῖρας 

λέγοντες ἕκαστος κατ' ἰδίαν τὸν ἑξῆς ψαλμόν:   
Νίψομαι ἐν ἀθῴοις τὰς χεῖράς μου καὶ κυκλώσω τὸ θυσιαστήριόν 

σου, Κύριε, τοῦ ἀκοῦσαί με φωνῆς αἰνέσεώς σου καὶ διηγήσασθαι 

πάντα τὰ θαυμάσιά σου. Κύριε, ἠγάπησα εὐπρέπειαν οἴκου σου καὶ 

τόπον σκηνώματος δόξης σου. Μὴ συναπολέσῃς μετὰ ἀσεβῶν τὴν 

ψυχήν μου καὶ μετὰ ἀνδρῶν αἱμάτων τὴν ζωήν μου, ὧν ἐν χερσὶν αἱ 

ἀνομίαι· ἡ δεξιὰ αὐτῶν ἐπλήσθη δώρων. Ἐγὼ δὲ ἐν ἀκακίᾳ μου 

ἐπορεύθην· λύτρωσαί με, Κύριε, καὶ ἐλέησόν με. Ὁ ποῦς μου ἔστη ἐν 

εὐθύτητι· ἐν ἐκκλησίαις εὐλογήσω σε, Κύριε. 

* * * * * 

Η ΠΡΟΣΚΟΜΙΔΗ  (Προσκομιδή ή Πρόθεση) 
Ακολουθία της Προσκομιδής  
Νωρίς το πρωί, πριν αρχίσει ο όρθρος, ο Ιερέας τελεί την ακολουθία της Προσκομιδής κατά την οποία 

«προσκομίζονται» (ετοιμάζονται) τα τίμια δώρα, που πρόσφεραν οι πιστοί. Τα τίμια δώρα θα καθαγιαστούν 

αργότερα στη Θεία Λειτουργία για να γίνουν σώμα και αίμα Χριστού. Η ακολουθία τελείται στην αγία 

Πρόθεση ή Προσκομιδή, που είναι στην ουσία μια κόγχη, στα αριστερά του Ιερού Βήματος και μοιάζει με το 

σπήλαιο της γεννήσεως του Χριστού, όπου με την άκρα συγκατάβαση και ταπείνωσή του επιτελείται η 

σωτηρία των ανθρώπων. Γι’ αυτό και η εικόνα ή τοιχογραφία της αγίας Πρόθεσης, φέρει τη μορφή του 

Ιησού στην άκρα ταπείνωση του θείου Πάθους.                                                

Ο Ιερέας χρησιμοποιώντας τη λόγχη, αφαιρεί από το πρόσφορο, που συμβολίζει την Παναγία, τον Αμνό, την 

κεντρική μερίδα, και την τοποθετεί στο κέντρο του αγίου Δισκαρίου. Αυτή η πράξη, γίνεται σε ανάμνηση του 

λογχισμού της πλευράς του Χριστού όταν ήταν πάνω στο Σταυρό. Όπως εκείνη τη στιγμή έτρεξε αίμα και 

νερό, έτσι και τώρα ο Ιερέας τοποθετεί το κρασί με λίγο νερό στο άγιο Ποτήριο. Έπειτα βγάζει τις μερίδες 

της Κυρίας Θεοτόκου, των Αγγέλων, των Αγίων και των Χριστιανών, «ζώντων και τεθνεώτων», τις οποίες 

τοποθετεί μέσα στο ιερό Δισκάριο. Στο τέλος ο Ιερέας μνημονεύει από τα «δίπτυχα» τους ζώντες και 

τεθνεώτες τρίβοντας ταυτόχρονα μια μερίδα από το πρόσφορο. Τα ψίχουλα που πέφτουν στο Άγιο Δισκάριο 

από το πρόσφορο είναι οι ψυχές των μνημονευομένων. 

Εἶτα ὁ διάκονος ἀπελθὼν ἐν τῇ ἱερᾷ Προθέσει εὐτρεπίζει τὰ ἱερὰ σκεύη. 

Καὶ θέτει τὸν μὲν ἅγιον Δίσκον ἐν τῷ ἀριστερῷ μέρει, τὸ δὲ ἅγιον 

Ποτήριον ἐν τῷ δεξιῷ. Καὶ τὰ ἄλλα σὺν αὐτοῖς. Εἶτα ποιοῦσιν 

ἀμφότεροι προσκυνήματα τρία ἔμπροσθεν τῆς ἁγίας Προθέσεως 

λέγοντες καθ' ἑαυτούς:   

Ὁ Θεὸς ἱλάσθητί μοι τῷ ἁμαρτωλῷ καὶ ἐλέησόν με (ἐκ τρίτου). 

Ὁ ἱερεύς·:                  Ἑτοιμάζου Βηθλεέμ· ἤνοικται πᾶσιν ἡ Ἐδέμ. 

Εὐτρεπίζου Ἐφραθᾶ, ὅτι τὸ ξύλον τῆς ζωῆς, ἐν τῷ σπηλαίῳ 

ἐξήνθησεν ἐκ τῆς Παρθένου. Παράδεισος καὶ γὰρ ἡ ἐκείνης γαστήρ, 

ἐδείχθη νοητός, ἐν ᾧ τὸ θεῖον φυτόν· ἐξ οὗ φαγόντες ζήσομεν, οὐχὶ δὲ 

ὡς ὁ Ἀδὰμ τεθνηξόμεθα. Χριστὸς γεννᾶται, τὴν πρὶν πεσοῦσαν 

ἀναστήσων εἰκόνα. 

Καὶ λαβὼν ὁ ἱερεὺς τὴν προσφορὰν καὶ τὴν ἁγίαν λόγχην ὑψώνει αὐτὴν 

μέχρι τοῦ μετώπου του. Μετὰ πολλοῦ δὲ φόβου καὶ κατανύξεως ἄρας τὸ 

ὄμμα εἰς τὸν οὐρανὸν λέγει:  

Ἐξηγόρασας ἡμᾶς ἐκ τῆς κατάρας τοῦ νόμου, τῷ τιμίῳ σου 

αἵματι· τῷ Σταυρῷ προσηλωθεὶς καὶ τῇ λόγχῃ κεντηθείς, τὴν 

ἀθανασίαν ἐπήγασας ἀνθρώποις· Σωτὴρ ἡμῶν δόξα σοι. 

Ὁ διάκονος·:              Εὐλόγησον, Δέσποτα. 

Ὁ ἱερεύς·:             Εὐλογητὸς ὁ Θεὸς ἡμῶν· πάντοτε· νῦν καὶ ἀεὶ 

καὶ εἰς τοὺς αἰῶνας τῶν αἰώνων. Ἀμήν. 
Εἶτα ὁ ἱερεὺς λαβὼν τὴν προσφορὰν καὶ σφραγίζων μετὰ τῆς ἁγίας 

λόγχης τρίς, λέγει:   

Εἰς ἀνάμνησιν τοῦ Κυρίου καὶ Θεοῦ καὶ Σωτῆρος ἡμῶν Ἰησοῦ 

Χριστοῦ· 
καὶ ὁ διάκονος συμπληρώνει:   

Πάντοτε· νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Καὶ τοῦτο εἰπὼν πήγνυσι τὴν ἁγίαν λόγχην ἐν τῷ δεξιῷ μέρει τῆς 

σφραγῖδος καὶ ἀνατέμνων λέγει:   

Ὡς πρόβατον ἐπὶ σφαγὴν ἤχθη. 
Ἐν δὲ τῷ ἀριστερῷ:   

Καὶ ὡς ἀμνὸς ἄμωμος ἐναντίον τοῦ κείροντος αὐτὸν ἄφωνος, 

οὕτως οὐκ ἀνοίγει τὸ στόμα αὐτοῦ. 
Ἐν δὲ τῷ ἄνω μέρει τῆς σφραγῖδος λέγει:  

Ἐν τῇ ταπεινώσει αὐτοῦ ἡ κρίσις αὐτοῦ ἤρθη. 
Ἐν δὲ τῷ κάτω μέρει:   

Τὴν δὲ γενεὰν αὐτοῦ τίς διηγήσεται; 
Ὁ δὲ διάκονος ἐν ἑκάστῃ ἀνατομῇ λέγει:  

Τοῦ Κυρίου δεηθῶμεν. Κύριε, ἐλέησον. 

Μετὰ ταῦτα ὁ διάκονος:   

Ἔπαρον δέσποτα. 
Καὶ ὁ ἱερεὺς αἴρει τὸν Ἀμνὸν λέγων.  

Ὅτι αἴρεται ἀπὸ τῆς γῆς ἡ ζωὴ αὐτοῦ. 
Καὶ τίθησιν ὁ ἱερεὺς τὸν Ἀμνὸν ὕπτιον ἐν τῷ ἁγίῳ δίσκῳ. Καὶ τοῦ 

διακόνου εἰπόντος:  

Θῦσον δέσποτα 
θύει, ἤτοι κόπτει αὐτὸν καθέτως, λέγων:   

Θύεται ὁ ἀμνὸς τοῦ Θεοῦ ὁ αἴρων τὴν ἁμαρτίαν τοῦ κόσμου ὑπὲρ τῆς 

τοῦ κόσμου ζωῆς καὶ σωτηρίας. 

Πάλιν ὁ διάκονος: 

Σταύρωσον δέσποτα. 
Καὶ ὁ ἱερεὺς θύει πάλιν τὸν Ἀμνὸν ὁριζοντίως, ὥστε ἡ τομὴ νὰ 

σχηματίσῃ σταυρόν, λέγων:   

Σταυρωθέντος σου Χριστέ, ἀνῃρέθη ἡ τυρρανίς, ἐπατήθη ἡ δύναμις 

τοῦ ἐχθροῦ· οὔτε γὰρ ἄγγελος, οὐκ ἄνθρωπος, ἀλλ' αὐτὸς ὁ Κύριος, 

ἔσωσας ἡμᾶς· δόξα σοι. 

Καὶ τοῦ διακόνου εἰπόντος:   

Νῦξον Δέσποτα 
νύττει ὁ ἱερεὺς τὸν Ἀμνὸν διὰ τῆς λόγχης ἐν τῷ δεξιῷ μέρει, ἐπιλέγων:   

Εἷς τῶν στρατιωτῶν λόγχῃ τὴν πλευρὰν αὐτοῦ ἔνυξε· καὶ εὐθέως 

ἐξῆλθεν αἷμα καὶ ὕδωρ. Καὶ ὁ ἑωρακὼς μεμαρτύρηκε καὶ ἀληθινή 

ἐστιν ἡ μαρτυρία αὐτοῦ. 

Ὁ δὲ διάκονος ἐγχέων τῷ ἁγίῳ ποτηρίῳ ἐκ τοῦ νάματος ὁμοῦ καὶ τοῦ 

ὕδατος τὸ ἀρκοῦν, λέγει:  

Εὐλόγησον δέσποτα τὴν ἁγίαν ἕνωσιν. 
Καὶ ὁ ἱερεὺς εὐλογῶν λέγει:   

Εὐλογημένη ἡ ἕνωσις τῶν ἁγίων σου, πάντοτε· νῦν καὶ ἀεὶ καὶ 

εἰς τοὺς αἰῶνας τῶν αἰώνων. Ἀμήν. 
Ὁ ἱερεὺς λαβὼν ἐν ταῖς χερσὶ τὴν αὐτὴν ἢ δευτέραν προσφορὰν 

χαράττει ἐν αὐτῇ μικρὰν τρίγωνον σφραγῖδα, διὰ τῆς λόγχης, εἰς τιμὴν 

τῆς Θεοτόκου, λέγων:   

Εἰς τιμὴν καὶ μνήμην τῆς ὑπερευλογημένης, ἐνδόξου Δεσποίνης ἡμῶν 

Θεοτόκου καὶ ἀειπαρθένου Μαρίας, ἧς ταῖς πρεσβείαις πρόσδεξαι 

Κύριε τὴν θυσίαν ταύτην εἰς τὸ ὑπερουράνιόν σου θυσιαστήριον. 

Αἴρων δὲ τὴν μερίδα ταύτην διὰ τῆς λόγχης τίθησιν αὐτὴν ἐν τῷ δεξιῷ 

μέρει τοῦ Ἀμνοῦ, λέγων:   

Παρέστη ἡ Βασίλισσα ἐκ δεξιῶν σου, ἐν ἱματισμῷ διαχρύσῳ 

περιβεβλημένη, πεποικιλμένη. 

Εἶτα λαβὼν ἐκ τῆς ἰδίας ἢ τρίτης προσφορᾶς σφραγῖδα καὶ αἴρων ἐξ 

αὐτῆς μερίδα, τίθησιν ἐν τῷ ἀριστερῷ μέρει τοῦ Ἀμνοῦ, λέγων:  

Εἰς τιμὴν καὶ μνήμην τῶν παμμεγίστων ταξιαρχῶν Μιχαὴλ καὶ 

Γαβριὴλ καὶ πασῶν τῶν ἐπουρανίων Δυνάμεων ἀσωμάτων. 

 

 
Εἶτα αἴρων τὰς ἀναλόγους μερίδας λέγει:   

Τοῦ τιμίου ἐνδόξου προφήτου, προδρόμου καὶ βαπτιστοῦ Ἰωάννου· 

τῶν ἁγίων ἐνδόξων προφητῶν Μωϋσέως καὶ Ἀαρών, Ἠλιοῦ, 

Ἐλισσαίου, Δαβὶδ καὶ Ἰεσσαί· τῶν ἁγίων τριῶν Παίδων, Δανιὴλ τοῦ 

Προφήτου καὶ πάντων τῶν ἁγίων Προφητῶν. 

Τῶν ἁγίων ἐνδόξων καὶ πανευφήμων ἀποστόλων Πέτρου καὶ Παύλου, 

τῶν Δώδεκα καὶ τῶν Ἑβδομήκοντα καὶ πάντων τῶν ἁγίων 

Ἀποστόλων. 

Τῶν ἐν ἁγίοις πατέρων ἡμῶν, μεγάλων Ἱεραρχῶν καὶ οἰκουμενικῶν 

Διδασκάλων Βασιλείου τοῦ Μεγάλου, Γρηγορίου τοῦ Θεολόγου καὶ 

Ἰωάννου τοῦ Χρυσοστόμου· Άθανασίου καὶ Κυρίλλου, Ἰωάννου τοῦ 

Ἐλεήμονος πατριαρχῶν Ἀλεξανδρείας, Νικολάου τοῦ ἐν Μύροις, 

Σπυρίδωνος ἐπισκόπου Τριμυθοῦντος, Νεκταρίου Πενταπόλεως καὶ 

πάντων τῶν ἁγίων Ἱεραρχῶν. 

Τοῦ ἁγίου ἐνδόξου πρωτομάρτυρος καὶ ἀρχιδιακόνου Στεφάνου, τῶν 

ἁγίων ἐνδόξων μεγάλων μαρτύρων Γεωργίου τοῦ Τροπαιοφόρου, 

Δημητρίου τοῦ Μυροβλήτου, Θεοδώρου Τήρωνος καὶ Θεοδώρου τοῦ 



Στρατηλάτου· τῶν ἁγίων ἱερομαρτύρων Πολυκάρπου, Χαραλάμπους 

καὶ Ἐλευθερίου· τῶν ἁγίων μαρτύρων γυναικῶν Θέκλης, Βαρβάρας, 

Αἰκατερίνης, τῆς πανευφήμου Εὐφημίας καὶ πάντων καὶ πασῶν τῶν 

ἁγίων Μαρτύρων. 

Τῶν ὁσίων καὶ θεοφόρων Πατέρων ἡμῶν Ἀντωνίου τοῦ Μεγάλου, 

Εὐθυμίου, Σάββα τοῦ ἡγιασμένου, Ὀνουφρίου, Ἀθανασίου τοῦ ἐν 

Ἄθῳ, τῆς ὁσίας μητρὸς ἡμῶν Μαρίας τῆς Αἰγυπτίας καὶ πάντων καὶ 

πασῶν τῶν Ὁσίων. 

Τῶν ἁγίων ἐνδόξων καὶ θαυματουργῶν Ἀναργύρων Κοσμᾶ καὶ 

Δαμιανοῦ, Κύρου καὶ Ἰωάννου, Παντελεήμονος καὶ Ἑρμολάου καὶ 

πάντων τῶν ἁγίων Ἀναργύρων. 

Τῶν ἁγίων καὶ δικαίων θεοπατόρων Ἰωακεὶμ καὶ Ἄννης, τοῦ ἁγίου 

(τῆς ἡμέρας), τοῦ ἁγίου (τοῦ Ναοῦ, ἐφ' ὅσον δὲν ἐμνημονεύθη) καὶ 

πάντων τῶν ἁγίων, ὧν ταῖς ἱκεσίαις ἐπίσκεψαι ἡμᾶς ὁ Θεός. 

Τοῦ ἐν ἁγίοις πατρὸς ἡμῶν Ἰωάννου ἀρχιεπισκόπου 

Κωνσταντινουπόλεως τοῦ Χρυσοστόμου. 

Εἶτα ἐξάγων μερίδας λέγει:   

Μνήσθητι Δέσποτα φιλάνθρωπε, πάσης ἐπισκοπῆς ὀρθοδόξων, τοῦ 

ἀρχιεπισκόπου ἡμῶν (δεῖνος), τοῦ τιμίου πρεσβυτερίου, τῆς ἐν 

Χριστῷ διακονίας καὶ παντὸς ἱερατικοῦ τάγματος, τῶν ἀδελφῶν καὶ 

συλλειτουργῶν ἡμῶν καὶ πάντων τῶν ἀδελφῶν ἡμῶν, οὓς 

προσεκαλέσω εἰς τὴν σὴν κοινωνίαν διὰ τῆς σῆς εὐσπλαγχνίας 

Πανάγαθε Δέσποτα. 
Καὶ αἴρων μερίδα τίθησιν αὐτὴν ὑποκάτω τοῦ ἁγίου Ἄρτου. Καὶ μνημονεύει τοῦ 

χειροτονήσαντος αὐτὸν Ἀρχιερέως, εἴ περ ἐστιν ἐν τοῖς ζῶσιν, καὶ ἑτέρων ὧν 

ἔχει ζώντων κατ' ὄνομα· καὶ οὕτως αἴρων τίθησι τὰς μερίδας ὑποκάτω. Λαβὼν 
δὲ ἑτέραν σφραγῖδα λέγει:   

Ὑπὲρ μνήμης καὶ ἀφέσεως τῶν ἁμαρτιῶν τῶν μακαρίων κτιτόρων τῆς 

ἁγίας Ἐκκλησίας (ἢ τῆς ἁγίας Μονῆς) ταύτης. 

Εἶτα μνημονεύει καὶ ἑτέρων ὧν ἔχει κεκοιμημένων κατ' ὄνομα καὶ τοῦ 

χειροτονήσαντος αὐτὸν Ἀρχιερέως, εἰ οὐκ ἔστιν ἐν τοῖς ζῶσιν. 

Τελευταῖον δὲ ἐπιλέγει:   

Καὶ πάντων τῶν ἐπ' ἐλπίδι ἀναστάσεως ζωῆς αἰωνίου τῶν τῇ 

σῇ κοινωνίᾳ κεκοιμημένων ὀρθοδόξων πατέρων καὶ ἀδελφῶν 

ἡμῶν, φιλάνθρωπε Κύριε. 
Καὶ αἴρων τίθησι τὰς μερίδας τῶν ὧν περ μνημονεύει. Ὡσαύτως δὲ καὶ 

ὁ διάκονος μνημονεύει ὧν θέλει ζώντων καὶ τεθνεώτων τοῦ ἱερέως 

αἴροντος καὶ ὑπὲρ αὐτῶν μερίδας. Τελευταῖον δὲ λέγει ὁ ἱερεύς:   

Μνήσθητι Κύριε καὶ τῆς ἐμῆς ἀναξιότητος καὶ συγχώρησόν 

μοι πᾶν πλημμέλημα ἑκούσιόν τε καὶ ἀκούσιον. 
Καὶ λαβὼν τὴν μοῦσαν συστέλλει τὰς μερίδας τὰς ἐν τῷ ἁγίῳ Δισκαρίῳ, 

ὥστε εἶναι ἐν ἀσφαλείᾳ καὶ μὴ ἐκπεσεῖν τι. Εἶτα ὁ διάκονος λαβὼν τὸ 

θυμιατήριον λέγει τῷ ἱερεῖ:   

Εὐλόγησον δέσποτα τὸ θυμίαμα. 
Καὶ ὁ ἱερεὺς εὐλογεῖ αὐτὸ λέγων:   

Θυμίαμά σοι προσφέρομεν, Χριστὲ ὁ Θεὸς ἡμῶν, εἰς ὀσμὴν 

εὐωδίας πνευματικῆς, ὃ προσδεξάμενος εἰς τὸ ὑπερουράνιόν 

σου θυσιαστήριον, ἀντικατάπεμψον ἡμῖν τὴν χάριν τοῦ 

παναγίου σου Πνεύματος. 

Ὁ διάκονος·: Τοῦ Κυρίου δεηθῶμεν. Στερέωσον, Δέσποτα. 
Ὁ ἱερεὺς λαμβάνει τὸν ἀστερίσκον καὶ θέτει αὐτὸν ἐπάνω τοῦ Ἀμνοῦ 

λέγων:   

Ἐλθὼν ὁ ἀστὴρ ἔστη ἐπάνω, οὗ ἦν τὸ παιδίον κείμενον μετὰ 

Μαρίας τῆς μητρὸς αὐτοῦ. 

Ὁ διάκονος·:Τοῦ Κυρίου δεηθῶμεν.Εὐπρέπισον, Δέσποτα. 
Ὁ ἱερεὺς θυμιῶν τὸ πρῶτον κάλυμμα, καλύπτει δι' αὐτοῦ τὸν Ἀμνὸν σὺν 

τῷ Δισκαρίῳ, λέγων:  

Ὁ Κύριος ἐβασίλευσεν, εὐπρέπειαν ἐνεδύσατο· ἐνεδύσατο ὁ 

Κύριος δύναμιν καὶ περιεζώσατο. Καὶ γὰρ ἐστερέωσε τὴν 

οἰκουμένην, ἥτις οὐ σαλευθήσεται.  

Ὁ διάκονος·: Τοῦ Κυρίου δεηθῶμεν. Κάλυψον, Δέσποτα. 
Καὶ ὁ ἱερεὺς θυμιῶν τὸ δεύτερον κάλυμμα, καλύπτει δι' αὐτοῦ τὸ ἅγιον 

Ποτήριον, λέγων:   

Ἐκάλυψεν οὐρανοὺς ἡ ἀρετή σου, Χριστέ, καὶ τῆς αἰνέσεώς 

σου πλήρης ἡ γῆ. 

Ὁ διάκονος·:  Τοῦ Κυρίου δεηθῶμεν. Σκέπασον, Δέσποτα. 
Ὁ ἱερεὺς θυμιῶν τὸ τρίτον κάλυμμα καὶ σκεπάζων δι' αὐτοῦ τό τε ἅγιον 

Δισκάριον καὶ τὸ ἅγιον Ποτήριον, λέγει:   

Σκέπασον ἡμᾶς ἐν τῇ σκέπῃ τῶν πτερύγων σου· ἀποδίωξον ἀφ' ἡμῶν 

πάντα ἐχθρὸν καὶ πολέμιον· εἰρήνευσον ἡμῶν τὴν ζωήν· Κύριε, 

ἐλέησον ἡμᾶς καὶ τὸν κόσμον σου καὶ σῶσον τὰς ψυχὰς ἡμῶν, ὡς ἀγαθὸς 

καὶ φιλάνθρωπος καὶ ἐλεήμων Θεός. 

Ὁ διάκονος· Εὐλόγησον, Δέσποτα. 
Καὶ ὁ ἱερεὺς λαβὼν τὸ θυμιατήριον, θυμιᾶ τὴν Πρόθεσιν λέγων ἐκ 

τρίτου τό:   

Εὐλογητὸς ὁ Θεὸς ἡμῶν, ὁ οὕτως εὐδοκήσας· δόξα σοι. 
Ὁ δὲ διάκονος ἐν ἑκάστῃ ἐπιλέγει:   

Πάντοτε· νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 
Λαβὼν δὲ ὁ διάκονος τὸ θυμιατήριον λέγει:   

Ἐπὶ τῇ ἁγίᾳ καὶ ἱερᾷ Προθέσει τῶν τιμίων Δώρων. Τοῦ Κυρίου 

δεηθῶμεν. 
Καὶ ὁ ἱερεὺς λέγει μετὰ συντριβῆς καρδίας τὴν εὐχήν:   

Ὁ Θεός, ὁ Θεὸς ἡμῶν, ὁ τὸν οὐράνιον ἄρτον, τὴν τροφὴν τοῦ παντὸς 

κόσμου, τὸν Κύριον ἡμῶν καὶ Θεὸν Ἰησοῦν Χριστὸν ἐξαποστείλας, 

σωτῆρα καὶ λυτρωτὴν καὶ εὐεργέτην, εὐλογοῦντα καὶ ἁγιάζοντα ἡμᾶς· 

Αὐτὸς εὐλόγησον τὴν Πρόθεσιν ταύτην καὶ πρόσδεξαι αὐτὴν εἰς τὸ 

ὑπερουράνιόν σου θυσιαστήριον. Μνημόνευσον, ὡς ἀγαθὸς καὶ 

φιλάνθρωπος, τῶν προσενεγκόντων καὶ δι' οὓς προσήγαγον· καὶ ἡμᾶς 

ἀκατακρίτους διαφύλαξον ἐν τῇ ἱερουργίᾳ τῶν θείων σου μυστηρίων. 

Ὅτι ἡγίασται καὶ δεδόξασται τὸ πάντιμον καὶ μεγαλοπρεπὲς ὄνομά 

σου, τοῦ Πατρὸς καὶ τοῦ Υἱοῦ καὶ τοῦ Ἁγίου Πνεύματος, νῦν καὶ ἀεὶ 

καὶ εἰς τοὺς αἰῶνας τῶν αἰώνων. Ἀμήν. 

Εἶτα ποιεῖ τὴν ἀπόλυσιν ἐν τῇ Προθέσει καὶ μετ' αὐτὴν θυμιᾷ τὴν ἁγίαν 

Πρόθεσιν, τὴν ἁγίαν Τράπεζαν, σταυροειδῶς καὶ τὸ Ἱερατεῖον καὶ τὸν 

λαόν, λέγων καθ' ἑαυτὸν τὰ τροπάρια: 

Ἐν τάφῳ σωματικῶς, ἐν Ἅδου δὲ μετὰ ψυχῆς ὡς Θεός, ἐν Παραδείσῳ 

δὲ μετὰ λῃστοῦ καὶ ἐν θρόνῳ ὑπῆρχες Χριστέ, μετὰ Πατρὸς καὶ 

Πνεύματος, πάντα πληρῶν ὁ ἀπερίγραπτος. 

Δόξα Πατρί... 

Ὡς ζωηφόρος, ὡς Παραδείσου ὡραιότερος ὄντως καὶ παστάδος πάσης 

βασιλικῆς ἀναδέδεικται λαμπρότερος, Χριστέ, ὁ τάφος σου, ἡ πηγὴ 

τῆς ἡμῶν ἀναστάσεως. 

Καὶ νῦν... 

Τὸ τοῦ Ὑψίστου ἡγιασμένον θεῖον σκήνωμα, χαῖρε· διὰ σοῦ γὰρ 

δέδοται ἡ χαρά, Θεοτόκε, τοῖς κραυγάζουσιν· Εὐλογημένη σὺ ἐν 

γυναιξὶ ὑπάρχεις πανάμωμε Δέσποινα. 

Καὶ ἀποθέτει τὸ θυμιατόν. Καὶ ὃταν ἔιναι καιρὸς γιὰ τὴν Θείαν 

Λειτουργίαν ὁ Ἱερεύς: καὶ ὁ Διάκονος ἱστάμενοι πρὸ τῆς ἁγίας 

Τραπέζης καὶ λέγει ὁ Ἱερεύς:   

Βασιλεῦ Οὐράνιε, Παράκλητε, τὸ Πνεῦμα τῆς Ἀληθείας, ὁ Πανταχοῦ 

Παρὼν καὶ τὰ Πάντα Πληρῶν, ὁ Θησαυρός τῶν Ἀγαθῶν καὶ Ζωῆς 

Χορηγός, ἐλθὲ καὶ σκήνωσον ἐν ἡμῖν καὶ καθάρισον ἡμᾶς ἀπὸ πάσης 

κηλῖδος καὶ σῶσον, Ἀγαθὲ τὰς ψυχὰς ἡμῶν. 

Ὁ δὲ ἱερεὺς προσκυνήσας τρὶς λέγει ταπεινῇ τῇ φωνῇ:  

Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία (γ΄).  

Εἶτα: 
Κύριε τὰ χείλη μου ἀνοίξεις, καὶ τὸ στόμα μου ἀναγγελεῖ τὴν αἴνεσίν σου (β΄). 

Κύριε, Κύριε, ἄνοιξον ἡμῖν τὴν θύραν τοῦ ἐλέους σου. 
Ὁ διάκονος, τὴν κεφαλὴν ὑποκλίνας τῷ ἱερεῖ, λέγει: 

Ὁ διάκονος·:   Καιρὸς τοῦ ποιῆσαι τῷ Κυρίῳ· εὐλόγησον, Δέσποτα 

ἅγιε. 

Ὁ ἱερεὺς ἐπιθεὶς τὴν δεξιὰν ἐπὶ τὴν κεφαλὴν αὐτοῦ, λέγει:  

Εὐλογητὸς ὁ Θεὸς ἡμῶν, πάντοτε νῦν καὶ ἀεὶ καὶ εἰς τοὺς 

αἰῶνας τῶν αἰώνων. 

Ὁ διάκονος·:      Ἀμήν. Εὖξαι ὑπὲρ ἐμοῦ, Δέσποτα ἅγιε. 
Ὁ ἱερεύς·   Κατευθῦναι Κύριος τὰ διαβήματά σου εἰς πᾶν ἔργον 

ἀγαθόν. 

Ὁ διάκονος·:         Μνήσθητί μου, Δέσποτα ἅγιε. 

Ὁ ἱερεύς·:  Μνησθείη σου Κύριος ὁ Θεὸς ἐν τῇ βασιλείᾳ 

αὐτοῦ, πάντοτε νῦν καὶ ἀεὶ καὶ εἰς τοὺς αἰῶνας τῶν 

αἰώνων. 

Ὁ διάκονος·:  Ἀμήν. 
Καὶ οὕτως ἄρχονται του όρθρου και τῆς θείας Λειτουργίας. 

* * * 

*  

ὁ ἱερεὺς, ἵσταται ἐνώπιον τῆς Ἁγίας Τραπέζης,  

λέγει ἐκφώνως· 
*  

Ὁ ἱερεύς· Εὐλογητὸς ὁ Θεὸς ἡμῶν, πάντοτε, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ ἀναγνώστης· Ἀμήν. 
Ὁ ἱερεύς· Δόξα σοι, ὁ Θεὸς ἡμῶν, δόξα σοι. 

Βασιλεῦ οὐράνιε, Παράκλητε, τὸ Πνεῦμα τῆς ἀληθείας, ὁ παν-

ταχοῦ παρὼν καὶ τὰ πάντα πληρῶν, ὁ θησαυρὸς τῶν ἀγαθῶν καὶ 

ζωῆς χορηγός, ἐλθὲ καὶ σκήνωσον ἐν ἡμῖν καὶ καθάρισον ἡμᾶς 

ἀπὸ πάσης κηλῖδος καὶ σῶσον, ἀγαθέ, τὰς ψυχὰς ἡμῶν. 

Ὁ ἀναγνώστης· Ἀμήν. 
*  

Ἅγιος ὁ Θεός, ἅγιος ἰσχυρός, ἅγιος 

ἀθάνατος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν, ἕνεκεν τοῦ ὀνό-

ματός σου. 

Κύριε, ἐλέησον. Κύριε, ἐλέησον. Κύριε, ἐλέη-

σον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου. Ἐλθέτω ἡ βασιλεία σου. Γε-

νηθήτω τὸ θέλημά σου, ὡς ἐν οὐρανῷ, καὶ ἐ-

πὶ τῆς γῆς. Τὸν ἄρτον ἡμῶν τὸν ἐπιούσιον 

δὸς ἡμῖν σήμερον. Καὶ ἄφες ἡμῖν τὰ ὀφειλή-

ματα ἡμῶν, ὡς καὶ ἡμεῖς ἀφίεμεν τοῖς ὀφει-

λέταις ἡμῶν. Καὶ μὴ εἰσενέγκῃς ἡμᾶς εἰς πει-

ρασμόν, ἀλλὰ ῥῦσαι ἡμᾶς ἀπὸ τοῦ πονηροῦ. 
*  

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις καὶ ἡ δόξα 

τοῦ Πατρὸς καὶ τοῦ Υἱοῦ καὶ τοῦ Ἁγίου Πνεύματος, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

*  

Εδώ αρχίζει ο Όρθρος όλες τις μέρες του έτους, εκτός της 

Μεγάλης Εβδομάδας κατά την οποία παρεμβάλλεται και 

ολόκληρη   η Βασιλική Ακολουθία (Ψαλμοί 19, 20). 

*  

Ὁ ἀναγνώστης· Ἀμήν. 

 

Καὶ τὰ τροπάρια· 

Σῶσον, Κύριε, τὸν λαόν σου, καὶ εὐλόγησον 

τὴν κληρονομίαν σου, νίκας τοῖς βασιλεῦσι, 

κατὰ βαρβάρων δωρούμενος, καὶ τὸ σὸν φυ-

λάττων, διὰ τοῦ Σταυροῦ σου πολίτευμα. 

Δόξα Πατρὶ καὶ Υἱῷ καὶ ἁγίῳ Πνεύματι 
Ὁ ὑψωθεὶς ἐν τῷ Σταυρῷ ἑκουσίως, τῇ ἐπω-

νύμῳ σου καινῇ πολιτείᾳ, τοὺς οἰκτιρμούς 

σου δώρησαι, Χριστὲ ὁ Θεός· εὔφρανον ἐν 

τῇ δυνάμει σου, τοὺς πιστοὺς βασιλεῖς ἡμῶν, 

νίκας χορηγῶν αὐτοῖς, κατὰ τῶν πολεμίων. 

Τὴν συμμαχίαν ἔχοιεν τὴν σήν, ὅπλον εἰρή-

νης ἀήττητον τρόπαιον. 
Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν.  

Θεοτοκίον. 

Προστασία φοβερὰ καὶ ἀκαταίσχυντε, μὴ 

παρίδῃς ἀγαθή, τὰς ἱκεσίας ἡμῶν, πανύμνητε 

Θεοτόκε· στήριξον ὀρθοδόξων πολιτείαν, 

σῷζε οὓς ἐκέλευσας βασιλεύειν, καὶ χορήγει 

αὐτοῖς οὐρανόθεν τὴν νίκην· διότι ἔτεκες τὸν 

Θεόν, μόνη εὐλογημένη. 
Ὁ ἱερεύς· Ἐλέησον ἡμᾶς, ὁ Θεός, κατὰ τὸ μέγα ἔλεός σου· δε-

όμεθά σου, ἐπάκουσον καὶ ἐλέησον. 

Ὁ ἀναγνώστης· Κύριε, ἐλέησον γ´. 

Ὁ ἱερεύς· Ἔτι δεόμεθα ὑπὲρ τῶν εὐσεβῶν καὶ ὀρθοδόξων χρι-

στιανῶν. 

Ὁ ἀναγνώστης· Κύριε, ἐλέησον γ´. 
Ὁ ἱερεύς· Ἔτι δεόμεθα ὑπὲρ τοῦ ἀρχιεπισκόπου ἡμῶν (δεινός). 

Ὁ ἀναγνώστης· Κύριε, ἐλέησον γ´. 
Ὁ ἱερεὺς ἐκφώνως· Ὅτι ἐλεήμων καὶ φιλάνθρωπος Θεὸς ὑ-

πάρχεις, καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ 

καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης·   Ἀμήν. 
*  

Ο ΕΞΑΨΑΛΜΟΣ - ΑΙ ΕΥΧΑΙ 
Ὁ ἀναγνώστης· Ἐν ὀνόματι Κυρίου εὐλόγησον, πάτερ. 
Καὶ εὐθὺς ἐκφωνεῖ ὁ ἱερεύς· 

Δόξα τῇ ἁγίᾳ καὶ ὁμοουσίῳ καὶ ζωοποιῷ καὶ ἀδιαιρέτῳ Τριάδι 

πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης·  Ἀμήν. 
Καὶ ἀναγινώσκει ὁ προεστὼς (ἢ ὁ ἀναγνώστης) 

τὸν Ἑξάψαλμον. 
* 

Εδώ αρχίζει ο ΕΞΑΨΑΛΜΟΣ. Διαβάζουμε εν πάση σιωπή και κατάνυξη με 

ευλάβεια και φόβο Θεού, γιατί συμβολίζει την ώρα της Δευτερας Παρουσίας 
και της κρίσεως των ανθρώπων. Εἶναι συγχρόνως ὕμνος, δέηση, προφητεία.   Ο 

εξάψαλμος συμβολίζει, αναφέρεται και παραπέμπει στην Δευτέρα Παρουσία 

του Κυρίου…. Ο χρόνος, ο οποίος μεσολαβεί με την ανάγνωση των έξι (6) 
ψαλμών, συμβολίζει το χρόνο της Δευτέρας Παρουσίας του Κυρίου, όπου θα 

έρθει ως Κριτής και μόνο και εμείς, με δέος και τρόμο, θα αναμένουμε – ο 

καθένας ατομικά – την τελική του κρίση. Είναι η πορεία των πιστών από το 
απόλυτο πνευματικό σκοτάδι προς την μοναδική σωτηρία, προς το Θείο φως της 

Αλήθειας. Η συγκεκριμένη πορεία αποπνέει μια χαρούμενη λυτρωτική 

ατμόσφαιρα. Αυτό, άλλωστε, γινόταν άμεσα αντιληπτό την εποχή όπου ψαλλόταν 
και δεν απαγγελλόταν ο εξάψαλμος, όπως, αντίθετα, γίνεται σήμερα, όπου το 

τέλος της ψαλμωδίας του συνέπιπτε με την ανατολή του ηλίου, με το ξημέρωμα 

μιας νέας ημέρας!!! 



Οι πιστοί στην ομορφιά της ανατολής αντικρίζουν το σωτήριο φως μετά την 

πορεία μέσα στο σκοτάδι και οι ψυχές τους ευφραίνονται στην ένδοξη άφιξη του 
Κυρίου…   Το περιεχόμενο του εξάψαλμου, συνθέτουν οι ψαλμοί 3ος, 37ος, 

62ος,87ος, 102ος και 142ος. 

3ος: Εἰκονίζει τήν σταθερή ἐλπίδα τῆς ψυχῆς στό Θεό. 
37ος: Θρῆνος τῆς ψυχῆς γιά τό βάρος τῶν ἁμαρτιῶν. 

62ος: Ἁπαλή παρηγορητική πρωϊνή προσευχή. 

87ος: Δέηση ψυχῆς τσακισμένης ἀπό τίς συμφορές. 
102ος: Προσευχή εὐγνωμοσύνης γιά τίς εὐεργεσίες τοῦ Θεοῦ. 

142ος: Θερμή παράκληση βοήθειας. 

Μετά την ανάγνωση των τριών (3) πρώτων ψαλμών, παρόλο που ακούγεται το 
«Δόξα Πατρί και Υιώ και Αγίω Πνεύματι», το «νυν και αεί και εις τους αιώνας 

των αιώνων» και τρεις φορές το «Αλληλούϊια», το εκκλησιαστικό τυπικό είναι 
αυστηρό, και οι πιστοί δεν πρέπει να κάνουν το σταυρό τους…  

Η Συντέλεια του κόσμου θα διαρκέσει όσο κρατάει ο Εξάψαλμος, λίγα λεπτά. 

Την ώρα που θα κρινόμαστε, στον Ουρανό θα ψέλνουν τον Εξάψαλμο, οι 
Άγγελοι...   Όλοι οι άνθρωποι, που θα ζουν εκείνη τη στιγμή, θα βιώσουν τον 

θάνατο ακαριαία και αμέσως μετά θα αναστηθούν. 

Ο Κύριος θα κρατά το Βιβλίο της Ζωής, το Ευαγγέλιο, και αυτομάτως θα 
πηγαίνουμε δεξιά ή αριστερά από μόνοι μας, γιατί θα ξέρουμε αν είμαστε για τον 

Παράδεισο ή όχι.  Γι' αυτό και στο Δεσποτικό, που κάθεται ο Δεσπότης, στην 

εικόνα του Χριστού είναι ανοιχτό το βιβλίο και δεν υπάρχει καντήλι επάνω - 
δηλώνει ότι δεν υπάρχει Έλεος, στη Δευτέρα Παρουσία. Ενώ στο Τέμπλο, 

είναι κλειστό το βιβλίο, που κρατάει ο Χριστός και υπάρχει καντήλι, διότι 

ακόμη έχουμε Έλεος. 

* 

Από Βιβλίο «Αναγνώστη» - Σιμωνόπετρας σελίδα 53 – 62  

* 

Ὁ δὲ ἱερεὺς ἀναγινώσκει μυστικῶς τὰς εὐχὰς τοῦ Ὄρθρου ἐνώπιον τῆς ἁγίας 

Τραπέζης· μετὰ δὲ τὴν πρώτην τριάδα τῶν Ψαλμῶν ἐξελθὼν συνεχίζει τὴν ἀ-
νάγνωσιν ἐνώπιον τῆς εἰκόνος τοῦ Κυρίου. 

* 

Ὁ ἀναγνώστης· 

Δόξα ἐν ὑψίστοις Θεῷ καὶ ἐπὶ γῆς εἰρήνη, ἐν 

ἀνθρώποις εὐδοκία. (τρίς) 

Κύριε, τὰ χείλη μου ἀνοίξεις, καὶ τὸ στόμα 

μου ἀναγγελεῖ τὴν αἴνεσίν σου. (δίς) 

Ψαλμὸς γ´ (3).   6ος  

Κύριε, τί ἐπληθύνθησαν οἱ θλίβοντές με; 

Πολλοὶ ἐπανίστανται ἐπ᾿ ἐμέ. 

Πολλοὶ λέγουσι τῇ ψυχῇ μου· Οὐκ ἔστι σω-

τηρία αὐτῷ ἐν τῷ Θεῷ αὐτοῦ. 

Σὺ δέ, Κύριε, ἀντιλήπτωρ μου εἶ· δόξα μου 

καὶ ὑψῶν τὴν κεφαλήν μου. 

Φωνῇ μου πρὸς Κύριον ἐκέκραξα, καὶ ἐπή-

κουσέ μου ἐξ ὄρους ἁγίου αὐτοῦ. 

Ἐγὼ δὲ ἐκοιμήθην καὶ ὕπνωσα· ἐξηγέρθην, 

ὅτι Κύριος ἀντιλήψεταί μου. 

Οὐ φοβηθήσομαι ἀπὸ μυριάδων λαοῦ, τῶν 

κύκλῳ συνεπιτιθεμένων μοι. 

Ἀνάστα, Κύριε, σῶσόν με, ὁ Θεός μου. 

Ὅτι σὺ ἐπάταξας πάντας τοὺς ἐχθραίνοντάς 

μοι ματαίως, ὀδόντας ἁμαρτωλῶν συνέτρι-

ψας. 

Τοῦ Κυρίου ἡ σωτηρία, καὶ ἐπὶ τὸν λαόν σου 

ἡ εὐλογία σου. 

Καί πάλιν. 

Ἐγὼ ἐκοιμήθην καὶ ὕπνωσα· ἐξηγέρθην, ὅτι 

Κύριος ἀντιλήψεταί μου. 

Ψαλμὸς λζ´ (37).  5ος  

Κύριε, μὴ τῷ θυμῷ σου ἐλέγξῃς με, μηδὲ τῇ 

ὀργῇ σου παιδεύσῃς με. 

Ὅτι τὰ βέλη σου ἐνεπάγησάν μοι, καὶ ἐπε-

στήριξας ἐπ᾿ ἐμὲ τὴν χεῖρά σου. 

Οὐκ ἔστιν ἴασις ἐν τῇ σαρκί μου ἀπὸ προσώ-

που τῆς ὀργῆς σου· οὐκ ἔστιν εἰρήνη ἐν τοῖς 

ὀστέοις μου ἀπὸ προσώπου τῶν ἁμαρτιῶν 

μου. 

Ὅτι αἱ ἀνομίαι μου ὑπερῆραν τὴν κεφαλήν 

μου, ὡσεὶ φορτίον βαρὺ ἐβαρύνθησαν ἐπ᾿ ἐ-

μέ. 

Προσώζεσαν καὶ ἐσάπησαν οἱ μώλωπές μου 

ἀπὸ προσώπου τῆς ἀφροσύνης μου. 

Ἐταλαιπώρησα καὶ κατεκάμφθην ἕως τέ-

λους, ὅλην τὴν ἡμέραν σκυθρωπάζων ἐπο-

ρευόμην. 

Ὅτι αἱ ψόαι μου ἐπλήσθησαν ἐμπαιγμάτων 

καὶ οὐκ ἔστιν ἴασις ἐν τῇ σαρκί μου. 

Ἐκακώθην καὶ ἐταπεινώθην ἕως σφόδρα· ὠ-

ρυόμην ἀπὸ στεναγμοῦ τῆς καρδίας μου. 

Κύριε, ἐναντίον σου πᾶσα ἡ ἐπιθυμία μου, 

καὶ ὁ στεναγμός μου ἀπὸ σοῦ οὐκ ἀπεκρύβη. 

Ἡ καρδία μου ἐταράχθη, ἐγκατέλιπέ με ἡ ἰ-

σχύς μου, καὶ τὸ φῶς τῶν ὀφθαλμῶν μου, 

καὶ αὐτὸ οὐκ ἔστι μετ᾿ ἐμοῦ. 

Οἱ φίλοι μου καὶ οἱ πλησίον μου ἐξ ἐναντίας 

μου ἤγγισαν καὶ ἔστησαν, καὶ οἱ ἔγγιστά μου 

ἀπὸ μακρόθεν ἔστησαν. 

Καὶ ἐξεβιάζοντο οἱ ζητοῦντες τὴν ψυχήν 

μου, καὶ οἱ ζητοῦντες τὰ κακά μοι ἐλάλησαν 

ματαιότητας, καὶ δολιότητας ὅλην τὴν ἡμέ-

ραν ἐμελέτησαν. 

Ἐγὼ δὲ ὡσεὶ κωφὸς οὐκ ἤκουον, καὶ ὡσεὶ ἄ-

λαλος οὐκ ἀνοίγων τὸ στόμα αὐτοῦ. 

Καὶ ἐγενόμην ὡσεὶ ἄνθρωπος οὐκ ἀκούων, 

καὶ οὐκ ἔχων ἐν τῷ στόματι αὐτοῦ ἐλεγμούς. 

Ὅτι ἐπὶ σοί, Κύριε, ἤλπισα, σὺ εἰσακούσῃ, 

Κύριε, ὁ Θεός μου. 

Ὅτι εἶπον· Μήποτε ἐπιχαρῶσί μοι οἱ ἐχθροί 

μου, καὶ ἐν τῷ σαλευθῆναι πόδας μου ἐπ᾿ ἐ-

μὲ ἐμεγαλοῤῥημόνησαν. 

Ὅτι ἐγὼ εἰς μάστιγας ἕτοιμος, καὶ ἡ ἀλγη-

δών μου ἐνώπιόν μού ἐστι διαπαντός. 



Ὅτι τὴν ἀνομίαν μου ἐγὼ ἀναγγελῶ καὶ με-

ριμνήσω ὑπὲρ τῆς ἁμαρτίας μου. 

Οἱ δὲ ἐχθροί μου ζῶσι καὶ κεκραταίωνται ὑ-

πὲρ ἐμέ, καὶ ἐπληθύνθησαν οἱ μισοῦντές με 

ἀδίκως. 

Οἱ ἀνταποδιδόντες μοι κακὰ ἀντὶ ἀγαθῶν ἐν-

διέβαλλόν με, ἐπεὶ κατεδίωκον ἀγαθωσύνην. 

Μὴ ἐγκαταλίπῃς με, Κύριε, ὁ Θεός μου, μὴ 

ἀποστῇς ἀπ᾿ ἐμοῦ. 

Πρόσχες εἰς τὴν βοήθειάν μου, Κύριε, τῆς 

σωτηρίας μου. 
Καὶ πάλιν. 

Μὴ ἐγκαταλίπῃς με, Κύριε, ὁ Θεός μου, μὴ 

ἀποστῇς ἀπ᾿ ἐμοῦ. 

Πρόσχες εἰς τὴν βοήθειάν μου, Κύριε τῆς 

σωτηρίας μου. 

Ψαλμὸς ξβ´ (62).   4ος  

Ὁ Θεός, ὁ Θεός μου, πρὸς σὲ ὀρθρίζω. 

Ἐδίψησέ σε ἡ ψυχή μου, ποσαπλῶς σοι ἡ 

σάρξ μου ἐν γῇ ἐρήμῳ καὶ ἀβάτῳ καὶ ἀνύ-

δρῳ. 

Οὕτως ἐν τῷ ἁγίῳ ὤφθην σοι, τοῦ ἰδεῖν τὴν 

δύναμίν σου καὶ τὴν δόξαν σου. 

Ὅτι κρεῖσσον τὸ ἔλεός σου ὑπὲρ ζωάς· τὰ 

χείλη μου ἐπαινέσουσί σε. 

Οὕτως εὐλογήσω σε ἐν τῇ ζωῇ μου, καὶ ἐν 

τῷ ὀνόματί σου ἀρῶ τὰς χεῖράς μου. 

Ὡς ἐκ στέατος καὶ πιότητος ἐμπλησθείη ἡ 

ψυχή μου, καὶ χείλη ἀγαλλιάσεως αἰνέσει τὸ 

στόμα μου. 

Εἰ ἐμνημόνευόν σου ἐπὶ τῆς στρωμνῆς μου, 

ἐν τοῖς ὄρθροις ἐμελέτων εἰς σέ. 

Ὅτι ἐγενήθης βοηθός μου, καὶ ἐν τῇ σκέπῃ 

τῶν πτερύγων σου ἀγαλλιάσομαι. 

Ἐκολλήθη ἡ ψυχή μου ὀπίσω σου, ἐμοῦ δέ 

ἀντελάβετο ἡ δεξιά σου. 

Αὐτοὶ δὲ εἰς μάτην ἐζήτησαν τὴν ψυχήν μου· 

εἰσελεύσονται εἰς τὰ κατώτατα τῆς γῆς· πα-

ραδοθήσονται εἰς χεῖρας ῥομφαίας, μερίδες 

ἀλωπέκων ἔσονται. 

Ὁ δὲ βασιλεὺς εὐφρανθήσεται ἐπὶ τῷ Θεῷ, 

ἐπαινεθήσεται πᾶς ὁ ὀμνύων ἐν αὐτῷ, ὅτι ἐ-

νεφράγη στόμα λαλούντων ἄδικα. 

Καὶ πάλιν. 

Ἐν τοῖς ὄρθροις ἐμελέτων εἰς σέ, ὅτι ἐγενή-

θης βοηθός μου, καὶ ἐν τῇ σκέπῃ τῶν πτερύ-

γων σου ἀγαλλιάσομαι. 

Ἐκολλήθη ἡ ψυχή μου ὀπίσω σου· ἐμοῦ δὲ 

ἀντελάβετο ἡ δεξιά σου. 

Καὶ τὰ ἑξῆς ἄνευ μετανοιῶν· 
Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι ὁ 

Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ 

ἀεὶ καὶ εἰς τοὺς αἰῶνας τῶν αἰώνων. Ἀμήν. 
Ὁ δὲ ἱερεὺς ἀναγινώσκει μυστικῶς τὰς εὐχὰς τοῦ Ὄρθρου ἐνώπιον τῆς 

ἁγίας Τραπέζης· μετὰ δὲ τὴν πρώτην τριάδα τῶν Ψαλμῶν ἐξελθὼν 

συνεχίζει τὴν ἀνάγνωσιν ἐνώπιον τῆς εἰκόνος τοῦ Κυρίου. Καὶ μετὰ τὴν 

ἀνάγνωσιν τῶν εὐχῶν ὁ ἱερεὺς ἀσπασάμενος τὴν δεσποτικὴν εἰκόνα εἰ-

σέρχεται διὰ τῆς νοτίου πύλης εἰς τὸ Ἱερόν. 

Ψαλμὸς πζ´ (87).     3ος 

Κύριε, ὁ Θεὸς τῆς σωτηρίας μου, ἡμέρας ἐ-

κέκραξα καὶ ἐν νυκτὶ ἐναντίον σου. 

Εἰσελθέτω ἐνώπιόν σου ἡ προσευχή μου, 

κλῖνον τὸ οὖς σου εἰς τὴν δέησίν μου. 

Ὅτι ἐπλήσθη κακῶν ἡ ψυχή μου, καὶ ἡ ζωή 

μου τῷ ᾍδῃ ἤγγισε. 

Προσελογίσθην μετὰ τῶν καταβαινόντων εἰς 

λάκκον, ἐγενήθην ὡσεὶ ἄνθρωπος ἀβοήθη-

τος, ἐν νεκροῖς ἐλεύθερος. 

Ὡσεὶ τραυματίαι καθεύδοντες ἐν τάφῳ, ὧν 

οὐκ ἐμνήσθης ἔτι, καὶ αὐτοὶ ἐκ τῆς χειρός 

σου ἀπώσθησαν. 

Ἔθεντό με ἐν λάκκῳ κατωτάτῳ, ἐν σκοτει-

νοῖς καὶ ἐν σκιᾷ θανάτου. 

Ἐπ᾿ ἐμὲ ἐπεστηρίχθη ὁ θυμός σου, καὶ πάν-

τας τοὺς μετεωρισμούς σου ἐπήγαγες ἐπ᾿ ἐ-

μέ. 

Ἐμάκρυνας τοὺς γνωστούς μου ἀπ᾿ ἐμοῦ, ἔ-

θεντό με βδέλυγμα ἑαυτοῖς. 

Παρεδόθην καὶ οὐκ ἐξεπορευόμην· οἱ ὀ-

φθαλμοί μου ἠσθένησαν ἀπὸ πτωχείας. 

Ἐκέκραξα πρὸς σέ, Κύριε, ὅλην τὴν ἡμέραν, 

διεπέτασα πρὸς σὲ τὰς χεῖράς μου. 

Μὴ τοῖς νεκροῖς ποιήσεις θαυμάσια; ἢ ἰατροὶ 

ἀναστήσουσι, καὶ ἐξομολογήσονταί σοι; 

Μὴ διηγήσεταί τις ἐν τῷ τάφῳ τὸ ἔλεός σου, 

καὶ τὴν ἀλήθειάν σου ἐν τῇ ἀπωλείᾳ; 

Μὴ γνωσθήσεται ἐν τῷ σκότει τὰ θαυμάσιά 

σου καὶ ἡ δικαιοσύνη σου ἐν γῇ ἐπιλελησμέ-

νῃ; 

Κἀγὼ πρὸς σέ, Κύριε, ἐκέκραξα, καὶ τὸ πρωῒ 

ἡ προσευχή μου προφθάσει σε. 

Ἵνα τί, Κύριε, ἀπωθῇ τὴν ψυχήν μου; ἀπο-

στρέφεις τὸ πρόσωπόν σου ἀπ᾿ ἐμοῦ; 



Πτωχός εἰμι ἐγώ, καὶ ἐν κόποις ἐκ νεότητός 

μου· ὑψωθεὶς δὲ ἐταπεινώθην καὶ ἐξηπορή-

θην. 

Ἐπ᾿ ἐμὲ διῆλθον αἱ ὀργαί σου, οἱ φοβερισμοί 

σου ἐξετάραξάν με. 

Ἐκύκλωσάν με ὡσεὶ ὕδωρ, ὅλην τὴν ἡμέραν 

περιέσχον με ἅμα. 

Ἐμάκρυνας ἀπ᾿ ἐμοῦ φίλον καὶ πλησίον, καὶ 

τοὺς γνωστούς μου ἀπὸ ταλαιπωρίας. 
Καὶ πάλιν. 

Κύριε, ὁ Θεὸς τῆς σωτηρίας μου, ἡμέρας ἐ-

κέκραξα καὶ ἐν νυκτὶ ἐναντίον σου. 

Εἰσελθέτω ἐνώπιόν σου ἡ προσευχή μου, 

κλῖνον τὸ οὖς σου εἰς τὴν δέησίν μου. 

Ψαλμὸς ρβ´ (102).  2ος 

Εὐλόγει, ἡ ψυχή μου, τὸν Κύριον, καὶ πάντα 

τὰ ἐντός μου τὸ ὄνομα τὸ ἅγιον αὐτοῦ. 

Εὐλόγει, ἡ ψυχή μου, τὸν Κύριον, καὶ μὴ ἐ-

πιλανθάνου πάσας τὰς ἀνταποδόσεις αὐτοῦ. 

Τὸν εὐϊλατεύοντα πάσας τὰς ἀνομίας σου, 

τὸν ἰώμενον πάσας τὰς νόσους σου. 

Τὸν λυτρούμενον ἐκ φθορᾶς τὴν ζωήν σου, 

τὸν στεφανοῦντά σε ἐν ἐλέει καὶ οἰκτιρμοῖς. 

Τὸν ἐμπιπλῶντα ἐν ἀγαθοῖς τὴν ἐπιθυμίαν 

σου, ἀνακαινισθήσεται ὡς ἀετοῦ ἡ νεότης 

σου. 

Ποιῶν ἐλεημοσύνας ὁ Κύριος, καὶ κρῖμα πᾶ-

σι τοῖς ἀδικουμένοις. 

Ἐγνώρισε τὰς ὁδοὺς αὐτοῦ τῷ Μωϋσῇ, τοῖς 

υἱοῖς Ἰσραὴλ τὰ θελήματα αὐτοῦ. 

Οἰκτίρμων καὶ ἐλεήμων ὁ Κύριος, μακρόθυ-

μος καὶ πολυέλεος· οὐκ εἰς τέλος ὀργισθήσε-

ται, οὐδὲ εἰς τὸν αἰῶνα μηνιεῖ. 

Οὐ κατὰ τὰς ἀνομίας ἡμῶν ἐποίησεν ἡμῖν, 

οὐδὲ κατὰ τὰς ἁμαρτίας ἡμῶν ἀνταπέδωκεν 

ἡμῖν. 

Ὅτι κατὰ τὸ ὕψος τοῦ οὐρανοῦ ἀπὸ τῆς γῆς, 

ἐκραταίωσε Κύριος τὸ ἔλεος αὐτοῦ ἐπὶ τοὺς 

φοβουμένους αὐτόν. 

Καθόσον ἀπέχουσιν ἀνατολαὶ ἀπὸ δυσμῶν, 

ἐμάκρυνεν ἀφ᾿ ἡμῶν τὰς ἀνομίας ἡμῶν. 

Καθὼς οἰκτείρει πατὴρ υἱούς, ᾠκτείρησε 

Κύριος τοὺς φοβουμένους αὐτόν· ὅτι αὐτὸς 

ἔγνω τὸ πλάσμα ἡμῶν, ἐμνήσθη ὅτι χοῦς ἐ-

σμεν. 

Ἄνθρωπος ὡσεὶ χόρτος αἱ ἡμέραι αὐτοῦ, ὡ-

σεὶ ἄνθος τοῦ ἀγροῦ οὕτως ἐξανθήσει. 

Ὅτι πνεῦμα διῆλθεν ἐν αὐτῷ καὶ οὐχ ὑπάρ-

ξει, καὶ οὐκ ἐπιγνώσεται ἔτι τὸν τόπον αὐ-

τοῦ. 

Τὸ δὲ ἔλεος τοῦ Κυρίου ἀπὸ τοῦ αἰῶνος καὶ 

ἕως τοῦ αἰῶνος, ἐπὶ τοὺς φοβουμένους αὐ-

τόν. 

Καὶ ἡ δικαιοσύνη αὐτοῦ ἐπὶ υἱοῖς υἱῶν, τοῖς 

φυλάσσουσι τὴν διαθήκην αὐτοῦ, καὶ μεμνη-

μένοις τῶν ἐντολῶν αὐτοῦ τοῦ ποιῆσαι αὐ-

τάς. 

Κύριος ἐν τῷ οὐρανῷ ἡτοίμασε τὸν θρόνον 

αὐτοῦ, καὶ ἡ βασιλεία αὐτοῦ πάντων δεσπό-

ζει. 

Εὐλογεῖτε τὸν Κύριον πάντες οἱ Ἄγγελοι αὐ-

τοῦ, δυνατοὶ ἰσχύϊ, ποιοῦντες τὸν λόγον αὐ-

τοῦ, τοῦ ἀκοῦσαι τῆς φωνῆς τῶν λόγων αὐ-

τοῦ. 

Εὐλογεῖτε τὸν Κύριον, πᾶσαι αἱ Δυνάμεις 

αὐτοῦ, λειτουργοὶ αὐτοῦ οἱ ποιοῦντες τὸ θέ-

λημα αὐτοῦ. 

Εὐλογεῖτε τὸν Κύριον, πάντα τὰ ἔργα αὐτοῦ, 

ἐν παντὶ τόπῳ τῆς δεσποτείας αὐτοῦ· εὐλό-

γει, ἡ ψυχή μου, τὸν Κύριον. 
Καὶ πάλιν. 

Ἐν παντὶ τόπῳ τῆς δεσποτείας αὐτοῦ· εὐλό-

γει, ἡ ψυχή μου, τὸν Κύριον. 

Ψαλμὸς ρμβ´ (142).  1ος 

Κύριε, εἰσάκουσον τῆς προσευχῆς μου, ἐνώ-

τισαι τὴν δέησίν μου ἐν τῇ ἀληθείᾳ σου, εἰ-

σάκουσόν μου ἐν τῇ δικαιοσύνῃ σου· 

Καὶ μὴ εἰσέλθῃς εἰς κρίσιν μετὰ τοῦ δούλου 

σου, ὅτι οὐ δικαιωθήσεται ἐνώπιόν σου πᾶς 

ζῶν. 

Ὅτι κατεδίωξεν ὁ ἐχθρὸς τὴν ψυχήν μου· ἐ-

ταπείνωσεν εἰς γῆν τὴν ζωήν μου. 

Ἐκάθισέ με ἐν σκοτεινοῖς, ὡς νεκροὺς αἰῶ-

νος, καὶ ἠκηδίασεν ἐπ᾿ ἐμὲ τὸ πνεῦμά μου, 

ἐν ἐμοὶ ἐταράχθη ἡ καρδία μου. 

Ἐμνήσθην ἡμερῶν ἀρχαίων, ἐμελέτησα ἐν 

πᾶσι τοῖς ἔργοις σου, ἐν ποιήμασι τῶν χει-

ρῶν σου ἐμελέτων. 

Διεπέτασα πρὸς σὲ τὰς χεῖράς μου· ἡ ψυχή 

μου ὡς γῆ ἄνυδρός σοι. 

Ταχὺ εἰσάκουσόν μου, Κύριε, ἐξέλιπε τὸ 

πνεῦμά μου. 

Μὴ ἀποστρέψῃς τὸ πρόσωπόν σου ἀπ᾿ ἐμοῦ, 

καὶ ὁμοιωθήσομαι τοῖς καταβαίνουσιν εἰς 

λάκκον. 



Ἀκουστὸν ποίησόν μοι τὸ πρωῒ τὸ ἔλεός σου, 

ὅτι ἐπὶ σοὶ ἤλπισα. 

Γνώρισόν μοι, Κύριε, ὁδὸν ἐν ᾗ πορεύσομαι, 

ὅτι πρὸς σὲ ἦρα τὴν ψυχήν μου. 

Ἐξελοῦ με ἐκ τῶν ἐχθρῶν μου, Κύριε, πρὸς 

σὲ κατέφυγον· δίδαξόν με τοῦ ποιεῖν τὸ θέ-

λημά σου, ὅτι σὺ εἶ ὁ Θεός μου. 

Τὸ Πνεῦμά σου τὸ ἀγαθὸν ὁδηγήσει με ἐν γῇ 

εὐθείᾳ· ἕνεκεν τοῦ ὀνόματός σου, Κύριε, ζή-

σεις με. 

Ἐν τῇ δικαιοσύνῃ σου ἐξάξεις ἐκ θλίψεως 

τὴν ψυχήν μου· καὶ ἐν τῷ ἐλέει σου ἐξολο-

θρεύσεις τοὺς ἐχθρούς μου. 

Καὶ ἀπολεῖς πάντας τοὺς θλίβοντας τὴν ψυ-

χήν μου, ὅτι ἐγώ δοῦλός σού εἰμι. 
Καὶ πάλιν. 

Εἰσάκουσόν μου, Κύριε, ἐν τῇ δικαιοσύνῃ 

σου, καὶ μὴ εἰσέλθῃς εἰς κρίσιν μετὰ τοῦ 

δούλου σου. (δίς) 
Εἶτα· 

Τὸ Πνεῦμά σου τὸ ἀγαθὸν ὁδηγήσει με ἐν γῇ 

εὐθείᾳ. 
Δόξα. Καὶ νῦν. 

Ἀλληλούϊα, ἀλληλούϊα, ἀλληλούϊα· δόξα 

σοι, ὁ Θεός. (τρίς) Η ελπίς ημών Κύριε Δόξα Σοι 

* 

ΤΑ ΕΙΡΗΝΙΚΑ 
Πληρωθέντος τοῦ ἑξαψάλμου, ὁ ἱερεὺς λέγει ἐνώπιον τῆς ἁγίας 

Τραπέζης τὰ εἰρηνικά, τοῦ χοροῦ ψάλλοντος μεθ᾿ ἑκάστην δέη-

σιν τὸ Κύριε, ἐλέησον. 
Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν ἡμῶν 

τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, εὐσταθείας τῶν ἁγίων 

τοῦ Θεοῦ Ἐκκλησιῶν καὶ τῆς τῶν πάντων ἑνώσεως τοῦ Κυρίου 

δεηθῶμεν. 

Ὑπὲρ τοῦ ἁγίου οἴκου τούτου καὶ τῶν μετὰ πίστεως, εὐλαβείας 

καὶ φόβου Θεοῦ εἰσιόντων ἐν αὐτῷ τοῦ Κυρίου δεηθῶμεν. 

Ὑπὲρ τοῦ πατρός και ἀρχιεπισκόπου ἡμῶν (δεινός), τοῦ τιμίου 

πρεσβυτερίου, τῆς ἐν Χριστῷ διακονίας, παντὸς τοῦ κλήρου καὶ 

τοῦ λαοῦ τοῦ Κυρίου δεηθῶμεν. 

Ὑπὲρ τοῦ εὐσεβοῦς ἡμῶν ἔθνους, πάσης ἀρχῆς καὶ ἐξουσίας ἐν 

αὐτῷ καὶ τοῦ κατὰ ξηράν, θάλασσαν καὶ ἀέρα φιλοχρίστου ἡμῶν 

στρατοῦ τοῦ Κυρίου δεηθῶμεν. 

Ὑπὲρ τῆς ενορίας και πόλεως ταύτης, πάσης πόλεως καὶ χώρας 

καὶ τῶν πίστει οἰκούντων ἐν αὐταῖς τοῦ Κυρίου δεηθῶμεν. 

Ὑπὲρ εὐκρασίας ἀέρων, εὐφορίας τῶν καρπῶν τῆς γῆς καὶ και-

ρῶν εἰρηνικῶν τοῦ Κυρίου δεηθῶμεν. 

Ὑπὲρ πλεόντων, ὁδοιπορούντων, νοσούντων, καμνόντων, αἰχ-

μαλώτων καὶ τῆς σωτηρίας αὐτῶν τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, κινδύνου 

καὶ ἀνάγκης τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ 

σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Ὅτι πρέπει σοι πᾶσα δόξα, τιμὴ καὶ προσκύνησις, τῷ Πατρὶ 

καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶ-

νας τῶν αἰώνων. 

Ὁ χορός· Ἀμήν. 
* 

Ψάλλομεν εἰς ἦχον πλ. δ´  τό, Ἀλληλούϊα, ἐκ γ´.    

* 

Στίχ. α´. Μακάριοι, οὓς ἐξελέξω καὶ προσελά-

βου, Κύριε· κατασκηνώσουσιν ἐν ταῖς αὐλαῖς 

σου. (Ψαλμ. ξδ´ 5) 

Ἀλληλούϊα, ἀλληλούϊα, ἀλληλούϊα 

Στίχ. β´. Αἱ ψυχαὶ αὐτῶν ἐν ἀγαθοῖς αὐλισθή-

σονται, καὶ τὸ σπέρμα αὐτῶν κληρονομήσει 

τὴν γῆν. (Ψαλμ. κδ´ 13) 

Ἀλληλούϊα, ἀλληλούϊα, ἀλληλούϊα 

Στίχ. γ´. Καὶ τὸ μνημόσυνον αὐτῶν εἰς γενεὰν 

καὶ γενεάν. (Ψαλμ. ρλδ´ 13) 

Ἀλληλούϊα, ἀλληλούϊα, ἀλληλούϊα 

* 

ΑΠΟΛΥΤΙΚΙΑ 
* 

Ἀπολυτίκιον. Ἦχος πλ. δ´. 

Ὁ βάθει σοφίας φιλανθρώπως πάντα οἰκονο-

μῶν, καὶ τὸ συμφέρον πᾶσιν ἀπονέμων, μόνε 

Δημιουργέ, ἀνάπαυσον Κύριε τὰς ψυχὰς τῶν 

δούλων σου· ἐν σοὶ γὰρ τὴν ἐλπίδα ἀνέθεντο, 

τῷ ποιητῇ καὶ πλάστῃ καὶ Θεῷ ἡμῶν. 

Δόξα. Τὸ ἀκροτελεύτιον αὐτοῦ. 

Ἐν σοὶ γὰρ τὴν ἐλπίδα ἀνέθεντο, τῷ ποιητῇ 

καὶ πλάστῃ καὶ Θεῷ ἡμῶν. 

Καὶ νῦν. Θεοτοκίον. Ὁ αὐτός. 

Σὲ καὶ τεῖχος καὶ λιμένα ἔχομεν, καὶ πρέσβιν 

εὐπρόσδεκτον, πρὸς ὃν ἔτεκες Θεόν, Θεοτό-

κε ἀνύμφευτε, τῶν πιστῶν ἡ σωτηρία. 

* 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 



Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 
Ὅτι σὸν τὸ κράτος καὶ σοὶ τὴν δόξαν ἀναπέμπομεν, τῷ 

Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ 

εἰς τοὺς αἰῶνας τῶν αἰώνων. 

Ὁ χορός· Ἀμήν. 
* 

ΚΑΘΙΣΜΑΤΑ 
[Εἶτα ἡ συνήθης στιχολογία, Εἶπεν ὁ Κύριος τῷ Κυρίῳ μου. 

Ἐν δὲ ταῖς συναπταῖς πάσαις τῆς στιχολογίας καὶ τοῦ κανόνος, 

μνημονεύονται πάντες οἱ προαπελθόντες πατέρες καὶ ἀδελφοὶ 

ἡμῶν] 

Εἰς τὴν α´ Στιχολογίαν λέγομεν Καθίσματα Μαρτυρικά. 

Ἦχος πλ. β´. Ἀγγελικαὶ δυνάμεις. 

Ἀθλητικαὶ ἐνστάσεις ἐπὶ τῷ σκάμματι, τυ-

ραννικαὶ αἰκίσεις ἐπὶ τοὺς Μάρτυρας· καὶ ἵ-

σταντο χοροὶ τῶν Ἀσωμάτων, βραβεῖα κατέ-

χοντες τῆς νίκης· ἐξέστησαν τυράννους καὶ 

βασιλεῖς οἱ σοφοί, καθεῖλον τὸν Βελίαρ ὁμο-

λογίᾳ Χριστοῦ. Ὁ ἐνισχύσας αὐτοὺς Κύριε, 

δόξα σοι. 

Στίχ. Θαυμαστὸς ὁ Θεὸς ἐν τοῖς ἁγίοις αὐτοῦ. 

Ἀθλητικὸν ἀγῶνα ὑπομείναντες οἱ Ἅγιοι, καὶ 

βραβεῖα τῆς νίκης παρὰ σοῦ κομισάμενοι, 

κατήργησαν τὰς ἐπινοίας τῶν παρανόμων, ἐ-

δέξαντο στεφάνους τῆς ἀφθαρσίας· δι᾿ αὐ-

τῶν ὁ Θεὸς σῶσον τὰς ψυχὰς ἡμῶν. 

Στίχ. Τοῖς ἁγίοις τοῖς ἐν τῇ γῇ αὐτοῦ ἐθαυμά-

στωσεν ὁ Κύριος, πάντα τὰ θελήματα αὐτοῦ 

ἐν αὐτοῖς. 

Τῶν Ἁγίων σου ἡ μνήμη Κύριε, ἀνεδείχθη 

ὡς Παράδεισος ὁ ἐν Ἐδέμ· ἐν αὐτῇ γὰρ ἀ-

γάλλεται πᾶσα ἡ κτίσις· καὶ παράσχου ἡμῖν, 

τῇ αὐτῶν παρακλήσει, εἰρήνην καὶ τὸ μέγα 

ἔλεος. 

Δόξα. Νεκρώσιμον. 

Ἐν ταῖς σκηναῖς τῶν ἐκλεκτῶν, καὶ ἐν χώρᾳ 

τῶν ζώντων, οὓς προσελάβου Ἰησοῦ, εὐσε-

βῶς κοιμηθέντας κατάταξον, ὡς εὐδιάλλα-

κτος Θεός, καὶ ἔμπλησον τοῦ ἀνεσπέρου σου 

φωτός, καὶ τῆς ἐπουρανίου σου χαρᾶς ἀξίω-

σον. 

Καὶ νῦν. Θεοτοκίον. 

Ὁ τὴν εὐλογημένην καλέσας σου Μητέρα, 

ἦλθες ἐπὶ τὸ πάθος ἑκουσίᾳ βουλῇ, λάμψας 

ἐν τῷ Σταυρῷ, ἀναζητῆσαι θέλων τὸν Ἀδάμ, 

λέγων τοῖς Ἀγγέλοις· Συγχάρητέ μοι, ὅτι εὑ-

ρέθη ἡ ἀπολομένη δραχμή. Ὁ πάντα σοφῶς 

οἰκονομήσας Θεός, δόξα σοι. 

* 

[Εἶτα τὸν Ἄμωμον, εἰς στάσεις β´, καὶ μνημονεύει ὁ Ἱερεὺς με-

τὰ τὴν α´ στάσιν· εἰς δὲ τὴν συμπλήρωσιν τῆς β´ τὰ Νεκρώσι-

μα Εὐλογητάρια. Εἶτα Συναπτή, καὶ μνημονεύει πάλιν. Μετὰ 

δὲ τὴν Ἐκφώνησιν.] 

* 

ΝΕΚΡΩΣΙΜΑ ΕΥΛΟΓΗΤΑΡΙΑ   Ἦχος πλ. α´. 

* 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Τῶν ἁγίων ὁ χορὸς * εὗρε πηγὴν τῆς ζωῆς * 

καὶ θύραν παραδείσου· * εὕρω κἀγὼ * τὴν ὁ-

δὸν διὰ τῆς μετανοίας· * τὸ ἀπολωλὸς * πρό-

βατον ἐγώ εἰμι· * ἀνακάλεσαί με, * Σωτήρ, 

καὶ σῶσόν με. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Οἱ τὸν ἀμνὸν * τοῦ Θεοῦ κηρύξαντες * καὶ 

σφαγιασθέντες ὥσπερ ἄρνες * καὶ πρὸς ζωὴν 

* τὴν ἀγήρω, ἅγιοι, * καὶ ἀΐδιον μετατεθέν-

τες, * τοῦτον ἐκτενῶς, * μάρτυρες, αἰτήσα-

σθε * ὀφλημάτων λύσιν ἡμῖν δωρήσασθαι. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Οἱ τὴν ὁδὸν * τὴν στενὴν βαδίσαντες * τε-

θλιμμένην πάντες οἱ ἐν βίῳ· * οἱ τὸν Σταυ-

ρὸν * ὡς ζυγὸν ἀράμενοι * καὶ ἐμοὶ ἀκολου-

θήσαντες ἐν πίστει, * δεῦτε ἀπολαύετε * ἃ ἡ-

τοίμασα ὑμῖν βραβεῖα * καὶ στέφη τὰ οὐρά-

νια. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Εἰκών εἰμι * τῆς ἀῤῥήτου δόξης σου, * εἰ καὶ 

στίγματα φέρω πταισμάτων· * οἰκτείρησον * 

τὸ σὸν πλάσμα, Δέσποτα, * καὶ καθάρισον 

σῇ εὐσπλαγχνίᾳ * καὶ τὴν ποθεινὴν πατρίδα 

παράσχου μοι, * παραδείσου πάλιν ποιῶν 

πολίτην με. 



Εὐλογητὸς εἶ, Κύριε·  

δίδαξόν με τὰ δικαιώματά σου. 

Ὁ πάλαι μὲν * ἐκ μὴ ὄντων πλάσας με * καὶ 

εἰκόνι σου θείᾳ τιμήσας, * παραβάσει * ἐν-

τολῆς δὲ πάλιν με * ἐπιστρέψας εἰς γῆν, ἐξ 

ἧς ἐλήφθην, * εἰς τὸ καθ᾿ ὁμοίωσιν ἐπανάγα-

γε * τὸ ἀρχαῖον κάλλος ἀναμορφώσασθαι. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Ἀνάπαυσον, * ὁ Θεός, τοὺς δούλους σου * 

καὶ κατάταξον αὐτοὺς ἐν παραδείσῳ, * ὅπου 

χοροὶ * τῶν ἁγίων, Κύριε, * καὶ οἱ δίκαιοι ἐ-

κλάμψουσιν ὡς φωστῆρες· * τοὺς κεκοιμη-

μένους δούλους σου ἀνάπαυσον, * παρορῶν 

αὐτῶν πάντα τὰ ἐγκλήματα. 

Δόξα. Τριαδικόν. 

Τὸ τριλαμπὲς * τῆς μιᾶς Θεότητος * εὐσε-

βῶς ὑμνήσωμεν βοῶντες· * Ἅγιος εἶ, * ὁ Πα-

τὴρ ὁ ἄναρχος, * ὁ συνάναρχος Υἱὸς καὶ τὸ 

θεῖον Πνεῦμα· * φώτισον ἡμᾶς * πίστει σοι 

λατρεύοντας * καὶ τοῦ αἰωνίου πυρὸς ἐξάρ-

πασον. 

Καὶ νῦν. Θεοτοκίον. 

Χαῖρε σεμνή, * ἡ Θεὸν σαρκὶ τεκοῦσα * εἰς 

πάντων σωτηρίαν, * δι᾿ ἧς γένος τῶν ἀνθρώ-

πων * εὕρατο τὴν σωτηρίαν· * διὰ σοῦ εὕ-

ροιμεν παράδεισον, * Θεοτόκε ἁγνὴ εὐλογη-

μένη. 

Ἀλληλούϊα, ἀλληλούϊα, ἀλληλούϊα· δόξα σοι 

ὁ Θεός. (ἐκ γ´) καὶ ἀνάπαυσον  

τὰς ψυχὰς τῶν δούλων σου. 
* 

ΝΕΚΡΩΣΙΜΟΝ ΜΝΗΜΟΣΥΝΟΝ 
* 

Εἶτα ὁ ἱερεὺς ἱστάμενος πρὸ τῆς εἰκόνος τοῦ δεσπό-

του Χριστοῦ, κάτωθι τῆς ὁποίας εὑρίσκονται τὰ ὑπὲρ 

τῶν ἀποιχομένων κόλλυβα, ἐκφωνεῖ τὸ μνημόσυνον 

τῶν κεκοιμημένων ὡς ἑξῆς· 

* 

Ἐλέησον ἡμᾶς, ὁ Θεός, κατὰ τὸ μέγα ἔλεός σου· δε-

όμεθά σου, ἐπάκουσον καὶ ἐλέησον. 

Ὁ χορός· Κύριε, ἐλέησον. (ἐκ γ´) 
Ἔτι δεόμεθα ὑπὲρ αἰωνίου μνήμης καὶ μακαρίας ἀναπαύσεως 

πάντων τῶν ἐπ᾿ ἐλπίδι ἀναστάσεως ζωῆς αἰωνίου κεκοιμημένων 

εὐσεβῶς ὀρθοδόξων χριστιανῶν, βασιλέων, πατριαρχῶν, ἀρχιε-

ρέων, ἱερέων, ἱερομονάχων, ἱεροδιακόνων, μοναχῶν, πατέρων, 

προπατόρων, πάππων, προπάππων, γονέων, συζύγων, τέκνων, 

ἀδελφῶν καὶ συγγενῶν ἡμῶν, [καὶ τῶν δούλων τοῦ Θεοῦ…] 

ἐκ τῶν ἀπ᾿ ἀρχῆς καὶ μέχρι τῶν ἐσχάτων, καὶ ὑπὲρ τοῦ συγχω-

ρηθῆναι αὐτοῖς πᾶν πλημμέλημα ἑκούσιόν τε καὶ ἀκούσιον. 

Ὁ χορός· Κύριε, ἐλέησον. (ἐκ γ´, χύμα) 
Ὅπως Κύριος ὁ Θεὸς τάξῃ τὰς ψυχὰς αὐτῶν ἔνθα οἱ δίκαιοι 

ἀναπαύονται. 

Ὁ χορός· Κύριε, ἐλέησον. (ἐκ γ´, χύμα) 
Τὰ ἐλέη τοῦ Θεοῦ, τὴν βασιλείαν τῶν οὐρανῶν καὶ ἄφεσιν τῶν 

αὑτῶν ἁμαρτιῶν παρὰ Χριστῷ τῷ ἀθανάτῳ βασιλεῖ καὶ Θεῷ ἡ-

μῶν αἰτησώμεθα. 

Ὁ χορός· Παράσχου, Κύριε. 

Ὁ ἱερεύς· Τοῦ Κυρίου δεηθῶμεν. 

Ὁ χορός· Κύριε, ἐλέησον. (ἅπαξ) 

Ὁ ἱερεὺς τὴν εὐχήν· 
Ὁ Θεὸς τῶν πνευμάτων καὶ πάσης σαρκός, ὁ τὸν διάβολον κα-

ταπατήσας τὸν δὲ θάνατον καταργήσας καὶ ζωὴν τῷ κόσμῳ σου 

δωρησάμενος, αὐτός, Κύριε, ἀνάπαυσον καὶ τὰς ψυχὰς τῶν κε-

κοιμημένων δούλων σου, βασιλέων, πατριαρχῶν, ἀρχιερέων, ἱε-

ρέων, ἱερομονάχων, μοναχῶν καὶ πάντων τῶν ἀπὸ περάτων ἕως 

περάτων τῆς οἰκουμένης κεκοιμημένων εὐσεβῶς ὀρθοδόξων 

χριστιανῶν, πατέρων, προπατόρων, πάππων, προπάππων, γονέ-

ων, συζύγων, τέκνων, ἀδελφῶν καὶ συγγενῶν ἡμῶν ἐν τόπῳ 

χλοερῷ, ἐν τόπῳ ἀναψύξεως, ἔνθα ἀπέδρα ὀδύνη, λύπη καὶ στε-

ναγμός· πᾶν ἁμάρτημα τὸ παρ᾿ αὐτῶν πραχθέν, ἐν λόγῳ ἢ ἔργῳ 

ἢ διανοίᾳ, ὡς ἀγαθὸς καὶ φιλάνθρωπος Θεὸς συγχώρησον, ὅτι 

οὐκ ἔστιν ἄνθρωπος ὃς ζήσεται καὶ οὐχ ἁμαρτήσει· σὺ γὰρ μό-

νος ἐκτὸς ἁμαρτίας· ἡ δικαιοσύνη σου δικαιοσύνη εἰς τὸν αἰῶνα 

καὶ ὁ λόγος σου ἀλήθεια·  

ὅτι σὺ εἶ ἡ ἀνάστασις, ἡ ζωὴ καὶ ἡ ἀνάπαυσις πάντων τῶν κε-

κοιμημένων εὐσεβῶς ὀρθοδόξων χριστιανῶν, Χριστὲ ὁ Θεὸς ἡ-

μῶν, καὶ σοὶ τὴν δόξαν ἀναπέμπομεν σὺν τῷ ἀνάρχῳ σου Πατρί, 

καὶ τῷ παναγίῳ καὶ ἀγαθῷ καὶ ζωοποιῷ σου Πνεύματι, νῦν καὶ 

ἀεὶ καὶ εἰς τοὺς αἰῶνας τῶν αἰώνων. Ἀμήν. 

Ὁ χορός·   

Μετὰ δὲ τὴν Ἐκφώνησιν, Κάθισμα. 

Ἦχος πλ. α´. 

Ἀνάπαυσον Σωτὴρ ἡμῶν, μετὰ Δικαίων τοὺς 

δούλους σου, καὶ τούτους κατασκήνωσον ἐν 

ταῖς αὐλαῖς σου, καθὼς γέγραπται, παρορῶν 

ὡς ἀγαθὸς τὰ πλημμελήματα αὐτῶν, τὰ ἑ-

κούσια καὶ τὰ ἀκούσια, καὶ πάντα τὰ ἐν ἀ-

γνοίᾳ καὶ γνώσει, Φιλάνθρωπε. 

Δόξα. Καὶ νῦν. Θεοτοκίον. 

Ὁ ἐκ Παρθένου ἀνατείλας τῷ κόσμῳ Χριστὲ 

ὁ Θεός, υἱοὺς φωτὸς δι᾿ αὐτῆς ἀναδείξας, ἐ-

λέησον ἡμᾶς. 
* 

Ὁ Προεστὼς ἢ ὁ Ἀναγνώστης  

τὸν ν´ ψαλμόν, χύμα· 

Ἐλέησόν με, ὁ Θεός, κατὰ τὸ μέγα ἔλεός 

σου καὶ κατὰ τὸ πλῆθος τῶν οἰκτιρμῶν σου 

ἐξάλειψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς ἀνομίας μου 

καὶ ἀπὸ τῆς ἁμαρτίας μου καθάρισόν με. 

Ὅτι τὴν ἀνομίαν μου ἐγὼ γινώσκω, καὶ ἡ ἁ-



μαρτία μου ἐνώπιόν μού ἐστι διὰ παντός. 

Σοὶ μόνῳ ἥμαρτον καὶ τὸ πονηρὸν ἐνώπιόν 

σου ἐποίησα, ὅπως ἂν δικαιωθῇς ἐν τοῖς λό-

γοις σου καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν ἁ-

μαρτίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας, τὰ ἄδηλα καὶ 

τὰ κρύφια τῆς σοφίας σου ἐδήλωσάς μοι. 

Ῥαντιεῖς με ὑσσώπῳ, καὶ καθαρισθήσομαι· 

πλυνεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην· ἀ-

γαλλιάσονται ὀστέα τεταπεινωμένα. 

Ἀπόστρεψον τὸ πρόσωπόν σου ἀπὸ τῶν ἁ-

μαρτιῶν μου καὶ πάσας τὰς ἀνομίας μου ἐξά-

λειψον. 

Καρδίαν καθαρὰν κτίσον ἐν ἐμοί, ὁ Θεός, καὶ 

πνεῦμα εὐθὲς ἐγκαίνισον ἐν τοῖς ἐγκάτοις μου. 

Μὴ ἀπορρίψῃς με ἀπὸ τοῦ προσώπου σου, 

καὶ τὸ Πνεῦμά σου τὸ ἅγιον μὴ ἀντανέλῃς 

ἀπ᾿ ἐμοῦ. 

Ἀπόδος μοι τὴν ἀγαλλίασιν τοῦ σωτηρίου 

σου, καὶ πνεύματι ἡγεμονικῷ στήριξόν με. 

Διδάξω ἀνόμους τὰς ὁδούς σου, καὶ ἀσεβεῖς 

ἐπὶ σὲ ἐπιστρέψουσι. 

Ῥῦσαί με ἐξ αἱμάτων, ὁ Θεός, ὁ Θεὸς τῆς σω-

τηρίας μου· ἀγαλλιάσεται ἡ γλῶσσά μου τὴν 

δικαιοσύνην σου. 

Κύριε, τὰ χείλη μου ἀνοίξεις, καὶ τὸ στόμα 

μου ἀναγγελεῖ τὴν αἴνεσίν σου. 

Ὅτι, εἰ ἠθέλησας θυσίαν, ἔδωκα ἄν· ὁλοκαυ-

τώματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον· καρ-

δίαν συντετριμμένην καὶ τεταπεινωμένην ὁ 

Θεὸς οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ σου τὴν Σι-

ών, καὶ οἰκοδομηθήτω τὰ τείχη Ἱερουσαλήμ. 

Τότε εὐδοκήσεις θυσίαν δικαιοσύνης, ἀνα-

φορὰν καὶ ὁλοκαυτώματα. 

Τότε ἀνοίσουσιν ἐπὶ τὸ θυσιαστήριόν σου μό-

σχους Καὶ ἐλέησόν με, ὁ Θεός. 

* 

ΟΙ ΚΑΝΟΝΕΣ  
 [Τοῦ Ἁγίου τῆς Μονῆς, μετὰ τῶν Εἱρμῶν εἰς στ´, καὶ τοῦ πεντηκοσταρίου εἰς η´.] 

Κανὼν τοῦ πεντηκοσταρίου μετὰ τῶν εἱρμῶν, οὗ ἡ ἀκροστιχίς, ἄνευ τῶν Θεο-
τοκίων τῆς γ´, ε´, στ´ καὶ ζ´ ᾠδῆς· Ψυχαῖς ἁπάσαις αἶνον ἐξ Ἀρσενίου. 

* 

Οἱ Κανόνες ἀποτελοῦνται ἀπὸ μικρότερα μέρη, ποὺ ὀνομάζονται ᾠδές. Ἕνας 

Κανόνας μπορεῖ νὰ ἔχει ἀπὸ δύο (2) μέχρι καὶ ἐννέα (9) ᾠδές. Κάθε μία ἀπὸ τὶς 
ᾠδὲς τοῦ Κανόνα ἀποτελεῖται ἀπὸ ἕναν (1) εἱρμὸ καὶ ἀπὸ τὰ Τροπάρια, ποὺ τὸν 

ἀκολουθοῦν. Ὁ εἱρμὸς εἶναι ἕνας σύντομος ὕμνος, ποὺ ἀποτελεῖ τὸ μουσικὸ καὶ 

μετρικὸ πρότυπο ὅλων τῶν Τροπαρίων τῆς ᾠδῆς. Κάθε μία ἀπὸ τὶς ᾠδὲς τοῦ 

Κανόνα περιέχει, συνήθως, ἀπὸ δύο (2) μέχρι καὶ πέντε (5) Τροπάρια, τὸ 

τελευταῖο ἐκ τῶν ὁποίων εἶναι Θεοτοκίον. 
Στοὺς ἐνοριακούς, ναοὺς σήμερα ἔχει ἐπικρατήσει ἡ ἑξῆς τυπικὴ τάξη: 

ψάλλεται ἢ ἀναγιγνώσκεται μόνο ἡ α´ καὶ ἡ γ´ ᾠδὴ τῶν Κανόνων. Πρὶν ἀπὸ 

κάθε τροπάριο τοῦ εἱρμοῦ προτάσσεται στίχος, ὅπως «Δόξα σοι ὁ Θεὸς ἡμῶν, 
δόξα σοι» γιὰ τὸν Ἀναστάσιμο κανόνα ἢ «Ἅγιε τοῦ Θεοῦ, πρέσβευε ὑπὲρ ἡμῶν» 

γιὰ τὸν κανόνα τῶν ἁγίων ἢ «Ὑπεραγία Θεοτόκε σῶσον ἡμᾶς» γιὰ τὰ Θεοτοκία, 

ποὺ ἐπαναλαμβάνονται ἀπαραίτητα πρὶν ἀπὸ κάθε τροπάριο. 
Οἱ Κανόνες τῆς ἀκολουθίας τοῦ Ὄρθρου δὲν ψάλλονται διαδοχικὰ (δηλαδή, ὁ 

ἕνας μετὰ τὸν ἄλλο), ἀλλὰ τμηματικὰ ἀνὰ ᾠδή· ψάλλεται, δηλαδή, ἡ α´ ᾠδὴ 

ὅλων τῶν Κανόνων, καί, ἐν συνεχείᾳ, ψάλλεται ἡ γ´ ᾠδὴ ὅλων τῶν Κανόνων 
τῆς ἀκολουθίας. Ἂν γιὰ παράδειγμα τὸ τυπικὸ ὁρίζει ὅτι πρέπει νὰ ψαλοῦν 2 

κανόνες ὁ Ἀναστάσιμος καὶ τοῦ Ἁγίου, διαβάζουμε πρῶτα τὴν α´ ᾠδὴ τοῦ 
Ἀναστασίμου κανόνα ἔπειτα τὴν α´ ᾠδὴ ἀπὸ τὸν κανόνα τοῦ Ἁγίου (δὲν 

λησμονοῦμε νὰ προτάσσουμε τὸν ἀνάλογο στίχο) καὶ ἕπεται ἡ γ´ ᾠδὴ τοῦ 
Ἀναστάσιμου καὶ μετὰ ἡ γ´ ᾠδὴ τοῦ κανόνα τοῦ Ἁγίου κοκ. 

* 

Στοὺς ἐνοριακούς, ναοὺς σήμερα ἔχει ἐπικρατήσει ἡ τυπικὴ 

τάξη, να ψάλλεται ἢ ἀναγιγνώσκεται μόνο ἡ α´ καὶ ἡ γ´ ᾠδὴ 

τῶν Κανόνων. 

* 

Κανὼν τοῦ πεντηκοσταρίου  
μετὰ τῶν εἱρμῶν, οὗ ἡ ἀκροστιχίς, ἄνευ τῶν Θεοτοκίων τῆς γ´, ε´, στ´ καὶ ζ´ ᾠ-

δῆς· Ψυχαῖς ἁπάσαις αἶνον ἐξ Ἀρσενίου. Ἦχος πλ. β´. 

* 

ᾨδὴ α´. Ἦχος πλ. β´. Ὁ εἱρμός. 

Ὡς ἐν ἠπείρῳ πεζεύσας ὁ Ἰσραήλ, ἐν ἀβύσ-

σῳ ἴχνεσι, τὸν διώκτην Φαραώ, καθορῶν 

ποντούμενον, Θεῷ, ἐπινίκιον ᾠδήν, ἐβόα, ᾄ-

σωμεν. 

Τροπάρια. 

Στίχ. Μακάριοι οὓς ἐξελέξω καὶ προσελάβου, 

Κύριε. 

Ψυχῶν πασῶν ὁ Δεσπότης καὶ ποιητής, καὶ 

κριτὴς καὶ Κύριος, οὗπερ πάντων τῶν ἐν γῇ, 

ἐν χειρὶ τὰ πέρατα, αὐτός, οὓς μετέστησας 

πιστοὺς ἐν σοὶ ἀνάπαυσον. 

Στίχ. Καὶ τὸ μνημόσυνον αὐτῶν εἰς γενεὰν 

καὶ γενεάν. 

Ὑπὲρ παντὸς κοιμηθέντων γένους βροτῶν, 

ἡλικίας Δέσποτα, ἀξιώματος ὁμοῦ, καὶ μεγέ-

θους, ἅπαντες θερμῶς, δυσωποῦμεν, ὅπως 

σώσῃς οὓς μετέστησας. 

Δόξα. 

Χειρὶ ἀχράντῳ σου Λόγε ὁ ἀπὸ γῆς, πλα-

στουργήσας μόνος με, καὶ ψυχώσας ὡς Θε-

ός, ζωηρᾷ ἐμπνεύσει σου, αὐτός, οὓς ἐντεῦ-

θεν προσελάβου σῶσον Εὔσπλαγχνε. 

Καὶ νῦν. Θεοτοκίον. 

Ἁγνὴ Παρθένε τοῦ κόσμου καταφυγή, καὶ 

στεῤῥὰ ὑπέρμαχε, ἱκεσίαις σου θερμαῖς, ὑ-

πὲρ πάντων πρέσβευε τῶν σέ, κεκτημένων ἐν 

ἀνάγκαις τεῖχος ἄῤῥηκτον. 



ᾨδὴ γ´. Ἦχος πλ. β´. Ὁ εἱρμός. 

Οὐκ ἔστιν ἅγιος ὡς σύ, Κύριε ὁ Θεός μου, ὁ 

ὑψώσας τὸ κέρας, τῶν πιστῶν σου Ἀγαθέ, 

καὶ στερεώσας αὐτούς, ἐν τῇ πέτρᾳ τῆς ὁμο-

λογίας σου. 

Τροπάρια. 

Στίχ. Μακάριοι οὓς ἐξελέξω καὶ προσελάβου, 

Κύριε. 

Ἰσχύϊ δόξης θεϊκῆς, ὁ τῆς γῆς ἐξ ἐσχάτων, 

ὡς νεφέλαις ἀνάγων, τῶν πιστῶν πρὸς σὲ 

ψυχάς, οὓς ἐκ περάτων Χριστέ, προσελάβου 

δούλους σου ἀνάπαυσον. 

Στίχ. Καὶ τὸ μνημόσυνον αὐτῶν εἰς γενεὰν 

καὶ γενεάν. 

Σὺ μόνος εἶ ὁ καθιστῶν, βασιλεῖς καὶ δυνά-

στας, καὶ κριτὰς σὺν τοπάρχαις· ὅθεν πάντων 

ὡς Θεός, αὐτὸς ἐν κρίσει τῇ σῇ, ῥῦσαι τού-

τους Σῶτερ τῆς κολάσεως. 

Δόξα. 

Ἁπάσης γῆς ὁ Ποιητής, σὺν πρεσβύταις παρ-

θένοις, καὶ σὺν νέοις ἐφήβοις, οὓς προσελά-

βου Χριστέ, τῆς αἰωνίου χαρᾶς, καὶ τρυφῆς 

σου τούτους καταξίωσον. 

Καὶ νῦν. Θεοτοκίον. 

Ἐλπὶς τοῦ κόσμου κραταιά, Δέσποινα Θεο-

τόκε, μὴ ἀπώσῃ τοὺς πόθῳ, σοὶ προστρέχον-

τας ἀεί· ἀλλ᾿ ἱκεσίαις ταῖς σαῖς, πάσης ῥῦσαι 

ζάλης τοὺς τιμῶντάς σε. 

Καὶ πάλιν ὁ εἱρμός. 

Οὐκ ἔστιν ἅγιος ὡς σύ, Κύριε ὁ Θεός μου, ὁ 

ὑψώσας τὸ κέρας, τῶν πιστῶν σου Ἀγαθέ, 

καὶ στερεώσας αὐτούς, ἐν τῇ πέτρᾳ τῆς ὁμο-

λογίας σου. 
* 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Ὅτι σὺ εἶ ὁ Θεὸς ἡμῶν καὶ σοὶ τὴν δόξαν ἀναπέμπομεν, 

τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

 Ὁ χορός· Ἀμήν. 
* 

ΜΕΣῼΔΙΑ ΚΑΘΙΣΜΑΤΑ 
* 

Καθίσματα. 

Ἦχος πλ. δ´. Τὴν Σοφίαν καὶ Λόγον. 

Ὁ τὰ πάντα ποιήσας νεύματι σῷ, τοὺς ἐν πί-

στει θανέντας Χριστιανούς, πατέρας προπά-

τορας, πάππους δὲ καὶ προπάππους τε, ἀδελ-

φοὺς καὶ φίλους, πλουσίους καὶ πένητας, βα-

σιλεῖς καὶ ἄρχοντας, ὁμοῦ καὶ μονάζοντας, 

ὅπου τῶν Δικαίων καὶ Ἁγίων σου πλήθη, ἁ-

πάντων ἡ οἴκησις, δυσωποῦμεν ἀνάπαυσον, 

ὡς Θεὸς εὐδιάλλακτος· Δέσποτα Χριστὲ Βα-

σιλεῦ, τῶν πταισμάτων ἄφεσιν παρέχων αὐ-

τοῖς, ὧν ἐξήμαρτον πάντες οἱ δοῦλοί σου. 

Καὶ νῦν. Θεοτοκίον. 

Χαριστήριον αἶνον χρεωστικῶς, ὡς ἡ Χήρα 

ἐκείνη δύο λεπτά, προσφέρω σοι Δέσποινα, 

ὑπὲρ πασῶν τῶν χαρίτων σου· σὺ γὰρ ὤφθης 

σκέπη, ὁμοῦ καὶ βοήθεια, πειρασμῶν καὶ 

θλίψεων, ἀεί με ἐξαίρουσα· ὅθεν ὡς ἐκ μέ-

σης, φλογιζούσης καμίνου, ῥυσθεὶς τῶν θλι-

βόντων με, ἐκ καρδίας κραυγάζω σοι· Θεο-

τόκε βοήθει μοι, πρεσβεύουσα Χριστῷ τῷ 

Θεῷ, τῶν πταισμάτων ἄφεσιν δοθῆναί μοι· 

σὲ γὰρ ἔχω ἐλπίδα ὁ δοῦλός σου. 
* 

Εἶτα αἱ δ´, ε´ καὶ Ϛ´ ᾠδαὶ τοῦ κανόνος. 
* 

Στοὺς ἐνοριακούς, ναοὺς σήμερα ἔχει ἐπικρατήσει ἡ τυπικὴ 

τάξη, να ψάλλεται ἢ ἀναγιγνώσκεται μόνο ἡ α´ καὶ ἡ γ´ ᾠδὴ 

τῶν Κανόνων. 

* 
ᾨδὴ δ´. Ἦχος πλ. β´. Ὁ εἱρμός. 

Χριστός μου δύναμις, Θεὸς καὶ Κύριος, ἡ σεπτὴ Ἐκκλησία θεοπρεπῶς, μέλπει 

ἀνακράζουσα ἐκ διανοίας καθαρᾶς, ἐν Κυρίῳ ἑορτάζουσα. 

Τροπάρια. 

Στίχ. Μακάριοι οὓς ἐξελέξω καὶ προσελάβου, Κύριε. 
Ποιμαίνων Δέσποτα, ἐν τόπῳ χλόης Σωτήρ, καὶ μετάγων ἐφ᾿ ὕδωρ πάντας πι-

στούς, τὸ τῆς ἀναπαύσεως, μὴ ἀποπέμψῃς τῆς ἐκεῖ, εὐφροσύνης τοὺς οἰκέτας 

σου. 
Στίχ. Καὶ τὸ μνημόσυνον αὐτῶν εἰς γενεὰν καὶ γενεάν. 

Ἀγγέλων τάγμασιν, αὐτὸς κατάταξον, μοναστῶν σου χορείας ἱεραρχῶν, λει-

τουργῶν ἁπάντων σου· σοὶ γὰρ ἀνέθετο ψυχάς, σὺν τοῖς σώμασι Φιλάνθρωπε. 
Δόξα. 

Σὺ μόνος ἔγνωκας, ὡς πάντων Κύριος, τὰς θανάτου ἐφόδους, μέτρα ζωῆς, καὶ 
τὸ πέρας πάντων βροτῶν· διὸ οἰκτείρησον καὶ νῦν, τοὺς σοὺς δούλους Ὑπερά-

γαθε. 

Καὶ νῦν. Θεοτοκίον. 
Ἁγίων Ἅγιον, Θεὸν κυήσασα, Παναγία Παρθένε θείαις λιταῖς, τοῦτον νῦν δυ-

σώπησον, σκηναῖς Ἁγίων ἐν τρυφῇ, κατατάξαι οὓς μετέστησεν. 

ᾨδὴ ε´. Ἦχος πλ. β´. Ὁ εἱρμός. 
Τῷ θείῳ φέγγει σου ἀγαθέ, τὰς τῶν ὀρθριζόντων σοι ψυχάς, πόθῳ καταύγασον, 

δέομαι, σὲ εἰδέναι Λόγε Θεοῦ, τὸν ὄντως Θεόν, ἐκ ζόφου τῶν πταισμάτων ἀ-

νακαλούμενον. 
Τροπάρια. 

Στίχ. Μακάριοι οὓς ἐξελέξω καὶ προσελάβου, Κύριε. 

Ἰδοὺ Μαρτύρων θεῖοι χοροί, τάξεις Ἀποστόλων Προφητῶν, καὶ τῶν Δικαίων 
συστήματα, Σῶτερ σὲ ὑμνοῦντες καθικετεύουσι, τοῦ σῶσαι οὕς περ κόσμου, 

πάντας προσείληφας. 

Στίχ. Καὶ τὸ μνημόσυνον αὐτῶν εἰς γενεὰν καὶ γενεάν. 



Στεῤῥᾶς σου σάλπιγγος τῇ φωνῇ, ὅταν ἐξανοίγωνται τάφοι νεκρῶν, καὶ γῆ τρέ-

μει φρίττουσα, τότε σὺν προβάτοις ἐκ δεξιῶν σου Χριστέ, κατάταξον σοὺς 
δούλους, οὕς περ μετέστησας. 

Δόξα. 

Ἀνδρῶν τὰ στίφη σὺν γυναιξί, παίδων γηραιῶν ὁμοῦ, πενήτων δούλων πλουσί-
ων τε, τῶν πιστῶς ἐντεῦθεν μετατεθέντων πρὸς σέ, ἀνάπαυσον, καὶ σῶσον ὡς 

εὐδιάλλακτος. 

Καὶ νῦν. Θεοτοκίον. 
Σὲ πάντες Ἄχραντε βοηθόν, ζῶντες καὶ θανόντες εὐσεβῶς, φυλαὶ καὶ γλῶσσαι 

κεκτήμεθα· ὅθεν τῆς ἐκεῖσε τυχεῖν ἀνέσεως, αἰτούμεθα πρεσβείαις σου ταῖς 

πρὸς Κύριον. 
ᾨδὴ στ´. Ἦχος πλ. β´. Ὁ εἱρμός. 

Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῷ κλύδωνι, τῷ 
εὐδίῳ λιμένι σου προσδραμών, βοῶ σοι· Ἀνάγαγε, ἐκ φθορᾶς τὴν ζωήν μου, 

πολυέλεε. 

Τροπάρια. 
Στίχ. Μακάριοι οὓς ἐξελέξω καὶ προσελάβου, Κύριε. 

Ἱλάσθητι Δέσποτα, παρακλήθητι Σωτήρ, καὶ δεῖξόν σου τὸ ἔλεος, δεῖξον 

σπλάγχνα, καὶ σῶσον ὡς ἀγαθός, τῆς γῆς πάσης ἅπαντας, οὓς πρὸς σὲ μετηγά-
γου ὡς φιλάνθρωπος. 

Στίχ. Καὶ τὸ μνημόσυνον αὐτῶν εἰς γενεὰν καὶ γενεάν. 

Ναμάτων ἐν κλύσμασι, καὶ ἐν ῥείθροις ποταμῶν, καὶ τοὺς ἐξαίφνης θνήξαντας, 
τοὺς ἐν νάπαις, καὶ ὄρεσι, καὶ ὀπαῖς, τὸν βίον τελέσαντας, μὴ παρίδῃς, ὡς μό-

νος εὐδιάλλακτος. 

Δόξα. 

Ὁ βλέπων ὡς Κύριος, ἐν θαλάσσῃ, καὶ ἐν γῇ, τοὺς ἐν ἀδήλῳ θνήξαντας, τοὺς 

πολέμοις καὶ μάχαις καὶ ἐν πληγαῖς, δεινῶς τελευτήσαντας, πάντας οἴκτειρον 

Σῶτερ, ὡς φιλάνθρωπος. 
Καὶ νῦν. Θεοτοκίον. 

Ἡ πάναγνος Δέσποινα, ἡ τεκοῦσα τοῖς βροτοῖς, τὸν κυβερνήτην Κύριον, τῶν 

παθῶν μου τὸν ἄστατον καὶ δεινόν, κατεύνασον τάραχον, καὶ γαλήνην παρά-
σχου τῇ καρδίᾳ μου. 

Καὶ πάλιν ὁ εἱρμός. 

Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῷ κλύδωνι, τῷ 
εὐδίῳ λιμένι σου προσδραμών, βοῶ σοι· Ἀνάγαγε, ἐκ φθορᾶς τὴν ζωήν μου, 
πολυέλεε. 

* 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Σὺ γὰρ εἶ ὁ βασιλεὺς τῆς εἰρήνης καὶ σωτὴρ τῶν ψυχῶν ἡ-

μῶν, καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ 

τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

 Ὁ χορός· Ἀμήν. 
* 

ΚΟΝΤΑΚΙΟΝ, ΟΙΚΟΣ, ΣΥΝΑΞΑΡΙΟΝ 
* 

Κοντάκιον. Ἦχος πλ. δ´. 

Τοὺς μεταστάντας ἀφ᾿ ἡμῶν ἐκ τῶν προ-

σκαίρων, ἐν ταῖς σκηναῖς τῶν ἐκλεκτῶν κα-

τασκήνωσον, καὶ μετὰ Δικαίων ἀνάπαυσον, 

Σῶτερ ἀθάνατε· εἰ γὰρ ὡς ἄνθρωποι ἥμαρτον 

ἐπὶ γῆς, ἀλλὰ σὺ ὡς ἀναμάρτητος Κύριος, ἄ-

φες αὐτοῖς τὰ ἑκούσια πταίσματα, καὶ τὰ ἀ-

κούσια, μεσιτευούσης τῆς τεκούσης σε Θεο-

τόκου, ἵνα συμφώνως βοήσωμεν ὑπὲρ αὐ-

τῶν· Ἀλληλούϊα. 

Ὁ Οἶκος. 

Αὐτὸς μόνος ὑπάρχεις ἀθάνατος, ὁ ποιήσας 

καὶ πλάσας τὸν ἄνθρωπον· οἱ βροτοὶ οὖν ἐκ 

γῆς διεπλάσθημεν, καὶ εἰς γῆν τὴν αὐτὴν πο-

ρευόμεθα, καθὼς ἐκέλευσας ὁ πλάσας με καὶ 

εἰπών μοι· Ὅτι γῆ εἶ, καὶ εἰς γῆν ἀπελεύσῃ· 

ὅπου πάντες βροτοὶ πορευσόμεθα, ἐπιτάφιον 

θρῆνον ποιοῦντες ᾠδὴν τό, Ἀλληλούϊα. 

Συναξάριον τοῦ Μηναίου. 

Τῇ  ΚΒ' τοῦ αὐτοῦ μηνός, Μνήμη τοῦ Ἁγίου 

Ἱερομάρτυρος Εὐσεβίου, Ἐπισκόπου 

Σαμοσάτων. 

Στίχοι 
Κέραμος, Εὐσέβιε Μάρτυς Κυρίου, 

Εὐθὺς δὲ καὶ στέφανος ἐν τῇ σῇ κάρᾳ. 
Εἰκάδι δευτερίῃ κεφαλὴν θλάσαν Εὐσεβίοιο. 

Τῇ αὐτῇ ἡμέρᾳ, Μνήμη τῶν Ἁγίων 

Μαρτύρων Ζήνωνος καὶ Ζηνᾶ. 

Εἶτα τὸ παρὸν ἐκ τοῦ Πεντηκοσταρίου· 

Τῇ αὐτῇ ἡμέρᾳ, μνείαν πάντων τῶν ἀπ᾿ αἰ-

ῶνος κοιμηθέντων εὐσεβῶς, ἐπ᾿ ἐλπίδι ἀ-

ναστάσεως ζωῆς αἰωνίου, οἱ θειότατοι πα-

τέρες ἐθέσπισαν. 

Στίχοι 
 Ἀμνημόνησον πταισμάτων νεκροῖς, Λόγε, 

Τὰ χρηστὰ νεκρὰ σπλάγχνα σου μὴ δεικνύων. 

Τὰς τῶν προαναπαυσαμένων ψυχὰς κατά-

ταξον, δέσποτα Χριστέ, ἐν ταῖς τῶν δικαί-

ων σου σκηναῖς, καὶ ἐλέησον ἡμᾶς, ὡς μό-

νος ἀθάνατος. Ἀμήν. 

* 

Καταβασίαι δὲν ψάλλονται, ἀλλὰ μόνον οἱ εἱρμοὶ τῶν ᾠδῶν γ΄, 

ϛ΄, η΄ καὶ θ΄ εἰς τὴν τάξιν αὐτῶν· στιχολογοῦμεν τὸ «Μεγαλύνει 

ἡ ψυχή μου τὸν Κύριον» ἐπισυνάπτοντες «Τὴν τιμιωτέραν» ὡς 

συνήθως (εἰς ἦχον πλ. β΄ εἱρμολογικόν)· 

Εἶτα αἱ ζ´  καὶ η´ ᾠδαὶ τοῦ κανόνος. 
* 

Στοὺς ἐνοριακούς, ναοὺς σήμερα ἔχει ἐπικρατήσει ἡ τυπικὴ 

τάξη, να ψάλλεται ἢ ἀναγιγνώσκεται μόνο ἡ α´ καὶ ἡ γ´ ᾠδὴ 

τῶν Κανόνων. 

* 

ᾨδὴ ζ´. Ἦχος πλ. β´. Ὁ εἱρμός. 

Δροσοβόλον μὲν τὴν κάμινον εἰργάσατο, Ἄγγελος τοῖς ὁσίοις Παισί· τοὺς 
Χαλδαίους δὲ καταφλέγον πρόσταγμα Θεοῦ, τὸν τύραννον ἔπεισε βοᾶν· Εὐλο-

γητὸς εἶ ὁ Θεός, ὁ τῶν Πατέρων ἡμῶν. 

Τροπάρια. 
Στίχ. Μακάριοι οὓς ἐξελέξω καὶ προσελάβου, Κύριε. 

Σὺν Ἀγγέλοις ἐπὶ θρόνου Σῶτερ δόξης σου, ὅταν ἐλεύσῃ κρῖναι τὴν γῆν, ψυχὰς 

δούλων σου, τῆς σῆς πλῆσον θείας χαρμονῆς, τοῦ ψάλλειν ἀπαύστως καὶ βοᾶν. 
Εὐλογητὸς εἶ ὁ Θεός, ὁ τῶν Πατέρων ἡμῶν. 

Στίχ. Καὶ τὸ μνημόσυνον αὐτῶν εἰς γενεὰν καὶ γενεάν. 

Ἐν σπαράγμασι θηρῶν Χριστὲ τοὺς θνήξαντας, καὶ οὓς ἰχθὺς ἐμέλισεν, οὓς κα-
τέχωσε συσσεισμός, καὶ βόθρος καὶ κρημνός, τοὺς πάντας ἐλέησον Σωτήρ, καὶ 

τῆς ἐκεῖθεν ἀπειλῆς, ῥῦσαι ὡς εὔσπλαγχνος. 



Δόξα. 

Ξίφη, μάχαιρα, καὶ πῦρ, δεινῶν ἐπίτασις, καὶ λίθων ἡ κατάλυσις, οὓς ἠνάλωσε 
σὺν λῃσταῖς, λιμός τε καὶ λοιμός, τῇ σῇ μετουσίᾳ καὶ χαρᾷ, σῶσον ὑμνεῖν σε 

εὐσεβῶς, τὸν τῶν Πατέρων Θεόν. 

Καὶ νῦν. Θεοτοκίον. 
Μόνη πέφυκας Ἁγνὴ τοῦ κόσμου γέφυρα, μετάγουσα βροτοὺς πρὸς Θεόν· τοὺς 

τὸν βίον οὖν, τῇ πρὸς σὲ ἐλπίδι καὶ στοργῇ, τελέσαντας, Μῆτερ τοῦ Θεοῦ, πά-

σης ἀνάγκης καὶ φθορᾶς σῷζε πρεσβείαις σου. 
ᾨδὴ η´. Ἦχος πλ. β´. Ὁ εἱρμός. 

Ἔκστηθι φρίττων οὐρανέ, καὶ σαλευθήτωσαν τὰ θεμέλια τῆς γῆς· ἰδοὺ γὰρ ἐν 

νεκροῖς λογίζεται, ὁ ἐν ὑψίστοις οἰκῶν, καὶ τάφῳ σμικρῷ ξενοδοχεῖται· ὃν παῖ-
δες εὐλογεῖτε, ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας. 

Τροπάρια. 
Στίχ. Μακάριοι οὓς ἐξελέξω καὶ προσελάβου, Κύριε. 

Ἅπαντας Δέσποτα βροτούς, παντοίου τάγματος, οὓς μετέστησας Σωτήρ, πι-

στούς σου βασιλεῖς καὶ ἄρχοντας, ἐθνάρχας γῆς καὶ κριτάς, λαῶν τε καὶ φυλῶν 
τοὺς προστάτας, ἐλέησον Οἰκτίρμον καὶ ἀνάπαυσον μόνος, ὅπως σὲ ὑμνοῦμεν, 

εἰς πάντας τοὺς αἰῶνας. 

Στίχ. Καὶ τὸ μνημόσυνον αὐτῶν εἰς γενεὰν καὶ γενεάν. 
Ῥῦσαι πυρὸς τοῦ φοβεροῦ, δούλους Φιλάνθρωπε, Ἐκκλησίας σου σεπτῆς, καὶ 

σῶσον μοναστῶν συστήματα, ἱερωμένων πληθύν, χορείας λειτουργῶν σου ἐν-

θέων, καὶ πάντας τῆς ἐκεῖσε, καταξίωσον δόξης, ὅπως σε ὑμνῶμεν, εἰς πάντας 
τοὺς αἰῶνας. 

Στίχ. Εὐλογοῦμεν Πατέρα, Υἱὸν καὶ Ἅγιον Πνεῦμα, τὸν Κύριον·  

ὑμνοῦμεν καὶ ὑπερυψοῦμεν αὐτὸν εἰς τοὺς αἰῶνας. 

Σῶσον ὦ Δέσποτα Χριστέ, σῶσον ἐλέησον, καὶ ἀνάπαυσον ψυχάς, λαούς σου 

τοὺς πιστῶς τελέσαντας, τρόμῳ παντὶ τὴν ζωὴν ἐν τόπῳ, καὶ ἐν χώρᾳ παντοίᾳ, 

καὶ ῥῦσαι τῆς γεέννης καὶ πικρίας βασάνων, ὅπως σε ὑμνῶμεν, εἰς πάντας τοὺς 
αἰῶνας. 

Καὶ νῦν. Θεοτοκίον. 

Ἔλυσας μόνη τὴν ἀράν, Παρθένε ἄχραντε, τὴν τῆς Εὔας ἀληθῶς, ζωὴν δὲ τοῖς 
ἐν γῇ ἐπήγασας· διὸ πρεσβείαις ταῖς σαῖς, τοὺς βίου τοῦ προσκαίρου λυθέντας, 

ζωῆς τῆς αἰωνίου, καταξίωσον πάντας, ὅπως σε ὑμνῶμεν, εἰς πάντας τοὺς αἰῶ-
νας. 

* 

Αἰνοῦμεν, εὐλογοῦμεν, προσκυνοῦμεν τὸν Κύριον,  
ὑμνοῦντες καὶ ὑπερυψοῦντες  αὐτὸν εἰς τοὺς αἰῶνας. 

 

Ἔκστηθι φρίττων οὐρανέ, καὶ σαλευθήτω-

σαν τὰ θεμέλια τῆς γῆς· ἰδοὺ γὰρ ἐν νεκροῖς 

λογίζεται, ὁ ἐν ὑψίστοις οἰκῶν, καὶ τάφῳ 

σμικρῷ ξενοδοχεῖται· ὃν παῖδες εὐλογεῖτε, ἱ-

ερεῖς ἀνυμνεῖτε, λαὸς ὑπερυψοῦτε, εἰς πάν-

τας τοὺς αἰῶνας. 

* 

Ὁ διάκονος· Τὴν Θεοτόκον καὶ Μητέρα Τοῦ Φωτός, 

ἐν ὕμνοις τιμῶντες μεγαλύνομεν. 
* 

Μετὰ τὴν ἐκφώνηση τοῦ Διακόνου ἢ τοῦ Ἱερέως «Τὴν Θεοτόκον 

καὶ Μητέρα τοῦ Φωτός, ...», ἡ στιχολογία τῆς Τιμιωτέρας 

ψάλλεται στὸν ἦχο τῶν καταβασιῶν· ἕπεται ἡ θ´ (ἐνάτη) ᾠδὴ 

τῶν καταβασιῶν. Ὅταν τὸ ὁρίζει τὸ τυπικό, σὲ δεσποτικὲς καὶ 

θεομητορικὲς ἑορτὲς δὲν στιχολογεῖται ἡ Τιμιωτέρα ἀλλὰ 

ψάλλεται ὅλη ἡ ἐνάτη ᾠδή. 

* 

Η ῼΔΗ ΤΗΣ ΘΕΟΤΟΚΟΥ  
* 

Στίχ. α´. Μεγαλύνει ἡ ψυχή μου τὸν Κύριον, 

καὶ ἠγαλλίασε τὸ πνεῦμά μου ἐπὶ τῷ Θεῷ τῷ 

σωτῆρί μου. 

Τὴν τιμιωτέραν τῶν Χερουβὶμ * καὶ ἐνδο-

ξοτέραν * ἀσυγκρίτως τῶν Σεραφίμ, * τὴν 

ἀδιαφθόρως Θεὸν Λόγον τεκοῦσαν, * τὴν 

ὄντως Θεοτόκον, * σὲ μεγαλύνομεν. 

Στίχ. β´. Ὅτι ἐπέβλεψεν ἐπὶ τὴν ταπείνωσιν 

τῆς δούλης αὐτοῦ· ἰδοὺ γὰρ ἀπὸ τοῦ νῦν μα-

καριοῦσί με πᾶσαι αἱ γενεαί. 

Τὴν τιμιωτέραν τῶν Χερουβίμ... 

Στίχ. γ´. Ὅτι ἐποίησέ μοι μεγαλεῖα ὁ δυνατός, 

καὶ ἅγιον τὸ ὄνομα αὐτοῦ· καὶ τὸ ἔλεος αὐτοῦ 

εἰς γενεὰν καὶ γενεὰν τοῖς φοβουμένοις αὐτόν. 

Τὴν τιμιωτέραν τῶν Χερουβίμ... 

Στίχ. δ´. Ἐποίησε κράτος ἐν βραχίονι αὐτοῦ, 

διεσκόρπισεν ὑπερηφάνους διανοίᾳ καρδίας 

αὐτῶν. 

Τὴν τιμιωτέραν τῶν Χερουβίμ... 

Στίχ. ε´. Καθεῖλε δυνάστας ἀπὸ θρόνων καὶ ὕ-

ψωσε ταπεινούς· πεινῶντας ἐνέπλησεν ἀγα-

θῶν καὶ πλουτοῦντας ἐξαπέστειλε κενούς. 

Τὴν τιμιωτέραν τῶν Χερουβίμ... 

Στίχ. Ϛ´. Ἀντελάβετο Ἰσραὴλ παιδὸς αὐτοῦ 

μνησθῆναι ἐλέους, καθὼς ἐλάλησε πρὸς τοὺς 

πατέρας ἡμῶν, τῷ Ἀβραὰμ καὶ τῷ σπέρματι 

αὐτοῦ ἕως αἰῶνος. 

Τὴν τιμιωτέραν τῶν Χερουβίμ...  
* 

ᾨδὴ θ´. Ἦχος πλ. β´. Ὁ εἱρμός. 

Ἀπορεῖ πᾶσα γλῶσσα, εὐφημεῖν πρὸς ἀξίαν· ἰλιγγιᾷ δὲ νοῦς καὶ ὑπερκόσμιος, 

ὑμνεῖν σε Θεοτόκε· ὅμως ἀγαθὴ ὑπάρχουσα, τὴν πίστιν δέχου· καὶ γὰρ τὸν πό-
θον οἶδας τὸν ἔνθεον ὑμῶν· σὺ γὰρ Χριστιανῶν εἶ προστάτις· σὲ μεγαλύνομεν. 

Τροπάρια. 

Στίχ. Μακάριοι οὓς ἐξελέξω καὶ προσελάβου, Κύριε. 

Νῦν Ἐλεῆμον στίφη, δυσωπεῖ σε Ἀγγέλων, σὺν Χερουβίμ τε, θεῖα Σεραφὶμ κα-

θικετεύει, Ἐξουσίαι, Θρόνοι καὶ Ἀρχαί, καὶ Δυνάμεις τε σὺν Ἀρχαγγέλοις, καὶ 

Κυριότητές σε αἰτοῦσι Κραταιέ, ὅπως ψυχὰς ἁπάσας οἰκτείρῃς, ἅς περ μετέ-
στησας. 

Στίχ. Καὶ τὸ μνημόσυνον αὐτῶν εἰς γενεὰν καὶ γενεάν. 

Ἰδοὺ οἱ δῆμοι, σὲ τῶν Προφητῶν ἐξαιτοῦνται, τῶν Ἀποστόλων δέονται χοροί, 
σὺν Πατριάρχαις, στίφη τε Μαρτύρων, σὺν Ὁσίων πλήθεσιν εὐπαρακλήτως, ἀ-

ναβοῶσι· Σῶσον Φιλάνθρωπε ψυχάς, πάντων τῶν ἐπὶ γῆς τεθνεώτων, εὐσεβῶν 

δούλων σου. 
Δόξα. 

Οἶδας τὰ πάντα βλέπεις, καθορᾷς καὶ γινώσκεις, βροτῶν τὰ πλήθη, καὶ τὸ τῆς 

ζωῆς ἑκάστου πέρας· πᾶσι δίδου τὴν τῶν ἐγκλημάτων λύτρωσιν, καὶ Παραδεί-
σου τῆς καλλονῆς ἀξίωσον πάντας ὡς Θεός, μόνε, οὓς ἐξελέξω Οἰκτίρμον, πι-

στοὺς οἰκέτας σου. 

Καὶ νῦν. Θεοτοκίον. 
Ὑπεραγία Δέσποινα, τοῦ κόσμου Παρθένε, σὺ πάντων σκέπη, ζώντων καὶ θα-

νόντων χρηματίζεις, καὶ γαλήνη, δόξα καὶ τρυφή, καὶ ἄνεσις τῶν σὲ προστάτιν, 

καὶ βοηθόν, καὶ ῥύστην πλουτούντων Ἀγαθή· ὅθεν αὐτοὺς διάσωσον, πάντας 
ταῖς ἱκεσίαις σου. 

Καὶ πάλιν ὁ εἱρμός. 

Ἀπορεῖ πᾶσα γλῶσσα, εὐφημεῖν πρὸς ἀξίαν· 

ἰλιγγιᾷ δὲ νοῦς καὶ ὑπερκόσμιος, ὑμνεῖν σε 

Θεοτόκε· ὅμως ἀγαθὴ ὑπάρχουσα, τὴν πίστιν 

δέχου· καὶ γὰρ τὸν πόθον οἶδας τὸν ἔνθεον 

ὑμῶν· σὺ γὰρ Χριστιανῶν εἶ προστάτις· σὲ 

μεγαλύνομεν. 



Καὶ τὸ Μεγαλυνάριον τῆς Θεοτόκου. 

Ἄξιόν ἐστιν ὡς ἀληθῶς * μακαρίζειν σε τὴν 

Θεοτόκον, * τὴν ἀειμακάριστον καὶ παναμώ-

μητον * καὶ μητέρα τοῦ Θεοῦ ἡμῶν. * Τὴν 

τιμιωτέραν τῶν Χερουβὶμ * καὶ ἐνδοξοτέραν 

* ἀσυγκρίτως τῶν Σεραφίμ, * τὴν ἀδιαφθό-

ρως * Θεὸν Λόγον τεκοῦσαν, * τὴν ὄντως 

Θεοτόκον, * σὲ μεγαλύνομεν. 

* 

Εἶτα, συναπτὴ μικρὰ ὑπὸ τοῦ διακόνου, τοῦ χοροῦ ψάλλον-

τος μεθ᾿ ἑκάστην δέησιν τὸ Κύριε, ἐλέησον. 
Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ 

χάριτι. 

Τῆς παναγίας, ἀχράντου, ὑπερευλογημένης, ἐνδόξου, δεσποίνης 

ἡμῶν, Θεοτόκου καὶ ἀειπαρθένου Μαρίας (Ὑπεραγία 

Θεοτόκε σῶσον ἡμἁς) μετὰ πάντων τῶν ἁγίων μνημονεύ-

σαντες, ἑαυτοὺς καὶ ἀλλήλους καὶ πᾶσαν τὴν ζωὴν ἡμῶν Χριστῷ 

τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς ἐκφώνως· 

Ὅτι σὲ αἰνοῦσι πᾶσαι αἱ δυνάμεις τῶν οὐρανῶν, καὶ 

σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

 Ὁ χορός· Ἀμήν. 
* 

ΤΑ ΕΞΑΠΟΣΤΕΙΛΑΡΙΑ   Ἦχος β´. 
* 

Με το όνομα εξαποστειλάριο, εκ του ρήματος εξαποστέλλω, χαρακτηρίζεται 

ειδικό τροπάριο της Χριστιανικής υμνολογίας που αναφέρεται στο διασκορπισμό 

των Αποστόλων, προκειμένου να μεταφέρουν το Ευαγγελικό μήνυμα και να 

γνωστοποιήσουν τη διδασκαλία του Ιησού Χριστού στον κόσμο. 
Τα εξαποστειλάρια είναι ένδεκα τον αριθμό, όσοι και οι Απόστολοι που είδαν 

τον Ιησού Χριστό μετά την Ανάσταση. Στον Όρθρο, μετά τον Κανόνα (την θ΄ 

ωδή του) και την Θ΄ Καταβασία, ψάλλονται τα εξαποστειλάρια και έπονται οι 
Αίνοι με την στιχολογία τους και τα στιχηρά. Τα εξαποστειλάρια αποτελούν κατά 

κάποιο τρόπο το προοίμιο των στιχηρών που θα ακολουθήσουν. Δημιουργός και 
των ένδεκα αυτών τροπαρίων φέρεται ο ο Έλληνας Αυτοκράτορας 

Κωνσταντίνος Ζ΄ ο Πορφυρογέννητος. 

Τα εωθινά δοξαστικά (των Κυριακών) που έπονται τού εωθινού Ευαγγελίου τού 
Όρθρου είναι έργα τού πατέρα του Λέοντος ΣΤ΄ τού Σοφού. 

Τα εξαποστειλάρια ακολουθούν τη ρυθμοτονική στιχουργία και έχουν συντεθεί 

σε τονικούς 15σύλλαβους στίχους. Κατατάσσονται σε τρεις ομάδες: 
Αναστάσιμα, ψάλλονται την Κυριακή, ένα κάθε φορά, έτσι επαναλαμβάνονται 

κάθε 11 εβδομάδες. Είναι αρχαία μέλη: όπως προείπαμε, ο Κωνσταντίνος ΣΤ΄ 

συνέταξε ένα για κάθε Εωθινό Ευαγγέλιο. Ακολουθούν ως μουσικό και ποιητικό 
πρότυπο το "Τοις μαθηταίς συνέλθωμεν εν όρει Γαλιλαίας..." τού Β΄ Ήχου. 

των δεσποτικών εορτών, των θεομητορικών εορτών και των Αγίων. Όλα είναι 

αυτόμελα. 
της κάθε ημέρας (απλής καθημερινής), όταν δεν υπάρχει εξαποστειλάριο αγίου 

στο Μηναίον. 

Τα Εξαποστειλάρια ψέλνονται στην Εκκλησία κάθε μέρα και εντάσσονται στην 
ακολουθία του Όρθρου. Κατά τη διάρκεια της Μεγάλης Τεσσαρακοστής, 

συναντούμε σε αυτά την λέξη "φως" και γιαυτό ονομάστηκαν «Φωταγωγικά». 

Υπάρχει ένα για κάθε Ήχο, π.χ. αυτό τού Γ΄ Ήχου αρχίζει με τη φράση 
"Εξαπόστειλον το φως σου...". 

* 

Ἦχος γ´. Ὁ οὐρανὸν τοῖς ἄστροις. 

Μνήμην τελοῦντες πάντων, τῶν κοιμηθέν-

των ἐν Χριστῷ, καὶ τελευταίας ἡμέρας, μνή-

μην ποιήσωμεν πιστοί, ὑπὲρ ἡμῶν τε κἀκεί-

νων, Χριστὸν ἀεὶ δυσωποῦντες. 

Θεοτοκίον. Ὅμοιον. 

Ὁ γλυκασμὸς τῶν Ἀγγέλων, τῶν θλιβομένων 

ἡ χαρά, Χριστιανῶν ἡ προστάτις, Παρθένε 

Μήτηρ Κυρίου, ἀντιλαβοῦ μου καὶ ῥῦσαι, 

τῶν αἰωνίων βασάνων. 
* 

ΑΙΝΟΙ        Ἦχος πλ. β´. 
* 

Πᾶσα πνοὴ αἰνεσάτω τὸν Κύριον. Αἰνεῖτε 

τὸν Κύριον ἐκ τῶν οὐρανῶν, αἰνεῖτε αὐτὸν 

ἐν τοῖς ὑψίστοις. Σοὶ πρέπει ὕμνος τῷ Θεῷ. 

Αἰνεῖτε αὐτόν, πάντες οἱ ἄγγελοι αὐτοῦ· αἰ-

νεῖτε αὐτόν, πᾶσαι αἱ δυνάμεις αὐτοῦ. Σοὶ 

πρέπει ὕμνος τῷ Θεῷ. 
* 

Δυστυχῶς, στοὺς ἐνοριακοὺς ναοὺς σήμερα, κατὰ κανόνα, ἡ 

Στιχολογία τῶν Αἴνων, χάριν συντομίας, παραλείπεται. Ἔτσι, 

μετὰ τὸ Πασαπνοάριο, ψάλλονται τὰ Στιχηρὰ τῶν Αἴνων. 

* 
Ἡ Στιχολογία (Ψαλμοὶ ρμη´, ρμθ´, ρν´).   Ψαλμὸς ρμη´ (148). 

Αἰνεῖτε αὐτόν, ἥλιος καὶ σελήνη· αἰνεῖτε αὐτόν, πάντα τὰ ἄστρα καὶ τὸ φῶς. 
Αἰνεῖτε αὐτόν, οἱ οὐρανοὶ τῶν οὐρανῶν καὶ τὸ ὕδωρ τὸ ὑπεράνω τῶν οὐρανῶν. 

Αἰνεσάτωσαν τὸ ὄνομα Κυρίου, ὅτι αὐτὸς εἶπε, καὶ ἐγενήθησαν, αὐτὸς ἐνετεί-

λατο, καὶ ἐκτίσθησαν. 
Ἔστησεν αὐτὰ εἰς τὸν αἰῶνα καὶ εἰς τὸν αἰῶνα τοῦ αἰῶνος· πρόσταγμα ἔθετο, 

καὶ οὐ παρελεύσεται. 

Αἰνεῖτε τὸν Κύριον ἐκ τῆς γῆς, δράκοντες καὶ πᾶσαι ἄβυσσοι. 
Πῦρ, χάλαζα, χιών, κρύσταλλος, πνεῦμα καταιγίδος, τὰ ποιοῦντα τὸν λόγον αὐτοῦ. 

Τὰ ὄρη καὶ πάντες οἱ βουνοί, ξύλα καρποφόρα καὶ πᾶσαι κέδροι. 

Τὰ θηρία καὶ πάντα τὰ κτήνη, ἑρπετὰ καὶ πετεινὰ πτερωτά. 
Βασιλεῖς τῆς γῆς καὶ πάντες λαοί, ἄρχοντες καὶ πάντες κριταὶ γῆς. 

Νεανίσκοι καὶ παρθένοι, πρεσβύτεροι μετὰ νεωτέρων, αἰνεσάτωσαν τὸ ὄνομα 

Κυρίου, ὅτι ὑψώθη τὸ ὄνομα αὐτοῦ μόνου. 
Ἡ ἐξομολόγησις αὐτοῦ ἐπὶ γῆς καὶ οὐρανοῦ, καὶ ὑψώσει κέρας λαοῦ αὐτοῦ. 

Ὕμνος πᾶσι τοῖς ὁσίοις αὐτοῦ, τοῖς υἱοῖς Ἰσραήλ, λαῷ ἐγγίζοντι αὐτῷ. 

Ψαλμὸς ρμθ´ (149). 
ᾌσατε τῷ Κυρίῳ ᾆσμα καινὸν ἡ αἴνεσις αὐτοῦ ἐν ἐκκλησίᾳ ὁσίων. 

Εὐφρανθήτω Ἰσραὴλ ἐπὶ τῷ ποιήσαντι αὐτόν, καὶ υἱοὶ Σιὼν ἀγαλλιάσθωσαν ἐ-

πὶ τῷ βασιλεῖ αὐτῶν. 
Αἰνεσάτωσαν τὸ ὄνομα αὐτοῦ ἐν χορῷ, ἐν τυμπάνῳ καὶ ψαλτηρίῳ ψαλάτωσαν 

αὐτῷ. 
Ὅτι εὐδοκεῖ Κύριος ἐν τῷ λαῷ αὐτοῦ καὶ ὑψώσει πραεῖς ἐν σωτηρίᾳ. 

Καυχήσονται ὅσιοι ἐν δόξῃ καὶ ἀγαλλιάσονται ἐπὶ τῶν κοιτῶν αὐτῶν. 

Αἱ ὑψώσεις τοῦ Θεοῦ ἐν τῷ λάρυγγι αὐτῶν, καὶ ῥομφαῖαι δίστομοι ἐν ταῖς χερ-
σὶν αὐτῶν, 

Τοῦ ποιῆσαι ἐκδίκησιν ἐν τοῖς ἔθνεσιν, ἐλεγμοὺς ἐν τοῖς λαοῖς, 

Τοῦ δῆσαι τοὺς βασιλεῖς αὐτῶν ἐν πέδαις καὶ τοὺς ἐνδόξους αὐτῶν ἐν χειροπέ-
δαις σιδηραῖς. 

Τοῦ ποιῆσαι ἐν αὐτοῖς κρῖμα ἔγγραπτον· δόξα αὕτη ἔσται πᾶσι τοῖς ὁσίοις αὐτοῦ. 

Ψαλμὸς ρν´ (150). 
Αἰνεῖτε τὸν Θεὸν ἐν τοῖς ἁγίοις αὐτοῦ· αἰνεῖτε αὐτὸν ἐν στερεώματι τῆς δυνά-

μεως αὐτοῦ. 

* 

Ἀπὸ τοῦ ἑπομένου στίχου ἐπισυνάπτονται τὰ στιχηρά. 

* 

Ἡ Στιχολογία (Ψαλμοὶ ρμη´, ρμθ´) καί· 

Ἱστῶμεν Στίχους δ´, καὶ ψάλλομεν τὰ παρόντα Στιχηρὰ 

Προσόμοια. 

Ἦχος πλ. β´. Ἡ ἀπεγνωσμένη. 

Στίχ. Αἰνεῖτε αὐτὸν ἐπὶ ταῖς δυναστείαις αὐ-

τοῦ· αἰνεῖτε αὐτὸν κατὰ τὸ πλῆθος τῆς μεγα-

λωσύνης αὐτοῦ. 

Φοβερὸν τὸ τέλος τὸ τοῦ θανάτου, καὶ φρι-

κτὴ ἡ κρίσις ἡ τοῦ Δεσπότου· τὸ πῦρ γὰρ τὸ 



ἄσβεστον ηὐτρέπισται ἐκεῖσε· σκώληξ ἀκοί-

μητος κολάζων, καὶ βρυγμὸς τῶν ὀδόντων, 

σκότος ἐξώτερον ὑπάρχει, καὶ αἰωνία δίκη· 

διὸ κράξωμεν πρὸς τὸν Σωτῆρα· Οὓς ἐξελέ-

ξω ἐκ τῶν προσκαίρων ἀνάπαυσον, διὰ τὸ 

μέγα σου ἔλεος. 

Στίχ. Αἰνεῖτε αὐτὸν ἐν ἤχῳ σάλπιγγος· αἰνεῖτε 

αὐτὸν ἐν ψαλτηρίῳ καὶ κιθάρᾳ. 

Πάντες οἱ τῷ βίῳ προστετηκότες, δεῦτε ἐν 

τοῖς τάφοις ἐξεστηκότες, ἐγκύψατε, ἴδετε τοῦ 

κόσμου τὴν ἀπάτην· ποῦ νῦν τοῦ σώματος τὸ 

κάλλος, καὶ ἡ δόξα τοῦ πλούτου; ποῦ δὲ ἡ ἔ-

παρσις τοῦ βίου; ὄντως μάταια πάντα· διὸ 

κράξωμεν πρὸς τὸν Σωτῆρα· Οὓς ἐξελέξω ἐκ 

τῶν προσκαίρων ἀνάπαυσον, διὰ τὸ μέγα 

σου ἔλεος. 

Στίχ. Αἰνεῖτε αὐτὸν ἐν τυμπάνῳ καὶ χορῷ· αἰ-

νεῖτε αὐτὸν ἐν χορδαῖς καὶ ὀργάνῳ. 

Νῦν ἐπὶ τὸν τάφον ὁ ἐπὶ θρόνου, νῦν ὁ ἐν 

πορφύρᾳ φθορὰν ὑπέδυ· οὐκ ἔτι ἐν θρόνῳ 

γάρ, ἀλλ᾿ ἐν μνήματι κεῖται· ἴδε, ἐξέλιπε, τὸ 

βασίλειον κράτος· ἴδε, ὡς ὄναρ, τῶν ἀνθρώ-

πων, παροδεύει ὁ βίος· διὸ κράξωμεν πρὸς 

τὸν Σωτῆρα· Οὓς ἐξελέξω ἀνάπαυσον, διὰ τὸ 

μέγα σου ἔλεος. 

Στίχ. Αἰνεῖτε αὐτὸν ἐν κυμβάλοις εὐήχοις· αἰ-

νεῖτε αὐτὸν ἐν κυμβάλοις ἀλαλαγμοῦ. Πᾶσα 

πνοὴ αἰνεσάτω τὸν Κύριον. 

Πάντας τοὺς ἐνθένδε μετατεθέντας, ἐπὶ αἰω-

νίου ζωῆς ἐλπίδι, καὶ βίον ἀλλάξαντας παν-

τοίῳ Σῶτερ τρόπῳ, πᾶσαν κατάστασιν καὶ 

γένος, καὶ πᾶσαν ἡλικίαν, ἄνδρας ὁμοῦ τε 

καὶ γυναῖκας, καὶ ἀρτίτοκα βρέφη, ὡς φιλάν-

θρωπος, ἐν κόλποις τάξον, τοῦ Ἀβραάμ τε 

καὶ ἐν τόποις ἀνέσεως, διὰ τὸ μέγα σου ἔλεος. 

Δόξα. Ἦχος β´. 

Ὡς ἄνθος μαραίνεται, καὶ ὡς ὄναρ παρέρχε-

ται, καὶ διαλύεται πᾶς ἄνθρωπος· πάλιν δὲ ἠ-

χούσης τῆς σάλπιγγος, νεκροὶ ὡς ἐν συσσει-

σμῷ πάντες ἀναστήσονται, πρὸς τὴν σὴν ὑ-

πάντησιν Χριστὲ ὁ Θεός· τότε Δέσποτα, οὓς 

μετέστησας ἐξ ἡμῶν, ἐν ταῖς τῶν Ἁγίων σου 

κατάταξον σκηναῖς, τὰ τούτων ἐγκλήματα 

παριδὼν Ἀγαθέ. 

Καὶ νῦν. Ἦχος πλ. β´. 

Σὺ εἶ ὁ Θεὸς ἡμῶν, ὁ ἐν σοφίᾳ δημιουργή-

σας τὸ πᾶν, ὁ καὶ τοὺς Προφήτας ἐξαποστεί-

λας ἡμῖν, προφητεῦσαί σου τὴν παρουσίαν· 

καὶ Ἀποστόλους, κηρύξαι σου τὰ μεγαλεῖα· 

καὶ οἱ μέν, προεφήτευον τὴν ἔλευσίν σου, οἱ 

δέ, τῷ βαπτίσματι ἐφώτισαν τὰ ἔθνη· Μάρ-

τυρες δὲ ἔτυχον δόξης ἐκ τούτων, καὶ πρε-

σβεύουσιν ἐκτενῶς σοι τῷ Δεσπότῃ, σὺν τῇ 

τεκούσῃ σε Μητρί. Ἀνάπαυσον ὁ Θεὸς ψυ-

χάς, ἃς προσελάβου, καὶ ἡμᾶς καταξίωσον 

τῆς Βασιλείας σου, ὁ Σταυρὸν ὑπομείνας δι᾿ 

ἐμὲ τὸν κατάκριτον, ὁ λυτρωτής μου καὶ Θεός. 

* 

Ὁ προεστὼς ἢ ὁ ἀναγνώστης ἀναγινώσκει 

χῦμα τὴν μικρὰν δοξολογίαν ὡς ἀκολούθως. 

* 

Σοὶ δόξα πρέπει, Κύριε ὁ Θεὸς ἡμῶν, καὶ σοὶ 

τὴν δόξαν ἀναπέμπομεν, τῷ Πατρὶ καὶ τῷ 

Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ 

εἰς τοὺς αἰῶνας τῶν αἰώνων. Ἀμήν. 

Δόξα ἐν ὑψίστοις Θεῷ * καὶ ἐπὶ γῆς εἰρήνη, 

* ἐν ἀνθρώποις εὐδοκία. 

Ὑμνοῦμέν σε, * εὐλογοῦμέν σε, * προσκυ-

νοῦμέν σε, * δοξολογοῦμέν σε, * εὐχαρι-

στοῦμέν σοι * διὰ τὴν μεγάλην σου δόξαν. 

Κύριε βασιλεῦ, * ἐπουράνιε Θεέ, * Πάτερ 

παντοκράτορ· * Κύριε Υἱὲ μονογενές, * Ἰη-

σοῦ Χριστέ, * καὶ ἅγιον Πνεῦμα. 

Κύριε ὁ Θεός, * ὁ ἀμνὸς τοῦ Θεοῦ, * ὁ Υἱὸς 

τοῦ Πατρός, * ὁ αἴρων τὴν ἁμαρτίαν τοῦ κό-

σμου, * ἐλέησον ἡμᾶς, * ὁ αἴρων τὰς ἁμαρτί-

ας τοῦ κόσμου. 

Πρόσδεξαι τὴν δέησιν ἡμῶν, * ὁ καθήμενος 

ἐν δεξιᾷ τοῦ Πατρός, * καὶ ἐλέησον ἡμᾶς. 

Ὅτι σὺ εἶ μόνος ἅγιος, * σὺ εἶ μόνος Κύριος, 

* Ἰησοῦς Χριστός, * εἰς δόξαν Θεοῦ Πατρός. 

Ἀμήν. 

Καθ᾿ ἑκάστην ἡμέραν εὐλογήσω σε * καὶ αἰ-

νέσω τὸ ὄνομά σου εἰς τὸν αἰῶνα * καὶ εἰς 

τὸν αἰῶνα τοῦ αἰῶνος. 

Κύριε, * καταφυγὴ ἐγενήθης ἡμῖν * ἐν γενεᾷ 

καὶ γενεᾷ. * Ἐγὼ εἶπα· * Κύριε, ἐλέησόν με· 

* ἴασαι τὴν ψυχήν μου, * ὅτι ἥμαρτόν σοι. 



Κύριε, πρὸς σὲ κατέφυγον· * δίδαξόν με τοῦ 

ποιεῖν τὸ θέλημά σου, * ὅτι σὺ εἶ ὁ Θεός 

μου. 

Ὅτι παρὰ σοὶ πηγὴ ζωῆς· * ἐν τῷ φωτί σου 

ὀψόμεθα φῶς. 

Παράτεινον τὸ ἔλεός σου * τοῖς γινώσκουσί 

σε. 

Καταξίωσον, Κύριε, * ἐν τῇ ἡμέρᾳ ταύτῃ * 

ἀναμαρτήτους φυλαχθῆναι ἡμᾶς. 

Εὐλογητὸς εἶ, Κύριε, * ὁ Θεὸς τῶν πατέρων 

ἡμῶν, * καὶ αἰνετὸν καὶ δεδοξασμένον τὸ ὄ-

νομά σου * εἰς τοὺς αἰῶνας. Ἀμήν. 

Γένοιτο, Κύριε, * τὸ ἔλεός σου ἐφ᾿ ἡμᾶς, * 

καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε· * δίδαξόν με τὰ δικαι-

ώματά σου. 

Εὐλογητὸς εἶ, Δέσποτα· * συνέτισόν με τὰ 

δικαιώματά σου. 

Εὐλογητὸς εἶ, Ἅγιε· * φώτισόν με τοῖς δικαι-

ώμασί σου. 

Κύριε, τὸ ἔλεός σου εἰς τὸν αἰῶνα· * τὰ ἔργα 

τῶν χειρῶν σου μὴ παρίδῃς. 

Σοὶ πρέπει αἶνος, * σοὶ πρέπει ὕμνος, * σοὶ 

δόξα πρέπει, * τῷ Πατρὶ καὶ τῷ Υἱῷ καὶ τῷ 

ἁγίῳ Πνεύματι, * νῦν καὶ ἀεὶ * καὶ εἰς τοὺς 

αἰῶνας τῶν αἰώνων. Ἀμήν. 

* 

ΤΑ ΠΛΗΡΩΤΙΚΑ 
* 

Ὁ διάκονος· Πληρώσωμεν τὴν ἑωθινὴν δέησιν ἡμῶν τῷ 

Κυρίῳ. 

Ὁ χορός· Κύριε, ἐλέησον. 

Ὁ διάκονος· Ἀντιλαβοῦ, σῷσον, ἐλέησον καὶ διαφύλαξον ἡμᾶς, 

ὁ Θεός, τῇ Σῇ χάριτι. 

Ὁ χορός· Κύριε, ἐλέησον. 

Ὁ διάκονος· Τὴν ἑσπέραν πᾶσαν, τελείαν, ἁγίαν, εἰρηνικὴν καὶ 

ἀναμάρτητον, παρά τοῦ Κυρίου, αἰτησώμεθα. 

Ὁ χορὸς εἰς ἑκάστην δέησιν· Παράσχου, Κύριε. 

Ἄγγελον εἰρήνης, πιστὸν ὁδηγόν, φύλακα τῶν ψυχῶν καί τῶν 

σωμάτων ἡμῶν, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Συγγνώμην καὶ ἄφεσιν των ἁμαρτιῶν καί τῶν πλημμελημάτων 

ἡμῶν, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Τὰ καλὰ καὶ συμφέροντα ταῖς ψυχαῖς ἡμῶν καὶ εἰρήνην τῷ 

κόσμῳ, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Τὸν ὑπόλοιπον χρόνον της ζωῆς ἡμῶν ἐν εἰρήνῃ καὶ μετανοίᾳ 

ἐκτελέσαι, παρά τοῦ Κυρίου αἰτησώμεθα. 

Ὁ χορός· Παράσχου, Κύριε. 

Χριστιανὰ τὰ τέλη της ζωῆς ἡμῶν, ἀνώδυνα, ἀνεπαίσχυντα, 

εἰρηνικά, καὶ καλὴν ἀπολογίαν τὴν ἐπί τοῦ φοβεροῦ βήματος τοῦ 

Χριστοῦ αἰτησώμεθα. 

Ὁ χορός· Παράσχου, Κύριε. 

Ὁ διάκονος · Τῆς Παναγίας, ἀχράντου, ὑπερευλογημένης, 

ἐνδόξου Δεσποίνης ἡμῶν Θεοτόκου καὶ ἀειπαρθένου Μαρίας, 

(Ὑπεραγία Θεοτόκε σῶσον ἡμἁς) μετὰ πάντων των 

Ἁγίων μνημονεύσαντες, ἑαυτοὺς καὶ ἀλλήλους καὶ πᾶσαν τὴν 

ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεύς· Ὅτι Θεὸς ἐλέους, οἰκτιρμῶν, καὶ φιλανθρωπίας 

ὑπάρχεις, καὶ Σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ 

καὶ τῷ Ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν 

αἰώνων 

 Ὁ χορός· · Ἀμήν. 

Ὁ ἱερεύς · Εἰρήνη πᾶσι. 

Ὁ χορός· · Καὶ τῷ πνεύματί σου. 

Ὁ διάκονος· Τὰς κεφαλὰς ὑμῶν τῷ Κυρίῳ κλίνομεν. 

Ὁ χορός· · Σοί, Κύριε. 

Ὁ ἱερεὺς τὴν εὐχὴν τῆς κεφαλοκλισίας  

Κύριε, Ἅγιε, ὁ ἐν ὑψηλοῖς... 

«Ἐκφώνως»·     τὴν ἐκφώνησιν·  

 Σὸν γὰρ ἐστι τὸ ἐλεεῖν καὶ σώζειν ἡμᾶς, ὁ Θεὸς ἡμῶν, καὶ Σοὶ 

τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. * * * 

Ὁ χορός· Ἀμήν. 

ψάλλονται τὰ ἀπόστιχα ἀρχομένου τοῦ β´ χοροῦ· 
* 

ΤΑ ΑΠΟΣΤΙΧΑ 
* 

Εἰς τὸν Στίχον, Στιχηρὰ Προσόμοια. Ἐκ τῶν τοῦ Θεοφάνους. 

Ἦχος πλ. β´. Ὅλην ἀποθέμενοι. 

Ἔχων ἀκατάληπτον, τὴν εἰς ἡμᾶς εὐσπλαγ-

χνίαν, καὶ πηγὴν ἀκένωτον, θεϊκῆς χρηστό-

τητος πολυέλεε, τοὺς πρὸς σὲ Δέσποτα, με-

ταβεβηκότας, ἐν γῇ ζώντων κατασκήνωσον, 

εἰς τὰ σκηνώματα, τὰ ἀγαπητὰ καὶ ποθούμε-

να, κατάσχεσιν δωρούμενος, τὴν διηνεκῶς 

διαμένουσαν· σὺ γὰρ ὑπέρ πάντων, ἐξέχεας 

τὸ αἷμά σου Χριστέ, καὶ ζωηφόρῳ τιμήματι, 

κόσμον ἐξηγόρασας. 

Στίχ. Μακάριοι, οὓς ἐξελέξω καὶ προσελάβου, 

Κύριε· κατασκηνώσουσιν ἐν ταῖς αὐλαῖς σου. 

Νέκρωσιν ὑπέμεινας, ζωοποιὸν ἑκουσίως, 

καὶ ζωὴν ἐπήγασας, καὶ τρυφὴν ἀΐδιον, πι-

στοῖς δέδωκας, θεϊκῇ Δέσποτα, εὐσπλαγχνίᾳ 

μόνε, Πανοικτίρμον ἀναμάρτητε, ἐν ᾗ δεόμε-

θα, τοὺς κεκοιμημένους κατάταξον, ἐλπίδι ἀ-

ναστάσεως, λύσιν τῶν πταισμάτων δωρούμε-

νος· ἵνα διὰ πάντων, ὑμνῆταί σου τὸ ὄνομα 

Χριστέ, καὶ σεσωσμένοι δοξάζωμεν, τὴν φι-

λανθρωπίαν σου. 

Στίχ. Αἱ ψυχαὶ αὐτῶν, ἐν ἀγαθοῖς αὐλισθήσονται, 

καὶ τὸ σπέρμα αὐτῶν κληρονομήσει τὴν γῆν. 



Ζώντων κυριεύοντα, θεαρχικῇ ἐξουσίᾳ, καὶ 

νεκρῶν δεσπόζοντα, σὲ Χριστὲ γινώσκοντες 

ἱκετεύομεν· Τοὺς πιστοὺς δούλους σου, τοὺς 

πρὸς σὲ τὸν μόνον, εὐεργέτην ἐκδημήσαν-

τας, αὐτὸς ἀνάπαυσον, σὺν τοῖς ἐκλεκτοῖς 

σου Φιλάνθρωπε, ἐν τόπῳ ἀναψύξεως, ἐν 

ταῖς τῶν Ἁγίων λαμπρότησι· θελητὴς ἐλέους, 

ὑπάρχεις γὰρ καὶ σώζεις ὡς Θεός, οὓς κατ᾿ 

εἰκόνα σου ἔπλασας, μόνε Πολυέλεε. 

Δόξα. Ἦχος πλ. β´. 

Ἄλγος τῷ Ἀδὰμ ἐχρημάτισεν, ἡ τοῦ ξύλου ἀ-

πόγευσις πάλαι ἐν Ἐδέμ, ὅτε ὄφις ἰὸν ἐξη-

ρεύξατο· δι᾿ αὐτοῦ γὰρ εἰσῆλθεν ὁ θάνατος, 

παγγενῆ κατεσθίων τὸν ἄνθρωπον· ἀλλ᾿ ἐλ-

θὼν ὁ Δεσπότης, καθεῖλε τὸν δράκοντα, καὶ 

ἀνάστασιν ἡμῖν ἐδωρήσατο· πρὸς αὐτὸν οὖν 

βοήσωμεν· Φεῖσαι Σωτήρ, καὶ οὓς προσελά-

βου, μετὰ τῶν ἐκλεκτῶν σου ἀνάπαυσον, ὡς 

φιλάνθρωπος. 

Καὶ νῦν. Θεοτοκίον. Ὅλην ἀποθέμενοι. 

Ὤφθης ἐνδιαίτημα, θεοπρεπὲς Παναγία, καὶ 

Θεὸν ἐχώρησας, καὶ Θεὸν ἐγέννησας ἀπειρό-

γαμε, καὶ βροτοῖς ὁρώμενον, ἐν δυσὶν οὐσί-

αις, ἐν μιᾷ δὲ ὑποστάσει Ἁγνή· αὐτὸν δυσώ-

πησον, τὸν μονογενῆ καὶ πρωτότοκον, τὸν 

σὲ παρθένον ἄμωμον, καὶ μετὰ τὸν τόκον 

φυλάξαντα, ψυχὰς ἀναπαῦσαι, τῶν πίστει 

κοιμηθέντων ἐν φωτί, ἐν ἀκηράτῳ φαιδρότη-

τι, καὶ μακαριότητι. 

*  

Εἶτα ὁ προεστὼς ἢ ὁ ἱερεύς· 

*  

Ἀγαθὸν τὸ ἐξομολογεῖσθαι τῷ Κυρίῳ, καὶ ψάλλειν τῷ ὀνό-

ματί σου, Ὕψιστε, τοῦ ἀναγγέλλειν τὸ πρωῒ τὸ ἔλεός σου 

καὶ τὴν ἀλήθειάν σου κατὰ νύκτα. (Ψαλμ. Ϟα´ 2-3) 

*  

Ὁ ἀναγνώστης· Ἀμήν. 
*  

Ἅγιος ὁ Θεός, ἅγιος ἰσχυρός, ἅγιος 

ἀθάνατος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Παναγία Τριάς, ἐλέησον ἡμᾶς. Κύριε, ἱλά-

σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 

ἴασαι τὰς ἀσθενείας ἡμῶν, ἕνεκεν τοῦ ὀνό-

ματός σου. 

Κύριε, ἐλέησον. Κύριε, ἐλέησον. Κύριε, ἐλέη-

σον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 

νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου. Ἐλθέτω ἡ βασιλεία σου. Γε-

νηθήτω τὸ θέλημά σου, ὡς ἐν οὐρανῷ, καὶ ἐ-

πὶ τῆς γῆς. Τὸν ἄρτον ἡμῶν τὸν ἐπιούσιον 

δὸς ἡμῖν σήμερον. Καὶ ἄφες ἡμῖν τὰ ὀφειλή-

ματα ἡμῶν, ὡς καὶ ἡμεῖς ἀφίεμεν τοῖς ὀφει-

λέταις ἡμῶν. Καὶ μὴ εἰσενέγκῃς ἡμᾶς εἰς πει-

ρασμόν, ἀλλὰ ῥῦσαι ἡμᾶς ἀπὸ τοῦ πονηροῦ. 
*  

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις καὶ ἡ δόξα 

τοῦ Πατρὸς καὶ τοῦ Υἱοῦ καὶ τοῦ Ἁγίου Πνεύματος, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

*  

ΑΠΟΛΥΤΙΚΙΑ 

Καὶ ψάλλεται τὸ ἀπολυτίκιον. Ἦχος πλ. δ´. 

Ὁ βάθει σοφίας φιλανθρώπως πάντα οἰκονο-

μῶν, καὶ τὸ συμφέρον πᾶσιν ἀπονέμων, μόνε 

Δημιουργέ, ἀνάπαυσον Κύριε τὰς ψυχὰς τῶν 

δούλων σου· ἐν σοὶ γὰρ τὴν ἐλπίδα ἀνέθεντο, 

τῷ ποιητῇ καὶ πλάστῃ καὶ Θεῷ ἡμῶν. 

Δόξα. Καὶ νῦν. Θεοτοκίον. Ὁ αὐτός. 

Σὲ καὶ τεῖχος καὶ λιμένα ἔχομεν, καὶ πρέσβιν 

εὐπρόσδεκτον, πρὸς ὃν ἔτεκες Θεόν, Θεοτό-

κε ἀνύμφευτε, τῶν πιστῶν ἡ σωτηρία. 

καὶ Ἀπόλυσις. 

* 

Ὁ διάκονος: Εὐλόγησον, Δέσποτα. 

ὁ ἱερεὺς τὴν ἐκφώνησιν· Εὐλογημένη ἡ βασιλεία τοῦ Πατρὸς 

καὶ τοῦ Υἱοῦ καὶ τοῦ Ἁγίου Πνεύματος, νῦν καὶ ἀεὶ καὶ εἰς 

τοὺς αἰῶνας τῶν αἰώνων. 

Ὁ χορὸς:   Ἀμήν. 
* 

Η ΛΕΙΤΟΥΡΓΙΑ ΤΩΝ ΚΑΤΗΧΟΥΜΕΝΩΝ 

* 

ὁ ἱερεὺς ἱστάμενος ἐνώπιον τῆς ἁγίας Τραπέζης   
 

ΤΑ  ΕΙΡΗΝΙΚΑ 
Ὁ διάκονος λέγει τὰ εἰρηνικά, τοῦ χοροῦ ψάλλοντος μεθ᾿ ἑκάστην δέη-

σιν τὸ Κύριε, ἐλέησον. 
* 

Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας τῶν ψυχῶν ἡ-

μῶν τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, εὐσταθείας τῶν 

ἁγίων τοῦ Θεοῦ Ἐκκλησιῶν καὶ τῆς τῶν πάντων ἑνώσεως 

τοῦ Κυρίου δεηθῶμεν. 

Ὑπὲρ τοῦ ἁγίου οἴκου τούτου καὶ τῶν μετὰ πίστεως, εὐλα-

βείας καὶ φόβου Θεοῦ εἰσιόντων ἐν αὐτῷ τοῦ Κυρίου δεη-

θῶμεν. 

Ὑπὲρ τοῦ Πατρός και ἀρχιεπισκόπου ἡμῶν (δεῖνος), τοῦ 

τιμίου πρεσβυτερίου, τῆς ἐν Χριστῷ διακονίας, παντὸς τοῦ 

κλήρου καὶ τοῦ λαοῦ τοῦ Κυρίου δεηθῶμεν. 

[Ἐν ταῖς ἱεραῖς μοναῖς προστίθεται· 

Ὑπὲρ τοῦ πατρὸς ἡμῶν (δεῖνος) ἱερομονάχου καὶ πάσης 

τῆς ἐν Χριστῷ ἡμῶν ἀδελφότητος τοῦ Κυρίου δεηθῶμεν.] 

Ὑπὲρ τοῦ εὐσεβοῦς ἡμῶν ἔθνους, πάσης ἀρχῆς καὶ ἐξουσί-

ας ἐν αὐτῷ καὶ τοῦ κατὰ ξηράν, θάλασσαν καὶ ἀέρα φιλο-

χρίστου ἡμῶν στρατοῦ τοῦ Κυρίου δεηθῶμεν. 

Ὑπὲρ τῆς πόλεως (ἢ τῆς ἁγίας μονῆς ἢ τῆς χώρας ἢ τῆς νή-

σου) ταύτης, πάσης (μονῆς) πόλεως καὶ χώρας καὶ τῶν πί-

στει οἰκούντων ἐν αὐταῖς τοῦ Κυρίου δεηθῶμεν. 

Ὑπὲρ εὐκρασίας ἀέρων, εὐφορίας τῶν καρπῶν τῆς γῆς καὶ 

καιρῶν εἰρηνικῶν τοῦ Κυρίου δεηθῶμεν. 

Ὑπὲρ πλεόντων, ὁδοιπορούντων, νοσούντων, καμνόντων, 

αἰχμαλώτων καὶ τῆς σωτηρίας αὐτῶν τοῦ Κυρίου δεηθῶ-

μεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, κιν-

δύνου καὶ ἀνάγκης τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, 

τῇ σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δε-

σποίνης ἡμῶν, Θεοτόκου καὶ ἀειπαρθένου Μαρίας  

(Ὑπεραγία Θεοτόκε σῶσον ἡμἁς) μετὰ πάντων τῶν ἁγί-

ων μνημονεύσαντες, ἑαυτοὺς καὶ ἀλλήλους καὶ πᾶσαν τὴν 

ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς τὴν εὐχὴν 

Εὐχὴ Ἀντιφώνου Α´ 

ὁ ἱερεὺς: Κύριε ὁ Θεὸς ἡμῶν, οὗ τὸ κράτος ἀνείκαστον καὶ ἡ δόξα ἀκατάληπτος, οὗ τὸ ἔλεος 

ἀμέτρητον καὶ ἡ φιλανθρωπία ἄφατος· αὐτός, Δέσποτα, κατὰ τὴν εὐσπλαγχνίαν σου, ἐπίβλεψον ἐφ᾿ ἡμᾶς 

καὶ ἐπὶ τὸν ἅγιον οἶκον τοῦτον καὶ ποίησον μεθ᾿ ἡμῶν καὶ τῶν συνευχομένων ἡμῖν πλούσια τὰ ἐλέη σου 

καὶ τοὺς οἰκτιρμούς σου. 

 καὶ τὴν ἐκφώνησιν· 

Ὅτι πρέπει σοι πᾶσα δόξα, τιμὴ καὶ προσκύνησις, 

τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ 

ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
Ἡ δὲ τῆς λειτουργίας ἀκολουθία γίνεται ταχύτερον, καὶ 

ψάλλομεν τὰ ἐφεξῆς ἀντίφωνα. 
* 

ΑΝΤΙΦΩΝΑ 
Τὰ Τυπικὰ καὶ εἰς τοὺς Μακαρισμοὺς δ´ ἐκ τῆς γ´ᾠδῆς καὶ 

δ´ ἐκ τῆς Ϛ´ ᾠδῆς τοῦ Πεντηκοσταρίου. 

Εἰ δὲ μὴ τὰ συνήθη Ἀντίφωνα (τὰ λεγόμενα τῶν καθημερινῶν). 

Ἀντίφωνον Α´. Ἦχος β´.    Ψαλμὸς Ϟα ´ (91). 

Στίχ. α´. Ἀγαθὸν τὸ ἐξομολογεῖσθαι τῷ Κυρίῳ 

καὶ ψάλλειν τῷ ὀνόματί σου, Ὕψιστε. (Ϟα´ 2) 

Ταῖς πρεσβείαις τῆς Θεοτόκου, * Σῶτερ, 

σῶσον ἡμᾶς. 

Στίχ. β´. Τοῦ ἀναγγέλλειν τῷ πρωὶ τὸ ἔλεός 

σου καὶ τὴν ἀλήθειάν σου κατὰ νύκτα. (Ϟα´ 3) 

Ταῖς πρεσβείαις τῆς Θεοτόκου, * Σῶτερ, 

σῶσον ἡμᾶς. 

Στίχ. γ´. Ὅτι εὔφρανάς με, Κύριε, ἐν τοῖς ποι-

ήμασί σου, καὶ ἐν τοῖς ἔργοις τῶν χειρῶν σου 

ἀγαλλιάσομαι. (Ϟα´ 5) 

Ταῖς πρεσβείαις τῆς Θεοτόκου, * Σῶτερ, 

σῶσον ἡμᾶς. 

Στίχ. δ´. Ὅτι εὐθὺς Κύριος ὁ Θεὸς ἡμῶν, καὶ 

οὐκ ἔστιν ἀδικία ἐν αὐτῷ. (Ϟα´ 16) 

Ταῖς πρεσβείαις τῆς Θεοτόκου, * Σῶτερ, 

σῶσον ἡμᾶς. 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς  

αἰῶνας τῶν αἰώνων. Ἀμήν. 

Ταῖς πρεσβείαις τῆς Θεοτόκου, * Σῶτερ, 

σῶσον ἡμᾶς. 

Ὁ διάκονος λέγει τὴν μικρὰν συναπτήν· 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, 

τῇ σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δε-

σποίνης ἡμῶν, Θεοτόκου καὶ ἀειπαρθένου Μαρίας 

(Ὑπεραγία Θεοτόκε σῶσον ἡμἁς) μετὰ πάντων τῶν ἁγί-

ων μνημονεύσαντες, ἑαυτοὺς καὶ ἀλλήλους καὶ πᾶσαν τὴν 

ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς τὴν εὐχὴν  

Εὐχὴ Ἀντιφώνου Β´ 



ὁ ἱερεὺς: Κύριε ὁ Θεὸς ἡμῶν, σῶσον τὸν λαόν σου καὶ εὐλόγησον τὴν κληρονομίαν σου· τὸ 

πλήρωμα τῆς Ἐκκλησίας σου φύλαξον· ἁγίασον τοὺς ἀγαπῶντας τὴν εὐπρέπειαν τοῦ οἴκου σου· σὺ αὐτοὺς 

ἀντιδόξασον τῇ θεϊκῇ σου δυνάμει καὶ μὴ ἐγκαταλίπῃς ἡμᾶς τοὺς ἐλπίζοντας ἐπὶ σέ. 

καὶ τὴν ἐκφώνησιν· 

Ὅτι σὸν τὸ κράτος, καὶ σοῦ ἐστιν ἡ βασιλεία καὶ ἡ 

δύναμις καὶ ἡ δόξα, τοῦ Πατρὸς καὶ τοῦ Υἱοῦ καὶ τοῦ 

ἁγίου Πνεύματος, πάντοτε, νῦν καὶ ἀεὶ καὶ εἰς τοὺς 

αἰῶνας τῶν αἰώνων. 

Ὁ χορός· Ἀμήν. 

Ἀντίφωνον Β´.   Ἦχος πλ. α´. Ψαλμὸς Ϟβ´ (92). 

Στίχ. α´. Ὁ Κύριος ἐβασίλευσεν, εὐπρέπειαν 

ἐνεδύσατο· ἐνεδύσατο Κύριος δύναμιν καὶ πε-

ριεζώσατο. (Ϟβ´ 1) 

Πρεσβείαις τῶν ἁγίων σου * σῶσον ἡμᾶς, 

Κύριε. 

Στίχ. β´. Καὶ γὰρ ἐστερέωσε τὴν οἰκουμένην, 

ἥτις οὐ σαλευθήσεται. (Ϟβ´ 1) 

Πρεσβείαις τῶν ἁγίων σου * σῶσον ἡμᾶς, 

Κύριε. 

Στίχ. γ´. Θαυμαστοὶ οἱ μετεωρισμοὶ τῆς θα-

λάσσης, θαυμαστὸς ἐν ὑψηλοῖς ὁ Κύριος. (Ϟβ´ 4) 

Πρεσβείαις τῶν ἁγίων σου * σῶσον ἡμᾶς, 

Κύριε. 

Στίχ. δ´. Τὰ μαρτύριά σου ἐπιστώθησαν σφό-

δρα· τῷ οἴκῳ σου πρέπει ἁγίασμα, Κύριε, εἰς 

μακρότητα ἡμερῶν. (Ϟβ´ 5) 

Πρεσβείαις τῶν ἁγίων σου * σῶσον ἡμᾶς, 

Κύριε. 

Δόξα Πατρὶ καὶ Υἱῷ καὶ ἁγίῳ Πνεύματι. 

Καὶ νῦν καὶ ἀεὶ καὶ εἰς τοὺς  

αἰῶνας τῶν αἰώνων. Ἀμήν. 

Ὁ μονογενὴς Υἱὸς καὶ Λόγος τοῦ Θεοῦ, * ἀ-

θάνατος ὑπάρχων * καὶ καταδεξάμενος * διὰ 

τὴν ἡμετέραν σωτηρίαν * σαρκωθῆναι ἐκ 

τῆς ἁγίας Θεοτόκου * καὶ ἀειπαρθένου Μα-

ρίας, * ἀτρέπτως ἐνανθρωπήσας, * σταυρω-

θείς τε, Χριστὲ ὁ Θεός, * θανάτῳ θάνατον 

πατήσας, * εἷς ὢν τῆς ἁγίας Τριάδος, * συν-

δοξαζόμενος τῷ Πατρὶ * καὶ τῷ ἁγίῳ Πνεύ-

ματι, * σῶσον ἡμᾶς. 

Ὁ διάκονος λέγει τὴν μικρὰν συναπτήν· 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, 

τῇ σῇ χάριτι. 

Τῆς παναγίας, ἀχράντου, ὑπερευλογημένης, ἐνδόξου, δε-

σποίνης ἡμῶν, Θεοτόκου καὶ ἀειπαρθένου Μαρίας 

(Ὑπεραγία Θεοτόκε σῶσον ἡμἁς) μετὰ πάντων τῶν ἁγί-

ων μνημονεύσαντες, ἑαυτοὺς καὶ ἀλλήλους καὶ πᾶσαν τὴν 

ζωὴν ἡμῶν Χριστῷ τῷ Θεῷ παραθώμεθα. 

Ὁ χορός· Σοί, Κύριε. 
Ὁ ἱερεὺς τὴν εὐχὴν  

Εὐχὴ Ἀντιφώνου Γ´ 

ὁ ἱερεὺς: Ὁ τὰς κοινὰς ταύτας καὶ συμφώνους ἡμῖν χαρισάμενος προσευχάς, ὁ καὶ δυσὶ καὶ τρισὶ 

συμφωνοῦσιν ἐπὶ τῷ ὀνόματί σου τὰς αἰτήσεις παρέχειν ἐπαγγειλάμενος, αὐτὸς καὶ νῦν τῶν δούλων σου τὰ 

αἰτήματα πρὸς τὸ συμφέρον πλήρωσον, χορηγῶν ἡμῖν ἐν τῷ παρόντι αἰῶνι τὴν ἐπίγνωσιν τῆς σῆς ἀληθείας 

καὶ ἐν τῷ μέλλοντι ζωὴν αἰώνιον χαριζόμενος. 

καὶ τὴν ἐκφώνησιν· 

Ὅτι ἀγαθὸς καὶ φιλάνθρωπος Θεὸς ὑπάρχεις, καὶ 

σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ 

ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 

Ἀντίφωνον Γ´. Ἦχος β´. Ψαλμὸς Ϟδ´ (94). 

Στίχ. α´. Δεῦτε ἀγαλλιασώμεθα τῷ Κυρίῳ, ἀ-

λαλάξωμεν τῷ Θεῷ τῷ Σωτῆρι ἡμῶν. (Ϟδ´1) 

Σῶσον ἡμᾶς, Υἱὲ Θεοῦ, * ὁ ἐν ἁγίοις θαυ-

μαστός, * ψάλλοντάς σοι· Ἀλληλούϊα. 

Στίχ. β´. Προφθάσωμεν τὸ πρόσωπον αὐτοῦ 

ἐν ἐξομολογήσει καὶ ἐν ψαλμοῖς ἀλαλάξωμεν 

αὐτῷ. (Ϟδ´2) 

Σῶσον ἡμᾶς, Υἱὲ Θεοῦ, * ὁ ἐν ἁγίοις θαυ-

μαστός, * ψάλλοντάς σοι· Ἀλληλούϊα. 

Στίχ. γ´. Ὅτι Θεὸς μέγας Κύριος καὶ βασιλεὺς 

μέγας ἐπὶ πᾶσαν τὴν γῆν. (Ϟδ´3) 

Σῶσον ἡμᾶς, Υἱὲ Θεοῦ, * ὁ ἐν ἁγίοις θαυ-

μαστός, * ψάλλοντάς σοι· Ἀλληλούϊα. 

Ψαλλομένου τοῦ δοξαστικοῦ τῶν μακαρισμῶν ἢ τοῦ γ´ ἀντιφώ-

νου γίνεται ἡ εἴσοδος μετὰ τοῦ Εὐαγγελίου. 

Ἐνῶ ψάλλεται τὸ Γ´ Ἀντίφωνο καὶ τὸ Ἀπολυτίκιο, 

γίνεται ἡ Εἴσοδος τοῦ Εὐαγγελίου. 

Ἱερεύς: Δέσποτα Κύριε ὁ Θεὸς ἡμῶν, ὁ καταστήσας ἐν οὐρανοῖς 

τάγματα καὶ στρατιὰς ἀγγέλων καὶ ἀρχαγγέλων εἰς λειτουργίαν τῆς σῆς 

δόξης, ποίησον σὺν τῇ εἰσόδῳ ἡμῶν εἴσοδον ἁγίων ἀγγέλων γενέσθαι, 

συλλειτουργούντων ἡμῖν καὶ συνδοξολογούντων τὴν σὴν ἀγαθότητα. 

Ὅτι πρέπει σοι πᾶσα δόξα, τιμὴ καὶ προσκύνησις, τῷ Πατρὶ καὶ τῷ Υἱῷ 

καὶ τῷ Ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

Διάκονος: Εὐλόγησον, Δέσποτα, τὴν ἁγίαν εἴσοδον. 

Ἱερεύς: Εὐλογημένη ἡ εἴσοδος τῶν ἁγίων σου· πάντοτε, νῦν καὶ ἀεὶ 

καὶ εἰς τοὺς αἰῶνας τῶν αἰώνων. Ἀμήν. 

* 

ΜΙΚΡΑ ΕΙΣΟΔΟΣ  Εἰσοδικόν. Ἦχος β´. 

Διάκονος: Σοφία. Ὀρθοί. 

Δεῦτε προσκυνήσωμεν καὶ προσπέσωμεν 

Χριστῷ. Σῶσον ἡμᾶς Υἱὲ Θεοῦ, ὁ ἐν ἁγίοις 

θαυμαστός, ψάλλοντάς σοι, Ἀλληλούϊα. 

* * * 



Ἀπολυτίκιον. Ἦχος πλ. δ´. 

Ὁ βάθει σοφίας φιλανθρώπως πάντα οἰκονο-

μῶν, καὶ τὸ συμφέρον πᾶσιν ἀπονέμων, μόνε 

Δημιουργέ, ἀνάπαυσον Κύριε τὰς ψυχὰς τῶν 

δούλων σου· ἐν σοὶ γὰρ τὴν ἐλπίδα ἀνέθεντο, 

τῷ ποιητῇ καὶ πλάστῃ καὶ Θεῷ ἡμῶν. 

* 

Μνήσθητι Κύριε, ὡς ἀγαθὸς τῶν δούλων 

σου, καὶ ὅσα ἐν βίῳ ἥμαρτον συγχώρησον· 

οὐδεὶς γὰρ ἀναμάρτητος, εἰ μὴ σὺ ὁ δυνάμε-

νος, καὶ τοῖς μεταστᾶσι δοῦναι τὴν ἀνά-

παυσιν. 

* 

Εἶτα τὸ Ἀπολυτίκιον τοῦ Ἁγίου τοῦ Ναοῦ. 
* 

Κοντάκιον. Ἦχος πλ. δ´. 

Μετὰ τῶν Ἁγίων ἀνάπαυσον, Χριστὲ, τὰς 

ψυχὰς τῶν δούλων σου, ἔνθα οὐκ ἔστι πόνος, 

οὐ λύπη, οὐ στεναγμός, ἀλλὰ ζωή ἀτελεύτητος. 

* 

Εἶτα τὸ Ἀπολυτίκιον τοῦ Ἁγίου τοῦ Ναοῦ. 
* 

Ἀπολυτίκιον Κοιμήσεως Θεοτόκου Ἦχος α΄ 

Ἐν τῇ Γεννήσει τὴν παρθενίαν ἐφύλαξας, ἐν τῇ 

Κοιμήσει τὸν κόσμον οὐ κατέλιπες Θεοτόκε. 

Μετέστης πρὸς τὴν ζωήν, μήτηρ ὑπάρχουσα τῆς 

ζωῆς, καὶ ταῖς πρεσβείαις ταῖς σαῖς λυτρουμένη, 

ἐκ θανάτου τὰς ψυχὰς ἡμῶν. 

Ἀπολυτίκιον  Αγίας Τριάδος  πλ.δ 
Ευλογητός εί, Χριστέ ο Θεός ημών, ο 

πανσόφους τους  αλιείς  αναδείξας,  

καταπέμψας  αυτοίς  το Πνεύμα το άγιον, και 

δι' αυτών την οικουμένην σαγηνεύσας· 

φιλάνθρωπε, δόξα σοι. 
 

Ἀπολυτίκιον Άγιου Γεώργιου  Νέου εξ Ιωαννίνων  Ἦχος πλ. α’. Τὸν συνάναρχον Λόγον. 

Τὸν πανεύφημον Μάρτυν Χριστοῦ Γεώργιον, 

Ἰωαννίνων τὸ κλέος καὶ πολιοῦχον λαμπρόν, ἐν 

ᾠδαῖς πνευματικαῖς ἀνευφημήσωμεν· ὅτι 

ἐνήθλησε στερρῶς, καὶ κατήνεγκεν ἐχθρόν, τοῦ 

Πνεύματος τῇ δυνάμει· καὶ νῦν ἀπαύστως 

πρεσβεύει, ἐλεηθῆναι τὰς ψυχὰς ἡμῶν. 
 

Ἀπολυτίκιον Άγιου Αρσενίου   Ήχος γ’. Θείας πίστεως. 

Βίον ένθεον, καλώς ανύσας, σκεύος τίμιον του 

Παρακλήτου, Ανεδείχθης θεοφόρε Αρσένιε, και 

των θαυμάτων την χάριν δεξάμενος, πάσι 

παρέχεις ταχείαν βοήθειαν, Πάτερ ’Οσιε 

Χριστόν τον Θεόν ικέτευε, δωρήσασθαι ημίν το 

μέγα έλεος. 

 

 

Ἀπολυτίκιον Άγιου Αρσενίου   Τὸν συνάναρχον Λόγον. 

Τῶν Ὁσίων τὸν βίον ἐκμιμησάμενος, ἐν 

ἐσχάτοις τοὶς χρόνοις, Πάτερ Ἀρσένιε, 

ἐπληρώθης δωρεῶν τοῦ θείου Πνεύματος, καὶ 

θαυμάτων γεγονός, θεοφόρε αὐτουργός, 

παρέχεις ἐνὶ ἐκάστω, τᾶς ἐκ Θεοῦ χορηγίας, ταὶς 

ἰκεσίαις σου πρὸς Κύριον. 
* 

Τοῦ Φιλοθεϊτου Εφραίμ Αριζόνας Τόν συνάναρχον λόγον.  
Αγωγή ισαγγέλω*, ευχή και δάκρυσιν*. 

Ευαρεστήσας Κυρίω*, Φιλοθεΐτα Εφραίμ*, 

προς ζωήν εκ του θανάτου μεταβέβηκας*. Εν 

Αριζόνι, ασκητά*, ο εν τη Αμερική*, εικάδος 

Μονών δομήτωρ*. Και χάριν εύρες 

πρεσβεύειν*, υπέρ των πίστει ευφημούντων σε. 
 

Αγίου Λουκά του Ιατρού Ήχος πλ. α'. Τον συνάναρχον Λόγον. 
Ιατρόν και ποιμένα, Λουκά τιμήσωμεν, 

Συμφερουπόλεως ποίμνης, Αρχιερέα λαμπρόν, 

τον βαστάσαντα Χριστού τα θεία στίγματα, τας 

εξορίας, τα δεινά, εγκλεισμούς εν φυλακαίς, τας 

θλίψεις και τα ονείδη, τον επ εσχάτων φανέντα, 

εν τη Ρωσία νέον Αγιον. 
Τοῦ ὁσίου Παϊσίου   Τόν συνάναρχον λόγον. Ἦχος πλ. α΄. 

Τῆς ἐνθέου ἀγάπης τὸ πῦρ δεξάμενος, 

ὑπερβαλλούσῃ ἀσκήσει ἐδόθης ὅλος Θεῷ καὶ 

παράκλησις πολλῶν ἀνθρώπων γέγονας, λόγοις 

θείοις νουθετῶν, προσευχαῖς θαυματουργῶν, 

Παΐσιε θεοφόρε· καὶ νῦν πρεσβεύεις ἀπαύστως 

ὑπὲρ παντὸς τοῦ κόσμου, Ὅσιε. 
Τοῦ ὁσίου Πορφυρίου    Τόν συνάναρχον λόγον. Ἦχος πλ. α΄. 

Ἰχνηλάτης τῶν πάλαι πατέρων γέγονας,  

Ἁγιωνύμου τοῦ Ὄρους ἀσκήσας Σκήτῃ σεπτῇ, 

Τριάδος τῆς Ζωαρχικῆς, τῶν Καυσοκαλυβίων, 

ἄβυσσος θείων δωρεῶν, λυτήρ δεινῶν 

ἀσθενειῶν, ἐδείχθης ὦ θεοφόρε.  Πορφύριε 

οἰκουμένης, πάσης, ποιμήν ἡμῶν καί στήριγμα. 
Ἀπολυτίκιον ψαλλόμενον πρωτίστως ἐν τῇ Ἱερᾷ Μονῇ τοῦ Ὁσίου Δαυΐδ. 

Ιακώβου Τσαλίκη  του με συγχωρείτε Ἦχος πλ. α΄. Τὸν 

Συνάναρχον Λόγον. 
Τῶν ὁσίων Πατέρων τὰ κατορθώματα, ἐν 

ἐσχάτοις τοῖς χρόνοις ζηλώσας ἅγιε, ἀνεδείχθης 

μιμητὴς τούτων Ἰάκωβε, ἐν τῇ μάνδρᾳ τοῦ 

Δαυΐδ, τοῦ προστάτου σου σεμνέ, ποιμάνας 

ταύτην ἐνθέως, διὸ σὺν τούτῳ μὴ παύσῃ, ὑπὲρ 

ἡμῶν ἀεὶ δεόμενος. 
Ἀπολυτίκιον Σιμωνόπετρας  Τὸν συνάναρχον Λόγον. 

Τῶν ἐν Ἄθῳ πατέρων τὸ ἐγκαλλώπισμα, καὶ τοῦ 

σεπτοῦ κοινοβίου, Σίμωνος Πέτρας βλαστός, 

ἀνεδείχθης ἐπ' ἐσχάτων Ἱερώνυμε, σὺ γὰρ 

ἀνῖσχες ὡς φωστήρ, ἐν τῷ ἄστει Ἀθηνῶν, 

φωτίζων πιστῶν τὰ πλήθη· καὶ νῦν μὴ παύσῃ 

πρεσβεύων, ὑπὲρ ἡμῶν τῶν ἀνυμνούντων σε. 
* 



ΤΡΙΣΑΓΙΟΣ ΥΜΝΟΣ 

Μετὰ τὸ κοντάκιον ἐκφωνεῖ ὁ διάκονος· Τοῦ 

Κυρίου δεηθῶμεν. 

Ὁ χορός· Κύριε, ἐλέησον. 

Ὁ ἱερεὺς τὴν εὐχὴν Ὁ Θεὸς ὁ ἅγιος, ὁ ἐν ἁγίοις 

ἀναπαυόμενος, ὁ τρισαγίῳ φωνῇ ὑπὸ τῶν Σεραφεὶμ ἀνυμνούμενος καὶ ὑπὸ 
τῶν χερουβεὶμ δοξολογούμενος καὶ ὑπὸ πάσης ἐπουρανίου δυνάμεως 

προσκυνούμενος· ὁ ἐκ τοῦ μὴ ὄντος εἰς τὸ εἶναι παραγαγὼν τὰ σύμπαντα· ὁ 

κτίσας τὸν ἄνθρωπον κατ᾿ εἰκόνα σὴν καὶ ὁμοίωσιν καὶ παντί σου χαρίσματι 
κατακοσμήσας· ὁ διδοὺς αἰτοῦντι σοφίαν καὶ σύνεσιν καὶ μὴ παρορῶν 

ἁμαρτάνοντα· ὁ καταξιώσας ἡμᾶς τοὺς ταπεινοὺς καὶ ἀναξίους δούλους σου 
καὶ ἐν τῇ ὥρᾳ ταύτῃ στῆναι κατενώπιον τῆς δόξης τοῦ ἁγίου σου 

θυσιαστηρίου καὶ τὴν ὀφειλομένην σοι προσκύνησιν καὶ δοξολογίαν 

προσάγειν· αὐτός, Δέσποτα, πρόσδεξαι καὶ ἐκ στόματος ἡμῶν τῶν 
ἁμαρτωλῶν τὸν Τρισάγιον Ὕμνον καὶ ἐπίσκεψαι ἡμᾶς ἐν τῇ χρηστότητί σου· 

συγχώρησον ἡμῖν πᾶν πλημμέλημα ἑκούσιόν τε καὶ ἀκούσιον· ἁγίασον ἡμῶν 

τὰς ψυχὰς καὶ τὰ σώματα· καὶ δὸς ἡμῖν ἐν ὁσιότητι λατρεύειν σοι πάσας τὰς 
ἡμέρας τῆς ζωῆς ἡμῶν· πρεσβείαις τῆς ἁγίας Θεοτόκου καὶ πάντων τῶν 

Ἁγίων, τῶν ἀπ᾿ αἰῶνός σοι εὐαρεστησάντων. 

 καὶ τὴν ἐκφώνησιν· 
Ὅτι ἅγιος εἶ, ὁ Θεὸς ἡμῶν, καὶ σοὶ τὴν δόξαν ἀνα-

πέμπομεν, τῷ Πατρὶ καὶ τῷ Υἱῷ καὶ τῷ ἁγίῳ Πνεύμα-

τι, νῦν καὶ ἀεί, 

Ὁ διάκονος· Καὶ εἰς τοὺς αἰῶνας τῶν αἰώνων. 

Ὁ α´ χορός· Ἀμήν. 
Καὶ ψάλλεται ὁ τρισάγιος ὕμνος, ἀρχομένου τοῦ α´ χοροῦ. 

Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι.  

Καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀ-

μήν. 

Ἅγιος ἀθάνατος· ἐλέησον ἡμᾶς. 

Δύναμις. Ἅγιος ὁ Θεός, ἅγιος ἰσχυρός, ἅγιος ἀθάνα-

τος· ἐλέησον ἡμᾶς. 
* 

Ὅταν συλλειτουργοῦν δύο ἢ περισσότεροι ἱερεῖς, ὁ ὕμνος ψάλλε-

ται πεντάκις, ἤτοι δὶς ὑπὸ τῶν χορῶν, ἔπειτα ὑπὸ τῶν ἱερέων, 

εἶτα ὑπὸ τοῦ α´ χοροῦ καὶ πάλιν ὑπὸ τῶν ἱερέων· καὶ μετὰ τοῦτο 

ὁ β´ χορός· Δόξα Πατρὶ κτλ. ὡς ἀνωτέρω. 

Καὶ μετὰ ταῦτα τὸν Ἀπόστολον νεκρώσιμον. 
* 

ΑΠΟΣΤΟΛΟΣ Ἀπόστολον νεκρώσιμον  
( Θεσσαλονικεῖς Α´   δ´ 13-17) 

Προκείμενον τοῦ ἀποστόλου καὶ ἀλληλούϊα τῆς ἡμέρας. 

Προκείμενον. Ἦχος πλ. β´. Ψαλμὸς κδ´ 
ὁ Ἀναγνώστης 

Αἱ ψυχαὶ αὐτῶν ἐν ἀγαθοῖς αὐλισθήσονται, 

καὶ τὸ σπέρμα αὐτῶν κληρονομήσει τὴν γῆν. 

Διάκονος  Πρόσχωμεν!.. Σοφία. Πρόσχωμεν! 

Στίχ. α´. Πρὸς σέ, Κύριε, ἦρα τὴν ψυχήν μου· ὁ Θε-

ός μου, ἐπὶ σοὶ πέποιθα. 

Διάκονος  Σοφία.  

Προς Θεσσαλονικεῖς Α´ Ἐπιστολῆς Παύ-

λου τὸ Ἀνάγνωσμα. 

 Διάκονος  Πρόσχωμεν!.. Σοφία. Πρόσχωμεν! 

Ὁ Ἀναγνώστης ἀναγινώσκει ἐμμελῶς τὴν ἀποστολικὴν περικοπήν. 

Ἀδελφοί, οὐ θέλομεν ὑμᾶς ἀγνοεῖν περὶ τῶν 

κεκοιμημένων, ἵνα μὴ λυπῆσθε καθὼς καὶ 

οἱ λοιποὶ οἱ μὴ ἔχοντες ἐλπίδα. Εἰ γὰρ πι-

στεύομεν ὅτι Ἰησοῦς ἀπέθανε καὶ ἀνέστη, 

οὕτω καὶ ὁ Θεὸς τοὺς κοιμηθέντας διὰ τοῦ Ἰ-

ησοῦ ἄξει σὺν αὐτῷ. Τοῦτο γὰρ ὑμῖν λέγο-

μεν ἐν λόγῳ Κυρίου ὅτι ἡμεῖς οἱ ζῶντες οἱ 

περιλειπόμενοι εἰς τὴν παρουσίαν τοῦ Κυ-

ρίου οὐ μὴ φθάσωμεν τοὺς κοιμηθέντας· 

ὅτι αὐτὸς ὁ Κύριος ἐν κελεύσματι, ἐν φωνῇ 

ἀρχαγγέλου καὶ ἐν σάλπιγγι Θεοῦ καταβή-

σεται ἀπ᾿ οὐρανοῦ, καὶ οἱ νεκροὶ ἐν Χριστῷ 

ἀναστήσονται πρῶτον, ἔπειτα ἡμεῖς οἱ ζῶν-

τες οἱ περιλειπόμενοι ἅμα σὺν αὐτοῖς ἁρπα-

γησόμεθα ἐν νεφέλαις εἰς ἀπάντησιν τοῦ 

Κυρίου εἰς ἀέρα, καὶ οὕτω πάντοτε σὺν Κυ-

ρίῳ ἐσόμεθα. 

Ἱερεὺς    Εἰρήνη σοι. 

ὁ Ἀναγνώστης  Ἀλληλούϊα, Ἀλληλούϊα, Ἀλληλούϊα. 
Ἦχος πλ. β´. Ἐκλογή. 

Στίχ. α´. Μακάριοι οὓς ἐξελέξω καὶ προσελάβου, Κύριε· κατασκηνώσουσιν ἐν 
ταῖς αὐλαῖς σου. (ξδ´ 5) 

Στίχ. β´. Τίς ἐστιν ἄνθρωπος ὁ φοβούμενος τὸν Κύριον; νομοθετήσει αὐτῷ ἐν 

ὀδῷ, ᾗ ᾑρετίσατο. (κδ´ 12) 
Στίχ. γ´. Αἱ ψυχαὶ αὐτῶν ἐν ἀγαθοῖς αὐλισθήσονται, καὶ τὸ σπέρμα αὐτῶν κλη-

ρονομήσει γῆν. (κδ´ 13) 
Στίχ. δ´. Καὶ τὸ μνημόσυνον αὐτῶν εἰς γενεὰν καὶ γενεάν. (ρλδ´ 13) 

* 

Ὁ διάκονος·   Τοῦ Κυρίου δεηθῶμεν. 

Ὁ ἱερεύς·: Ἔλλαμψον ἐν ταῖς καρδίαις ἡμῶν, φιλάνθρωπε Δέσποτα, τὸ τῆς σῆς θεογνωσίας ἀκήρατον 

φῶς καὶ τοὺς τῆς διανοίας ἡμῶν διάνοιξον ὀφθαλμοὺς εἰς τὴν τῶν εὐαγγελικῶν σου κηρυγμάτων 

κατανόησιν. Ἔνθες ἡμῖν καὶ τὸν τῶν μακαρίων σου ἐντολῶν φόβον, ἵνα τὰς σαρκικὰς ἐπιθυμίας πάσας 

καταπατήσαντες πνευματικὴν πολιτείαν μετέλθωμεν, πάντα τὰ πρὸς εὐαρέστησιν τὴν σὴν καὶ φρονοῦντες 

καὶ πράττοντες. Σὺ γὰρ εἶ ὁ φωτισμὸς τῶν ψυχῶν καὶ τῶν σωμάτων ἡμῶν, Χριστὲ ὁ Θεός, καὶ σοὶ τὴν 

δόξαν ἀναπέμπομεν, σὺν τῷ ἀνάρχῳ σου Πατρὶ καὶ τῷ παναγίῳ καὶ ἀγαθῷ καὶ ζωοποιῷ σου Πνεύματι, νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

* 

ΕΥΑΓΓΕΛΙΟΝ   
Σαββάτου πρὸ Πεντηκοστῆς. Ἑωθινὸν ΙΑ´ 

* 

Ὁ ἱερεύς· Σοφία· ὀρθοί· ἀκούσωμεν τοῦ ἁγίου Εὐαγγε-

λίου. Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ διάκονος· Ἐκ τοῦ κατὰ Ἰωάννην ἁγίου Εὐαγγελίου 

τὸ ἀνάγνωσμα. 

Ὁ λαός· Δόξα σοι, Κύριε, δόξα σοι. 

Ὁ ἱερεύς· Πρόσχωμεν. 

Καὶ ὁ διάκονος ἀναγινώσκει τὸ Εὐαγγέλιον. 

Ἐκ τοῦ κατὰ Ἰωάννην (κ´ 15-25). 

Ὁ Διάκονος ἀναγινώσκει ἐμμελῶς τὴν περικοπὴν τοῦ ἁγίου Εὐαγγελίου. 

Τῷ καιρῷ ἐκείνῳ, ἐφανέρωσεν ἑαυτὸν ὁ Ἰησοῦς τοῖς μα-

θηταῖς αὐτοῦ, ἐγερθεὶς ἐκ νεκρῶν καὶ λέγει τῷ Σίμωνι 

Πέτρῳ· Σίμων Ἰωνᾶ, ἀγαπᾷς με πλεῖον τούτων; Λέγει 

αὐτῷ· Ναί, Κύριε· σὺ οἶδας ὅτι φιλῶ σε. Λέγει αὐτῷ· Βό-

σκε τὰ ἀρνία μου. Λέγει αὐτῷ πάλιν δεύτερον· Σίμων Ἰ-

ωνᾶ, ἀγαπᾷς με; Λέγει αὐτῷ· Ναί, Κύριε, σὺ οἶδας ὅτι 

φιλῶ σε. Λέγει αὐτῷ· Ποίμαινε τὰ πρόβατά μου. Λέγει 



αὐτῷ τὸ τρίτον· Σίμων Ἰωνᾶ, φιλεῖς με; Ἐλυπήθη ὁ Πέ-

τρος, ὅτι εἶπεν αὐτῷ τὸ τρίτον, φιλεῖς με, καὶ εἶπεν αὐτῷ· 

Κύριε, σὺ πάντα οἶδας, σὺ γινώσκεις ὅτι φιλῶ σε. Λέγει 

αὐτῷ ὁ Ἰησοῦς· Βόσκε τὰ πρόβατά μου. Ἀμὴν ἀμὴν λέ-

γω σοι, ὅτε ᾖς νεώτερος, ἐζώννυες σεαυτὸν καὶ περιε-

πάτεις ὅπου ἤθελες· ὅταν δὲ γηράσῃς, ἐκτενεῖς τὰς 

χεῖράς σου, καὶ ἄλλος σε ζώσει, καὶ οἴσει ὅπου οὐ θέ-

λεις. Τοῦτο δὲ εἶπε σημαίνων ποίῳ θανάτῳ δοξάσει τὸν 

Θεόν. Καὶ τοῦτο εἰπὼν λέγει αὐτῷ· Ἀκολούθει μοι. Ἐπι-

στραφεὶς δὲ ὁ Πέτρος βλέπει τὸν μαθητὴν ὃν ἠγάπα ὁ Ἰη-

σοῦς ἀκολουθοῦντα, ὃς καὶ ἀνέπεσεν ἐν τῷ δείπνῳ ἐπὶ τὸ 

στῆθος αὐτοῦ καὶ εἶπε· Κύριε, τίς ἐστιν ὁ παραδιδούς σε; 

Τοῦτον ἰδὼν ὁ Πέτρος λέγει τῷ Ἰησοῦ· Κύριε, οὗτος δὲ 

τί; λέγει αὐτῷ ὁ Ἰησοῦς· Ἐὰν αὐτὸν θέλω μένειν ἕως 

ἔρχομαι, τί πρὸς σέ; Σὺ ἀκολούθει μοι. Ἐξῆλθεν οὖν ὁ 

λόγος οὗτος εἰς τοὺς ἀδελφοὺς ὅτι ὁ μαθητὴς ἐκεῖνος οὐκ 

ἀποθνήσκει· καὶ οὐκ εἶπεν αὐτῷ ὁ Ἰησοῦς ὅτι οὐκ ἀπο-

θνήσκει, ἀλλ᾿ ἐὰν αὐτὸν θέλω μένειν ἕως ἔρχομαι, τί 

πρὸς σέ; Οὗτός ἐστιν ὁ μαθητὴς ὁ μαρτυρῶν περὶ τούτων 

καὶ γράψας ταῦτα, καὶ οἴδαμεν ὅτι ἀληθής ἐστιν ἡ μαρτυ-

ρία αὐτοῦ. Ἔστι δὲ καὶ ἄλλα πολλὰ ὅσα ἐποίησεν ὁ Ἰη-

σοῦς, ἅτινα ἐὰν γράφηται καθ᾿ ἕν, οὐδὲ αὐτὸν οἶμαι τὸν 

κόσμον χωρῆσαι τὰ γραφόμενα βιβλία. Ἀμήν. 

Ὁ λαός· Δόξα σοι, Κύριε, δόξα σοι. 

* 

Καὶ καθεξῆς ἡ Θεία Λειτουργία  

τοῦ ἱεροῦ Χρυσοστόμου. 
* 

Δυστυχῶς, στοὺς ἐνοριακοὺς ναοὺς σήμερα, κατὰ κανόνα, ἡ 

Εκτενής Δέηση, η Δέηση υπέρ των κατηχουμένων και η Δέηση 

των Πιστών συχνά παραλείπονται.  Ἔτσι, μετὰ την ανάγνωση 

του Ευαγγελίου ὸ ιερέας εκφωνεί αμέσως το Ὅπως ὑπὸ τοῦ 

κράτους σου πάντοτε φυλαττόμενοι…, και άρχεται ο 

Χερουβικός Ύμνος. 

* 

Η ΕΚΤΕΝΗΣ ΔΕΗΣΙΣ 
Εἶτα ὁ διάκονος (ἢ ὁ ἱερεὺς) τὴν ἐκτενῆ δέησιν, ὁ δὲ λαὸς εἰς ἑκάστην δέησιν 

τὸ Κύριε, ἐλέησον (τρίς), εἰς δὲ τὴν τελευταίαν ἅπαξ. 

Εἴπωμεν πάντες ἐξ ὅλης τῆς ψυχῆς καὶ ἐξ ὅλης τῆς διανοίας ἡμῶν εἴπωμεν. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Κύριε παντοκράτορ, ὁ Θεὸς τῶν πατέρων ἡμῶν, δεόμεθά σου, ἐπάκουσον καὶ 
ἐλέησον. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἐλέησον ἡμᾶς, ὁ Θεός, κατὰ τὸ μέγα ἔλεός σου· δεόμεθά σου, ἐπάκουσον καὶ 

ἐλέησον. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἔτι δεόμεθα ὑπὲρ τοῦ ἀρχιεπισκόπου ἡμῶν (δεῖνος). 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἔτι δεόμεθα ὑπὲρ τῶν ἀδελφῶν ἡμῶν, τῶν ἱερέων, ἱερομονάχων, ἱεροδιακό-
νων καὶ μοναχῶν καὶ πάσης τῆς ἐν Χριστῷ ἡμῶν ἀδελφότητος. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἔτι δεόμεθα ὑπὲρ ἐλέους, ζωῆς, εἰρήνης, ὑγείας, σωτηρίας, ἐπισκέψεως, συγ-

χωρήσεως καὶ ἀφέσεως τῶν ἁμαρτιῶν τῶν δούλων τοῦ Θεοῦ, πάντων τῶν εὐ-
σεβῶν καὶ ὀρθοδόξων χριστιανῶν, τῶν κατοικούντων καὶ παρεπιδημούντων ἐν 

τῇ πόλει ταύτῃ, τῶν ἐνοριτῶν, ἐπιτρόπων, συνδρομητῶν καὶ ἀφιερωτῶν τῆς ἁ-

γίας ἐκκλησίας ταύτης. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἔτι δεόμεθα ὑπὲρ τῶν μακαρίων καὶ ἀοιδίμων κτιτόρων τοῦ ἁγίου ναοῦ τού-
του (τῆς ἁγίας μονῆς ταύτης) καὶ ὑπὲρ πάντων τῶν προαναπαυσαμένων πατέ-

ρων καὶ ἀδελφῶν ἡμῶν, τῶν ἐνθάδε κειμένων καὶ ἁπανταχοῦ ὀρθοδόξων. 

Ὁ χορός·  Κύριε, ἐλέησον, Κύριε, ἐλέησον, Κύριε, ἐλέησον. 
Ἔτι δεόμεθα καὶ ὑπὲρ τῶν καρποφορούντων καὶ καλλιεργούντων ἐν τῷ ἁγίῳ 

καὶ πανσέπτῳ ναῷ τούτῳ, κοπιώντων, ψαλλόντων, καὶ ὑπὲρ τοῦ περιεστῶτος 
λαοῦ, τοῦ ἀπεκδεχομένου τὸ παρὰ σοῦ μέγα καὶ πλούσιον ἔλεος. 

Ὁ χορός·  Κύριε, ἐλέησον 

Ὁ ἱερεὺς τὴν εὐχὴν Κύριε ὁ Θεὸς ἡμῶν, τὴν ἐκτενῆ ταύτην ἱκεσίαν πρόσδεξαι 

παρὰ τῶν σῶν δούλων, καὶ ἐλέησον ἡμᾶς κατὰ τὸ πλῆθος τοῦ ἐλέους σου· καὶ 
τοὺς οἰκτιρμούς σου κατάπεμψον ἐφ᾿ ἡμᾶς καὶ ἐπὶ πάντα τὸν λαόν σου, τὸν 

ἀπεκδεχόμενον τὸ παρὰ σοῦ πλούσιον ἔλεος. 

 καὶ τὴν ἐκφώνησιν· 
Ὅτι ἐλεήμων καὶ φιλάνθρωπος Θεὸς ὑπάρχεις καὶ σοὶ τὴν δόξαν ἀναπέμπομεν, 

τῷ Πατρὶ καὶ τῷ Υἱῷ καὶ τῷ Ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας 

τῶν αἰώνων. 
Ὁ χορός· Ἀμήν. 

* 

ΔΕΗΣΕΙΣ ΥΠΕΡ ΤΩΝ ΚΑΤΗΧΟΥΜΕΝΩΝ 
Ὁ διάκονος λέγει τὰς ὑπὲρ τῶν κατηχουμένων δεήσεις, τοῦ χοροῦ λέγοντος εἰς 

ἑκάστην τὸ Κύριε, ἐλέησον. 

Εὔξασθε, οἱ κατηχούμενοι, τῷ Κυρίῳ. 
Ὁ χορός·  Κύριε, ἐλέησον 
Οἱ πιστοὶ ὑπὲρ τῶν κατηχουμένων δεηθῶμεν· 
Ὁ χορός·  Κύριε, ἐλέησον 
Ἵνα ὁ Κύριος αὐτοὺς ἐλεήσῃ· 
Ὁ χορός·  Κύριε, ἐλέησον 
Κατηχήσῃ αὐτοὺς τὸν λόγον τῆς ἀληθείας· 
Ὁ χορός·  Κύριε, ἐλέησον 
Ἀποκαλύψῃ αὐτοῖς τὸ εὐαγγέλιον τῆς δικαιοσύνης· 
Ὁ χορός·  Κύριε, ἐλέησον 
Ἑνώσῃ αὐτοὺς τῇ ἁγίᾳ αὐτοῦ καθολικῇ καὶ ἀποστολικῇ Ἐκκλησίᾳ. 
Ὁ χορός·  Κύριε, ἐλέησον 
Σῶσον, ἐλέησον, ἀντιλαβοῦ καὶ διαφύλαξον αὐτούς, ὁ Θεός, τῇ σῇ χάριτι. 

Ὁ χορός·  Κύριε, ἐλέησον 
Οἱ κατηχούμενοι τὰς κεφαλὰς ὑμῶν τῷ Κυρίῳ κλίνατε. 
Ὁ χορός· Σοί, Κύριε. 

Ὁ ἱερεὺς τὴν εὐχὴν Κύριε ὁ Θεὸς ἡμῶν, ὁ ἐν ὑψηλοῖς κατοικῶν καὶ τὰ ταπεινὰ 
ἐφορῶν, ὁ τὴν σωτηρίαν τῷ γένει τῶν ἀνθρώπων ἐξαποστείλας, τὸν μονογενῆ 

σου Υἱὸν καὶ Θεόν, τὸν Κύριον ἡμῶν Ἰησοῦν Χριστόν, ἐπίβλεψον ἐπὶ τοὺς 

δούλους σου τοὺς κατηχουμένους, τοὺς ὑποκεκλικότας σοι τὸν ἑαυτῶν αὐχένα· 
καὶ καταξίωσον αὐτοὺς ἐν καιρῷ εὐθέτῳ τοῦ λουτροῦ τῆς παλιγγενεσίας, τῆς 

ἀφέσεως τῶν ἁμαρτιῶν καὶ τοῦ ἐνδύματος τῆς ἀφθαρσίας· ἕνωσον αὐτοὺς τῇ 

ἁγίᾳ σου καθολικῇ καὶ ἀποστολικῇ Ἐκκλησίᾳ καὶ συγκαταρίθμησον αὐτοὺς τῇ 
ἐκλεκτῇ σου ποίμνῃ. 

 καὶ τὴν ἐκφώνησιν· 

Ἵνα καὶ αὐτοὶ σὺν ἡμῖν δοξάζωσι τὸ πάντιμον καὶ μεγαλοπρεπὲς ὄνο-

μά σου, τοῦ Πατρὸς καὶ τοῦ Υἱοῦ καὶ τοῦ ἁγίου Πνεύματος, νῦν καὶ 

ἀεὶ καὶ εἰς τοὺς αἰῶνας τῶν αἰώνων. 
Ὁ χορός· Ἀμήν. 

Καὶ ὁ ἱερεὺς ποιήσας διὰ τοῦ ἱ. Εὐαγγελίου σταυρὸν ἐπὶ τοῦ εἰλητοῦ ἀποθέτει αὐ-

τὸ εἰς τὸ ἄνω μέρος τῆς ἁγίας Τραπέζης καὶ ἐξαπλοῖ τὸ εἰλητόν. 
Ὁ δὲ διάκονος λέγει· 

Ὅσοι κατηχούμενοι προέλθετε· οἱ κατηχούμενοι προέλθετε· ὅσοι κα-

τηχούμενοι προέλθετε· μή τις τῶν κατηχουμένων. 

* 

ΔΕΗΣΕΙΣ ΤΩΝ ΠΙΣΤΩΝ 
Ὁ διάκονος·    Ὅσοι πιστοί, ἔτι καὶ ἔτι ἐν εἰρήνῃ τοῦ Κυρίου δεηθῶμεν. 
Ὁ χορός· Κύριε, ἐλέησον. 

Ὁ διάκονος· 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ χάριτι. 

Ὁ χορός· Κύριε, ἐλέησον. 

Ὁ διάκονος· Σοφία. 

Ὁ ἱερεὺς τὴν εὐχὴν Εὐχαριστοῦμέν σοι, Κύριε ὁ Θεὸς τῶν δυνάμεων, τῷ 

καταξιώσαντι ἡμᾶς παραστῆναι καὶ νῦν τῷ ἁγίῳ σου θυσιαστηρίῳ καὶ 
προσπεσεῖν τοῖς οἰκτιρμοῖς σου ὑπὲρ τῶν ἡμετέρων ἁμαρτημάτων καὶ τῶν τοῦ 

λαοῦ ἀγνοημάτων. Πρόσδεξαι ὁ Θεὸς τὴν δέησιν ἡμῶν· ποίησον ἡμᾶς ἀξίους 

γενέσθαι τοῦ προσφέρειν σοι δεήσεις καὶ ἱκεσίας καὶ θυσίας ἀναιμάκτους ὑπὲρ 
παντὸς τοῦ λαοῦ σου καὶ ἱκάνωσον ἡμᾶς, οὓς ἔθου εἰς τὴν διακονίαν σου ταύτην 

ἐν τῇ δυνάμει τοῦ Πνεύματός σου τοῦ Ἁγίου, ἀκαταγνώστως καὶ ἀπροσκόπτως, 

ἐν καθαρῷ τῷ μαρτυρίῳ τῆς συνειδήσεως ἡμῶν, ἐπικαλεῖσθαί σε ἐν παντὶ καιρῷ 
καὶ τόπῳ, ἵνα εἰσακούων ἡμῶν, ἵλεως ἡμῖν εἴης ἐν τῷ πλήθει τῆς σῆς 

ἀγαθότητος. 

καὶ τὴν ἐκφώνησιν· 

Ὅτι πρέπει σοι πᾶσα δόξα, τιμὴ καὶ προσκύνησις τῷ Πατρὶ καὶ τῷ Υἱ-

ῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ὁ χορός· Ἀμήν. 

Καὶ πάλιν ὁ διάκονος· 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 
Ὁ χορός· Κύριε, ἐλέησον. 

Ὁ διάκονος· 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ Θεός, τῇ σῇ χάριτι. 

Ὁ χορός· Κύριε, ἐλέησον. 

Ὁ διάκονος· Σοφία. 
Καὶ εἰσέρχεται εἰς τὸ Ἱερόν. 



Ὁ ἱερεὺς τὴν εὐχὴν: Πάλιν καὶ πολλάκις σοὶ προσπίπτομεν 

καὶ σοῦ δεόμεθα, ἀγαθὲ καὶ φιλάνθρωπε, ὅπως ἐπιβλέψας ἐπὶ 

τὴν δέησιν ἡμῶν, καθαρίσῃς ἡμῶν τὰς ψυχὰς καὶ τὰ σώματα 

ἀπὸ παντὸς μολυσμοῦ σαρκὸς καὶ πνεύματος καὶ δῴης ἡμῖν 

ἀνένοχον καὶ ἀκατάκριτον τὴν παράστασιν τοῦ ἁγίου σου 

θυσιαστηρίου. Χάρισαι δέ, ὁ Θεός, καὶ τοῖς συνευχομένοις ἡμῖν 

προκοπὴν βίου καὶ πίστεως καὶ συνέσεως πνευματικῆς· δὸς 

αὐτοῖς πάντοτε μετὰ φόβου καὶ ἀγάπης λατρεύειν σοι, ἀνενόχως 

καὶ ἀκατακρίτως μετέχειν τῶν ἁγίων σου μυστηρίων καὶ τῆς 

ἐπουρανίου σου βασιλείας ἀξιωθῆναι. 

καὶ τὴν ἐκφώνησιν· 

Ὅπως ὑπὸ τοῦ κράτους σου πάντοτε φυλαττόμενοι, σοὶ 

δόξαν ἀναπέμπωμεν, τῷ Πατρὶ καὶ τῷ Υἱῷ καὶ τῷ ἁγίῳ 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός·    Ἀμήν. 
* 

Και Ψάλλεται ὁ χερουβικὸς ὕμνος·   
* 

Ενώ Ὁ ἱερεύς· λέγει δὲ καθ᾿ ἑαυτόν μυστικώς την Ευχή Χερουβικού ύμνου 

Ουδείς άξιος των συνδεδεμένων ταις σαρκικαίς επιθυμίαις και ηδοναίς 
προσέρχεσθαι ή προσεγγίζειν ή λειτουργείν σοι, Βασιλεύ της δόξης· το γαρ 

διακονείν σοι μέγα και φοβερόν και αυταίς ταις επουρανίαις δυνάμεσιν. Αλλ 

όμως, δια την άφατον και αμέτρητόν σου φιλανθρωπίαν, ατρέπτως και 
αναλλοιώτως γέγονας άνθρωπος και αρχιερεύς ημών εχρημάτισας και της 

λειτουργικής ταύτης και αναιμάκτου θυσίας την ιερουργίαν παρέδωκας ημίν, ως 

Δεσπότης των απάντων. Συ γαρ μόνος, Κύριε ο Θεός ημών, δεσπόζεις των 
επουρανίων και των επιγείων, ο επί θρόνου χερουβικού εποχούμενος, ο των 

Σεραφείμ Κύριος και βασιλεύς του Ισραήλ, ο μόνος άγιος και εν αγίοις 

αναπαυόμενος. Σε τοίνυν δυσωπώ τον μόνον αγαθόν και ευήκοον· επίβλεψον επ 
εμέ τον αμαρτωλόν και αχρείον δούλόν σου, και καθάρισόν μου την ψυχήν και 

την καρδίαν από συνειδήσεως πονηράς· και ικάνωσόν με τη δυνάμει του Αγίου 

σου Πνεύματος, ενδεδυμένον την της ιερατείας χάριν, παραστήναι τη αγία σου 
ταύτη τραπέζη και ιερουργήσαι το άγιον και άχραντον σώμά σου και το τίμιον 

αίμα. Σοί γαρ προσέρχομαι κλίνας τον εμαυτού αυχένα και δέομαί σου· μη 
αποστρέψης το πρόσωπόν σου απ εμού, μηδέ αποδοκιμάσης με εκ παίδων σου, 

αλλ αξίωσον προσενεχθήναί σοι υπ εμού του αμαρτωλού και αναξίου δούλου 

σου τα δώρα ταύτα. Συ γαρ ει ο προσφέρων και προσφερόμενος και 
προσδεχόμενος και διαδιδόμενος, Χριστέ ο Θεός ημών, και σοί την δόξαν 

αναπέμπομεν, συν τω ανάρχω σου Πατρί και τω παναγίω και αγαθώ και 

ζωοποιώ σου Πνεύματι, νυν και αεί και εις τους αιώνας των αιώνων. Αμήν. 
Νίψομαι εν αθώοις τας χείράς μου και κυκλώσω το θυσιαστήριόν σου, Κύριε, 

του ακούσαί με φωνής αινέσεώς σου και διηγήσομαι πάντα τα θαυμάσιά σου· 

Κύριε, ηγάπησα ευπρέπειαν οίκου σου και τόπον σκηνώματος δόξης σου. Μη 
συναπολέσης μετά ασεβών την ψυχήν μου και μετά ανδρών αιμάτων την ζωήν 

μου, ων εν χερσίν αι ανομίαι· η δεξιά αυτών επλήσθη δώρων, εγώ δε εν ακακία 

μου επορεύθην· λύτρωσαί με, Κύριε, και ελέησόν με. Ο πούς μου έστη εν 
ευθύτητι, εν εκκλησίαις ευλογήσω, Κύριε. 

Μετὰ τὴν εὐχὴν λέγουσιν αὐτός καὶ ὁ διάκονος τὸν Χερουβικὸν ὕμνον. Εἶτα, 

λαβὼν ὁ ἱερεὺς τὸ θυμιατήριον, θυμιᾷ κύκλῳ τὴν ἁγίαν Τράπεζαν, τὸ ἱερατεῖον 

καὶ τὰς δεσποτικὰς εἰκόνας καὶ τὸν λαόν, μικρὸν προελθὼν τῶν βημοθύρων· 

λέγει δὲ καθ᾿ ἑαυτόν, εἰ μέν ἐστι Κυριακή, τὸ «Ἀνάστασιν Χριστοῦ 

θεασάμενοι» καὶ τὸν ν΄ ψαλμόν· εἰ δὲ οὔ, λέγει τὸ «Δεῦτε προσκυνήσωμεν» 

(γ΄), καὶ εἶτα τὸν ν΄ ψαλμόν. Εἶτα οἱ ἱερουργοῦντες, προσκυνοῦντες τρὶς πρὸ τῆς 

ἁγίας Τραπέζης καὶ ἀσπαζόμενοι τὸ ἅγιον ἀντιμήνσιον λέγουσι καθ᾿ ἑαυτοὺς τὰ 
κατανυκτικὰ ταῦτα τροπάρια: 

Αδελφοί, συγχωρήσατέ μοι τω αμαρτωλώ. 

Τοις μισούσι και τοις αγαπώσιν ημάς συγχώρησον, Κύριε. 
Ο Θεός, ο Θεός ημών, ο τον ουράνιον άρτον, την τροφήν του παντός κόσμου, 

τον Κύριον ημών και Θεόν Ιησούν Χριστόν, εξαποστείλας σωτήρα και λυτρωτήν 
και ευεργέτην, ευλογούντα και αγιάζοντα ημάς· αυτός ευλόγησον την πρόθεσιν 

ταύτην και πρόσδεξαι αυτήν εις το υπερουράνιόν σου θυσιαστήριον· 

μνημόνευσον, ως αγαθός και φιλάνθρωπος, των προσενεγκόντων και δι ους 
προσήγαγον και ημάς ακατακρίτους διαφύλαξον εν τη ιερουργία των θείων σου 

μυστηρίων. Ότι ηγίασται και δεδόξασται το πάντιμον και μεγαλοπρεπές όνομά 

σου, του Πατρός και του Υιού και του Αγίου Πνεύματος, νυν και αεί και εις τους 
αιώνας των αιώνων. Αμήν. 

* 

Η ΕΙΣΟΔΟΣ ΤΩΝ ΤΙΜΙΩΝ ΔΩΡΩΝ 
Ψάλλεται ὁ χερουβικὸς ὕμνος·  Ἦχος …´.  Ὁ α΄ χορός· 

Οἱ τὰ Χερουβὶμ  μ υ σ τ ι  κ ῶ ς  εἰκονίζοντες * 

καὶ τῇ ζωοποιῷ Τριάδι * τὸν τρισάγιον ὕ-

μνον προσᾴδοντες, * πᾶσαν νῦν βιοτικὴν ἀ-

ποθώμεθα μέριμναν, *  

Ὁ β΄ χορός· συνεχίζει: 

Ὡς τὸν βασιλέα τῶν ὅλων ὑποδεξόμενοι, *  
* 

Εδώ γίνεται η  ΜΕΓΑΛΗ ΕΙΣΟΔΟΣ 
* 

Διάκονος: Πάντων ἡμῶν (καὶ πάντων τῶν εὐσεβῶν καῖ 

ὀρθοδόξων χριστιανῶν) μνησθείη Κύριος ὁ Θεὸς ἐν τῇ βασιλείᾳ 

αὐτοῦ, πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ Χορὸς: Ἀμήν. 
Ὁ Ἱερεὺς   Πάντων τῶν ἐπ᾿ ἐλπίδι ἀναστάσεως ζωῆς αἰωνίου 

κεκοιμημένων μνησθείη Κύριος ὁ Θεὸς ἐν τῇ βασιλείᾳ αὐτοῦ· 

πάντοτε, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ Χορὸς     Ἀμήν. 
Ὁ Ἱερεὺς   Τοῦ ἀρχιεπισκόπου ἡμῶν (…) καὶ πάσης τῆς ἐν 

Χριστῷ ἡμῶν ἀδελφότητος. Τοῦ εὐσεβοῦς ἡμῶν ἔθνους, πάσης 

ἀρχῆς καὶ ἐξουσίας ἐν αὐτῷ. Τοῦ κατὰ ξηράν, θάλασσαν καὶ 

ἀέρα φιλοχρίστου ἡμῶν στρατοῦ. Τῶν κατοικούντων καὶ 

παρεπιδημούντων ἐν τῇ πόλει (ἢ κώμῃ, ἢ νήσῳ) ταύτῃ, τῶν 

ἐνοριτῶν ἐπιτρόπων, , συνδρομητῶν καὶ ἀφιερωτῶν τοῦ ἱεροῦ 

Ναοῦ τούτου καὶ πάντων ἡμῶν τῶν προσελθόντων εἰς τὴν θείαν 

Μυσταγωγίαν ταύτην. 

Τῶν μακαρίων καὶ ἀοιδίμων κτιτόρων, ἀνακαινιστῶν καὶ 

ἀφιερωτῶν τοῦ ἱεροῦ Ναοῦ τούτου, τῶν ὑπὲρ πίστεως καὶ 

πατρίδος ἀγωνισαμένων καὶ πεσόντων καὶ πάντων τῶν ἐπ᾿ 

ἐλπίδι ἀναστάσεως ζωῆς αἰωνίου, κεκοιμημένων πατέρων καὶ 

ἀδελφῶν ἡμῶν, μνησθείη Κύριος ὁ Θεὸς ἐν τῇ Βασιλείᾳ αὐτοῦ 

πάντοτε· νῦν καὶ ἀεὶ καὶ εἰς τοὺς αἰῶνας τῶν αἰώνων. 

ΜΕΤΑ ΤΗ ΜΕΓΑΛΗ ΕΙΣΟΔΟ ο χορός ολοκληρώνει τον Ύμνον 

* 

Ὁ  Χορὸς     Ἀμήν. 

Ὁ Χορὸς  Ταῖς ἀγγελικαῖς ἀοράτως δορυφο-

ρούμενον τάξεσιν. * Ἀλληλούϊα, ἀλληλούϊα, 

ἀλληλούϊα. 

ΤΑ ΠΛΗΡΩΤΙΚΑ 
Πληρωθέντος τοῦ Χερουβικοῦ ὕμνου λέγει ὁ διάκονος· 

Πληρώσωμεν τὴν δέησιν ἡμῶν τῷ Κυρίῳ. 

Ὁ χορός·     Κύριε, ἐλέησον. 

Ὁμοίως καὶ εἰς τὰς ἐφεξῆς δεήσεις. 

Ὑπὲρ τῶν προτεθέντων τιμίων δώρων τοῦ Κυρίου 

δεηθῶμεν. 

Ὁ χορός·    Κύριε, ἐλέησον. 

Ὑπὲρ τοῦ ἁγίου οἴκου τούτου καὶ τῶν μετὰ πίστεως, 

εὐλαβείας καὶ φόβου Θεοῦ εἰσιόντων ἐν αὐτῷ τοῦ 

Κυρίου δεηθῶμεν. 

Ὁ χορός·    Κύριε, ἐλέησον. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψεως, ὀργῆς, 

κινδύνου καὶ ἀνάγκης τοῦ Κυρίου δεηθῶμεν. 

Ὁ χορός·    Κύριε, ἐλέησον. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ 

Θεός, τῇ σῇ χάριτι. 

Ὁ χορός·    Κύριε, ἐλέησον. 

Τὴν ἡμέραν πᾶσαν, τελείαν, ἁγίαν, εἰρηνικὴν καὶ ἀ-

ναμάρτητον παρὰ τοῦ Κυρίου αἰτησώμεθα. 



Ὁ χορός·    Παράσχου, Κύριε. 
Ὁμοίως καὶ εἰς τὰς ἐφεξῆς δεήσεις. 

Ἄγγελον εἰρήνης, πιστὸν ὁδηγόν, φύλακα τῶν ψυχῶν 

καὶ τῶν σωμάτων ἡμῶν παρὰ τοῦ Κυρίου αἰτησώμεθα. 

Ὁ χορός·    Παράσχου, Κύριε. 

Συγγνώμην καὶ ἄφεσιν τῶν ἁμαρτιῶν καὶ τῶν πλημ-

μελημάτων ἡμῶν παρὰ τοῦ Κυρίου αἰτησώμεθα. 

Ὁ χορός·    Παράσχου, Κύριε. 

Τὰ καλὰ καὶ συμφέροντα ταῖς ψυχαῖς ἡμῶν καὶ εἰρή-

νην τῷ κόσμῳ παρὰ τοῦ Κυρίου αἰτησώμεθα. 

Ὁ χορός·     Παράσχου, Κύριε. 

Τὸν ὑπόλοιπον χρόνον τῆς ζωῆς ἡμῶν ἐν εἰρήνῃ καὶ 

μετανοίᾳ ἐκτελέσαι παρὰ τοῦ Κυρίου αἰτησώμεθα. 

Ὁ χορός·    Παράσχου, Κύριε. 

Χριστιανὰ τὰ τέλη τῆς ζωῆς ἡμῶν, ἀνώδυνα, ἀνεπαί-

σχυντα, εἰρηνικὰ καὶ καλὴν ἀπολογίαν, τὴν ἐπὶ τοῦ 

φοβεροῦ βήματος τοῦ Χριστοῦ αἰτησώμεθα. 

Ὁ χορός·    Παράσχου, Κύριε. 

Τῆς παναγίας, ἀχράντου, ὑπερευλογημένης, ἐνδόξου, 

δεσποίνης ἡμῶν, Θεοτόκου καὶ ἀειπαρθένου Μαρίας, 

(Ὑπεραγία Θεοτόκε σῶσον ἡμἁς), μετὰ πάντων 

τῶν ἁγίων μνημονεύσαντες, ἑαυτοὺς καὶ ἀλλήλους 

καὶ πᾶσαν τὴν ζωὴν ἡμῶν Χριστῷ τῷ Θεῷ παραθώμεθα. 

Ὁ χορός·    Σοί, Κύριε. 
Ὁ ἱερεὺς τὴν εὐχὴν τῆς προσκομιδῆς  
Κύριε ὁ Θεὸς ὁ παντοκράτωρ, ὁ μόνος ἅγιος, ὁ δεχόμενος θυσίαν 

αἰνέσεως παρὰ τῶν ἐπικαλουμένων σε ἐν ὅλῃ καρδίᾳ, πρόσδεξαι καὶ 

ἡμῶν τῶν ἁμαρτωλῶν τὴν δέησιν καὶ προσάγαγε τῷ ἁγίῳ σου 

θυσιαστηρίῳ· καὶ ἱκάνωσον ἡμᾶς προσενεγκεῖν σοι δῶρά τε καὶ θυσίας 

πνευματικὰς ὑπὲρ τῶν ἡμετέρων ἁμαρτημάτων καὶ τῶν τοῦ λαοῦ 

ἀγνοημάτων. Καὶ καταξίωσον ἡμᾶς εὑρεῖν χάριν ἐνώπιόν σου, τοῦ 

γενέσθαι σοι εὐπρόσδεκτον τὴν θυσίαν ἡμῶν, καὶ ἐπισκηνῶσαι τὸ 

Πνεῦμα τῆς χάριτός σου τὸ ἀγαθὸν ἐφ᾿ ἡμᾶς καὶ ἐπὶ τὰ προκείμενα 

δῶρα ταῦτα καὶ ἐπὶ πάντα τὸν λαόν σου. 

καὶ τὴν ἐκφώνησιν · 

Διὰ τῶν οἰκτιρμῶν τοῦ μονογενοῦς σου Υἱοῦ, μεθ᾿ οὗ εὐ-

λογητὸς εἶ, σὺν τῷ παναγίῳ καὶ ἀγαθῷ καὶ ζωοποιῷ σου 

Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός·    Ἀμήν. 
* 

ΑΣΠΑΣΜΟΣ ΚΑΙ ΟΜΟΛΟΓΙΑ 

Ὁ ἱερεύς· Εἰρήνη πᾶσι. 

Ὁ χορός·    Καὶ τῷ πνεύματί σου. 

Ὁ διάκονος· Ἀγαπήσωμεν ἀλλήλους, ἵνα ἐν ὁμονοί-

ᾳ ὁμολογήσωμεν. 

Ὁ χορός·    Πατέρα, Υἱὸν * καὶ ἅγιον Πνεῦ-

μα, * Τριάδα ὁμοούσιον * καὶ ἀχώριστον. 

ή σε συλλείτουργο ιερέων: 
Ἀγαπήσω σε, Κύριε, ἡ ἰσχύς μου, Κύριος στερέωμά 

μου, καὶ καταφυγή μου, καὶ ῥύστης μου. 
Ὁ ἱερεὺς προσκυνήσας τρὶς ἀσπάζεται τὰ Ἅγια οὕτως, ὥς εἰσιν 

ἐπικεκαλυμμένα, λέγων μυστικῶς: 

Ἀγαπήσω σε, Κύριε, ἡ ἰσχύς μου, Κύριος στερέωμά μου, καὶ 

καταφυγή μου καὶ ῥύστης μου (τρίς).  

Ἐνταῦθα γίνεται ὁ ἀσπασμὸς τῆς ἀγάπης καὶ τῆς εἰρήνης μεταξὺ 

τῶν ἐν τῷ Βήματι Κληρικῶν, τοῦ προεξάρχοντος λέγοντος: Ὁ 

Χριστὸς ἐν μέσῳ ἡμῶν, καὶ τῶν λοιπῶν ἀποκρινομένων: Καὶ ἔστι καὶ 

ἔσται. Εἶναι δὲ λείψανον τοῦ μεταξὺ ὅλων τῶν ἐκκλησιαζομένων 

διδομένου τοιούτου ἐν τῇ παλαιοχριστιανικῇ ἐποχῇ. 

Ὁμοίως καὶ ὁ διάκονος συμπροσκυνεῖ. Ἐνταῦθα γίνεται κατὰ τὴν τάξιν 

ὁ ἀσπασμός. Ὁ πρῶτος τῶν ἱερέων: 

Ὁ Χριστὸς ἐν τῷ μέσῳ ἡμῶν. 

 Καὶ ἐκεῖνοι: Καὶ ἦν καὶ ἔστι καὶ ἔσται. 

Ὁ διάκονος· Τὰς θύρας, τὰς θύρας· ἐν σοφίᾳ 

πρόσχωμεν. 
Ὁ ἱερεύς, ἄρας τὸν Ἀέρα ἐπάνω τῶν τιμίων δώρων, κινεῖ αὐτὸν 

ἀνοικτόν, λέγων καθ' ἑαυτὸν τὸ Πιστεύω. 

Ὁ προεστὼς ἀπαγγέλλει μετὰ τοῦ λαοῦ  Τὸ Σύμβολον τῆς πίστεως. 

Πιστεύω εἰς ἕνα Θεόν, Πατέρα, παντοκράτο-

ρα, ποιητὴν οὐρανοῦ καὶ γῆς, ὁρατῶν τε πάν-

των καὶ ἀοράτων. Καὶ εἰς ἕνα Κύριον Ἰησοῦν 

Χριστόν, τὸν Υἱὸν τοῦ Θεοῦ τόν μονογενῆ, 

τὸν ἐκ τοῦ Πατρὸς γεννηθέντα πρὸ πάντων 

τῶν αἰώνων· φῶς ἐκ φωτός, Θεὸν ἀληθινὸν 

ἐκ Θεοῦ ἀληθινοῦ, γεννηθέντα, οὐ ποιηθέντα, 

ὁμοούσιον τῷ Πατρί, δι᾿ οὗ τὰ πάντα ἐγένετο. 

Τὸν δι᾿ ἡμᾶς τοὺς ἀνθρώπους καὶ διὰ τὴν ἡ-

μετέραν σωτηρίαν κατελθόντα ἐκ τῶν οὐρα-

νῶν καὶ σαρκωθέντα ἐκ Πνεύματος ἁγίου καὶ 

Μαρίας τῆς Παρθένου καὶ ἐνανθρωπήσαντα. 

Σταυρωθέντα τε ὑπὲρ ἡμῶν ἐπὶ Ποντίου Πιλά-

του καὶ παθόντα καὶ ταφέντα. Καὶ ἀναστάντα 

τῇ τρίτῃ ἡμέρᾳ κατὰ τὰς Γραφάς. Καὶ ἀνελ-

θόντα εἰς τοὺς οὐρανοὺς καὶ καθεζόμενον ἐκ 

δεξιῶν τοῦ Πατρός. Καὶ πάλιν ἐρχόμενον μετὰ 

δόξης κρῖναι ζῶντας καὶ νεκρούς, οὗ τῆς βασι-

λείας οὐκ ἔσται τέλος. Καὶ εἰς τὸ Πνεῦμα τὸ 

ἅγιον, τὸ Κύριον, τὸ ζωοποιόν, τὸ ἐκ τοῦ Πα-

τρὸς ἐκπορευόμενον, τὸ σὺν Πατρὶ καὶ Υἱῷ 

συμπροσκυνούμενον καὶ συνδοξαζόμενον, τὸ 

λαλῆσαν διὰ τῶν προφητῶν. Εἰς μίαν, ἁγίαν, 

καθολικὴν καὶ ἀποστολικὴν Ἐκκλησίαν. Ὁμο-

λογῶ ἓν βάπτισμα εἰς ἄφεσιν ἁμαρτιῶν. 

Προσδοκῶ ἀνάστασιν νεκρῶν καὶ ζωὴν τοῦ 

μέλλοντος αἰῶνος. Ἀμήν. 

* 

Η ΑΓΙΑ ΑΝΑΦΟΡΑ 
Ὁ διάκονος· Στῶμεν καλῶς· στῶμεν μετὰ φόβου· πρό-

σχωμεν τὴν ἁγίαν ἀναφορὰν ἐν εἰρήνῃ προσφέρειν. 

Ὁ α´ χορός· Ἔλεον εἰρήνης, θυσίαν αἰνέσεως. 

Ὁ ἱερεύς· 

Ἡ χάρις τοῦ Κυρίου ἡμῶν Ἰησοῦ Χριστοῦ καὶ ἡ ἀγά-

πη τοῦ Θεοῦ καὶ Πατρὸς καὶ ἡ κοινωνία τοῦ ἁγίου 

Πνεύματος εἴη μετὰ πάντων ὑμῶν. 

Ὁ β´ χορός·  Καὶ μετὰ τοῦ πνεύματός σου. 

Ὁ ἱερεύς· Ἄνω σχῶμεν τὰς καρδίας. 



Ὁ α´ χορός·  Ἔχομεν πρὸς τὸν Κύριον. 

Ὁ ἱερεύς· Εὐχαριστήσωμεν τῷ Κυρίῳ. 

Ὁ β´ χορός· Ἄξιον καὶ δίκαιον. 

Καὶ ὁ ἱερεὺς ἀπάρχεται τῆς ἁγίας ἀναφορᾶς,  
Ἄξιον καὶ δίκαιον σὲ ὑμνεῖν, σὲ εὐλογεῖν, σὲ αἰνεῖν, σοὶ 

εὐχαριστεῖν, σὲ προσκυνεῖν ἐν παντὶ τόπῳ τῆς δεσποτείας 

σου. Σὺ γὰρ εἶ Θεὸς ἀνέκφραστος, ἀπερινόητος, ἀόρατος, 

ἀκατάληπτος, ἀεὶ ὢν ὡσαύτως ὤν· σὺ καὶ ὁ μονογενής 

σου Υἱὸς καὶ τὸ Πνεῦμά σου τὸ Ἅγιον. Σὺ ἐκ τοῦ μὴ ὄντος 

εἰς τὸ εἶναι ἡμᾶς παρήγαγες καὶ παραπεσόντας ἀνέστησας 

πάλιν καὶ οὐκ ἀπέστης πάντα ποιῶν ἕως ἡμᾶς εἰς τὸν 

οὐρανὸν ἀνήγαγες καὶ τὴν βασιλείαν σου ἐχαρίσω τὴν 

μέλλουσαν. Ὑπὲρ τούτων ἁπάντων εὐχαριστοῦμέν σοι καὶ 

τῷ μονογενεῖ σου Υἱῷ καὶ τῷ Πνεύματί σου τῷ Ἁγίῳ· ὑπὲρ 

πάντων ὧν ἴσμεν καὶ ὧν οὐκ ἴσμεν, τῶν φανερῶν καὶ 

ἀφανῶν εὐεργεσιῶν, τῶν εἰς ἡμᾶς γεγενημένων. 

Εὐχαριστοῦμέν σοι καὶ ὑπὲρ τῆς λειτουργίας ταύτης, ἣν ἐκ 

τῶν χειρῶν ἡμῶν δέξασθαι κατηξίωσας, καίτοι σοι 

παρεστήκασι χιλιάδες ἀρχαγγέλων καὶ μυριάδες ἀγγέλων, 

τὰ Χερουβεὶμ καὶ τὰ Σεραφείμ, ἑξαπτέρυγα, πολυόμματα, 

μετάρσια, πτερωτά. 

ἐν τέλει λέγει ἐκφώνως· 

Τὸν ἐπινίκιον ὕμνον ᾄδοντα, βοῶντα, κεκραγότα καὶ 

λέγοντα. 

Ὁ α´ χορός· Ἅγιος, ἅγιος, ἅγιος Κύριος Σαβα-

ώθ, * πλήρης ὁ οὐρανὸς * καὶ ἡ γῆ τῆς δό-

ξης σου. * Ὡσαννὰ ἐν τοῖς ὑψίστοις· * εὐ-

λογημένος ὁ ἐρχόμενος * ἐν ὀνόματι Κυρί-

ου. * Ὡσαννὰ ἐν τοῖς ὑψίστοις. 

Ὁ δὲ ἱερεὺς κλινόμενος ἐπεύχεται  
Μετὰ τούτων καὶ ἡμεῖς τῶν μακαρίων δυνάμεων, Δέσποτα 

φιλάνθρωπε, βοῶμεν καὶ λέγομεν· Ἅγιος εἶ καὶ πανάγιος, 

σὺ καὶ ὁ μονογενής σου Υἱὸς καὶ τὸ Πνεῦμά σου τὸ Ἅγιον. 

Ἅγιος εἶ καὶ πανάγιος καὶ μεγαλοπρεπὴς ἡ δόξα σου· ὃς 

τὸν κόσμον σου οὕτως ἠγάπησας, ὥστε τὸν Υἱόν σου τὸν 

μονογενῆ δοῦναι, ἵνα πᾶς ὁ πιστεύων εἰς αὐτὸν μὴ 

ἀπόληται, ἀλλ᾿ ἔχῃ ζωὴν αἰώνιον. Ὃς ἐλθὼν καὶ πᾶσαν 

τὴν ὑπὲρ ἡμῶν οἰκονομίαν πληρώσας, τῇ νυκτὶ ᾗ 

παρεδίδοτο, μᾶλλον δὲ ἑαυτὸν παρεδίδου, ὑπὲρ τῆς τοῦ 

κόσμου ζωῆς, λαβὼν ἄρτον ἐν ταῖς ἁγίαις αὐτοῦ καὶ 

ἀχράντοις καὶ ἀμωμήτοις χερσίν, εὐχαριστήσας καὶ 

εὐλογήσας, ἁγιάσας, κλάσας, ἔδωκε τοῖς ἁγίοις αὐτοῦ 

μαθηταῖς καὶ ἀποστόλοις, εἰπών· 

καὶ εἶτα λέγει ἐκφώνως· 

Λάβετε, φάγετε· τοῦτό μού ἐστι τὸ Σῶμα, τὸ ὑπὲρ ὑ-

μῶν κλώμενον εἰς ἄφεσιν ἁμαρτιῶν. 

Ὁ χορός·     Ἀμήν. 

Καὶ πάλιν ἐπεύχεται ὁ ἱερεύς, καὶ εἶτα λέγει 

ἐκφώνως· 

Πίετε ἐξ αὐτοῦ πάντες· τοῦτό ἐστι τὸ Αἷμά μου, τὸ τῆς 

καινῆς διαθήκης, τὸ ὑπὲρ ὑμῶν καὶ πολλῶν ἐκχυνό-

μενον εἰς ἄφεσιν ἁμαρτιῶν. 

Ὁ χορός·    Ἀμήν. 

Ὁ ἱερεὺς κλινόμενος ἐπεύχεται  
Μεμνημένοι τοίνυν τῆς σωτηρίου ταύτης ἐντολῆς, καὶ 

πάντων τῶν ὑπὲρ ἡμῶν γεγενημένων, τοῦ σταυροῦ, τοῦ 

τάφου, τῆς τριημέρου ἀναστάσεως, τῆς εἰς οὐρανοὺς 

ἀναβάσεως, τῆς ἐκ δεξιῶν καθέδρας, τῆς δευτέρας καὶ 

ἐνδόξου πάλιν παρουσίας, 

καὶ εἶτα λέγει ἐκφώνως· 

Τὰ σὰ ἐκ τῶν σῶν σοὶ προσφέροντες κατὰ 

πάντα καὶ διὰ πάντα. 

Ὁ β´ χορός· Σὲ ὑμνοῦμεν, * σὲ εὐλογοῦμεν, * 

σοὶ εὐχαριστοῦμεν, Κύριε, * καὶ δεόμεθά 

σου, ὁ Θεὸς ἡμῶν. 

Ὁ δὲ ἱερεὺς κλίνας τὴν κεφαλὴν μετὰ πάσης κατανύξεως 

εὔχεται, σφραγίζει τὰ τίμια δῶρα, 

Ἔτι προσφέρομέν σοι τὴν λογικὴν ταύτην καὶ ἀναίμακτον 

λατρείαν, καὶ παρακαλοῦμέν σε καὶ δεόμεθα καὶ 

ἱκετεύομεν· κατάπεμψον τὸ Πνεῦμά σου τὸ Ἅγιον ἐφ᾿ ἡμᾶς 

καὶ ἐπὶ τὰ προκείμενα δῶρα ταῦτα. Καὶ ποίησον τὸν μὲν 

ἄρτον τοῦτον τίμιον σῶμα τοῦ Χριστοῦ σου. Ἀμήν· τὸ δὲ ἐν 

τῷ ποτηρίῳ τούτῳ τίμιον αἷμα τοῦ Χριστοῦ σου. Ἀμήν· 

μεταβαλὼν τῷ Πνεύματί σου τῷ Ἁγίῳ. Ἀμήν, ἀμήν, ἀμήν. 

Ὥστε γενέσθαι τοῖς μεταλαμβάνουσιν εἰς νῆψιν ψυχῆς, εἰς 

ἄφεσιν ἁμαρτιῶν, εἰς κοινωνίαν τοῦ Ἁγίου σου 

Πνεύματος, εἰς βασιλείας οὐρανῶν πλήρωμα, εἰς 

παρρησίαν τὴν πρὸς σέ, μὴ εἰς κρῖμα ἢ εἰς κατάκριμα. Ἔτι 

προσφέρομέν σοι τὴν λογικὴν ταύτην λατρείαν ὑπὲρ τῶν ἐν 

πίστει ἀναπαυσαμένων προπατόρων, πατέρων, 

πατριαρχῶν, προφητῶν, ἀποστόλων, κηρύκων, 

εὐαγγελιστῶν, μαρτύρων, ὁμολογητῶν, ἐγκρατευτῶν καὶ 

παντὸς πνεύματος δικαίου ἐν πίστει τετελειωμένου. 

 εἶτα ἐπεύχεται καὶ θυμιῶν τρὶς ἐκ γ´ τὰ ἅγια λέγει ἐκφώ-

νως· 

Ἐξαιρέτως τῆς παναγίας, ἀχράντου, ὑπερευλογημέ-

νης, ἐνδόξου, δεσποίνης ἡμῶν, Θεοτόκου καὶ ἀειπαρ-

θένου Μαρίας. 

Ἄξιόν ἐστιν ὡς ἀληθῶς * μακαρίζειν σε 

τὴν Θεοτόκον, * τὴν ἀειμακάριστον καὶ 

παναμώμητον * καὶ μητέρα τοῦ Θεοῦ ἡ-

μῶν. * Τὴν τιμιωτέραν τῶν Χερουβὶμ * 

καὶ ἐνδοξοτέραν * ἀσυγκρίτως τῶν Σερα-

φίμ, * τὴν ἀδιαφθόρως * Θεὸν Λόγον τε-

κοῦσαν, * τὴν ὄντως Θεοτόκον, * σὲ μεγα-

λύνομεν. 

ΔΙΠΤΥΧΑ ΚΑΙ ΔΕΗΣΕΙΣ 

Καὶ πάλιν ἐπεύχεται ὁ ἱερεύς, 
Τοῦ ἁγίου Ἰωάννου, προφήτου, προδρόμου καὶ βαπτιστοῦ· 

τῶν ἁγίων, ἐνδόξων καὶ πανευφήμων Ἀποστόλων· τοῦ 

ἁγίου... οὗ καὶ τὴν μνήμην ἐπιτελοῦμεν, καὶ πάντων σου 

τῶν Ἁγίων, ὧν ταῖς ἱκεσίαις ἐπίσκεψαι ἡμᾶς, ὁ Θεός. Καὶ 

μνήσθητι πάντων τῶν κεκοιμημένων ἐπ᾿ ἐλπίδι 

ἀναστάσεως ζωῆς αἰωνίου... καὶ ἀνάπαυσον αὐτούς, ὁ 



Θεὸς ἡμῶν, ὅπου ἐπισκοπεῖ τὸ φῶς τοῦ προσώπου σου. 

Μνήσθητι, Κύριε, πάσης ἐπισκοπῆς ὀρθοδόξων, τῶν 
ὀρθοτομούντων τὸν λόγον τῆς σῆς ἀληθείας, παντὸς τοῦ 

πρεσβυτερίου, τῆς ἐν Χριστῷ διακονίας καὶ παντὸς 

ἱερατικοῦ τάγματος. Ἔτι προσφέρομέν σοι τὴν λογικὴν 

ταύτην λατρείαν ὑπὲρ τῆς οἰκουμένης· ὑπὲρ τῆς ἁγίας, 

καθολικῆς καὶ ἀποστολικῆς Ἐκκλησίας· ὑπὲρ τῶν ἐν 

ἁγνείᾳ καὶ σεμνῇ πολιτείᾳ διαγόντων· ὑπὲρ τῶν 

πιστοτάτων καὶ φιλοχρίστων ἡμῶν Βασιλέων, παντὸς τοῦ 

παλατίου καὶ τοῦ στρατοπέδου αὐτῶν. Δὸς αὐτοῖς, Κύριε, 

εἰρηνικὸν τὸ βασίλειον, ἵνα καὶ ἡμεῖς, ἐν τῇ γαλήνῃ αὐτῶν, 

ἤρεμον καὶ ἡσύχιον βίον διάγωμεν, ἐν πάσῃ εὐσεβείᾳ καὶ 

σεμνότητι. 

 καὶ εἶτα λέγει ἐκφώνως· 

Ἐν πρώτοις μνήσθητι, Κύριε, τοῦ ἀρχιεπισκόπου 

ἡμῶν (δεῖνος), ὃν χάρισαι ταῖς ἁγίαις σου Ἐκκλησίαις 

ἐν εἰρήνῃ, σῷον, ἔντιμον, ὑγιᾶ, μακροημερεύοντα καὶ 

ὀρθοτομοῦντα τὸν λόγον τῆς σῆς ἀληθείας. 

Ὁ χορός·    Κύριε, ἐλέησον. 

Ὁ διάκονος· Καὶ ὧν ἕκαστος κατὰ διάνοιαν ἔχει, 

καὶ πάντων καὶ πασῶν. 

Ὁ χορός·    Καὶ πάντων καὶ πασῶν. 

Ὁ ἱερεὺς τὴν εὐχὴν  
Μνήσθητι, Κύριε, τῆς πόλεως, ἐν ᾗ παροικοῦμεν καὶ 

πάσης πόλεως καὶ χώρας καὶ τῶν πίστει οἰκούντων ἐν 

αὐταῖς. Μνήσθητι, Κύριε, πλεόντων, ὁδοιπορούντων, 

νοσούντων, καμνόντων, αἰχμαλώτων καὶ τῆς σωτηρίας 

αὐτῶν. Μνήσθητι, Κύριε, τῶν καρποφορούντων ἐν ταῖς 

ἁγίαις σου Ἐκκλησίαις καὶ μεμνημένων τῶν πενήτων, καὶ 

ἐπὶ πάντας ἡμᾶς τὰ ἐλέη σου ἐξαπόστειλον. 

καὶ τὴν ἐκφώνησιν· 

Καὶ δὸς ἡμῖν, ἐν ἑνὶ στόματι καὶ μιᾷ καρδίᾳ, δοξά-

ζειν καὶ ἀνυμνεῖν τὸ πάντιμον καὶ μεγαλοπρεπὲς ὄνο-

μά σου, τοῦ Πατρὸς καὶ τοῦ Υἱοῦ καὶ τοῦ ἁγίου Πνεύ-

ματος, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός·    Ἀμήν. 

Ὁ ἱερεὺς εὐλογῶν τὸν λαόν· 

Καὶ ἔσται τὰ ἐλέη τοῦ μεγάλου Θεοῦ καὶ Σω-

τῆρος ἡμῶν Ἰησοῦ Χριστοῦ μετὰ πάντων ὑ-

μῶν. 

Ὁ χορός·    Καὶ μετὰ τοῦ πνεύματός σου. 

* 

ΔΕΗΣΕΙΣ - Η ΚΥΡΙΑΚΗ ΠΡΟΣΕΥΧΗ 

Ὁ διάκονος· Πάντων τῶν ἁγίων μνημονεύσαντες, 

ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ὁ χορός· Κύριε, ἐλέησον. Ὁμοίως καὶ εἰς 

τὰς ἐφεξῆς δεήσεις. 

Ὑπὲρ τῶν προσκομισθέντων καὶ ἁγιασθέντων τιμίων 

δώρων τοῦ Κυρίου δεηθῶμεν. 

Ὅπως ὁ φιλάνθρωπος Θεὸς ἡμῶν, ὁ προσδεξάμενος 

αὐτὰ εἰς τὸ ἅγιον καὶ ὑπερουράνιον καὶ νοερὸν αὐτοῦ 

θυσιαστήριον εἰς ὀσμὴν εὐωδίας πνευματικῆς, ἀντι-

καταπέμψῃ ἡμῖν τὴν θείαν χάριν καὶ τὴν δωρεὰν τοῦ 

ἁγίου Πνεύματος δεηθῶμεν. 

Τὴν ἑνότητα τῆς πίστεως καὶ τὴν κοινωνίαν τοῦ ἁγί-

ου Πνεύματος αἰτησάμενοι, ἑαυτοὺς καὶ ἀλλήλους καὶ 

πᾶσαν τὴν ζωὴν ἡμῶν Χριστῷ τῷ Θεῷ παραθώμεθα. 

Ὁ χορός·    Σοί, Κύριε. 

Ὁ ἱερεὺς τὴν εὐχὴν 
Σοὶ παρακατατιθέμεθα τὴν ζωὴν ἡμῶν ἅπασαν καὶ τὴν 

ἐλπίδα, Δέσποτα φιλάνθρωπε, καὶ παρακαλοῦμέν σε καὶ 

δεόμεθα καὶ ἱκετεύομεν· Καταξίωσον ἡμᾶς μεταλαβεῖν 

τῶν ἐπουρανίων σου καὶ φρικτῶν Μυστηρίων ταύτης τῆς 

ἱερᾶς καὶ πνευματικῆς Τραπέζης μετὰ καθαροῦ 

συνειδότος, εἰς ἄφεσιν ἁμαρτιῶν, εἰς συγχώρησιν 

πλημμελημάτων, εἰς Πνεύματος Ἁγίου κοινωνίαν, εἰς 

βασιλείας οὐρανῶν κληρονομίαν, εἰς παρρησίαν τὴν πρὸς 

σέ, μὴ εἰς κρῖμα ἢ εἰς κατάκριμα. 

 καὶ τὴν ἐκφώνησιν· 

Καὶ καταξίωσον ἡμᾶς, Δέσποτα, μετὰ παρρησίας, ἀ-

κατακρίτως τολμᾶν ἐπικαλεῖσθαι σὲ τὸν ἐπουράνιον 

Θεὸν Πατέρα καὶ λέγειν· 

Ὁ προεστὼς ἀπαγγέλλει μετὰ τοῦ λαοῦ· 

Πάτερ ἡμῶν ὁ ἐν τοῖς οὐρανοῖς, ἁγιασθήτω 

τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 

τῆς γῆς. Τὸν ἄρτον ἡμῶν τὸν ἐπιούσιον δὸς 

ἡμῖν σήμερον· καὶ ἄφες ἡμῖν τὰ ὀφειλήματα 

ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-

σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύναμις 

καὶ ἡ δόξα, τοῦ Πατρὸς καὶ τοῦ Υἱοῦ καὶ τοῦ ἁγίου 

Πνεύματος, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός·    Ἀμήν. 
* 

ΚΕΦΑΛΟΚΛΙΣΙΑ 

Ὁ ἱερεὺς εὐλογῶν τὸν λαόν· Εἰρήνη πᾶσι. 

Ὁ χορός·    Καὶ τῷ πνεύματί σου. 

Ὁ διάκονος· Τὰς κεφαλὰς ἡμῶν τῷ Κυρίῳ κλίνωμεν. 

Ὁ χορός·     Σοί, Κύριε. 

Ὁ ἱερεὺς κλινόμενος τὴν εὐχὴν  
Εὐχαριστοῦμέν σοι, Βασιλεῦ ἀόρατε, ὁ τῇ ἀμετρήτῳ σου 

δυνάμει τὰ πάντα δημιουργήσας, καὶ τῷ πλήθει τοῦ ἐλέους 

σου ἐξ οὐκ ὄντων εἰς τὸ εἶναι τὰ πάντα παραγαγών. Αὐτός, 

Δέσποτα, οὐρανόθεν ἔπιδε ἐπὶ τοὺς ὑποκεκλικότας σοι τὰς 

ἑαυτῶν κεφαλάς· οὐ γὰρ ἔκλιναν σαρκὶ καὶ αἵματι, ἀλλὰ 



σοὶ τῷ φοβερῷ Θεῷ. Σὺ οὖν, Δέσποτα, τὰ προκείμενα 

πᾶσιν ἡμῖν εἰς ἀγαθὸν ἐξομάλισον· κατὰ τὴν ἑκάστου ἰδίαν 

χρείαν· τοῖς πλέουσιν σύμπλευσον· τοῖς ὁδοιποροῦσι 

συνόδευσον· τοὺς νοσοῦντας ἴασαι, ὁ ἰατρὸς τῶν ψυχῶν 

καὶ τῶν σωμάτων ἡμῶν. 

καὶ τὴν ἐκφώνησιν· 

Χάριτι καὶ οἰκτιρμοῖς καὶ φιλανθρωπίᾳ τοῦ μονογε-

νοῦς σου Υἱοῦ, μεθ᾿ οὗ εὐλογητὸς εἶ, σὺν τῷ παναγίῳ 

καὶ ἀγαθῷ καὶ ζωοποιῷ σου Πνεύματι, νῦν καὶ ἀεὶ 

καὶ εἰς τοὺς αἰῶνας τῶν αἰώνων. 

Ὁ χορός·    Ἀμήν. 
* 

ΥΨΩΣΙΣ - ΚΛΑΣΙΣ - ΜΕΤΑΛΗΨΙΣ 

Ὁ ἱερεὺς ἐπεύχεται  
Πρόσχες, Κύριε Ἰησοῦ Χριστέ, ὁ Θεὸς ἡμῶν, ἐξ ἁγίου 

κατοικητηρίου σου καὶ ἀπὸ θρόνου δόξης τῆς βασιλείας 

σου καὶ ἐλθὲ εἰς τὸ ἁγιάσαι ἡμᾶς, ὁ ἄνω τῷ Πατρὶ 

συγκαθήμενος καὶ ὧδε ἡμῖν ἀοράτως συνὼν καὶ 

καταξίωσον τῇ κραταιᾷ σου χειρὶ μεταδοῦναι ἡμῖν τοῦ 

ἀχράντου σώματός σου καὶ τοῦ τιμίου αἵματος, καὶ δι᾿ 

ἡμῶν παντὶ τῷ λαῷ. 

καὶ προσκυνεῖ τρὶς λέγων καθ᾿ ἑαυτόν· Ὁ Θεός, ἱ-

λάσθητί μοι τῷ ἁμαρτωλῷ καὶ ἐλέησόν με. 

Εἶτα ὁ διάκονος ἐκφωνεῖ· Πρόσχωμεν. 

Καὶ ὁ ἱερεὺς ὑψῶν τὸν ἅγιον Ἄρτον ἐκφωνεῖ· 

Τὰ ἅγια τοῖς ἁγίοις. 

Ὁ χορός·    Εἷς ἅγιος, εἷς Κύριος, Ἰησοῦς 

Χριστός, εἰς δόξαν Θεοῦ Πατρός. Ἀμήν. 

Καὶ ψάλλει τὸ κοινωνικὸν τῆς ἡμέρας· 
Εἶτα ψάλλει τὸ κοινωνικὸν τῆς ἡμέρας (εἰς τὸν ἦχον, 

εἰς ὃν ἐψάλη καὶ τὸ Χερουβικόν). Τῇ μὲν Κυριακῇ 

τό: Αἰνεῖτε τὸν Κύριον ἐκ τῶν οὐρανῶν. Ἀλληλούϊα. 

Εἰ δὲ τύχοι Δεσποτικὴ ἢ Θεομητορικὴ ἑορτὴ ἢ 

ἀπόδοσις αὐτῆς, ψάλλεται τὸ κοινωνικὸν τῆς ἑορτῆς. 

Κοινωνικόν. (Ψαλμ. ξδ´ 5 & ρλδ´ 13). 

Μακάριοι οὓς ἐξελέξω καὶ προσελάβου, 

Κύριε· καὶ τὸ μνημόσυνον αὐτῶν εἰς γενε-

ὰν καὶ γενεάν. Ἀλληλούϊα. 

* 

Περί τοῦ, πῶς δεῖ προσέρχεσθαι τοῖς ἀχράντοις Μυστηρίοις. 

Εὐχές γιὰ τὴ Θεία Κοινωνία   ΕΥΧΗ Α΄. ΤΟΥ Μ. ΒΑΣΙΛΕΙΟΥ  

Δέσποτα Κύριε ᾿Ιησοῦ Χριστέ, ὁ Θεός ἡμῶν, 

ἡ πηγή τῆς ζωῆς καί τῆς ἀθανασίας, ὁ πάσης 

ὁρατῆς καί ἀοράτου κτίσεως δημιουργός, ὁ τοῦ 

ἀνάρχου πατρός συναΐδιος Υἱός καί συνάναρ-

χος, ὁ δι᾿ ὑπερβολήν ἀγαθότητος, ἐπ᾿ ἐσχάτων 

τῶν ἡμερῶν, σάρκα φορέσας, καί σταυρωθείς, 

καί τυθείς ὑπέρ τῶν ἀχαρίστων καί ἀγνωμό-

νων ἡμῶν, καί τῷ οἰκείῳ σου Αἵματι ἀναπλά-

σας τήν φθαρεῖσαν ὑπό τῆς ἁμαρτίας φύσιν ἡ-

μῶν· αὐτός ἀθάνατε Βασιλεῦ, πρόσδεξαι κἀμοῦ 

τοῦ ἁμαρτωλοῦ τήν μετάνοιαν, καί κλῖνον τό 

οὖς σου ἐπ᾿ ἐμοί, καί εἰσάκουσον τῶν ρημά-

των μου· ἥμαρτον γάρ, Κύριε, ἥμαρτον εἰς τόν 

οὐρανόν καί ἐνώπιόν σου καί οὐκ εἰμί ἄξιος ἀτε-

νίσαι εἰς τό ὕψος τῆς δόξης σου· παρώργισα 

γάρ σου τήν ἀγαθότητα, τάς σάς ἐντολάς παρα-

βάς, καί μή ὑπακούσας τοῖς σοῖς προστάγμασιν. 

᾿Αλλά σύ, Κύριε, ἀνεξίκακος ὤν, μακρόθυμός 

τε καί πολυέλεος, οὐ παρέδωκάς με συναπολέ-

σθαι ταῖς ἀνομίαις μου, τήν ἐμήν πάντως ἀναμέ-

νων ἐπιστροφήν. Σύ γάρ εἶπας, φιλάνθρωπε, διά 

τοῦ προφήτου σου, ὅτι οὐ θελήσει θέλω τόν 

θάνατον τοῦ ἁμαρτωλοῦ, ὡς τό ἐπιστρέψαι 

καί ζῆν αὐτόν· οὐ γάρ βούλει Δέσποτα, τό πλά-

σμα τῶν σῶν ἀπολέσθαι χειρῶν, οὐδ᾿ εὐδοκεῖς 

ἐπ᾿ ἀπωλείᾳ ἀνθρώπων, ἀλλά θέλεις πάντας 

σωθῆναι, καί εἰς ἐπίγνωσιν ἀληθείας ἐλθεῖν. 

Διό κἀγώ, εἰ καί ἀνάξιός εἰμι τοῦ οὐρανοῦ καί 

τῆς γῆς καί αὐτῆς τῆς προσκαίρου ζωῆς, ὅλον ἐ-

μαυτόν ὑποτάξας τῇ ἁμαρτίᾳ· καί ταῖς ἡδοναῖς 

δουλώσας καί τήν σήν ἀχρειώσας εἰκόνα, ἀλλά 

ποίημα καί πλάσμα σόν γεγονώς, οὐκ ἀπογινώ-

σκω τήν ἐμαυτοῦ σωτηρίαν ὁ ἄθλιος· τῇ δέ σῇ 

ἀμετρήτῳ εὐσπλαγχνία, θαρρήσας προσέρχομαι. 

Δέξαι οὖν κἀμέ, φιλάνθρωπε Χριστέ, ὡς τήν 

πόρνην, ὡς τόν λῃστήν, ὡς τόν τελώνην καί 

ὡς τόν ἄσωτον· καί ἆρόν μου τό βαρύ φορτίον 

τῶν ἁμαρτιῶν, ὁ τήν ἁμαρτίαν αἴρων τοῦ κό-

σμου καί τάς ἀσθενείας τῶν ἀνθρώπων ἰώμενος, 

ὁ τούς κοπιῶντας καί πεφορτισμένους πρός σε-

αυτόν καλῶν καί ἀναπαύων· ὁ μή ἐλθών καλέ-

σαι δικαίους, ἀλλά ἁμαρτωλούς εἰς μετάνοι-

αν· καί καθάρισόν με ἀπό παντός μολυσμοῦ 

σαρκός καί πνεύματος· δίδαξόν με ἐπιτελεῖν ἁ-

γιωσύνην ἐν φόβῳ σου· ἵνα, ἐν καθαρῷ τῷ μαρ-

τυρίῳ τῆς συνειδήσεώς μου τῶν ἁγιασμάτων 

σου τήν μερίδα ὑποδεχόμενος, ἑνωθῶ τῷ ἁγίῳ 

σώματί σου καί αἵματι, καί ἕξω σε ἐν ἐμοί κα-

τοικοῦντα καί μένοντα, σύν τῷ Πατρί καί τῷ ἁ-

γίῳ Πνεύματι. Ναί, Κύριε ᾿Ιησοῦ Χριστέ ὁ Θεός 

μου, καί μή εἰς κρῖμά μοι γένοιτο ἡ μετάληψις 

τῶν ἀχράντων καί ζωοποιῶν μυστηρίων σου, 

μηδέ ἀσθενής γενοίμην ψυχῇ τε καί σώματι, ἐκ 

τοῦ ἀναξίως αὐτῶν μεταλαμβάνειν· ἀλλά δός 

μοι, μέχρι τελεταίας μου πνοῆς, ἀκατακρίτως ὑ-

ποδέχεσθαι τήν μερίδα τῶν ἁγιασμάτων σου, εἰς 

Πνεύματος ἁγίου κοινωνίαν, εἰς ἐφόδιον ζωῆς 

αἰωνίου, καί εἰς εὐπρόσδεκτον ἀπολογίαν τήν ἐ-

πί τοῦ φοβεροῦ βήματός σου· ὅπως κἀγώ, σύν 

πᾶσι τοῖς ἐκλεκτοῖς σου μέτοχος γένωμαι τῶν ἀ-

κηράτων σου ἀγαθῶν, ὧν ἡτοίμασας τοῖς ἀγα-



πῶσί σε, Κύριε· ἐν οἷς δεδοξασμένος ὑπάρχεις 

εἰς τούς αἰῶνας. ᾿Αμήν.  
ΕΥΧΗ Θ΄. ΙΩΑΝΝΟΥ ΤΟΥ ΔΑΜΑΣΚΗΝΟΥ 

      Πρό τῶν θυρῶν τοῦ ναοῦ σου παρέστηκα, 

καί τῶν δεινῶν λογισμῶν οὐκ ἀφίσταμαι, ἀλλά 

σύ Χριστέ ὁ Θεός, ὁ τελώνην δικαιώσας, καί χα-

ναναίαν ἐλεήσας, καί τῷ ληστῇ παραδείσου πύ-

λας ἀνοίξας, ἄνοιξόν μοι τά σπλάγχνα τῆς φι-

λανθρωπίας σου καί δέξαι με προσερχόμενον 

καί ἁπτόμενόν σου, ὡς τήν πόρνην, καί τήν αἱ-

μόρρουν· ἡ μέν γάρ, τοῦ κρασπέδου σου ἁψαμέ-

νη, εὐχερῶς τήν ἴασιν ἔλαβεν, ἡ δέ, τούς σούς ἀ-

χράντους πόδας κρατήσασα, τήν λύσιν τῶν ἁ-

μαρτημάτων ἐκομίσατο. ᾿Εγώ δέ ὁ ἐλεεινός, ὅ-

λον σου τό σῶμα τολμῶν δέξασθαι, μή κατα-

φλεχθείην· ἀλλά δέξαι με, ὥσπερ ἐκείνας καί 

φώτισόν μου τά τῆς ψυχῆς αἰσθητήρια, κατα-

φλέγων μου τά τῆς ἁμαρτίας ἐγκλήματα, πρε-

σβείαις τῆς ἀσπόρως τεκούσης σε, καί τῶν ἐ-

πουρανίων δυνάμεων. ῞Οτι εὐλογητός εἶ, εἰς 

τούς αἰῶνας τῶν αἰώνων. ᾿Αμήν. 

 

    Πιστεύω Κύριε, καί ὁμολογῶ, ὅτι σύ εἶ ἀλη-

θῶς ὁ Χριστός, ὁ Υἱός τοῦ Θεοῦ τοῦ ζῶντος, ὁ 

ἐλθών εἰς τόν κόσμον ἁμαρτωλούς σῶσαι, ὧν 

πρῶτός εἰμι ἐγώ. ῎Ετι πιστεύω, ὅτι τοῦτο αὐτό ἐ-

στι τό ἄχραντον Σῶμά σου, καί τοῦτο αὐτό ἐστι 

τό τίμιον Αἷμά σου. Δέομαι οὖν σου· ἐλέησόν 

με, καί συγχώρησόν μοι τά παραπτώματά 

μου, τά ἑκούσια καί τά ἀκούσια, τά ἐν λόγῳ τά 

ἐν ἔργῳ, τά ἐν γνώσει καί ἀγνοία· καί ἀξίωσόν 

με ἀκατακρίτως μετασχεῖν τῶν ἀχράντων σου 

Μυστηρίων, εἰς ἄφεσιν ἁμαρτιῶν, καί εἰς ζωήν 

αἰώνιον. ᾿Αμήν. 

     ᾿Ερχόμενος δέ μεταλαβεῖν, λέγει τούς ἑ-

ξῆς Στίχους τοῦ Μεταφραστοῦ· 
          ᾿Ιδού, βαδίζω πρός θείαν Κοινωνίαν· 

      Πλαστουργέ, μή φλέξῃς με τῇ μετουσίᾳ· 

      Πῦρ γάρ ὑπάρχεις τούς ἀναξίους φλέγον. 

     ᾿Αλλ᾿ οὖν κάθαρον ἐκ πάσης με κηλῖδος. 

Καί τά Τροπάρια ταῦτα· 

      Ἔθελξας πόθῳ με Χριστέ, καί ἠλλοίωσας τῷ θείῳ σου ἔρωτι· ἀλ-

λά κατάφλεξον πυρί ἀΰλῳ τάς ἁμαρτίας μου, καί ἐμπλησθῆναι τῆς ἐν 

σοί τρυφῆς καταξίωσον, ἵνα τάς δύο σκιρτῶν μεγαλύνω, ᾿Αγαθέ, πα-

ρουσίας σου. 

      Ἐν ταῖς λαμπρότησι τῶν ἁγίων σου, πῶς εἰσελεύσομαι ὁ ἀνάξιος; 

᾿Εάν γάρ τολμήσω συνεισελθεῖν εἰς τόν νυμφῶνα, ὁ χιτών με ἐλέγχει, 

ὅτι οὐκ ἔστι τοῦ γάμου, καί δέσμιος ἐκβαλοῦμαι ὑπό τῶν ᾿Αγγέλων· 

καθάρισον, Κύριε, τόν ρύπον τῆς ψυχῆς μου, καί σῶσόν με, ὡς φιλάν-

θρωπος. 

Καί τήν παροῦσαν Εὐχήν· 
      Δέσποτα φιλάνθρωπε, Κύριε ᾿Ιησοῦ Χριστέ, ὁ Θεός μου, 

μή είς κρῖμα μοι γένοιτο τά ῞Αγια ταῦτα, διά τόν ἀνάξιον εἶναί 

με, ἀλλ᾿ εἰς κάθαρσιν καί ἁγιασμόν ψυχῆς τε καί σώματος, καί 

εἰς ἀρραβῶνα μελλούσης ζωῆς καί βασιλείας. ᾿Εμοί δέ τό προ-

σκολλᾶσθαι τῷ Θεῷ ἀγαθόν ἐστι, τίθεσθαι ἐν τῷ Κυρίῳ τήν 

ἐλπίδα τῆς σωτηρίας μου.  

Καί πάλιν· 

      Τοῦ Δείπνου σου τοῦ μυστικοῦ, σήμερον, Υἱέ Θεοῦ, 

κοινωνόν με παράλαβε· οὐ μή γάρ τοῖς ἐχθροῖς σου τό μυστή-

ριον εἴπω· οὐ φίλημά σοι δώσω, καθάπερ ὁ ᾿Ιούδας· ἀλλ᾿ ὡς ὁ 

Λῃστής ὁμολογῳ σοι· Μνήσθητί μου Κύριε, ἐν τῇ Βασιλείᾳ 

σου. 

* 

Ἐνῶ ψάλλεται τὸ Κοινωνικὸ ἀπὸ τὸ Χορό:  

λέγει ὁ Διάκονος    Μέλισον, Δέσποτα, τὸν ἅγιον ἄρτον. 

Ἱερεὺς Μελίζεται καὶ διαμερίζεται ὁ Ἀμνὸς τοῦ Θεοῦ, ὁ 

μελιζόμενος καὶ μὴ διαιρούμενος, ὁ πάντοτε ἐσθιόμενος 

καὶ μηδέποτε δαπανώμενος, ἀλλὰ τοὺς μετέχοντας 

ἁγιάζων. 

Διάκονος  Πλήρωσον, Δέσποτα, τὸ ἅγιον ποτήριον. 

Ἱερεὺς Πλήρωμα ποτηρίου πίστεως Πνεύματος Ἁγίου. 

Ἀμήν. 

Διάκονος  Εὐλόγησον, Δέσποτα, τὸ ζέον. 

Ἱερεὺς Εὐλογημένη ἡ ζέσις τῶν ἁγίων σου, πάντοτε νῦν 

καὶ ἀεὶ καὶ εἰς τοὺς αἰῶνας τῶν αἰώνων. Ἀμήν. 

Διάκονος Ζέσις πίστεως, πλήρης Πνεύματος Ἁγίου. Ἀμήν. 

Ἱερεὺς Ἰδού, προσέρχομαι Χριστῷ τῷ ἀθανάτῳ Βασιλεῖ 

καὶ Θεῷ ἡμῶν. Μεταδίδοταί μοι... τῷ ἀναξίῳ ἱερεῖ τὸ 

τίμιον καὶ πανάγιον σῶμα τοῦ Κυρίου καὶ Θεοῦ καὶ 

Σωτῆρος ἡμῶν Ἰησοῦ Χριστοῦ, εἰς ἄφεσίν μου ἁμαρτιῶν 

καὶ εἰς ζωὴν αἰώνιον. 

Ἱερεὺς Διάκονε, πρόσελθε. 

Διάκονος  Ἰδοὺ προσέρχομαι Χριστῷ τῷ ἀθανάτῳ 

βασιλεῖ καὶ Θεῷ ἡμῶν. Μετάδος μοι, Δέσποτα, τὸ τίμιον 

καὶ πανάγιον σῶμα τοῦ Κυρίου καὶ Θεοῦ καὶ Σωτῆρος 

ἡμῶν Ἰησοῦ Χριστοῦ, εἰς ἄφεσίν μου ἁμαρτιῶν καὶ εἰς 

ζωὴν αἰώνιον. 

Μεταδίδοταί σοι... τὸ τίμιον καὶ πανάγιον σῶμα... 

Ἱερεὺς  Ἔτι μεταδίδοταί μοι... τῷ ἀναξίῳ ἱερεῖ τὸ τίμιον 

καὶ πανάγιον καὶ ζωηρὸν αἷμα τοῦ Κυρίου καὶ Θεοῦ καὶ 

Σωτῆρος ἡμῶν Ἰησοῦ Χριστοῦ, εἰς ἄφεσίν μου ἁμαρτιῶν 

καὶ εἰς ζωὴν αἰώνιον. 

Ἱερεὺς Διάκονε, ἔτι πρόσελθε. 

Διάκονος  Ἔτι προσερχομένῳ μετάδος μοι, Δέσποτα, τὸ 

τίμιον καὶ πανάγιον καὶ ζωηρὸν αἷμα τοῦ Κυρίου καὶ Θεοῦ 

καὶ Σωτῆρος ἡμῶν Ἰησοῦ Χριστοῦ, εἰς ἄφεσίν μου 

ἁμαρτιῶν καὶ εἰς ζωὴν αἰώνιον. 

Ἱερεὺς  Ἔτι μεταδίδοταί σοι …... τῷ εὐλαβεστάτῳ 

διακόνῳ τὸ τίμιον καὶ πανάγιον καὶ ζωηρὸν αἷμα τοῦ 

Κυρίου καὶ Θεοῦ καὶ Σωτῆρος ἡμῶν Ἰησοῦ Χριστοῦ, εἰς 

ἄφεσίν σου ἁμαρτιῶν καὶ εἰς ζωὴν αἰώνιον. Ἀμήν. 

Τοῦτο ἥψατο τῶν χειλέων ἡμῶν, καὶ ἀφελεῖ τὰς 

ἀνομίας ἡμῶν, καὶ τὰς ἁμαρτίας ἡμῶν περικαθαριεῖ. 

* 

Μετὰ τὴν μετάληψιν τῶν ἐν τῷ βήματι ὁ διάκονος ἐμβάλ-

λει εἰς τὸ ἅγιον ποτήριον τὰς μερίδας τοῦ ἁγίου Ἄρτου καὶ 

ἐκφωνεῖ πρὸς τὸν λαόν· 

Μετὰ φόβου Θεοῦ, πίστεως καὶ ἀγάπης προσέλθετε. 

Καὶ ὁ ἱερεὺς μεταδίδει εἰς ἕνα ἕκαστον διὰ τῆς μιάς λαβίδος. 



Όταν κοινωνεί τους πιστούς, συνήθως λέει: 

"Μεταλαμβάνει ο δούλος του (…) Θεού Σώμα και Αίμα 

Χριστού εις άφεσιν αμαρτιών και εις ζωήν  αιώνιον". 

Ὁ χορός·    Ἀμήν, Ἀμήν, Ἀμήν. Εὐλογημένος ὁ 

ἐρχόμενος ἐν ὀνόματι Κυρίου. Θεὸς Κύριος 

καὶ ἐπέφανεν ἡμῖν.  
Ἐν δὲ τῷ κοινωνεῖν τοὺς πιστοὺς ὁ χορὸς ψάλλει:  

Τοῦ δείπνου σου τοῦ μυστικοῦ, σήμερον Υἱὲ 

Θεοῦ κοινωνόν με παράλαβε· οὐ μὴ γὰρ τοῖς 

ἐχθροῖς σου τὸ μυστήριον εἴπω· οὐ φίλημά 

σοι δώσω, καθάπερ ὁ Ἰούδας· ἀλλ' ὡς ὁ 

λῃστὴς ὁμολογῶ σοι· Μνήσθητί μου Κύριε 

ἐν τῇ βασιλείᾳ σου. 
Μετὰ δὲ τὴν θείαν μετάληψιν, εὐλογεῖ ὁ ἱερεὺς τὸν λαὸν 

λέγων· 

Σῶσον, ὁ Θεός, τὸν λαόν σου καὶ εὐλόγησον τὴν κλη-

ρονομίαν σου. 

Μετὰ τὴν μετάδοσιν, ἀντὶ τοῦ· Εἴδομεν… 

Ἦχος πλ. δ´. 

Ὁ βάθει σοφίας φιλανθρώπως πάντα οἰκονο-

μῶν, καὶ τὸ συμφέρον πᾶσιν ἀπονέμων, μόνε 

Δημιουργέ, ἀνάπαυσον Κύριε τὰς ψυχὰς τῶν 

δούλων σου· ἐν σοὶ γὰρ τὴν ἐλπίδα ἀνέθεντο, 

τῷ ποιητῇ καὶ πλάστῃ καὶ Θεῷ ἡμῶν. 

Διάκονος   Ὕψωσον, Δέσποτα. 

Ἱερεὺς  Ὑψώθητι ἐπὶ τοὺς οὐρανούς, ὁ Θεός, καὶ ἐπὶ 

πᾶσαν τὴν γῆν· ἡ δόξα σου διαμένει εἰς αἰῶνας αἰώνων. 

Διάκονος  Εὐλόγησον, Δέσποτα. 

Ἱερεὺς  Εὐλογητὸς ὁ Θεὸς ἡμῶν, πάντοτε Πάντοτε, 

νῦν καὶ ἀεὶ καὶ  εἰς τοὺς αἰῶνας τῶν αἰώνων. 

Ὁ χορός·    Ἀμην, Ἀμην, Ἀμήν. 

και ψάλλεται τὸ «Πληρωθήτω»        Ἦχος β´. 

Πληρωθήτω τὸ στόμα ἡμῶν * αἰνέσεώς 

σου, Κύριε, * ὅπως ὑμνήσωμεν τήν δόξαν 

Σου, ὅτι ᾐξίωσας ἡμᾶς μετασχεῑν τῶν 

ᾁγίων μυστηρίων Σου*. Στήριξον ἡμᾶς ἐν 

τῶ σῶ ᾁγιασμῶ ὅλην τήν ἡμέραν * 

μελετᾶν τήν δικαιοσύνην Σου. Ἀλληλουΐα, 

Ἀλληλουΐα, Ἀλληλουΐα. 
* 

ΕΥΧΑΡΙΣΤΙΑ 
Ὁ διάκονος· 

Ὀρθοί· μεταλαβόντες τῶν θείων, ἁγίων, ἀχράντων, ἀ-

θανάτων, ἐπουρανίων καὶ ζωοποιῶν, φρικτῶν τοῦ Χρι-

στοῦ μυστηρίων, ἀξίως εὐχαριστήσωμεν τῷ Κυρίῳ. 

Ὁ χορός·    Δόξα σοι Κύριε, δόξα σοι. 

Ἀντιλαβοῦ, σῶσον, ἐλέησον καὶ διαφύλαξον ἡμᾶς, ὁ 

Θεός, τῇ σῇ χάριτι. 

Ὁ χορός·    Κύριε, ἐλέησον. 

Τὴν ἡμέραν πᾶσαν τελείαν, ἁγίαν, εἰρηνικὴν καὶ ἀνα-

μάρτητον αἰτησάμενοι, ἑαυτοὺς καὶ ἀλλήλους καὶ πᾶ-

σαν τὴν ζωὴν ἡμῶν Χριστῷ τῷ Θεῷ παραθώμεθα. 

Ὁ χορός·    Σοί, Κύριε. 
Ὁ ἱερεὺς τὴν εὐχαριστήριον εὐχὴν  

Εὐχαριστοῦμέν σοι, Δέσποτα φιλάνθρωπε, εὐεργέτα τῶν 

ψυχῶν ἡμῶν, ὅτι καὶ τῇ παρούσῃ ἡμέρᾳ κατηξίωσας ἡμᾶς 

τῶν ἐπουρανίων σου καὶ ἀθανάτων μυστηρίων. 

Ὀρθοτόμησον ἡμῶν τὴν ὁδόν, στήριξον πάντας ἡμᾶς ἐν 

τῷ φόβῳ σου, φρούρησον ἡμῶν τὴν ζωήν, ἀσφάλισαι 

ἡμῶν τὰ διαβήματα· εὐχαῖς καὶ ἱκεσίαις τῆς ἐνδόξου 

Θεοτόκου καὶ ἀειπαρθένου Μαρίας καὶ πάντων τῶν Ἁγίων σου. 

καὶ τὴν ἐκφώνησιν· 

Ὅτι σὺ εἶ ὁ ἁγιασμὸς ἡμῶν καὶ σοὶ τὴν δόξαν ἀναπέμπο-

μεν, τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ 

ἀεὶ καὶ εἰς τοὺς αἰῶνας τῶν αἰώνων· 

Καὶ λέγων τοῦτο λαμβάνει τὸ ἱ. Εὐαγγέλιον καὶ ποιήσας 

δι᾿ αὐτοῦ τὸ σημεῖον τοῦ σταυροῦ ἐπὶ τοῦ ἤδη διπλωθέντος 

εἰλητοῦ ἐπιθέτει αὐτὸ ἐπ᾿ αὐτοῦ. 

Ὁ χορός·    Ἀμήν. 
* 

ΑΠΟΛΥΣΙΣ 

Ὁ ἱερεύς· Ἐν εἰρήνῃ προέλθωμεν. 

Ὁ χορός·    Ἐν ὀνόματι Κυρίου. 

Ὁ διάκονος· Τοῦ Κυρίου δεηθῶμεν. 

Ὁ χορός·    Κύριε, ἐλέησον. Κύριε, ἐλέησον 

Κύριε, ἐλέησον Πάτερ Άγιε Ευλόγησον 
Καὶ ὁ ἱερεὺς ἐξελθὼν τῆς Ὡραίας Πύλης ἀναγινώσκει μεγαλο-

φώνως ἔμπροσθεν τῆς εἰκόνος τοῦ Χριστοῦ τὴν εὐχὴν ταύτην· 

Ὁ εὐλογῶν τοὺς εὐλογοῦντάς σε, Κύριε, καὶ ἁγιάζων τοὺς 

ἐπὶ σοὶ πεποιθότας, σῶσον τὸν λαόν σου καὶ εὐλόγησον 

τὴν κληρονομίαν σου. Τὸ πλήρωμα τῆς Ἐκκλησίας σου φύ-

λαξον· ἁγίασον τοὺς ἀγαπῶντας τὴν εὐπρέπειαν τοῦ οἴκου 

σου· σὺ αὐτοὺς ἀντιδόξασον τῇ θεϊκῇ σου δυνάμει, καὶ μὴ 

ἐγκαταλίπῃς ἡμᾶς τοὺς ἐλπίζοντας ἐπὶ σέ. Εἰρήνην τῷ κό-

σμῳ σου δώρησαι, ταῖς Ἐκκλησίαις σου, τοῖς ἱερεῦσι, τοῖς 

ἄρχουσιν ἡμῶν, τῷ στρατῷ καὶ παντὶ τῷ λαῷ σου· ὅτι πᾶ-

σα δόσις ἀγαθὴ καὶ πᾶν δώρημα τέλειον ἄνωθέν ἐστι, κα-

ταβαῖνον ἐκ σοῦ τοῦ Πατρὸς τῶν φώτων· καὶ σοὶ τὴν δό-

ξαν καὶ εὐχαριστίαν καὶ προσκύνησιν ἀναπέμπομεν, τῷ 

Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ 

εἰς τοὺς αἰῶνας τῶν αἰώνων. 

Ὁ χορός·    Ἀμήν. 

Εἴη τὸ ὄνομα Κυρίου εὐλογημένον ἀπὸ τοῦ 

νῦν καὶ ἕως τοῦ αἰῶνος.   

Εἴη τὸ ὄνομα Κυρίου εὐλογημένον ἀπὸ τοῦ 

νῦν καὶ ἕως τοῦ αἰῶνος. 

Τὸ ὄνομα Κυρίου Εἴη εὐλογημένον ἀπὸ 

τοῦ νῦν καὶ ἕως τοῦ αἰῶνος. 
Ὁ δὲ ἱερεὺς ἀπέρχεται εἰς τὴν Πρόθεσιν καὶ λέγει χαμηλο-

φώνως τὴν εὐχὴν ἐν τῷ συστεῖλαι τὰ ἅγια  

Τὸ πλήρωμα τοῦ νόμου καὶ τῶν προφητῶν, αὐτὸς 

ὑπάρχων, Χριστὲ ὁ Θεὸς ἡμῶν, ὁ πληρώσας πᾶσαν τὴν 

πατρικὴν οἰκονομίαν, πλήρωσον χαρᾶς καὶ εὐφροσύνης 

τὰς καρδίας ἡμῶν πάντοτε, νῦν καὶ ἀεὶ καὶ εἰς τοὺς 

αἰῶνας τῶν αἰώνων. Ἀμήν. 



καὶ τὴν ἐκφώνησιν. 

Ὁ διάκονος· Τοῦ Κυρίου δεηθῶμεν. 

Ὁ χορός·    Κύριε, ἐλέησον. 
Ὁ ἱερεὺς εὐλογῶν τὸν λαόν· 

Εὐλογία Κυρίου καὶ ἔλεος ἔλθοι ἐφ᾿ ὑμᾶς, τῇ αὐτοῦ χάρι-

τι καὶ φιλανθρωπίᾳ, πάντοτε, νῦν καὶ ἀεὶ καὶ εἰς τοὺς αἰῶ-

νας τῶν αἰώνων. 

Ὁ χορός·    Ἀμήν. 
Καὶ μετὰ τοῦτο ὁ ἱερεὺς τὴν ἀπόλυσιν διαλογικῶς· 

Δόξα σοι, ὁ Θεός, ἡ ἐλπὶς ἡμῶν, δόξα σοι. 

Ὁ χορός·    Δόξα Πατρὶ καὶ Υἱῷ καὶ ἁγίῳ 

Πνεύματι, καὶ νῦν καὶ ἀεὶ καὶ εἰς τοὺς 

αἰῶνας τῶν αἰώνων. Ἀμήν. Κύριε, ἐλέησον 

(γ´). Πάτερ ἅγιε, εὐλόγησον. 

Ὁ  ἀναστὰς ἐκ νεκρῶν, Χριστὸς ὁ ἀληθινὸς Θεὸς ἡμῶν, ταῖς 

πρεσβείαις τῆς παναχράντου καὶ παναμώμου αὐτοῦ μητρός, δυ-

νάμει τοῦ τιμίου καὶ ζωοποιοῦ σταυροῦ, προστασίαις τῶν τιμίων 

ἐπουρανίων δυνάμεων ἀσωμάτων, ἱκεσίαις τοῦ τιμίου καὶ ἐνδό-

ξου, προδρόμου καὶ βαπτιστοῦ Ἰωάννου, τῶν ἁγίων ἐνδόξων 

καὶ πανευφήμων ἀποστόλων, τῶν ἁγίων ἐνδόξων καὶ καλλινί-

κων μαρτύρων, τῶν ὁσίων καὶ θεοφόρων πατέρων ἡμῶν, τῶν 

ἁγίων καὶ δικαίων θεοπατόρων Ἰωακεὶμ καὶ Ἄννης καὶ πάντων τῶν ἁ-

γίων ἐλεήσαι καὶ σώσαι ἡμᾶς ὡς ἀγαθὸς καὶ φιλάνθρωπος. 

Ὁ χορός·  Στερεώσαι Κύριος ὁ Θεός την ἁγίαν και ἀμώμητον πίστιν τῶν 

εὐσεβῶν και ὀρθοδόξων Χριστιανῶν, συν τῇ ἁγίᾳ Ἐκκλησίᾳ, πόλει καί ἐνορίᾳ 

(κώμῃ) ταύτῃ εἰς αἰώνας αἰώνων. Ἀμήν. 
Αἰωνία ἡ μνήμη τῶν μακαρίων καί ἀοιδίμων κτητόρων τῆς ἁγίας Ἐκκλησίας 

ταύτης καί πάντων τῶν ὀρθοδόξων. 

Εἶτα ὁ Ἱερεύς, εὐλογῶν τὸν λαὸν, λέγει: 

Ἡ Ἁγία Τριὰς διαφυλάξοι πάντας ὑμᾶς. 

Ὁ χορός·      Ἀμήν.   

Τὸν εὐλογοῦντα καὶ ἁγιάζοντα ἡμᾶς, 

Κύριε, φύλαττε εἰς πολλὰ ἔτη. 
Καὶ ποιῶν τὸ σημεῖον τοῦ τιμίου Σταυροῦ μεθ᾿ ὑποκλίσεως, κα-

τακλείει διὰ τοῦ· 

Δι᾿ εὐχῶν τῶν ἁγίων πατέρων ἡμῶν, Κύριε 

Ἰησοῦ Χριστὲ ὁ Θεός, ἐλέησον ἡμᾶς. 

Ὁ χορὸς καὶ σύμπας ὁ λαός· Ἀμήν. 

* * * * * * * * * * * * * * * * * * * * * * * * * * * * * * * * * 

®  22.06.2024  ® 

 

 

 

 

 

 

 

 

 
* * * * * 

Ψαλμός λγ´ (33ος) - Ευλογήσω Τον Κύριον 

* * * * * 

Ευλογήσω τον Κύριον εν παντί καιρώ, δια 

παντός η αίνεσις αυτού εν τω στόματι μου. 

Εν τω Κυρίω επαινεθήσεται η ψυχή μου· 

ακουσάτωσαν πραείς και ευφρανθήτωσαν. 

Μεγαλύνατε τον Κύριον συν εμοί και 

υψώσωμεν το όνομα αυτού επί το αυτό. 

Εξεζήτησα τον Κύριον και επήκουσε μου 

και εκ πασών των θλίψεων μου ερρύσατο με. 

Προσέλθετε προς αυτόν και φωτίσθητε και 

τα πρόσωπα υμών ου μη καταισχυνθή. 
Ούτος ο πτωχός εκέκραξε και ο Κύριος εισήκουσεν αυτού και εκ πασών των 

θλίψεων αυτού έσωσεν αυτόν.  

Παρεμβαλεί άγγελος Κυρίου κύκλω των φοβουμένων αυτόν και ρύσεται 
αυτούς. 

Γεύσασθε και ίδετε ότι Χριστός ο Κύριος· 

μακάριος ανήρ, ος ελπίζει επ΄αυτόν. 

Τε ρι ρεμ          τε ρι ρεμ      τε ρι ρεμ 
Φοβήθητε τον Κύριον, πάντες οι άγιοι αυτού, ότι ουκ έστιν υστέρημα τοις φοβουμένοις αυτόν. 

Πλούσιοι επτώχευσαν και επείνασαν· οι δε εκζητούντες τον Κύριον ουκ ελαττωθήσονται παντός αγαθού. 

Δεύτε, τέκνα, ακούσατε μου, φόβον Κυρίου διδάξω υμάς. Τίς έστιν άνθρωπος ο θέλων ζωήν, αγαπών 

ημέρας ιδείν αγαθάς; 

Παύσον την γλώσσαν σου από κακού και χείλη σου του μη λαλήσαι δόλον. 

Έκλινον από κακού και ποίησον αγαθόν· ζήτησον ειρήνην και δίωξον αυτήν. 

Οφθαλμοί Κυρίου επί δικαίους και ώτα αυτού εις δέησιν αυτών. 

Πρόσωπον δε Κυρίου επί ποιούντας κακά, του εξολοθρεύσαι εκ γης το μνημόσυνον αυτών. 

Εκέκραξαν οι δίκαιοι και ο Κύριος εισήκουσεν αυτών και εκ πασών των θλίψεων αυτών ερρύσατο 

αυτούς. 

Εγγύς Κύριος τοις συντετριμμένοις την καρδίαν και τους ταπεινούς τω πνεύματι σώσει. 

Πολλαί αι θλίψεις των δικαίων και εκ πασών αυτών ρύσεται αυτούς ο Κύριος. 

Φυλάσσει Κύριος πάντα τα οστά αυτών, έν εξ αυτών ου συντριβήσεται. 

Θάνατος αμαρτωλών πονηρός και οι μισούντες τον δίκαιον πλημμελήσουσι. 

Λυτρώσεται Κύριος ψυχάς δούλων αυτου και ου μη πλημμελήσουσι πάντες οι ελπίζοντες επ΄αυτόν. 

 

* * * * * 

®  22.06.2024    ® 

* * * * * 

 

Ζῆ Κύριος ὁ Θεός ὁ Παντοκράτωρ! 

 

 

 

 

 

 

 

 



* * * * * 

ΝΕΚΡΩΣΙΜΟΝ ΜΝΗΜΟΣΥΝΟΝ 
Μετὰ τὴν ὀπισθάμβωνον εὐχήν· 

Τὰ τροπάρια. Ἦχος πλ. α´. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Τῶν ἁγίων ὁ χορὸς * εὗρε πηγὴν τῆς ζωῆς * 

καὶ θύραν παραδείσου· * εὕρω κἀγὼ * τὴν ὁ-

δὸν διὰ τῆς μετανοίας· * τὸ ἀπολωλὸς * πρό-

βατον ἐγώ εἰμι· * ἀνακάλεσαί με, * Σωτήρ, 

καὶ σῶσόν με. 
Εὐλογητὸς εἶ, Κύριε· δίδαξόν με τὰ δικαιώματά σου. 

Οἱ τὸν ἀμνὸν * τοῦ Θεοῦ κηρύξαντες * καὶ σφαγιασθέντες ὥσπερ ἄρνες * καὶ 
πρὸς ζωὴν * τὴν ἀγήρω, ἅγιοι, * καὶ ἀΐδιον μετατεθέντες, * τοῦτον ἐκτενῶς, * 

μάρτυρες, αἰτήσασθε * ὀφλημάτων λύσιν ἡμῖν δωρήσασθαι. 

Εὐλογητὸς εἶ, Κύριε· δίδαξόν με τὰ δικαιώματά σου. 
Οἱ τὴν ὁδὸν * τὴν στενὴν βαδίσαντες * τεθλιμμένην πάντες οἱ ἐν βίῳ· * οἱ τὸν 

Σταυρὸν * ὡς ζυγὸν ἀράμενοι * καὶ ἐμοὶ ἀκολουθήσαντες ἐν πίστει, * δεῦτε ἀ-

πολαύετε * ἃ ἡτοίμασα ὑμῖν βραβεῖα * καὶ στέφη τὰ οὐράνια. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Ὁ πάλαι με * ἐκ μὴ ὄντων πλάσας με * καὶ 

εἰκόνι σου θείᾳ τιμήσας, * παραβάσει * ἐν-

τολῆς δὲ πάλιν με * ἐπιστρέψας εἰς γῆν, ἐξ 

ἧς ἐλήφθην, * εἰς τὸ καθ᾿ ὁμοίωσιν ἐπανάγα-

γε * τὸ ἀρχαῖον κάλλος ἀναμορφώσασθαι. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Εἰκών εἰμι * τῆς ἀῤῥήτου δόξης σου, * εἰ καὶ 

στίγματα φέρω πταισμάτων· * οἰκτείρησον * 

τὸ σὸν πλάσμα, Δέσποτα, * καὶ καθάρισον 

σῇ εὐσπλαγχνίᾳ * καὶ τὴν ποθεινὴν πατρίδα 

παράσχου μοι, * παραδείσου πάλιν ποιῶν 

πολίτην με. 

Εὐλογητὸς εἶ, Κύριε·  

δίδαξόν με τὰ δικαιώματά σου. 

Ἀνάπαυσον, * ὁ Θεός, τοὺς δούλους σου * 

καὶ κατάταξον αὐτοὺς ἐν παραδείσῳ, * ὅπου 

χοροὶ * τῶν ἁγίων, Κύριε, * καὶ οἱ δίκαιοι ἐ-

κλάμψουσιν ὡς φωστῆρες· * τοὺς κεκοιμη-

μένους δούλους σου ἀνάπαυσον, * παρορῶν 

αὐτῶν πάντα τὰ ἐγκλήματα. 

Δόξα Πατρὶ καὶ Υἱῷ  

καὶ ἁγίῳ Πνεύματι. 

Τὸ τριλαμπὲς * τῆς μιᾶς Θεότητος * εὐσε-

βῶς ὑμνήσωμεν βοῶντες· * Ἅγιος εἶ, * ὁ Πα-

τὴρ ὁ ἄναρχος, * ὁ συνάναρχος Υἱὸς καὶ τὸ 

θεῖον Πνεῦμα· * φώτισον ἡμᾶς * πίστει σοι 

λατρεύοντας * καὶ τοῦ αἰωνίου πυρὸς ἐξάρ-

πασον. 

Καὶ νῦν καὶ ἀεὶ καὶ εἰς τοὺς  

αἰῶνας τῶν αἰώνων. Ἀμήν. 

Χαῖρε σεμνή, * ἡ Θεὸν σαρκὶ τεκοῦσα * εἰς 

πάντων σωτηρίαν, * δι᾿ ἧς γένος τῶν ἀνθρώ-

πων * εὕρατο τὴν σωτηρίαν· * διὰ σοῦ εὕ-

ροιμεν παράδεισον, * Θεοτόκε ἁγνὴ εὐλογη-

μένη. 

Ἀλληλούϊα, ἀλληλούϊα, ἀλληλούϊα.  

Δόξα σοι, ὁ Θεός (ἐκ γ´), καὶ ἀνάπαυσον  

τὰς ψυχὰς τῶν δούλων σου. 

Μετὰ τῶν Ἁγίων ἀνάπαυσον, Χριστὲ, τὰς 

ψυχὰς τῶν δούλων σου, ἔνθα οὐκ ἔστι πόνος, 

οὐ λύπη, οὐ στεναγμός, ἀλλὰ ζωή ἀτελεύτη-

τος. 

* * * * * 
ΤΡΙΣΑΓΙΟΝ ΝΕΚΡΩΣΙΜΟΝ ΜΝΗΜΟΣΥΝΟΝ 

Τὰ τροπάρια. Ἦχος δ´. 

Μετὰ πνευμάτων δικαίων * τετελειωμένων * 

τὰς ψυχὰς τῶν δούλων σου, * Σῶτερ, ἀνά-

παυσον, * φυλάττων αὐτὰς * εἰς τὴν μακαρί-

αν ζωὴν * τὴν παρὰ σοί, φιλάνθρωπε. 

Εἰς τὴν κατάπαυσίν σου, Κύριε, * ὅπου πάν-

τες οἱ ἅγιοί σου ἀναπαύονται, * ἀνάπαυσον 

καὶ τὰς ψυχὰς τῶν δούλων σου, * ὅτι μόνος 

ὑπάρχεις ἀθάνατος. 

Δόξα. 

Σὺ εἶ ὁ Θεὸς ἡμῶν, * ὁ καταβὰς εἰς ᾅδην * 

καὶ τὰς ὀδύνας λύσας * τῶν πεπεδημένων· * 

αὐτὸς καὶ τὰς ψυχὰς τῶν δούλων σου, * Σῶ-

τερ, ἀνάπαυσον. 

Καὶ νῦν. Θεοτοκίον. 

Ἡ μόνη ἁγνὴ * καὶ ἄχραντος Παρθένος, * ἡ 

Θεὸν ἀσπόρως κυήσασα, * πρέσβευε τοῦ 

σωθῆναι * τὰς ψυχὰς τῶν δούλων σου. 
Εἶτα ὁ ἱερεὺς ἱστάμενος πρὸ τῆς εἰκόνος τοῦ δεσπότου Χριστοῦ, κά-

τωθι τῆς ὁποίας εὑρίσκονται τὰ ὑπὲρ τῶν ἀποιχομένων κόλλυβα, ἐκ-

φωνεῖ τὸ μνημόσυνον τῶν κεκοιμημένων ὡς ἑξῆς· 

Ἐλέησον ἡμᾶς, ὁ Θεός, κατὰ τὸ μέγα ἔλεός 

σου, δεόμεθά σου, ἐπάκουσον καὶ ἐλέησον. 

Ὁ χορός· Κύριε, ἐλέησον. (ἐκ γ´) [Εις το κλητόν] 

Ἔτι δεόμεθα ὑπὲρ μακαρίας μνήμης καὶ αἰ-

ωνίου ἀναπαύσεως τῆς ψυχῆς τῶν κεκοιμη-

μένων δούλων τοῦ Θεοῦ (καὶ μνημονεύει τὰ 

ὀνόματα ὑπὲρ ὧν τὰ κόλλυβα), καὶ ὑπὲρ τοῦ 

συγχωρηθῆναι αὐτοῖς πᾶν πλημμέλημα ἑ-

κούσιόν τε καὶ ἀκούσιον. 



Ὁ χορός· Κύριε, ἐλέησον. (ἐκ γ´, χύμα) 

Ὅπως Κύριος ὁ Θεὸς τάξῃ τὰς ψυχὰς αὐτῶν 

ἔνθα οἱ δίκαιοι ἀναπαύονται. 

Ὁ χορός· Κύριε, ἐλέησον. (ἐκ γ´, χύμα) 

Τὰ ἐλέη τοῦ Θεοῦ, τὴν βασιλείαν τῶν οὐρα-

νῶν καὶ ἄφεσιν τῶν αὑτῶν ἁμαρτιῶν παρὰ 

Χριστῷ τῷ ἀθανάτῳ βασιλεῖ καὶ Θεῷ ἡμῶν 

αἰτησώμεθα. 

Ὁ χορός· Παράσχου, Κύριε. 

Ὁ ἱερεύς· Τοῦ Κυρίου δεηθῶμεν. 

Ὁ χορός· Κύριε, ἐλέησον. (ἅπαξ) 

Ὁ ἱερεὺς τὴν εὐχήν· 

Ὁ Θεὸς τῶν πνευμάτων καὶ πάσης σαρκός, ὁ τὸν δι-

άβολον καταπατήσας, τὸν δὲ θάνατον καταργήσας 

καὶ ζωὴν τῷ κόσμῳ σου δωρησάμενος, αὐτός, Κύρι-

ε, ἀνάπαυσον καὶ τὰς ψυχὰς τῶν κεκοιμημένων δού-

λων σου (ὀνόματα), ἐν τόπῳ χλοερῷ, ἐν τόπῳ ἀνα-

ψύξεως, ἔνθα ἀπέδρα ὀδύνη, λύπη καὶ στεναγμός· 

πᾶν ἁμάρτημα τὸ παρ᾿ αὐτῶν πραχθέν, ἐν λόγῳ ἢ 

ἔργῳ ἢ διανοίᾳ, ὡς ἀγαθὸς καὶ φιλάνθρωπος Θεὸς 

συγχώρησον, ὅτι οὐκ ἔστιν ἄνθρωπος ὃς ζήσεται καὶ 

οὐχ ἁμαρτήσει· σὺ γὰρ μόνος ἐκτὸς ἁμαρτίας· ἡ δι-

καιοσύνη σου δικαιοσύνη εἰς τὸν αἰῶνα καὶ ὁ λόγος 

σου ἀλήθεια·  

ὅτι σὺ εἶ ἡ ἀνάστασις, ἡ ζωὴ καὶ ἡ ἀνάπαυσις τῶν 

κεκοιμημένων δούλων σου (ὀνόματα), Χριστὲ ὁ Θε-

ὸς ἡμῶν, καὶ σοὶ τὴν δόξαν ἀναπέμπομεν σὺν τῷ ἀ-

νάρχῳ σου Πατρί, καὶ τῷ παναγίῳ καὶ ἀγαθῷ καὶ 

ζωοποιῷ σου Πνεύματι, νῦν καὶ ἀεὶ καὶ εἰς τοὺς αἰῶ-

νας τῶν αἰώνων. 

Ὁ χορός· Ἀμήν. 

Ὁ ἱερεύς· Αἰωνία ὑμῶν ἡ μνήμη, ἀξιομακά-

ριστοι καὶ ἀείμνηστοι ἀδελφοὶ ἡμῶν. 

Ὁ χορός· Αἰωνία ἡ μνήμη αὐτῶν. (τρίς) 

Εἶτα· Ἦχος β´. 

Εἴη τὸ ὄνομα Κυρίου εὐλογημένον * ἀπὸ τοῦ νῦν καὶ ἕως τοῦ 

αἰῶνος. (ἐκ γ´) 

Ἀπόλυσις· Χριστὸς ὁ ἀληθινὸς Θεὸς ἡμῶν... 

Δι᾿ εὐχῶν... Ἀμήν. 

Μνήσθητι Κύριε, ὡς ἀγαθὸς τῶν δούλων 

σου, καὶ ὅσα ἐν βίῳ ἥμαρτον συγχώρησον· 

οὐδεὶς γὰρ ἀναμάρτητος, εἰ μὴ σὺ ὁ δυνάμε-

νος, καὶ τοῖς μεταστᾶσι δοῦναι τὴν ἀνά-

παυσιν. 

* * * * * 

 

 

* * * * * 

 

 

Πρόσδεξαι Κύριε τὴν δέησιν ἡμῶν τῶν 

ἁμαρτωλῶν, ὡς προσεδέξω, Ἀβραὰμ τὴν 

θυσίαν καὶ Πέτρου τὴν μετάνοιαν, τοῦ 

Τελώνου τὸν στεναγμὸν καὶ τῆς πόρνης τὰ 

δάκρυα, των μυροφόρων γυναικῶν τὰ 

θυμιάματα, τοῦ ληστοῦ τὴν ὁμολογίαν την 

ἐπὶ τὸν Σταυρόν και Ἐπάκουσον ἡμών 

δεομένων Σου. 

Τῆς ὀργῆς Σου τὴν ἀγανάκτησιν εἰς 

εἰρήνην μετάβαλε καὶ σῶσον τὸν κόσμον 

Σου μόνε φιλάνθρωπε 

Δέσποινα, πρόσδεξαι τας δεήσεις των 

δούλων σου και λύτρωσαι ημάς από πάσης 

ανάγκης και θλίψεως. 

 

Την πάσαν ελπίδα μου εις σε ανατίθημι, 

μήτερ του Θεού, φύλαξόν με υπό την σκέπην 

σου. 

* * * * * 

εὐχή τοῦ ἁγίου Ἐφραίμ. 

Κύριε καὶ Δέσποτα τῆς ζωῆς μου, πνεῦμα 

ἀργίας, περιεργίας, φιλαρχίας καὶ ἀργολογί-

ας μή μοι δῷς. 

Πνεῦμα δὲ σωφροσύνης, ταπεινοφροσύνης, 

ὑπομονῆς καὶ ἀγάπης χάρισαί μοι τῷ σῷ 

δούλῳ. 

Ναί, Κύριε βασιλεῦ, δώρησαί μοι τοῦ ὁρᾶν 

τὰ ἐμὰ πταίσματα, καὶ μὴ κατακρίνειν τὸν ἀ-

δελφόν μου, ὅτι εὐλογητὸς εἶ εἰς τοὺς αἰῶνας 

τῶν αἰώνων. Ἀμήν. 

 

Ζῆ Κύριος ὁ Θεός ὁ Παντοκράτωρ! 

 

 

 

 



ΠΑΡΑΡΤΗΜΑ 

ΤΑΞΙΣ ΑΚΟΛΟΥΘΙΑΣ ΤΗΣ ΠΑΝΝΥΧΙΔΟΣ 

Ὁ ἱερεύς· 

Εὐλογητὸς ὁ Θεὸς ἡμῶν, πάντοτε, νῦν καὶ ἀ-

εὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ εὐθὺς ὁ κανονάρχης  

τὸν Ϟ´ ψαλμόν, χύμα. 

Ὁ κατοικῶν ἐν βοηθείᾳ τοῦ Ὑψίστου, ἐν 

σκέπῃ τοῦ Θεοῦ τοῦ οὐρανοῦ αὐλισθήσεται. 

Ἐρεῖ τῷ Κυρίῳ· Ἀντιλήπτωρ μου εἶ, καὶ κα-

ταφυγή μου, ὁ Θεός μου, καὶ ἐλπιῶ ἐπ᾿ αὐ-

τόν. 

Ὅτι αὐτὸς ῥύσεταί σε ἐκ παγίδος θηρευτῶν, 

καὶ ἀπὸ λόγου ταραχώδους. 

Ἐν τοῖς μεταφρένοις αὐτοῦ ἐπισκιάσει σοι, 

καὶ ὑπὸ τὰς πτέρυγας αὐτοῦ ἐλπιεῖς· ὅπλῳ 

κυκλώσει σε ἡ ἀλήθεια αὐτοῦ. 

Οὐ φοβηθήσῃ ἀπὸ φόβου νυκτερινοῦ, ἀπὸ 

βέλους πετομένου ἡμέρας. 

Ἀπὸ πράγματος ἐν σκότει διαπορευομένου, 

ἀπὸ συμπτώματος καὶ δαιμονίου μεσημβρι-

νοῦ. 

Πεσεῖται ἐκ τοῦ κλίτους σου χιλιάς, καὶ μυ-

ριὰς ἐκ δεξιῶν σου, πρὸς σὲ δὲ οὐκ ἐγγιεῖ. 

Πλὴν τοῖς ὀφθαλμοῖς σου κατανοήσεις, καὶ 

ἀνταπόδοσιν ἁμαρτωλῶν ὄψει. 

Ὅτι σύ, Κύριε, ἡ ἐλπίς μου, τὸν Ὕψιστον ἔ-

θου καταφυγήν σου. 

Οὐ προσελεύσεται πρὸς σὲ κακά, καὶ μάστιξ 

οὐκ ἐγγιεῖ ἐν τῷ σκηνώματί σου. 

Ὅτι τοῖς Ἀγγέλοις αὐτοῦ ἐντελεῖται περὶ 

σοῦ, τοῦ διαφυλάξαι σε ἐν πάσαις ταῖς ὁδοῖς 

σου. 

Ἐπὶ χειρῶν ἀροῦσί σε, μήποτε προσκόψῃς 

πρὸς λίθον τὸν πόδα σου. 

Ἐπὶ ἀσπίδα καὶ βασιλίσκον ἐπιβήσει, καὶ κα-

ταπατήσεις λέοντα καὶ δράκοντα. 

Ὅτι ἐπ᾿ ἐμὲ ἤλπισε, καὶ ῥύσομαι αὐτόν, σκε-

πάσω αὐτόν, ὅτι ἔγνω τὸ ὄνομά μου. 

Κεκράξεται πρός με, καὶ ἐπακούσομαι αὐ-

τοῦ· μετ᾿ αὐτοῦ εἰμι ἐν θλίψει, ἐξελοῦμαι αὐ-

τόν, καὶ δοξάσω αὐτόν. 

Μακρότητα ἡμερῶν ἐμπλήσω αὐτόν, καὶ δεί-

ξω αὐτῷ τὸ σωτήριόν μου. 

* 

Ἀλληλούϊα (γ´). Ἦχος πλ. δ´. (Ψαλμ. ξδ´-

ρα´). 

Στίχ. Μακάριοι οὓς ἐξελέξω καὶ προσελάβου, 

Κύριε· κατασκηνώσουσιν ἐν ταῖς αὐλαῖς σου. 

Καὶ τὸ μνημόσυνον αὐτῶν εἰς γενεὰν καὶ γε-

νεάν. 

Εἶτα τὰ τροπάρια· Ἦχος πλ. δ´. 

Ὁ βάθει σοφίας φιλανθρώπως πάντα οἰκονο-

μῶν, καὶ τὸ συμφέρον πᾶσιν ἀπονέμων, μόνε 

Δημιουργέ, ἀνάπαυσον Κύριε τὰς ψυχὰς τῶν 

δούλων σου· ἐν σοὶ γὰρ τὴν ἐλπίδα ἀνέθεντο, 

τῷ ποιητῇ καὶ πλάστῃ καὶ Θεῷ ἡμῶν. 

Δόξα. Τὸ τέλος. 

Ἐν σοὶ γὰρ τὴν ἐλπίδα ἀνέθεντο, τῷ ποιητῇ 

καὶ πλάστῃ καὶ Θεῷ ἡμῶν. 

Καὶ νῦν. Θεοτοκίον. Ὁ αὐτός. 

Σὲ καὶ τεῖχος καὶ λιμένα ἔχομεν, καὶ πρέσβιν 

εὐπρόσδεκτον, πρὸς ὃν ἔτεκες Θεόν, Θεοτό-

κε ἀνύμφευτε, τῶν πιστῶν ἡ σωτηρία. 

Καὶ εὐθὺς τὰ νεκρώσιμα Εὐλογητάρια. 

Εἶτα μνημονεύει ὁ ἱερεύς,  

λέγων ἐνταῦθα καὶ τὴν εὐχήν. 

Μετὰ δὲ τὴν Ἐκφώνησιν, ὁ Ν´, καὶ εὐθύς 

ψάλλομεν τὸν Νεκρώσιμον Κανόνα. 

Τὸ Τρισάγιον. Εἶθ᾿ οὕτω τὰ Τροπάρια· Ὁ 

βάθει σοφίας... Σὲ καὶ τεῖχος καὶ λιμένα... 

Καὶ μνημονεύσαντος τοῦ Ἱερέως ὡς συνήθως, 

γίνεται Ἀπόλυσις. 

* * * * * 

 

 

 

 



 

 

Ἁγνὴ Παρθένε Δέσποινα 
* 

Ποίημα του εν Αγίοις Πατρός ημών ΝΕΚΤΑΡΙΟΥ 

του Θαυματουργού, Επισκόπου Πενταπόλεως-

Αιγύπτου, του εν Αιγίνει. 

* 

Ο ύμνος «Ἁγνὴ Παρθένε Δέσποινα» είναι ένας μη λειτουργικός ύμνος, που 

συνέθεσε ο Άγιος Νεκτάριος Αιγίνης τον 19ο αιώνα μ.Χ., κατά τη διάρκεια της 
θητείας του ως διευθυντής της Θεολογική Σχολής στην Ριζάρειο της Αθήνας. 

 

Η παράδοση θέλει την Παρθένο να εμφανίζεται ενώπιον του Αγίου Νεκταρίου 
στο μοναστήρι της Αίγινας, και να του ζητάει να καταγράψει σε χαρτί έναν 

ιδιαίτερο ύμνο, όπου οι αγγελικές χορωδίες ήταν έτοιμες να το ψάλλουν. Αυτός ο 
Ύμνος ήταν ο «Ἁγνὴ Παρθένε Δέσποινα». 

* 
 

(Ἀπὸ Ὠδὴ β')    Ἦχος πλ.α΄ 

Ἁγνὴ Παρθένε Δέσποινα, Ἄχραντε Θεοτόκε, 

Χαῖρε Νύμφη Ἀνύμφευτε. 

Παρθένε Μήτηρ Ἄνασσα, Πανένδροσέ τε πόκε, 

Χαῖρε Νύμφη Ἀνύμφευτε. 

 

Ὑψηλοτέρα οὐρανῶν, ἀκτίνων λαμπροτέρα, 

Χαῖρε Νύμφη Ἀνύμφευτε. 

Χαρὰ Παρθενικῶν Χορῶν, Ἀγγέλων ὑπερτέρα, 

Χαῖρε Νύμφη Ἀνύμφευτε. 

 

Ἐκλαμπροτέρα οὐρανῶν, φωτὸς καθαρωτέρα, 

Χαῖρε Νύμφη Ἀνύμφευτε. 

Τῶν οὐρανίων στρατιῶν, πασῶν ἁγιωτέρα, 

Χαῖρε Νύμφη Ἀνύμφευτε. 

 

(Ἀπὸ Ὠδὴ ε') 

Μαρία Ἀειπάρθενε, Κόσμου παντὸς Κυρία, 

Χαῖρε Νύμφη Ἀνύμφευτε. 

Ἄχραντε Νύμφη πάναγνε, Δέσποινα 

Παναγία, Χαῖρε Νύμφη Ἀνύμφευτε. 

 

Μαρία Νύμφη Ἄνασσα, χαρᾶς ἡμῶν αἰτία, 

Χαῖρε Νύμφη Ἀνύμφευτε. 

Κόρη σεμνὴ Βασίλισσα, Μήτηρ ὑπεραγία, 

Χαῖρε Νύμφη Ἀνύμφευτε. 

 

Τιμιωτέρα Χερουβείμ, ὑπερενδοξοτέρα, 

Χαῖρε Νύμφη Ἀνύμφευτε. 

Τῶν ἀσωμάτων Σεραφείμ, τῶν Θρόνων 

ὑπερτέρα, Χαῖρε Νύμφη Ἀνύμφευτε. 

 

 

(Ἀπὸ Ὠδὴ δ') 
Χαῖρε τὸ ᾆσμα Χερουβείμ, χαῖρε ὕμνος Ἀγγέλων, 

Χαῖρε Νύμφη Ἀνύμφευτε. 
Χαῖρε ᾠδὴ τῶν Σεραφείμ, χαρὰ τῶν Ἀρχαγγέλων, 

Χαῖρε Νύμφη Ἀνύμφευτε. 

 

Χαῖρε εἰρήνη καὶ χαρά, λιμὴν τῆς σωτηρίας, 

Χαῖρε Νύμφη Ἀνύμφευτε. 

Παστὰς τοῦ Λόγου ἱερά, ἄνθος τῆς ἀφθασίας, 

Χαῖρε Νύμφη Ἀνύμφευτε. 

 

Χαῖρε Παράδεισε τρυφῆς, ζωῆς τε αἰωνίας, 

Χαῖρε Νύμφη Ἀνύμφευτε. 

Χαῖρε τὸ ξύλον τῆς ζωῆς, Πηγὴ ἀθανασίας, 

Χαῖρε Νύμφη Ἀνύμφευτε. 

 

(Ἀπὸ Ὠδὴ ε') 

Σὲ ἱκετεύω Δέσποινα, Σὲ νῦν ἐπικαλοῦμαι, 

Χαῖρε Νύμφη Ἀνύμφευτε. 

Σὲ δυσωπῶ Παντάνασσα, Σὴν χάριν ἑξαιτοῦμαι, 

Χαῖρε Νύμφη Ἀνύμφευτε. 

 

(Ἀπὸ Ὠδὴ β') 

Κορὴ σεμνὴ καὶ ἄσπιλε, Δέσποινα Παναγία, 

Χαῖρε Νύμφη Ἀνύμφευτε. 

Ἐπάκουσόν μου ἄχραντε, κόσμου παντὸς 

Κυρία, Χαῖρε Νύμφη Ἀνύμφευτε. 

 

(Ἀπὸ Ὠδὴ ε') 

Ἀντιλαβοῦ μου ρύσαι με, ἀπὸ τοῦ πολεμίου, 

Χαῖρε Νύμφη Ἀνύμφευτε. 

Καὶ κληρονόμον δεῖξον με, ζωῆς τῆς αἰωνίου, 

Χαῖρε Νύμφη Ἀνύμφευτε. 

 

Ὑπεραγία Θεοτόκε σῶσον ἡμᾶς. 

 

 

 

 

 

 


